
АСОБА

“МНЕ КРЫЖ СВОЙ ТРЭБА ДАНЯСЬЦІ” 

Паэт і ваяр Уладзімер Сіўко 

З Уладзімерам Сіўко мы пазнаёміліся 
ў чэрвені 1996 году. Да яго ў Любчу мяне 
прывёз “рагулявец” Андрэй Вайтовіч. 
Пазнаёміў, даў рэкамэндацыю і пайшоў 
да сваякоў у вёску, а мы з Сіўком пра-
седзелі два дні ў яго ўтульным доме, 
размаўлялі. Я прывёз ксэру эміграцыйнай 
публікацыі пра “швадрон Рагулі”, спадар 
Уладзімер яе чытаў і адразу ж камэнтаваў, 
выпраўляў памылкі, удакладняў, расшыф-
роўваў крыптанімы. А яшчэ ён чытаў свае 
вершы, некаторыя зь якіх былі напісаныя 
ў бальшавіцкіх канцлягерах.

Мне імпанаваў гэты разважлівы, муд-
ры, добры і вясёлы чалавек. Мы пасябра-
валі. Ліставаліся, зрэдку сустракаліся. Я 

друкаваў яго вершы ў газэце “Голас камбатанта”1, заахвочваў яго 
да напісаньня ўспамінаў. Але спадар Ўладзімер усё адкладаў гэта 
на пазьнейшы час. Відаць, разумеў наколькі гэта адказная і цяжкая 
праца, і паволі да яе рыхтаваўся.2 

Як пасьля я даведаўся, яшчэ ў студзені 1995 году Ўладзімера Сіўка 
і Андрэя Вайтовіча заклікаў узяцца за напісаньне ўспамінаў і Барыс 
Рагуля. На гэта Сіўко напісаў Вайтовічу: “А яго заклік, каб мы напісалі 
ўспаміны пра нашы лёсы, можа і слушны, толькі для гэтай справы 
трэба шмат вольнага часу, а яго напрыклад у мяне катастрафічна 
не хапае. Гэтакія ўспаміны трэба добра ўзважыць і абдумаць, перш 
чым брацца за пяро...”. 3 

Успаміны ён так і не напісаў. Усё, што засталося — гэта дзьве 
аўдыёкасэты зь ягонымі ўспамінамі пра сваё жыцьцё ад чэрвеня 1996 
году ды інтэрвію, запісанае ў 2001-м…

1 Швадрон зважай // Голас камбатанта, 2000, № 1, студзень; Мая Галгофа // 
Голас камбатанта, 2000, № 3, жнівень; Дзяды // Голас камбатанта, 2000, № 4, 
верасень-кастрычнік.
2 У рубрыцы “Паштовая скрынка” ў “Голасе камбатанта” ад верасьня-кастрычніка 
2000-га чытаем: “Ул. С., Наваградчына. Вершы атрымалі, друкуем. Вельмі радыя, 
што зьбіраецеся сесьці за ўспаміны”. Але сілы ўжо пакідалі спадара Ўладзімера, 
з памяці зьнікалі прозьвішчы, імёны, даты... 
� Беларускі Рэзыстанс, 2008, № 1 (5), б. 140.

Але трэба згадаць біяграфію Ўладзімера Сіўка. Ён нарадзіўся 7 
студзеня 1916 году ў Менску (ягоная сям’я ехала ў бежанства зь вёскі 
Ачукевічы, што на Наваградчыне). У 1933 г. Сіўко закончыў Наваг-
радзкую беларускую гімназію. Служыў у польскім войску, браў удзел 
у нямецка-польскай вайне верасьня 1939-га. Пры “першых саветах” 
працаваў настаўнікам беларускай мовы, а пасьля і дырэктарам ачу-
кевіцкай школы. Падчас нямецкай акупацыі Ўладзімер Сіўко працуе ў 
Беларускай Народнай Самапомачы, а пасьля становіцца беларускім 
афіцэрам. Служыць спачатку ў Беларускай Самаахове, а пасьля ў 
Наваградзкім беларускім эскадроне Барыса Рагулі. А вясной 1944 
г., калі ўтварылася БКА і Б. Рагуля стаў камандаваць Наваградзкім 
батальёнам, Сіўко ў ранзе надлейтэнанта ачоліў эскадрон. Ён быў 
кіраўніком дэлегацыі “рагуляўцаў” да кіраўніцтва польскіх “акоўцаў”, 
дзе патрабаваў спыненьня тэрору супраць беларускага насельніцтва 
(перамовы адбываліся каля Бярозаўкі). Летам 1944-га, з-за хваробы, 
Сіўко не пасьпеў эвакуявацца, жыў пад сваім прозьвішчам у Вільні. 
У жніўні 1945 году ён быў арыштаваны савецкай дзяржбясьпекай, 
сядзеў у менскай амэрыканцы. Пасьля былі доўгія гады канцлягераў, 
ён працаваў у шахтах на Калыме. Пасьля вяртаньня ў Беларусь жыў 
у Любчы. Доўга ня мог знайсьці працу, з сям’ёй выязджаў у Расею, 
пасьля вярнуўся. У 1990-х гг. друкаваў свае ўспаміны і вершы ў мяс-
цовым і рэспубліканскім друку. Выдаў кнігу вершаў “Познія кветкі” (На-
ваградак, 1996). Незадоўга да сьмерці спадара Ўладзімера забрала 
да сябе ў Магілёў дачка. Ён памёр 18 студзеня 2003 году. Нэкралёг 
зьявіўся ў газэце “Наша ніва”.4

У гэтым нумары “БР” друкуецца частка матэрыялаў з нашай 
архіўнай тэчкі Ўладзімера Сіўка. Гэта расшыфроўка запісу ягоных 
успамінаў ад чэрвеня 1996 году, камэнтары да публікацыі ў часопісе 
“Наперад”5, інтэрвію, запісанае ў 2001 годзе, успаміны яго жонкі Вольгі, 
фотаздымкі навучэнцаў Наваградзкай беларускай гімназіі з подпісамі 
Сіўка, а таксама ягоныя вершы. 

Сяргей Ёрш

4 Ёрш С. Паэт і ваяр // Наша ніва, 2003, 14 лютага, № 6.
5 Невялікі фрагмент гэтых камэнтароў, прысьвечаны перамовам з польскімі 
партызанамі, ужо публікаваўся на бачынах “БР”. Гл.: Ёрш С. Беларуска-польскія 
перамовы ў сакавіку 1944 году // Беларускі Рэзыстанс, 2005, № 1 (2), б. 98-105.



5

ВЕЦЕР ПАРАЗНОСІЎ НАС ПА ЎСІХ 
КРАІНАХ І КАНТЫНЕНТАХ...

УСПаміны ўладзімера Сіўка, заПіСаныя ў 
любчы Сяргеем яршом У чэрвені 1996 годУ

***
Мая родная вёска называецца Ачукевічы. Месьціцца яна ў двух 

кіламэтрах ад Любчы. Зь яе багата выйшла беларускіх нацыянальных 
дзеячоў. Прыкладам, Васіль Цімафеевіч Рагуля, які быў паслом ад 
Беларускага Сялянскага Саюзу ў польскі сойм, а пасьля і сэнатарам. 
Беларускім дзеячом стаў і яго сын Міхась. Нашая вёска была знака-
мітая і тым, што ў беларускай гімназіі ў Наваградку вучылася аж 14 
ачукевічцаў, а сярод іх і я. 

Майго бацьку звалі Рыгорам. Ён у 1912 годзе падаўся ў Амэрыку. 
Раней туды зьехалі сястра і два браты мамы. Яны і з’агітавалі бацьку, 
каб ён паехаў. Тады ўжо былі нарадзіліся тры мае старэйшыя сястры, 
а мяне на сьвеце яшчэ не было. Вось ён і паехаў у Амэрыку. Пабыў 
два гады, а тут пачалася вайна. Працоўныя эмігранты з Расейскай 
імпэрыі пачалі варочацца з Амэрыкі дахаты. Вярнуўся мамін брат, мой 
дзядзька Зьміцер. Ён быў камуністам. Пасьля рэвалюцыі 1917-га, калі 
бальшавікі прыйшлі да ўлады ў Расеі, дзядзька стаў камісарам палка 
ў чырвоных. Пасьля вярнуўся і бацька. 

Я нарадзіўся 7 студзеня 1916 году ў Менску. У Першую сусьветную 
вайну нямецка-расейскі фронт стаяў на Нёмане і жыхароў Любчы, 
прынёманскіх вёсак высялялі на ўсход. Падаліся ў бежанства і мы. І 
вось якраз па дарозе на чужыну я і нарадзіўся. Заехалі мы ва Ўкраі-
ну, у Палтаўскую губэрню. Прабылі там да заканчэньня вайны. Як 
Польшча і Расея падзялілі Беларусь, усталяваліся новыя парадкі, 
вярнуліся мы ў сваю вёску.

На Ўкраіне я гаварыў па-ўкраінску. Потым, калі вярнуўся, яшчэ 
доўга перавучваўся на беларускую. А як падрос, пайшоў у польскую 
школу. Тады ў адной клясе маглі вучыцца тыя, каму было 7 гадоў, 
і тыя, каму было ўжо 15-ць. Бо вайна многім перашкодзіла вучыцца 
і было шмат гэтых пераросткаў. Палякі прынялі закон аб агульнай 
адукацыі, паводле якога ўсе павінны былі хоць трохі, але вывучаць 
польскую мову. Каб маглі ў разе патрэбы паставіць свой подпіс. Таму 
гэтых 15-гадовых тады адпраўлялі ў першую клясу. Але яны хутка 
паадсяваліся. Трохі падвучыліся і настаўнікі казалі: “Ужо 15 гадоў, 
дык хай ідзе бацьку дапамагае зямлю араць”.

Трэцюю клясу я сканчаў у Ачукевічах, у чацьвёртую пайшоў у 
Любчы, дзе была польская сямігодка. А ў той час у нас у вёсцы, у 

АСОБА

Ачукевічах, хлопцы ставілі спектаклі. Тады бежанцы папрыязджалі 
з Расеі, а там яны час не марнавалі: вучыліся рускай мове, чыталі 
кнігі, ведалі творы Пушкіна, Гогаля, Лермантава. І вось яны пачалі 
на беларускай мове ставіць спектаклі. А тады ў Вільні друкаваліся 
беларускія кнігі — друкарня Клецкіна там была. Яны сабралі грошай 
(спектаклі не рабіліся бясплатна) і задумалі выправіць у беларускую 
гімназію ў Наваградак вучыцца хлопцаў. Яны аплачвалі навуку, а ўжо 
кватэру і харчы ўжо “хай бацькі самі стараюцца”. Выбралі “моцных”, 
мяне і яшчэ аднаго. Гаварылі: Вось Сіўко Валодзя добра вучыцца, 
трэба яго паслаць у навуку”. 

Землякі аплочвалі маю вучобу два гады, а пасьля мне стыпендыю 
давалі, вызвалілі мяне ад платы за навуку. Я толькі паўгода пажыў 
на прыватнай кватэры, ужо з другой клясы жыў у бурсе, якая толькі 
арганізавалася пры гімназіі. Так што я быў патомны бурсак… Пісаў я 
пра бурсу ў газэту “Наша слова”. Янка Брыль вёў там рубрыку “Ста-
рыя беларускія гімназіі”. Я зь ім трохі скантактаваўся, пра гімназію 
напісаў, пасьля напісаў пра бурсу, і ён надрукаваў. І някепска нават 
у мяне атрымалася. *

Калі мы з хлопцамі ачукевіцкімі прыязджалі на вакацыі ў вёску, 
ставілі беларускія спектаклі. У Ачукевічах школа была яшчэ пры 
царскай уладзе збудаваная. Адна зала была вельмі вялікая і там мы 
рабілі сцэну, усё самі рыхтавалі. Настаўнікі былі польскія, але яны нас 
нават заахвочвалі. Праўда, пасьля патрабавалі, каб зь беларускай 
п’есай ставілі яшчэ і польскую. Бо інакш нам не далі б дазволу ў старо-
стве, а туды трэба было езьдзіць, атрымоўваць дазвол на спектакль. 
Заўсёды на спектаклі сядзеў паліцыянт, які сачыў за парадкам. Але 
парадак заўсёды быў.

Наваградзкую беларускую гімназію я заканчваў у 1933 годзе, а ў 
наступным годзе яе зьліквідавалі. Яшчэ ў 1933-м, калі мне заставалася 
паўгода да канца навучаньня, яе перавялі ў “філію беларускую гімназіі 
польскай імя Адама Міцкевіча ў Наваградку”. Значыць, “удачарылі” яе, 
але далі дзяржаўныя правы. Дагэтуль яна была прыватнай гімназіяй, 
і калі ты яе сканчаў, для паступленьня ва ўнівэрсытэт трэба было 
здаваць экзамены. А ўжо польская гімназія, якая мела дзяржаўныя 
правы, давала сваім матурыстам усялякія прывілеі.

Ужо ў апошні год трэба было плаціць за навуку. Пасьля таго, як 
беларуская гімназія стала філіяй польскай, мне стыпендыі ўжо не далі. 
За апошнія паўгады вучобы трэба было заплаціць 120 злотых… Ну 
што ты зробіш? Бацька думаў, як выкруціцца. Прадалі карову (у нас 
яшчэ засталася цялушка) і заплацілі за навуку.

Пасьля гімназіі вучыцца далей магчымасьці не было, паколькі 

*Сіўко Ўл. Наваградская бурса // Наша слова, 1992, № 23(79), 10 чэрвеня.

на гэта не было грошай… Працаваў я ў жыда, купца-лесатаргоўца, 
які склад меў. Хацеў зарабіць, каб апрануцца, бо бацька кажа, што 
“ў даўгі пазалазіў і не магу ўжо цябе забясьпечыць”. А ў мяне былі 
тры сястры і ўсе да таго часу выйшлі замуж. А кожнай трэба было 
даць пасаг: карову, паўгектара зямлі ды яшчэ якіх 100 залатовак. 
Вось колькі каштавала нявеста пры панскай Польшчы. І вось адной 
так далі, другой, трэцяй… А трэба і сыну, каб нешта засталося. Так 
бедны бацька стараўся ісьці на ўсе работы: і суседцы дапамагаў, і 
бандаркай займаўся (рабіў бочкі і іншае).

***
Прызвалі мяне ў польскае войска ў верасьні 1937 году, а звольнілі ў 

1938-м. Я служыў толькі год падхарунжым. Справа ў тым, што ў апош-
ні час, калі з’явілася пагроза хуткага пачатку вайны зь Нямеччынай, 
палякі ўжо не глядзелі на нацыянальнасьць. Падлягаеш мабілізацыі, 
маеш сярэднюю асьвету, каб служыць у войску падхарунжым, і за-
біралі. Служыў я ў Быдгашчы.

Прапаноўвалі мне, каб я застаўся “завадовым” (кадравым) пада-
фіцэрам у войску. Але я павінен быў запісацца палякам. Я адказаў 
так: “Мой бацька быў беларус праваслаўны, і дзяды былі, і я буду!”.

Калі я дэмабілізаваўся і вярнуўся дахаты, прысылаюць мне за-
прашэньне, каб я зьявіўся 
ў школу падхарунжых за-
вадовых. Але ў пастарунку 
паліцыі яго затрымалі, тэрмін 
прайшоў і я плюнуў на гэта. 
І добра, што так зрабіў. Я 
гляджу, што маім лёсам, 
маімі дарогамі апекавалася 
нейкая Вышэйшая Сіла, даб-
разычлівая такая, вадзіла па 
сьцяжынках зямных. Школа 
гэтая падхарунжых завадо-
вых была ў Замброве. І вось 
калі пачалася вайна ў 1939-
м (я пра гэта ўжо пазьней 
даведаўся), усе выхаванцы 
гэтай школы пайшлі першыя 
на абарону Варшавы і ўсе 
яны там пагалоўна загінулі… 
Так што нехта мяне ад гэтага 
перасьцярог.

А колькі такіх выпадкаў 

АСОБА

Уладзімер Сіўко ў польскім войску

было ў маім жыцьці! Вось я ўспамінаю, як я ў шахце працаваў на 
Калыме. Мы тачкамі вазілі руду, а там, ззаду, абраблялася лава. І 
вось адзін раз мы так працавалі і яшчэ не было стоек — не пасьпелі 
паставіць. А прыйшоў час абеду. Мы паабедалі. Якраз я атрымаў 
пасылку з дому, і даваў хлопцам махорку, бо не было яе. Я і кажу: 
“Давайце, хлопцы, закурым, адну на дваіх”. Сядзім, яшчэ да паловы 
не дакурылі, як тая лава, дзе мы толькі што працавалі, уся рухнула… 
Мне кажуць: “Ну ты, Валодзя, шчасьлівы чалавек. З-за цябе мы жы-
выя засталіся”. Пасьля вызваленьня я тут, каля Любчы, у кароўніку 
мулярам працаваў. Рабілі мы адстойнік для жыжы. І вось аднойчы, 
калі мы там працавалі, рухнула на нас бетонная пліта. Ледзьве я 
пасьпеў выскачыць і ногі выцягнуць…

Дык вось, пасьля дэмабілізацыі з польскага войска я хацеў вы-
вучыцца на настаўніка і паступаў у Вільню. Гатовіўся, завёз дакумэнты, 
здаў экзамены, а тут пачалася вайна… Тыя, хто меў мабілізацыйную 
картку, павінны былі зьявіцца ў першы дзень. Сыстэма была не такая, 
як цяпер, калі хлопцаў “купцы” забіраюць. Тады кожнаму было вызна-
чана, куды ён мусіць ехаць. Я мусіў ехаць у Сандомеж, у “осродэк 
запасовы”. І я туды паехаў. 

Нас акружылі. Ваяваць пачалі пад Сандомежам, а закончылі пад 
Люблінам, дзе апынуліся ў нямецкім тыле. Камандзір дывізіі сказаў: 
“Мы ня выберамся. Дарэмна траціць людзей, каб вы гінулі, без ка-
рысьці гэта будзе. Таму хто як можа, хай ратуецца. Хай находзіць 
выхад які-небудзь з гэтай павуціны”. І вось мы ўтрох, я, яшчэ адзін 
падхарунжы (мы разам зь ім у Быдгашчы яшчэ служылі, ён недзе з 
Пазнаня родам быў) і яшчэ адзін хлопец пайшлі. Ішлі, як тыя савецкія 
салдаты ўцякалі, калі немец на іх напаў. Хто куды, глухімі дарогамі і 
сьцежкамі дахаты…

Але дахаты ішоў толькі я, бо тыя двое, што ішлі са мной, кажуць: 
“Пойдзем бараніць Варшаву!” (яна яшчэ супраціўлялася немцам). “Не, 
хлопцы, — кажу, — нічога ня будзе. Варшавы мы не абаронім, дый 
нават ня дойдзем да яе. Калі вы хочаце гэтак, ну то ідзіце, а я пайду 
дахаты”. А гэта было ўжо пасьля 17 верасьня. Ужо савецкая армія 
перайшла граніцу і пайшла на захад. Я думаў, што не ворагі ідуць, ну 
не немцам жа ў палон здавацца. І я не ў палон прыйду, а дахаты.

Зайшлі на нейкі хутар да нейкага дзядзькі. Ён даў нейкую цы-
вільную вопратку, каб пераапрануцца. І мы пайшлі, хто куды. Яны 
пайшлі на Варшаву, а я пайшоў на Наваградак. “Докуль ты пойдзеш, 
холера?! Докуль ты пойдзеш, там большэвіцы! Яны замордуюць”, 
— казалі мне палякі. “Няма за што мяне мардаваць. Я яшчэ нікому 
нічога дрэннага не зрабіў”, — адказаў я ім так.

Па дарозе мяне ніхто не спыняў і нічога не правяраў. Немцы ўсё 
наперад ішлі — да Буга, а ў мястэчку Любарту на рэчцы Веч яны 

спыніліся. Заначаваў я быў у аднаго шаўца. Я пытаюся ў яго: “А як мне 
на другі бок перабрацца?”. Ён гаворыць: “Немцы далей ня пойдуць. 
Тут іх пост стаіць на мосьце адзін, вось там пост другі. Мы ведаем, 
дзе іх пасты. Раніцай устанеш і, як каровы выганяюць пастухі, ты з 
пастухамі пойдзеш. Плаваць ты ўмееш? Ну калі ня ўмееш, то ўжо і не 
бярыся. Не пераходзь. А як умееш — пераплывеш”. А ў тым месьце 
рэчка Веч гэтакая як Нёман — 80-90 метраў у шырыню і досыць глы-
бокая. Я кажу: “На Нёмане вырас, плаваць умею”.

Раніцай устаў. Пастухі падагналі кароваў да самай рэчкі. Я там 
распрануўся, усё завязаў на галаву, каб не намокла вопратка, і ўплаў 
перабраўся на другі бераг. А ўжо было недзе 20-е чысло верасьня. 
Халаднавата, вада восеньская. Пераплыў, нічога, ніхто не страляў, 
ніхто алярму не падымаў. Тады я бягом, каб сагрэцца і хутчэй да 
лесу дабрацца. Ну а там я ўжо нікога не баяўся. Апрануўся і пайшоў 
далей. А там мястэчка Парчоў было. Я думаў, зайду, пагляджу, але 
ня ведаў, што там яшчэ польская армія…

Часьці гэтыя яшчэ не былі разьбітыя, выглядала, што іх нядаўна 
сфармавалі. Думаю, што будзе дрэнная справа, бо могуць дэзерцірс-
тва “прышыць” і — у “клапы”, і ўсё законна зробяць. Я падходжу да 
аднаго цывільнага, відаць, у палітыку не заангажаванага (гэтыя няхай 
ваююць, а ён робіць сваю справу). Пажылы такі чалавек, мабыць, не 
быў мабілізаваны. Ён мне дазволіў пераначаваць і параіў, як лепш з 
мястэчка выйсьці. Ён кажа: “Ну што ж я табе, пан, параю? Вось ідзі 
гэтай вуліцай, у канцы будзе дарога на Вішніцы. Ды ты скажы, што 
ідзеш у гэтую Вішніцу, што ў цябе там радня якая. Прыдумаем, я 
табе падкажу, каго там пашукаць — на той выпадак, калі яны будуць 
правяраць”. “Добра, пайду на шчасьце”, — гавару. І пайшоў.

Іду я, а канцы мястэчка вартаўнік стаіць каля вялікага дома. “Эй, 
ты, чэкай! Доком ты ідзеш?” — пытаецца. Я кажу: “До Вішніцы”. “А цо 
ты там?” — не адстае ад мяне. Кажу: “Я там мешкам”. “А-а, мешкам. 
А скуль ты ідзеш?” — вартаўнік яшчэ не супакоіўся. “З Парчова”, 
— кажу. “Ну то ідзі!” — нарэшце, адпусьціў ён мяне. Ідзі, дык ідзі. Я 
пайшоў і ўсё хутчэй, хутчэй. І пасьля з дарогі сыйшоў у кусты. І чую, 
што выходзіць з гэтага памяшканьня, відаць, нейкі афіцэр і крычыць: 
“Эй, ты там, цывільных не прапушчаць!”. Ну я думаю, нічога, цяпер 
яны мяне не дагоняць. І пайшоў у гэтую самую Вішніцу. А там гляджу: 
ідзе зусім іншая армія, чырвоная… 

Ідзе пяхота. Я як глянуў, думаю, “няўжо гэта тая самая “победонос-
ная и непобедимая”? Шынялі нейкага мышынага колеру, як суконныя, 
звычайныя, калісьці на вёсцы валялі мужыкі. Салдаты ў “будзёнаўках” 
зашпіленых… І ўсё дарогу на Варшаву пытаюцца. Я кажу: “недалеко, 
дойдете до Варшавы”.

Далей я ішоў ужо свабодна. Нічога ўжо не баяўся. У Берасьці праз 

АСОБА

Буг перайшоў па мосьце. Ніхто мяне не затрымаў, ня ведаю, чаму 
нават на мосьце аховы не было. Сеў у таварны цягнік, у тамбуры, 
на апошняй тармазной пляцоўцы я і прыехаў у Баранавічы. А адтуль 
зноў на таварным цягніку, які з пустых плятформаў складаўся  — у 
Наваельню. 

Думаў, што цягнік там затрымаецца, а ён не затрымаўся, завёз 
мяне аж да Вільні. А там у мяне была знаёмая — Зіна Рагулянка (сяс-
тра Міхася Рагулі). Зьявіўся я да яе абадраны. А яна: “Ой, Валодзя, 
а дзе ж ты быў? Чаму ты такі прыйшоў?”. Назаўтра я зайшоў яшчэ 
ў кураторыюм школьны віленскай акругі і забраў свае дакумэнты. 
Забраў матуру сваю, бо калі ты яшчэ ў тую Вільню патрапіш?! Сеў 
зноў на таварняк і прыехаў у Наваельню, а адтуль — у Наваградак 
“кукушкай” (вузкакалейкай). Яе ўжо даўно няма. Шкада нават, што 
яе ліквідавалі. 

Прыехаў у Наваградак і пайшоў у Любчу пешшу. А там ужо савецкая 
ўлада, чырвоныя сьцягі… 

***
Да савецкай улады адносіліся прыхільна. Лічылі, што лепш баль-

шавікі, чым палякі. Спачатку ўладу захапілі “камбеды” — усе хлопцы 
з КПЗБ, што сядзелі пры Польшчы ў турмах. Там у нас такі Сачукевіч 
быў. Ён адразу: “Валодзя прыйшоў! Добра, што прыйшоў. Нам тут 
настаўнікі патрэбны. Вось мы табе даведку дамо і едзь у Наваградак, 
а там у аддзеле народнай адукацыі няхай табе даюць да нас накіра-
ваньне, дакумэнты, што ты — настаўнік”. Ну нічога ня зробіш, трэба 
было настаўнічаць.

Прымалі мы гэта ўсё за чыстую манету. Верылі, што нясе нам 
савецкая ўлада свабоду, зямлю сялянам. А пасьля паглядзелі, як усё 
абярнулася. Вось тады і зразумелі, што да чаго. Як пачалі высылаць, 
спачатку асаднікаў, лясьнікоў, а пасьля ўзяліся за настаўнікаў. На-
стаўнікі польскага паходжаньня не працавалі ў школах, бо ня ведалі 
беларускай мовы. І высылаць іх не было за што, хіба за тое, што яны 
настаўнікі?!

На настаўніцкіх сэмінарах спатыкаўся з Філарэтам Родзькам, ба-
цькам Усевалада. Яшчэ толькі ўсё арганізавалася. Я і хлопцы майго 
ўзросту былі “сьвежасьпечаныя” настаўнікі, у нас яшчэ практыкі не 
было. І тэарэтычна мы нічога не вывучалі, і па выхаваньні дзяцей 
нічога ня ведалі… Я быў настаўнікам беларускай мовы. Бо іншых, 
лепшых за мяне, не было. А на ўсходзе (у савецкай Беларусі) на-
стаўнікаў таксама не хапала і нам прысылалі маладых, якія толькі 
пасканчалі інстытуты.

Добра, што я быў пасьля гімназіі, дык ведаў беларускую мову. 
Выкладаў таксама і гісторыю. З 1939 году ў Ачукевічах дырэктарам 

школы быў Міхась Рагуля. Але ён у 
1940 годзе паехаў у Львоў заканч-
ваць палітэхнічны інстытут, бо меў 
пры Польшчы недзе 4 курсы палі-
тэхнічнага па машынабудаванню. Ён 
адчуваў, што ня трэба заставацца 
тут… Бацька яго, Васіль Цімафеевіч 
Рагуля, што сэнатарам быў, таксама 
настаўнічаў у Любчы, у сярэдняй 
школе. Заслужаны быў ён чалавек, 
настаўнічаў яшчэ пры царскай улад-
зе. Дык ён нікуды не паехаў і яго 
арыштавалі і вывезьлі. Добра, што 
па дарозе там недзе цягнік немцы 
разбамбавалі і вязьні пайшлі дахаты. 
І Васіль Рагуля вярнуўся. Неўзабаве 
вярнуўся са Львова і Міхась.

Я ж застаўся на месцы, нікуды не 
пайшоў. А ў нас такую паніку ўзьнялі, 
што немцы будуць усіх страляць, 
вешаць. Камуністы яе паднялі, кры-
чалі: “Уцякайце, уязжайце”. Ну гэта 

агітацыя, а мне сьмех. Каму мы што дрэннага зрабілі? Вось ім то трэба 
было ўцякаць, бо іх па галоўцы не пагладзілі б.

Барыс [Рагуля] сядзеў у той самай “амэрыканцы”, дзе пасьля сяд-
зеў я, у той самай турме. І іх таксама вывозілі, і яму ўдалося ўцячы 
з дарогі. Як Барыс Рагуля прыйшоў з турмы, дык я яго проста не 
пазнаў. Ён быў хлопец вышэйшы крыху за мяне. Дык на той час важыў 
кілаграмаў 40, не болей. Яму там, пэўна, дасталося па вышэйшай 
мерцы… Барысу былі “прышылі” “шпіянаж”. Ён быў у нямецкім пало-
не, зь якога ўцякаў некалькі разоў. Ну і за трэцім разам яму ўдалося 
ўцячы і вярнуцца на Бацькаўшчыну. А ў нас жа тут такая “дэмакратыя” 
была… Рагуля пачаў працаваць у школе настаўнікам фізкультуры. 
Аднойчы яго арыштавалі. А тады, калі ён уцёк з бальшавіцкай турмы, 
ён тут адлежваўся на Нёмане. І цёткі яго адкармлівалі. Ну а пасьля 
параілі паехаць у Наваградак. На самым пачатку нямецкай акупацыі 
ён працаваў перакладчыкам.

***
У ліпені 1942 году я ажаніўся. Пражыў я з жонкай толькі “мядовы 

месяц”, як мне прыслалі позву зьявіцца ў Наваградак. Адтуль мы 
паехалі ў Менск, а там былі арганізаваныя курсы перападрыхтоўкі 
падафіцэраў. Усвойвалі мы каманды нямецкія. Вось так у 1942 годзе 
я і пачаў сваю службу.

АСОБА

Уладзімер Сіўко, 1940 г.



12

БЕЛАРУСКІ РЭЗЫСТАНС

Трэба было рабіць пачатак нашай арміі. Трэба было стварыць ба-
явую адзінку. У нас былі і маладыя афіцэры, і афіцэры былой царскай 
арміі. Дык Барыс [Рагуля] казаў: “Гэтыя старыя хай сядзяць у кабіне-
тах, пры штабе. А мы, маладыя, павінны быць баявымі афіцэрамі. Не 
сядзець там, дзесьці ў штабе, і паперкі перапісваць”.

Такім чынам, у Наваградку зарганізавалася падафіцэрская шко-
ла. Яе камандзерам быў Язэп Сажыч. З заняткаў у нас былі толькі 
страявая падрыхтоўка ды баявая тактыка ў полі. Больш нічога не 
было...

***
У 1943 годзе Барыс Рагуля арганізаваў швадрон. Казармы ў яго 

каля Замкавай гары былі невялікія. Усяго было 4 зьвязы і ў кожным 
— 4 дружыны. У дружыне было 16 чалавек, а ў швадроне — больш 
за 200 чалавек. Бывала, як выходзілі на вуліцу, як засьпяваем песьню 
(а хлопцы добра сьпявалі), увесь горад зьбіраўся:

“У гушчарах, затканых імглою,
Шэрым змрокам, на золку, у зару
Ахвяруем табе мы сабою
Кожны дзень, кожы час, Беларусь.

І няма ў сэрцах жаху ні жалю,
Мы адвагай змагарнай гарым:
Ня чужыя варожыя сілы,
Але ты нас вядзеш да зары.

І мы верым, яна разгарыцца,
Устане ізноў над краінаю дзень,
Бо ня стане змагар, не скарыцца
Прад нягодай ніколі, нідзе.

Хмараў дым над галовамі тае,
Вецер дыхае мятай, быльлём.
Беларусь, Беларусь залатая,
За цябе, за цябе мы ідзём!”
(Натальля Арсеньнева. У гушчарах)

З часу існаваньня швадрону памятаю такі выпадак. На Наваград-
чыне працаваў паэт Валянцін Таўлай, якога я ведаў асабіста. Сям’я 
яго жыла ў Лідзе. Спачатку Таўлай працаваў у Ваўкавічах сакратаром 
сельскай управы, а пасьля ў Беларускай Народнай Самапомачы. І 

вось, калі Таўлая арыштавалі ў Лідзе, Барыс Рагуля яго выратаваў. 
Хоць сягоньня там нехта будзе гаварыць, што яго выратаваў Ян 
Якуцэвіч, каторы быў старшынёй Беларускай Народнай Самапома-
чы Наваградзкай акругі. Хаця й ён прылажыўся да гэтага, бо Таўлай 
у яго рабіў. Якуцэвіч быў былы царскі афіцэр. Сам ён не паехаў у 
Ліду вызваляць Таўлая. Езьдзіў Барыс Рагуля, я, Язэп Крака і Іван 
Прасьняк. Усе яны калісьці вучыліся ў беларускай гімназіі ды пасьля 
апынуліся ў швадроне. Адзін час я быў камандзірам швадрону, а яны  
камандзірамі зьвязаў.

Барыс Рагуля ўзяў нас і нямецкую жандармэрыю і на легкавых 
аўтамабілях мы паехалі ў Ліду... З Барысам я не хадзіў у будынак. Мы 
сядзелі ў машынах і чакалі, пакуль Барыс выйдзе. Ён там пагаварыў 
і выйшаў да нас. Кажа, што Таўлая немцы вызвалілі. 

Вось такая гісторыя. Дадам толькі, што ў Ліду мы паехалі па ўлас-
най ініцыятыве. Сам жа Таўлай быў сьведамы беларус, але камуніст. 
Сям’ю ж яго немцы не адпусьцілі, і я ня ведаю дакладна, ці яе зьніш-
чылі, ці вывезьлі куды ў Нямеччыну.*

Загінуўшых жаўнераў-беларусаў хавалі ў Наваградку. А аднаго па-
хавалі ў Любчы, якраз я тут быў. Калі ішла мабілізацыя ў Беларускую 
Краёвую Абарону, у Любчы зарганізаваўся цэлы зьвяз. І тут прыйшла 
вестка, што каля Ачукевіч заўважылі вялікі партызанскі абоз з-за Нё-
мана. Нехта падаў сігнал, што яны, нібыта, хочуць зрабіць напад на 
Любчу. Тады зьвяз падняўся й пайшоў туды, у наступ. І там быў бой. 
Партызаны ўцяклі, а аднаго нашага забілі. Звалі яго Пеця Ханевіч, 
шараговы, родам з Ачукевіч. 

...У швадроне былі два падафіцэра былой польскай арміі зь вёскі 
Далятычы Іван Мамчыц і Іван Трубка. Добрыя хлопцы. Наогул, у 
Далятычах усе былі патрыётамі. Мамчыц быў у бальшавіцкім канц-
лягеры й хутка памёр, нават ці не ў самым канцлягеры? А Трубка быў 
вярнуўся, жыў у Далятычах (5 кіламетраў ад Любчы), да мяне часта 
прыязджаў. Ён ужо таксама памёр. 

*Паводле пісьменьніка й былога савецкага партызана Ўладзімера Калесьніка, 
Валянцін Таўлай працаваў у Наваградку загадчыкам аддзела культуры акруговай 
управы БНС. “У верасьні 1943 года яго арыштавалі ў Лідзе разам з бацькам, 
сястрой і мачыхай, да якіх зайшоў пераначаваць, вяртаючыся зь Вільні. — піша 
Калесьнік. — Вызвалены з турмы з дапамогай віленскіх сяброў, паэтаў Н. Тарас і 
С. Хмары. Бацькі ж былі адпраўлены ў Асьвенцым, дзе і загінулі”. Гл.: Беларускія 
пісьменьнікі, бібліяграфічны слоўнік. Т. 6. — Мінск, 1995, б. 81. Такім чынам Ул. 
Сіўко высоўвае яшчэ адну вэрсію выратаваньня паэта В. Таўлая. Зусім магчыма, 
што пра яго вызваленьне клапацілася некалькі групаў беларускіх патрыётаў. 
Большасьць зь іх і не здагадваліся, што Таўлай працуе на спэцгрупу савецкай 
дзяржбясьпекі “Буревестник”.

АСОБА

Далятыцкія хлопцы плыты па Нёмане гналі. Як толькі плыты гэтыя 
плывуць каля Любча, яны пачынаюць сьпяваць беларускія песьні: “Гэй 
ты, Нёман, быстры Нёман!..”. І Іван Трубка вельмі хораша сьпяваў. 
Палова Любчы выходзіла іх песьні паслухаць. 

З Далятыч у швадроне быў таксама падафіцэр Бесараб. Ён не-
даравальна загінуў... Адступалі ўжо на Захад, ужо ў Любчы зьявіліся 
партызаны, а Далятычы недалёка. Бесараб прыехаў у вёску на кані 
да бацькоў (а можа яшчэ да каго?). Разьвітацца, відаць, хацеў. І пар-
тызаны падлавілі яго, застрэлілі...

У той час партызаны забілі не аднаго яго. Быў расстраляны рагу-
левец Сьвігач зь вёскі Сенна, калі прыйшлі бальшавікі ў 1944-м. Рас-
стралялі рагулеўца з Нянькава. Забівалі партызаны проста на месцы, 
дзе затрымалі. А яшчэ стукачы былі, якія партызанам падказвалі.

Быў у батальёне яшчэ адзін падафіцэр з Далятычаў — Міша Шунь-
ко. У яго бацька быў солтысам. Аднойчы партызаны ўначы наведаліся 
ў вёску і забілі бацьку...

Памятаю я і Кастуся Мярляка. Ён быў гаспадарчы афіцэр, заве-
даваў харчамі, капцёркай, абмундзіраваньнем. Ён на эміграцыі кнігу 
напісаў пра сваё жыцьцё.

Фатографам у швадроне быў толькі шараговы Яўген Сераброўскі. 
Служыў у нас таксама і Валодзя Ляшкевіч. Называлі ў батальёне 
яго “Міша-Валодзя”. Справа ў тым, што яго, як нарадзіўся, назвалі 
Мішам, а п’яныя кумаўя ўсё пераблыталі, паехалі і ахрысьцілі яго на 
Валодзю. Ён яшчэ жыве.

Астатніх вецер паразносіў па ўсіх краінах і ўсіх кантынентах... 

***
Як я тут застаўся ў 1944-ым? Была акцыя супраць партызанаў 

на Віцебшчыне. Гэта не сакрэт і сьледчы мяне пра гэта дапытваў. 
Ну што ж там здарылася? Такая непрыемная хвароба, гэты самы 
гемарой. На кані, у сядле, я ня мог ехаць. Хоць ты што хочаш рабі: і 
крывавіў, і ўсё такое… 

Я, гэты Андрэй Вайтовіч і Філя Давідчык падыйшлі да Барыса 
[Рагулі]. Кажу яму, што такая вось справа, халера. Трэба да доктара 
мне зьвярнуцца. Ну а нямецкую мову я слаба ведаю, бо ў гімназіі 
французскую вучыў. “Ну тады я табе дам гэтых двух хлопцаў, — кажа 
Рагуля, — трохі нямецкую яны ведаюць. Давай, зьбірайся і едзь у 
Глыбокае”.

Паехалі. Там палажылі мяне на стол — аперыравалі. І якраз у гэты 
момант  (трэба ж было так здарыцца!) пачалося наступленьне савец-
кіх войскаў на тым участку фронту. Пачалося адступленьне немцаў, 
пачалася эвакуацыя гэтай бальніцы. Мяне паглядзеў доктар і кажа: 
“Ну што ж цябе эвакуіраваць? Ты сам шукай сваіх. Мы цябе выпішам 

АСОБА

“Рагулёўцы”, здымкі зімы-вясны 1944 году.

і шукай свой швадрон ці батальён”. А дзе ж ты будзеш шукаць свой 
аддзел, калі тут ужо гарматныя стрэлы чуваць?!

Батальён ужо пайшоў, адступіў сваёй дарогай. Ня ведаю нават і 
сяньня, як яны і якім шляхам адступалі… 

Сеў я на цягнік і прыехаў у Вільню. Думаў, што зь Вільні я хутчэй 
дабяруся да Наваградка. Пакуль я прыехаў у Вільню і сустрэўся са 
знаёмымі, даведаўся, што дарога на Наваградак ужо была перарэ-
зана бальшавікамі... Сабраліся мы там: я, Міця Рулінскі (такі харошы 
хлопец, малодшы брат Колі Рулінскага, у батальёне ён ня быў, а 
працаваў перакладчыкам), Бажко Іван (перакладчык жандармерыі), 
бурмістрыха была і бурмістрава дачка. Яны кажуць мне, што “сядзяць 
тут і ня думаюць варушыцца”. Ну, як не варушыцеся, дык і я каля вас. 
Пераапрануўся я ў цывільнае. А там, у Вільні, кватэры вольныя былі 
— выбірай, якую хочаш. Немцы паўцякалі, а ўсе кватэры, якія яны 
займалі, пустуюць. Ну мы і занялі тры пакоі і кухню.

Гэдык і жылі. А куды дзецца? Ваяваць я ўжо за савецкую ўладу ня 
буду. Катэгарычна. І думаю, што рабіць. А адна знаёмая гаворыць: 
“Ведаеце, хлопцы, ідзіце на чыгунку”. Ну я і Бажко Іван пайшлі на 
таварны вакзал. А немцы, уцякаючы, усе рэйкі, усе шпалы парвалі 
на кавалкі. І трэба было ўсё гэта аднаўляць. Я там і працаваў, пакуль 
мяне не арыштавалі. Спачатку я працаваў на чыгунцы, а пасьля 
“рахункаводам”. 

Ня ведаю, як яны мяне знайшлі. Праўда, я і не хаваўся — жыў пад 
сваім прозьвішчам. Пашпарт мне жонка прывезла. І я некалькі разоў 
да яе езьдзіў і не хаваўся. Дзесьці 25 жніўня 1945 году я зьбіраўся 
схадзіць у тэатар. Тады ў Вільню прыехаў з Віцебска Беларускі дра-
матычны тэатар. І я хацеў паглядзець “Несьцерку”. Пасьля працы 
прыйшоў дахаты, а ўвечары сабраўся і пайшоў у тэатар. Сыйшоў уніз 
(я на трэцім паверсе жыў у кватэры № 12), ужо выходжу з пад’езда, як 
бачу, што стаяць трое невядомых. Двое былі ў вайсковым — капітан і 
лейтэнант, і адзін у цывільным. Яны мне кажуць: “Скажите, пожалуй-
ста, это дом номер шесть?” Я кажу: так. “А квартира номер двенад-
цать?” — пытаецца адзін зь іх. Я кажу: гэта там, на трэцім паверсе. 
“А вы нам ее не покажете?” — не адстае той. Чаму ж, пакажу…

Зайшоў я ў кватэру. Яны мне ордэр паказваюць, вобыск робяць… 
Мяне цікавіла, хто ж мяне мог здаць? Некаторых падазраваў, але Бог 
іх ведае… Ну вось, завезьлі мяне ў Лукішкі. Ноч там пераначаваў. 
Назаўтра пасадзілі на цягнік, каб везьці ў Менск.

Ну а ў мяне трохі грошай было, паўтары ці дзьве тысячы рублёў. 
Яшчэ пасьля арышту я прасіў канваіраў, каб купілі мне хлеба ды папя-
росаў, бо ў мяне нічога не было. Яны кажуць, што хлеба ўжо ня купіш 
— усё зачынена, а папяросаў можна. Купіў я сабе цэлы пачак... І вось 
назаўтра яны мяне павезьлі на чыгуначны вакзал, селі ў купэ. Сядзім 

разам, едзем, як “добрыя знаёмыя”. Нават ніхто не падазрае, што я 
арыштаваны. Так хораша яны сябе вядуць… Прыехалі ў Маладэчна. 
Я кажу: “Хлопцы, ведаеце што, вось у мяне грошы ёсьць, усёроўна 
іх у вас недзе пакладуць і ніхто не скарыстае. Давайце купім літар 
самагону і закусіць што-небудзь”. “А чего, можно”, — гавораць. Не 
адказваюцца ні халеры. Пайшоў адзін, прынёс літар самагонкі, яшчэ 
нейкага сала, хлеб. Мы паелі, выпілі. Але ўсёроўна яны вока зь мяне 
не спускалі… Калі я іду ў прыбіральню, то і адзін ідзе за мной.

Як прыехалі ў Менск, ужо вечарам, мы выйшлі, ідзем. Тут легкавое 
таксі пад’ехала. Яны мяне ў тое таксі пасадзілі, самыя селі і завезьлі 
ў дзяржбясьпеку. Ну вось такая гісторыя майго арышту.

***
Ці ня думаў, жывучы ў Вільні, пайсьці ў лес? Не, такой думкі не 

было. Па-першае, што там было? Кругом — “АК”, польская Армія 
Краёва. У вайну там чырвонай партызанкі і не было, там паўсюль 
была “АК”. Іх і кінулі на штурм Вільні і іх там шмат загінула. Ракасоўскі 
ці хто там паабяцаў ім, што Вільня будзе польская. А пасьля сабраў 
кіраўніцтва “АК” у Медніках у старажытным замку і арыштаваў. Вось 
пасьля таго акоўцы разыйшліся: хто дахаты зьбег, хто ў Польшчу 
падаўся. Пасьля шмат хто зь іх трапіў у турму. І са мной яны сядзелі. 
А хто былі гэтыя акоўцы? Беларускія сяляне-“лапатнікі”. Яны і плакаць 
па-польску ня ўмелі…

***
З Усеваладам Родзькам, кіраўніком Беларускай Незалежніцкай 

Партыі, мне не прыходзілася сустракацца. І ў БНП мне не давялося 
ўваходзіць. Я ўжо сядзеў у Менску ў турме, калі мне проста на сьлед-
зтве кажуць, што Ўсевалада Родзьку арыштавалі. Сказаў мне гэта 
сьледчы і ўсё дапытваўся, ці я зь ім меў кантакты.

Быў у турме такі выпадак. Толькі прозьвішча забыў таго чалаве-
ка. Сам сабе не магу дараваць, што забыў яго прозьвішча… Ён быў 
перакінуты сюды, вось як Андрэй Вайтовіч, на парашуце. Ён тут і 
працаваў, і доўгі час, пакуль яго нейкім чынам не арыштавалі. І ён 
сядзеў у гэтай самай “амэрыканцы” і яго катавалі моцна — мы цераз 
дзьверы чулі. Вялі яго ў прыбіральню, а па дарозе лупілі. Крычаў ён… 
Пасьля ён рызыкнуў уцякаць з адным савецкім партызанам, які быў 
без рукі. А судзілі гэтага партызана за тое, што ён пры немцах напісаў 
на Сталіна сатырычную паэму. Гэтая паэма захавалася. Прозьвішча 
яго было Кавалёў. Яго судзілі і далі яму за гэта пяць гадоў. Але ён 
перад гэтым з тым чалавекам з Нясьвіжа задумалі ўцякаць.

Ну гэта цікавая гісторыя. Іхняя камера і наша — была прыбудоўка 
такая невысокая. Камеры былі адзіночныя, але нас там сядзела па 

некалькі чалавек. У камеры было вадзяное ацяпленьне. І там, каля 
трубаў, якія злучалі, пераходзілі ў другую камеру, мы пракруцілі дзірку. 
Там лёгка можна было яе зрабіць і цераз гэтую дзірачку гаварыць.

Дык вось гэты самы парашутыст і гаворыць нам: “Вы калі будзеце 
першыя ісьці ў гэтую лазьню, так вы нам скажыце”. Але пайшлі яны ў 
лазьню першыя. А яна была якраз у двары і зь яе цераз сьцяну можна 
было выскачыць на вуліцу. А сьцяна была вышынёй у 2-2,5 метры. 
Каля лазьні ахоўнік сядзеў. І вось гэты самы нясьвіжскі ўзяў кастровае 
палена і аглушыў ахоўніка. Выскачылі яны з Кавалёвым на двор. Але 
партызан адной рукой ніяк ня мог учапіцца, каб выскачыць. Дык гэты 
чалавек стаў пад сьцяну, Кавалёў залез яму на плечы і пераскочыў 
на другі бок. Тады пералез ужо і ён. 

На вышцы заўважылі ўцекачоў і паднялі ахову, якая там была. І 
яны кінуліся іх лавіць. А хлопцы пабеглі ў руіны хавацца (Менск яшчэ 
ляжаў у руінах). А ахова была з сабакамі — тыя знайшлі іх сьлед. 
Уцекачы забеглі ў адзін разбураны дом, забіліся там у вугал. А калі 
пабачылі, што іх знайшлі, пачалі адбівацца бітай цэглай і каменьнем. 
Адбіваліся яны доўга, пакуль там іх абодвух не схапілі і не прывалаклі 
ў турму. Дык вось пасьля гэтага нясьвіжскага моцна і катавалі, Відаць, 
добра дасталося ахоўнікам цэглай і камянямі, і яны, каб адпомсьціць, 
яго мучылі.

І вось гэты хлопец вырашыў павесіцца ў турме. Але надзірацель, 
які якраз у гэты момант глядзеў цераз ваконца, гэта заўважыў і яго 
зьняў з пятлі. Ну і каб другі раз не павесіўся (бо ён казаў ім, што 
“я ўсёроўна павешуся”), яго перавялі ў нашу камеру.* А я сядзеў з 
ксяндзом з Гродна Ярашэвічам Альбінам Мацьвеевічам.** У вайну ён 
працаваў у Беларускай Народнай Самапомачы. І вось да нас кінулі 
гэтага хлопца, амаль распранутага. Я яму даў нешта з вопраткі, бо ў 
мяне была бялізна (я быў ужо пасьля суда і мне дазвалялі перадаваць 
перадачы). Ён адзеў яе. 

*Маецца на ўвазе Сямён Раманчук, афіцэр Беларускай Краёвай Абароны. Ларыса 
Геніюш, пісала пра яго ў сваіх успамінах: “Зноў пасьля работы [у канцлягеры на 
Інце] мы сядзелі на броўнах, ён расказваў, як уцякаў з вязьніцы ў Менску, як зноў 
злапалі яго” (Геніюш Л. Споведзь. — Мінск: “Мастацкая літаратура”, 1993, б. 
196). Геніюш называла Раманчука, які быў асуджаны на расстрэл за падрыхтоўку 
паўстаньня вязьняў, “сьветлым героем, які ведаў адно толькі — сваю Радзіму й 
жыў толькі для яе і ею” (Споведзь, б. 201). Біяграфічныя зьвесткі С. Раманчука 
прыведзеныя ў рубрыцы “Дакумэнты” гэтага нумару “БР”. 
**Сіўко згадвае пра ксяндза Альбіна Мацьвеевіча Ярашэвіча (1879 — 1946), 
пробашча прыхода ў Гродне. Яго арыштавалі ў 1945 году. 24 сьнежня 1945-га 
ксёндз быў асуджаны за “антысавецкую дзейнасьць” да 8 гадоў “папраўча-
працоўных лягероў” з паражэньнем у правах на 3 гады і канфіскацыяй маёмасьці. 
Паводле зьвестак архіва КДБ Беларусі, ксёндз Ярашэвіч быў адпраўлены ў лягер 
пад Менскам, дзе памёр 18 ліпеня 1946 году.



��

Мы ў камеры пасьпелі пагаварыць: хто, што і адкуль. Ён казаў, 
што яго, Родзьку і яшчэ некаторых перакінулі сюды на падпольную 
работу… Толькі адну ноч я зь ім пабыў і мяне перавялі ўжо ў гарадзкую 
турму. І я ня ведаю яго далейшага лёсу.

Гэта быў 1946 год. Люты месяц.

***
Быў яшчэ ў швадроне Фёдар Вялёнда, які тры-чатыры гады таму 

памёр у Баранавічах. Ён быў у лягерах. А да таго яго былі забралі ў 
Чырвоную Армію. Пасьля арміі ён паступаў вучыцца ва ўніверсытэт 
у Менску, ня ведаю, на які факультэт. Вялёнду ў Менску і арышта-
валі. Далі яму 25 і 5 гадоў. Дзякуючы амністыі, ужо пры Хрушчове, як 
памятаю, яго вызвалілі. Вялёнда быў у Комі ССР, а я спачатку быў у 
Тайшэтлагу (гэта паміж Краснаярскам і Іркуцкам) у Сыбіры. А потым 
нас усіх сабралі і адправілі этапам на Калыму. І нічога, вытрымалі ў 
шахтах. У Беларусь вярнуўся ў 1957 годзе, адразу сюды [у Любчу] 
прыехаў. А як пазіралі на мяне! Крыва, коса, некаторыя вітацца не 
хацелі. Гэта ж “страшны” чалавек вярнуўся, “рагулявец”! 

КАМЭНТАРЫ І ЗАЎВАГІ ЎЛАДЗІМЕРА 
СІЎКА ДА ПУБЛІКАЦЫІ ПРА 

НАВАГРАДЗКІ ШВАДРОН 
У чАСОПІСЕ “НАПЕРАД”

Артыкул “Наваградзкі Эскадрон”, багата ілюстраваны фо-
таздымкамі, зьявіўся на бачынах “часапіса беларускае моладзі 
“Наперад!”у 1953 годзе (№ 24, студзень, б. 28-42; № 25, жнівень, б. 
25-38; № 26, б. 33-45). Паводле нашых зьвестак, над ім працавала 
некалькі чалавек, у тым ліку і Барыс Рагуля (сам артыкул падпісаны 
“Рагулявец”). Гэты тэкст быў перадрукаваны ў кнізе Лявона Юрэвіча 
“Жыцьцё пад агнём. Партрэт беларускага военачальніка і палітыч-
нага дзеяча Барыса Рагулі на фоне яго эпохі” (Менск: Спэцвыпуск 
часопіса ARCHE, 1999, б. 157-232).

Пра перамовы з палякамі
Акоўцы першыя прапанавалі нам сустрэцца. Ад іх на сустрэчы былі 

“Жбік”, “Рысь” і “Вільк”, а са мною прыехалі Язэп Крака і Іван Прасьняк. 
Канешне, у часопіснай публікацыі тут пераблыталі, бо я не магу не 
памятаць, хто там быў са мной. Крака тады яшчэ быў падафіцэрам. 
Сустракаліся мы з палякамі не на хутары, а ў палацы графа Стольле 
(месьціўся ў кіламетры ад Бярозаўкі). Акоўцы ведалі, што я падхарун-
жы польскі, і што Крака былы падафіцэр. Крака служыў у “Першым 
пулку шолізераў Язэпа Пілсудскего”, гэта быў такі род войск, кавале-
рыйская частка. Былым польскім падафіцэрам быў і Прасьняк. 

Мы сядзелі з палякамі за сталом, выпівалі (стол сарганізавалі яны). 
І мы дагаварыліся, каб яны нас не трывожылі, тады й мы іх трывожыць 
ня будзем. Няхай яны сядзяць там, за Нёманам, хай твораць там сваю 
“рэспубліку”. А мы будзем бараніць Бярозаўку, так, як нам і загадана. 
А ў Бярозаўцы жылі каталікі і яны мелі сувязь з АК. Мы іх не крыўдзілі, 
не рабілі ім нічога дрэннага. Так што нашых хлопцаў бярозаўцы нават 
у госьці запрашалі. Былі такія факты. 

Іван Прасьняк быў родам з Запольля Ятранскага. Яго пасьля 
судзілі бальшавікі. Адсядзеў і вярнуўся на Наваградчыну. Працаваў 
Прасьняк у Запольлі. Зь ім я спаткаўся толькі аднойчы, калі ён пры-
язджаў у Любчу. Прасьняк ужо памёр.

Пра лейтэнанта язэпа краку
У часопісе ўспамінаецца “лейт. К.”. Гэта — Крака Язэп з Віньніцы. 

Малады ён яшчэ быў у вайну. Здаецца, ён з 1914 году, на пару гадоў 
старэйшы за мяне. Быў ён лейтэнантам, як і ўсе камандзіры зьвязаў… 
Віньніца — гэта вёска, яна недалёка ад Наваградка (кіламетраў 7). 

Калі пачалася мабілізацыя ў Краёвую Абарону, Крака быў прыка-
мандзіраваны ў Любча. Тут таксама быў зарганізаваны батальён. 
Усе камандзіры былі самавучкі. Быў, праўда, адзін штабс-капітан, 
камандзір батальёна. Гэтыя былыя царскія афіцэры былі добра 
дасьведчаныя ў вайсковай справе. Быў тут былы польскі падафіцэр 
Косьця Кваша… 

Арыштавалі саветы Краку. Сядзеў ён у лягерах, а пасьля быў у 
Комі. Жонка была паехала да яго, але нешта не прыжылася. Маці яе 
падбухторвала: “А якое ў вас жыцьцё будзе?! А гэтыя, якія з турмы 
паварочваліся, а ім ніякай павагі, ніякай пашаны, будуць аб іх ногі 
выціраць”. Нагаварыла ёй: “А кідай ты яго! Нашто ён табе патрэбны?! 
Знойдзеш сабе другога!”. І вось яны пасьля таго разыйшліся. Ён жыў 
у Карэліі, яна вярнулася дахаты. Замуж пайшла адзін раз, пасьля 
другі… У яго былі два сыны: адзін жыве ў Баранавічах, а другі жыве ў 
Бярозаўцы.* Дык вось, ажаніўся ён там на нейкай украінцы. Да пенсіі 
дажыў, зарабіў там ён нядрэнную пенсію і паехалі яны ва Ўкраіну. 
Крака прыяжджаў да мяне пару разоў… Усе хлопцы, як прыяжджаюць, 
кажуць: “Мекку нашу наведваем”…

расшыфроўка крыптанімаў
У першай частцы нарыса “Наваградзкі Эскадрон” (Наперад!, 1953, 

№ 24, студзень) на бачыне 29-й згадваецца камандант наваградзкай 
паліцыі “сп. К., Беларус”.** Гэта Барыс Куніцкі, родам ён з Любчы. 
Пасьля вайны жыў у Канадзе. Між іншым, яго дачка тут засталася. 
Гадаваў яе Федасееў (Пятрэнка), акружэнец-расеяц, які запісаўся 
ўкраінцам, быў у паліцыі і трымаў сувязь з партызанамі. Аднойчы ён 
даваў мне пачытаць падпольную камуністычную газэту.

У тым жа нумары часопіса на 30-й бачыне згадваецца “беларуская 
патрыётка З. К.”.*** Гэта Зіна Кунцэвіч. Вось гэта тая самая патрыётка, 
што жыла ў Вільні і да якой я, калі ішоў з польска-нямецкай вайны, 
заходзіў. Была яна ўдавою, муж яе неяк раптоўна памёр, і ня ведаю, 
ад чаго. Яны мелі ў Вільні сваю камяніцу. Зіна заканчвала гімназію 
ў Вільні. Пасьля яна пераехала ў Наваградак, працавала пераклад-
чыцай у гэбіцкамісарыяце, у Вольфмаера. Немец гэты за ёй трошкі 
“прыўдарваў”. Яна маладая была, прыгожая. Усе хлопцы былі ў яе 
закаханыя. Сапраўднае прозьвішча Зіны — Рагуля, яна родная сястра 
Міхася Рагулі. Працуючы перакладчыцай, яна нямала зрабіла для 
беларусаў.****

* Абодва ўжо памерлі. — “БР”.
** Глядзі таксама ў кнізе Л. Юрэвіча “Жыцьцё пад агнём” (Менск, 1999) на б. 160. 
*** Жыцьцё пад агнём, б. 161.
****У паваенны час Зінаіда Рагуля пад прозьвішчам Сурэвіч жыла ў Польшчы, 
памерла ў 2003 годзе. Гл. нэкралёг: СЁ. Зінаіда Рагуля // Беларускі Рэзыстанс, 
2006, № 1 (3), б. 170-171.

У тым жа нумары часопіса на 32-й бачыне згадваецца “бурмістр 
любчанскага раёну, сп. М.”.* Гэта Антон Марушка. Ён родам з Няг-
невіч. Пры Польшчы быў настаўнікам, настаўніцай была і яго жонка. 
Яны жылі ў Любчы. Перад самым савецкім наступам у 1944-м жонка 
Марушкі паехала да дачкі Валі ў Вільню, дзе яна вучылася на фар-
мацэўтычным факультэце. У Вільню зь ёю паехаў вучыцца і Міця 
Рулінскі. Яны там і засталіся, не вярнуліся ў Любчу. А гэты самы Ма-
рушка з малодшай дачкой адступаў на захад. Дачка пасьля вярнулася 
з Польшчы, а дзе дзеўся ён, ня ведаю. Я яе ўжо не распытваў. Але 
чуў, што яны ў Польшчы, нібыта, разлучыліся, і ён там быццам бы 
загінуў. Падчас вайны яму было больш за 40 гадоў.  

Там жа згадваецца “наваградзкі бурмістр, сп. Б.”. Гэта Мікалай 
Буляк. Ён родам з Любчы. Ён у 19-20 гадоў ужо лысы быў, бо пера-
хварэў менінгітам і ў яго павыпадалі ўсе валасы. Буляк быў здольны 
да навукі, пры Польшчы закончыў юрыдычны факультэт. Але ён быў 
вельмі амбітны, сам сябе моцна цаніў, а на другіх глядзеў зьверху 
ўніз. На той час юрыдычная адукацыя была вельмі прэстыжная. Мы 
хоць і скончылі гімназіі, але такой адукацыі мы не дасягнулі… Ён ча-
сам вельмі скептычна адносіўся да нашых пачынаньняў, да нашых 
гутарак. Пры Польшчы ён быў ён халасьцяк, а ў вайну ажаніўся ў 
Наваградку, узяў дачку пана Гарбацэвіча. Яна была своеасаблівая 
дзеўка, вельмі высока сябе трымала. Адным словам, адно на другое 
нарвалася. Як кажуць. Адзін лапці стаптаў, пакуль другога напаткаў… І 
як яны вянчаліся, вянец над ім трымаў Барыс Рагуля, а над ёю — князь 
Трубяцкой, рускі, нашчадак ведамага роду Трубяцкіх, які нейкім чынам 
застаўся жывы пры саветах. У рэвалюцыю ён яшчэ зусім малы быў, а 
ў вайну яго прызвалі ў Чырвоную Армію і накіравалі на фронт, дзе ён і 
трапіў у палон. Быў Трубяцкой у лягеры ваеннапалонных у Наваградку. 
Ці Буляк, ці Барыс Рагуля яго зь нямецкага палону вызвалілі, але ня 
ведаю гэтага дакладна. Буляк пасьля вайны са сваёй жонкай эміграваў 
у Канаду.** А што здарылася з князем Трубяцкім, ня ведаю.***

На 34-й бачыне часопіснай публікацыі (№ 26) і наступных згад-

*Жыцьцё пад агнём, б. 165.
**Мікалай Буляк нарадзіўся ў 1915 г. у Варшаве. Скончыў юрфак Віленскага 
ўніверсітэту. З 1946 г. жыў у Вялікабрытаніі, быў віцэ-старшынём Галоўнай 
управы Згуртаваньня беларусаў Вялікабрытаніі, пасьля ачоліў Часовую ўправу 
ХАБР. Паводле Н. Гардзіенкі, “неўзабаве сур’ёзна захварэў (манія перасьледу), 
адышоў ад грамадзкай дзейнасьці і пакінуў Лёндан” (Гардзіенка Н. Беларусы 
ў Вялікабрытаніі. — Мінск: Медысонт, 2010, б. 525). Магчыма, мае рацыю Ўл. 
Сіўко, калі сьведчыць, што Буляк перабраўся ў Канаду. 
***Насамрэч, князь Андрэй Трубяцкой ня быў у лягеры для ваеннапалонных 
у Наваградку. Пра ягоныя пакуты і прыгоды можна даведацца з успамінаў, 
напісаных ім у 1960-х гадах: Трубецкой А. Пути неисповедимы (Воспоминания 
1939-1955 гг.). — Москва: Контур, 1997. Зь іх вынікае, што нарадзіўся Андрэй 
Трубяцкой у 1920 годзе. Амаль уся яго сям’я ў 1930-х гадах была 

ваецца “лейт. Д-ка”.* Гэта Мікалай Друцька. Спраўны быў хлопец, 
зухаваты. Родам ён з Карэліч. Пры Польшчы ён служыў у польскай 
кавалерыі, браў удзел ва ўсялякіх скачках на конях, прызы заваёўваў. 
У Румынію ён нават трапіў ад польскага войска, на конна-спартыўныя 
гульні. Браў там бар’еры і перашкоды. Лейтэнантам ён быў. Неяк у баі 
быў паранены ў нагу. Загінуў Друцька ў Францыі. З Любчы ў батальёне 
быў яшчэ Валодзя Бітус. Яго бацька быў настаўнікам пры Польшчы, 
быў сьведамым беларусам. І гэты Валодзя скончыў гімназію. Як яны 
трапілі туды, у Францыю? Можа з Барысам [Рагулям] адступалі? А 
можа яны там падзяліліся? Я пра гэта ведаю вельмі туманна, бо я 
там ня быў. Наш швадрон, здаецца, уліўся ў брыгаду “Беларусь”, і 
там былі гэтыя хлопцы. Там іх западозрылі ў сувязі з французскімі 
партызанамі. Немцы расстралялі і Друцьку, і Бітуса…

На 39-й бачыне 26-га нумару часопіса згадваецца “бурмістар 
карэліцкага раёну”.** Прозьвішча яго было Гуцька. На жаль, больш 
нічога пра яго не памятаю.

У 26-м нумары на 44-й бачыне згадваецца “сяржант К-ка”.*** Гэта 
быў “шэф” швадрону Васіль Кунашка, ураджэнец Шчорсаў. “Шэфам” 
называлі яго таму, што ён чытаў загады па швадроне, на ім была вы-
хаваўчая праца, таксама сачыў за дысцыплінай. Гэта з польскай арміі 
было ўзята, там была пасада шэфа роты. Кунашка служыў у польскім 
войску. Ён быў старэйшы за мяне на 4-5 гадоў. Спраўны быў хлопец. 
Калі быў рэйд цераз Гарадзішча, Мір, Карэлічы, здарылася сутычка з 
партызанамі, пра якую ўспамінаецца. У гэтай сутычцы Кунашка і яшчэ 
чалавек шэсць трапілі ў палон. У часопісе напісана, што чатыры, але 
на самой справе больш трапіла ў палон. Некаторыя ўцякалі назад 
(самыя ўцяклі, ці іх завербавалі і падаслалі, ня ведаю. Маглі ж сказаць: 
“Ідзіце, працуйце там на нас, а ім скажыце, што ўцяклі”. Гэтая справа 
была вельмі цёмная). Кунашка так і застаўся ў партызанах. Пасьля 

расстраляная ці арыштаваная НКВД. У 1939 г. Андрэя Трубяцкога прызвалі 
ў Чырвоную Армію. У ліпені 1941 г., пасьля цяжкага раненьня, ён патрапіў у 
нямецкі палон пад Гдовам. Прайшоў лагеры для ваеннапалонных у Дзьвінску, 
Вільні. З дапамогай свайго дзядзькі Міхаіла Трубяцкога, які жыў у Коўне, у 
сьнежні 1941-га быў вызвалены, запісаны “літоўцам”. Пазьней пераехаў да 
другога свайго дзядзькі, графа Апалінарыя Храптовіча-Буцянёва ў Шчорсы на 
Наваградчыну. У 1942-43 гг. жыў у Наваградку. Пасьля А. Трубяцкой выехаў ва 
Ўсх. Прусію, патрапіў у польскі партызанскі атрад, які дзейнічаў у Аўгустоўскай 
пушчы, пасьля ваяваў у савецкім партызанскім атрадзе, у Чырвонай Арміі. У 
1949 г., калі быў студэнтам біяфака Маскоўскага дзяржуніверсітэта, адмовіўся 
супрацоўнічаць з МГБ і быў арыштаваны. З канцлягераў вярнуўся ў 1955 г., 
скончыў універсітэт. Працаваў фізіёлагам, стаў доктарам біялагічных навук. 
Памёр у 2002 годзе. У сваіх успамінах Андрэй Трубяцкой згадвае Барыса 
Рагулю, Кастуся Мерляка, сям’ю сябра БНП настаўніка Аркадзя Бузука, яго 
дачку, паэтку Галіну Бузук (пасьля вайны яна загінула ў савецкіх канцлягерах), 
графа Міхаіла Храптовіча.
* Жыцьцё пад агнём, б. 210. 
** Тамсама, б. 220.
*** Тамсама, б. 230

мне расказвалі, што ў 1944-м ён у Чырвоную Армію пайшоў. Тады ўсіх 
пагалоўна бралі, “гарматнае мяса” было патрэбнае бальшавікам. Вось 
Кунашка і ваяваў, а пасьля жыў дзесьці на Кубані ці ў Стаўрапольскім 
краі. Яго, здаецца, не арыштоўвалі. 

Памятаю, што ў швадроне сьпявалі песьню Новіка-Пяюна “Дні 
праходзяць… дні лятуць… Сколькі год тут на выгнаньні, у чужыне, 
трэба мучыцца душой і сэрцам мне?..”. А мы перарабілі словы на 
свой лад: “Не падзеліш нават думак зь якім тут” замянілі на “Шэф 
швадрону табе скажа: “Шалапут!”…

У № 26 на 36-й бачыне згадваецца “лейт. М.”* Гэта лейтэнант 
Жэня Матысік з Наваградка. Яго арыштоўвалі і сядзеў ён недзе ў 
Казахстане. А што зь ім было далей, я ня ведаю. 

У часопіснай публікацыі згадваецца сьцяг швадрону, які шылі дзяў-
чаты. Памятаю, што на ім была вышытая залацістая Пагоня. Цікава, 
які лёс яго напаткаў? Можа хлопцы вывезьлі на Захад?**

Цікава было б даведацца, хто ўсё гэта напісаў [у часопісе “Наперад” 
пра эскадрон] ды яшчэ з такой дакладнасьцю. Гэта ж трэба, як кажуць, 
агарнуць усё ўсебакова… Гэта ж асьветлены не асобны эпізод, а ўся 
панарама! Можа некалькі чалавек пісалі гэты артыкул?***
* Жыцьцё пад агнём, б. 212
** Пра лёс сьцягу ня ведаў нават Б. Рагуля. Паводле яго слоў, сьцяг быў у хлопца, 
сьляды якога згубіліся дзесьці ў Польшчы.
*** Паводле сьведчаньня Б. Рагулі, сапраўды, было некалькі аўтараў, у тым ліку і ён.

Схема рэйду “рагулёўцаў” у красавіку 1944 г. з часопіса “Наперад”.

Памятка вучняў III клясы Наваградзкай Беларускай Гімназіі. 1927-28 гг.
У першым шэрагу сядзяць (зьлева направа): Янка Курчэйка, Кастусь Вялёнда 
(пайшоў у Савецкі Саюз і зьнік), Міхась Рагуля, Уладзімер Сіўко, Янка 
Кажало (Кажаля), Янка Маркевіч.
У другім шэрагу сядзяць (зьлева направа): Ніна Хука, Аляксандра Кавэліч, 
Пётр Ануфрыевіч Скрабец, Аляксандар Шумскі, Барбара Аляшкевіч, 
Яўгеня Сак.
У трэцім шэрагу стаяць (зьлева направа): Аляксандар Малец, Уладзімер 
Карнавух, Мар’я Рагуля (Маня Рагулянка), Алесь Шымбарэцкі, Мікалай 
Місько.

Янка Сазановіч Янка Цупрык. Як пісаў 
мне Міхась Рагуля, ён памёр 

на эміграцыі.

Бурса. Ул. Сіўко сядзіць у першым шэрагу сёмы зьлева. Зьлева ад яго — Павел 
Анішчык. У трэцім шэрагу другі зьлева — Міхась Рагуля. Справа ад яго 
— Косьцік Вялёнда. У верхнім шэрагу другі зьлева (у белай кашулі) — Язэп 
Гоцко. У першым шэрагу крайні справа сядзіць Аляксандар Малец. Вышэй яго 
крайні справа — Раман Лецка (у будучым — наваградзкі краязнаўца).

Валодзя Гацкі. Яго ня 
толькі “Чорны” звалі, але 

яшчэ і “Гацкі-рэфармацкі”

Валодзя Карнавух

Памятка VI кл. Наваградак, 7. V. 1931 год.
Першы шэраг (зьлева направа): Уладзімер Сіўко, Міхась Рагуля, Янка 
Сазановіч, Костусь Вялёнда.
Другі шэраг: Драздоўская, Жамойда, Сак, Маня Рагулянка, Вера 
Верамецкая.
Трэці шэраг: Аляксандар Гесь, Маруся Царук, Тамара Кур’ян, Пятро Русецкі, 
Гацкі (“Чорны”).
Чацьвёрты шэраг: Іван Цупрык, Антон Гарошка (нейкі далёкі сваяк а. Льва 
Гарошкі), Янка Курчэйка, Сямён Карлюк, Павел Тур, Павел Анішчык.

Міхась Літвін Сямён Карлюк, родам з 
Калчычаў каля Карэліч.

АСОБА

VII кл. Н. Б. Г., 1931 год.
Першы шэраг (зьлева направа): Гесь, Бар’яш (?), Гацкі, Маня Рагулянка, 
Уладзімер Сіўко, Тацьцяна Лукашык, Ліцьвін, ?.
Другі шэраг: чатырка, Качан, Тамара Кур’ян, Пятро (ці Астап?) Русецкі, 
Іван Курчэйка, Люся Валынец, Гаўрылік, Сазановіч, Гарошка.
Трэці шэраг: Карлюк, Ракач (?), Цупрык, Павел Тур (лысы), ?, Міхась 
Рагуля.

Пятро Русецкі Астап Русецкі

Восьмая кляса Наваградзкай беларускай гімназіі. 21 кастрычніка 1932 г.
Стаяць (зьлева направа): Міхась Рагуля, Аляксандра Вярбіцкая, Тацьцяна 
Лукашык (пасьля вайны жыла ў Беластоку, была замужам за 1-м сакратаром 
рабочай партыі), Цупрык, Аляксандар Гесь (у яго быў добры голас — бас), 
Люся Валынец (яна была старэйшая за нас), Павел Анішчык (перад вайной ён 
быў вывезены бальшавікамі, пасьля трапіў у польскую армію Андэрса, хоць і быў 
беларус, і зь ёй — на Захад. Ваяваў, вярнуўся ў Польшчу, дзе працягваў служыць 
у войску і, нібыта, стаў генэралам), Тамара Кур’ян, Янка Курчэйка.
У другім шэрагу сядзяць (зьлева направа): Лявон чатырка (сын настаўніка, 
стрыечны брат Барыса Рагулі. Загінуў падчас вайны. Паводле аповеду яго сястры, 
як пачалася вайна, ён быў у Львове, дзе вучыўся. Яго ўзялі у рускую армію, а 
пасьля, як сапёра-падрыўніка, скінулі з разьведгрупай у Беларусь. Разам са сваёй 
групай ён пасьля перайшоў у Польшчу, удзельнічаў у ратаваньні Кракава, які 
быў немцамі замініраваны), ?, Пётр (ці Астап?) Русецкі (такі “элеганцкі фраер”, 
ня ведаю яго лёсу), Ліда Дзіковіч (з Наваградка родам, памерла ўжо) , Міхась 
Літвін (у вайну быў павешаны немцамі ў Зэльве). 
Сядзяць у першым шэрагу (зьлева направа): Уладзімер Сіўко, Янка Сазановіч 
(“гарбаценькі”, ён быў вялікі беларускі нацыяналіст, выступаў супраць польскіх 
асаднікаў. А як вывозілі ў 1940 годзе, не разьбіраліся, яго пасадзілі ў вагон да 
асаднікаў і яны яго зьнішчылі, забілі… Ён быў родам зь вёскі Паплава каля 
Нягневіч, 1914 г. н. Вучыўся ён у Вільні ва ўніверсытэце), Уладзімер Гацкі 
(яго “Чорным” называлі).  

УЛ. СІЎКО: І Я МОГ БЫЦЬ
 У КУРАПАТАХ…

раСшыфроўка інтэрвію, 
заПіСанага ў 2001 годзе 

Уладзімер Сіўко: І вось мы 
тады наважыліся навязаць кантакт 
з палякамі… Пачаліся перамовы 
з польскімі партызанамі, якія там 
былі.

Сяргей Ёрш: А дзе яны пра-
ходзілі?

Ул. С.: Яны нейкага селяніна 
выслалі да нас на спатканьне. Мы 
зь ім пагаварылі.

С. Ё.: А хто езьдзіў на тыя пе-
рамовы?

Ул. С.: Ніхто ня езьдзіў. Проста 
ад польскіх партызанаў мужык 
адзін прыйшоў. Зь ім пагавары-
лі. Сказалі, каб яны выбіраліся з 
Бярозаўкі, бо тут будзе хутка бой 
і будзе ім бяда… Там сьцяг вісеў 
польскі на коміне. І мы яму сказалі, 
каб яны забралі яго з сабою, калі 
не хочуць, каб яго зьнішчылі мы. І тады далі ім тэрмін, колькі часу, 
каб яны сабраліся і ачысьцілі тэрыторыю Бярозаўкі.

С. Ё.: Забралі сьцяг?
Ул. С.: Забралі сьцяг. Мы стаялі, чакалі, пакуль зьнялі з коміна.
С. Ё.: А больш перамоваў з палякамі не было?
Ул. С.: Гэта ўжо другі раз былі перамовы. Гэта ўжо было ў памяш-

каньні графа Стольле*, гаспадара ўсёй Бярозаўкі, шклозавода. Яны 
вырашылі, што трэба навязаць кантакты. Яны адступілі і першыя 
пайшлі на саступку, і праз Нёман падаліся ў пушчу. Праз нейкі час 
яны запрапанавалі нам перамовы. І ў гэтым палацы адбываліся нашы 
перамовы.

*Верагодна, маюцца на ўвазе гаспадары мясцовага шклозавода ў 1920-30-я 
гады Браніслаў Стольле (генэральны дырэктар) і Фелікс Стольле (загадчык 
вытворчасьцю). Пра графскі тытул Стольле крыніцы не паведамляюць.

Уладзімер Сіўко, зіма 1944 г.

С. Ё.: І хто прысутнічаў з беларускага боку?
Ул. С.: Прысутнічаў я, Крако і Прасьняк.
С. Ё.: А з польскага боку хто быў?
Ул. С.: Яны пад мянушкамі былі: “Рысь”, “Жбік” і яшчэ адзін, не 

памятаю, як назваўся ён.
С. Ё.: Яны ў вайсковым былі?
Ул. С.: Так. Апранутыя былі элеганцка, у форме.
С. Ё.: І пра што ішла гаворка?
Ул. С.: Пра што гаварылі? Гаварылі пра тое, што гэтая тэрыторыя 

нашая, беларуская. Што мы яе будзем бараніць. Што яны ня маюць 
права на гэтай тэрыторыі разьмяшчаць свае партызанскія часьці, ня 
маюць права яны сюды праз Нёман перабірацца…

Мы, між іншым, прыхапілі з сабой самагону нашага звычайнага. А 
ў іх вудка чыстая была…

С. Ё.: На якой мове размаўлялі?
Ул. С.: Мы па-беларуску, а яны — па-польску. І адзін аднаго ра-

зумелі. Мы за сталом сядзелі, выпілі, прыкусвалі… Толькі што была 
такая небясьпека, што зь іх боку лясок за метраў 200 быў. І мы заў-
важылі, што ў гэтым лясочку чалавек 15-20, а мы прыехалі ўтрох. А 
для бясьпекі сваіх хлопцаў мы далей пакінулі.

С. Ё.: А колькі іх было?
Ул. С.: Чалавек 12 — дружына… Выпілі, закусілі добра. І яны 

згадзіліся. А мы ўсе служылі ў польскай арміі — Крако, Прасьняк і я 
— і па-польску мы добра зь імі пагаварылі…

Разьвіталіся зь імі. Усё хораша. І толькі яны паміж сваёй аховай 
нейкую ператасоўку рабілі — і там рух быў. Мы заўважылі, кажам: 
“Пан “Жбік”, так не паложана. Раз дагаварыліся ўбраць адсюль усіх 
непатрэбных ахоўнікаў”. Дык ён кажа: “Штосьці яны не выканалі майго 
загаду, а мой загад быў не такі”. 

С. Ё.: А справаздачу вы каму давалі?
Ул. С.: Рагулю далажылі.
С. Ё.: Дык за Нёманам была “польская тэрыторыя”? А “беларускай 

часткі” не было?
Ул. С.: Цяжка сказаць. Там былі польскія атрады, чырвоныя. А 

нашых там нікога не было. Там яны, польскія і чырвоныя, паміж сабой 
дзялілі тую тэрыторыю. Мы ж, калі дамаўляліся, што перашкаджаць 
не будзем, калі яны задумаюць якую акцыю супраць чырвонай парты-
занкі, і мы памагаць не будзем. Нашто дарма губіць людзей? Тады ўся 
гэтая тэрыторыя была “засеяная” партызанамі. Мы асьцярожнічалі, 
лішняга руху не рабілі.

Колькі мы там правялі [у Бярозаўцы], цяжка сказаць. Досыць таго, 
што калі вярнуліся, на гэтую Поню паехалі.

С. Ё.: А перад тым, як палякі занялі Бярозаўку, там не было бе-
ларускай самааховы?

Ул. С.: Не было. Яны жылі там самі, пад прыглядам польскіх 
акоўцаў.

С. Ё.: Раскажыце калі ласка пра вядомых беларускіх дзеячоў, якія 
былі ў той час у Наваградку.

Ул. С.: Самы аўтарытэтны быў Барыс Рагуля. Пра яго многа напі-
сана, часам можна натрапіць на факт, якога не было.

С. Ё.: А Міхась Рагуля?
Ул. С.: Міхась Рагуля… Я як з “польскай” вайны вярнуўся ў 1939 

годзе, ён тады ў вёсцы Ачукевічы быў дырэктарам школы. І тады 
ён мне прапанаваў настаўнічаць. Там я і настаўнічаў. Год пры ім 
быў, а пасьля ён паехаў працягваць навуку. Міхась меў 3 ці 4 курсы 
палітэхнічнага, інжынернага. І паехаў працягваць, бо ў Львове яшчэ 
трымаўся палітэхнічны ўніверсітэт. І ён мне прапаноўваў: “Я еду, а 
цябе парэкамендую ў аддзел адукацыі… тут настаўніка беларускай 
мовы няма”. Ну і вясковыя хлопцы, як даведаліся, што “Валодзя Сіўко 
вярнуўся з фронту”, таксама казалі: “Трэба ў школу яго, хай ён вучыць 
дзяцей”. І я пачаў вучыць дзяцей, з 1939-га да 1941-га.

А ў 1941 годзе была такая сытуацыя. Як пачалася вайна, усе 
бальшавікі і іх прыхвасьні ўцякалі. А мне не было чаго ўцякаць. Тым 
больш, што ў гэтых чакістаў былі зробленыя сьпісы, і ў іх былі наме-
чаныя кружочкамі, крыжыкамі, птушкамі, хто, дзе і чым займаўся і што 
сабой уяўляе. Там было пазначана: “Сіўко Валодзя, афіцэр польскай 
арміі (а я не афіцэр быў, але лічы, што афіцэр), дабраволец”. Гэта 
ўжо былі адзначаны, каго вывезьці плянавалі, каго-куды. Можа і ў 
Курапатах быў бы…

Калі адступленьне было, гэтае НКВД не пасьпела дакумэнты за-
браць. Пасьпелі толькі самі ўцячы. А ўсе дакумэнты там былі. Людзі 
зайшлі ў будынак, паглядзелі. Там быў цэлы сьпіс сем’яў, каго на 
вываз, каго арыштоўваць, каго ў турму. І я быў у сьпісе.

С. Ё.: А куды дакумэнты падзеліся?
Ул. С.: Ня ведаю… Буляк захапіў тут уладу, як немцы прыйшлі, 

бегаў.
С. Ё.: Міхась Рагуля якога году нараджэньня?
Ул. С.: Ён 1914-га году, дакладна. Ён на два гады старэйшы за 

мяне, але мы ў адным класе беларускай гімназіі вучыліся.
С. Ё.: А сваякі яго тут засталіся?
Ул. С.: Няма нікога, ужо паўміралі.
Далей Уладзімер Сіўко паказваў здымкі са свайго архіву, пераваж-

на навучэнцаў Наваградзкай беларускай гімназіі, і распавядаў пра 
сваіх аднакласьнікаў.

Ул. С.: Міхась Рагуля. Ён стараўся мне памагчы… Тады ў гімназіі 
ў нас было мала падручнікаў, можа 2-3 на клас. У каго быў падручнік 
французскай мовы, у каго — гісторыі. Мы адзін аднаму пазычалі і 

выручалі з гэтымі кніжкамі. Падручнікі былі польскія, былі рускія. Мова 
выкладаньня была беларуская. Настаўнік выкладаў па-беларуску, ён 
па ходу перакладаў. Так мы і вучыліся. 

Хто быў “багацеем”, той падручнікі і купляў. Міхась Рагуля быў не 
тое, што “багацеем”, а сапраўдным “кулаком” — сын сенатара. Дык 
ён меў усе падручнікі, якія можна было мець. А ў мяне была толькі 
“Французская мова” і “Хімія”, і ўсё. І я кажу: “Міша, дай мне на паўгад-
зіны пачытаць ці гісторыю, ці што іншае”. “Бяры, чытай, вучы, колькі 
табе трэба”, — кажа. Ён ніколі не адмаўляў. Ён як зробіць сам свае 
ўрокі, тады яго кніжкі бяруць нарасхват. Я чытаю гісторыю, а за мной 
ужо нехта сядзіць і чакае, калі я скончу чытаць.

Я ведаю, што Міша быў рэдактарам наваградзкай газэты “За 
праўду”. А перад гэтым ён быў у Віцебску і таксама рэдагаваў газэту. 
Ён здольны быў хлопец. Пасьля, як паціснулі ад Віцебска, пераехаў 
у Наваградак. У Рамана Лецка* была газэта “За праўду”.

Міхась Рагуля мне з Амэрыкі толькі адзін ліст даслаў. Пісаў, што 
цяжкавата было. Ён у Бэльгіі, у Лювэне канчаў унівэрсытэт, мэхані-
ку. А як прыехаў у Амэрыку, мовы англійскай ня ведаў, было цяжка. 
Некалькі гадоў вучыўся і яшчэ чарцёжніцтвам займаўся на нейкім 
заводзе. Праз гадоў пяць атрымаў амэрыканскі дыплём, тады стаў 
самастойнай працай займацца. Быў галоўным інжынерам нейкага 
прадпрыемства.

 С. Ё.: А Вы ня думалі ў Вільні жыць пад чужым прозьвішчам, каб 
Вас не знайшлі?

Ул. С.: Не, у мяне гэтага нешта не было. У Вільні… ужо як савецкія 
войскі забралі назад Вільню, асабліва вызначыліся палякі-партызаны. 
Ім паабяцалі, што Вільня “бэндзе ваша”, толькі вы здабывайце яе. 

А мы сядзелі ў падвале, перачакалі. А баі скончыліся. Тады мы 
выйшлі. Я, брат Колі Рулінскага Міця, і быў яшчэ Башко Іван, які быў 
перакладчыкам тут у жандармерыі. Ну вось прыйшлі да таго: што ра-
біць? Куды дзявацца? Мы тады паспрабавалі прыстроіцца на чыгунку. 
Тады немцы разбурылі чыгунку ў раёне Вільні.

Я з Башком пайшлі на чыгунку і мы там прарабілі з паўгода. Трохі 
абжыліся. А пасьля мяне накіравалі ад аддзела забесьпячэньня ў 
камандзіроўку на Ўкраіну, у Данбас. Там мне далі бочкі з агуркамі, 
капустай, каб я іх завёз рабочым у Вільню, бо ім не было чаго есьці. 
Пару разоў паезьдзіў, трохі падзарабіў, апрануўся, абуўся.

І вось летам 1945-га я задумаў схадзіць у тэатар. Меўся прыехаць 
тэатар Якуба Коласа і прывезьці камэдыю… Я жыў на трэцім паверсе. 
Сыйшоў увечары ўніз і ўжо сабраўся ісьці ў тэатар, а тут нейкія двое 

*Краязнаўца, мастак, калекцыянер. У 1920-х вучыўся ў Наваградзкай беларускай 
гімназіі. Быў рэпрэсаваны савецкімі ўладамі. Памёр у 1993 г. 

ў цывільным і адзін у вайсковым пытаюцца ў мяне: “Вы скажите 
пожалуйста, это дом номер 12?” Я паглядзеў на яго, кажу: так. “А 
квартиру номер 6 вы нам не покажете?” — кажа адзін зь іх. Я кажу: 
Чаму ж, давайце пройдзем. Як прыйшлі, мне паказалі дакумэнт, што 
я арыштаваны…

Завялі мяне ў слынныя Лукішкі. У камеры сядзеў адзін, толькі клапы 
(блашчыцы) былі, безьліч іх не давалі мне спаць усю ноч. Назаўтра з 
гэтых Лукішак на легкавой машыне завезьлі мяне на вакзал. Мы занялі 
адно купэ: іх трое і я. У мяне трохі грошай было. Я ўжо ведаў, што 
мяне чакае. Як пад’ехалі да Маладэчна, кажу: “Хлопцы, давайце хоць 
перакусім. Я ж яшчэ ня сьнедаў. У мяне грошы ёсьць, купіце хлеба, 
іншага. Там у Маладэчне на базарчыку каля станцыі ўсё ёсьць”. І 
праўда, адзін не адмовіўся. Зьлез з цягніка, хуценька купіў бутэльку 
гарэлкі, ежы. Адзін з незнаёмцаў запасьлівы быў — дастаў чарачку ці 
кубачак. Выпілі, закусілі. Да вечара заехалі мы ў Мінск. Там пад’язжае 
машына, мяне ў яе пасадзілі, яны побач селі і завезьлі ў МГБ. 

Завялі ў вялікі пакой, дзе стаялі сталы, за якімі сядзелі чакісты. 
Адзін, відаць, старэйшы (здаецца, маёр), кажа: “А, попался, старый 
волк!” Ну што я буду гаварыць, спрачацца ж ня буду. Між іншым, яны 
ўжо спаць пайшлі, а мяне ў тым пакоі пакінулі аднаго. І да раніцы я 
там прабыў. А назаўтра перавезьлі ў турму-“амэрыканку”. 

С. Ё.: Пра што ў Вас пыталіся?
Ул. С.: “Ты там и там был?” Ну быў, кажу. Адмаўляцца было 

бязсэнсоўна. А адкуль вы ведаеце, што я там быў, пытаюся. “Да вот 
есть свидетели”, — гавораць. Навыдумвалі нейкіх сьведкаў, якіх я 
ня ведаў. 

Здаралася, прывядуць на допыт, а калідор вялікі быў у МГБ і ўсё 
на тумбачкі было падзелена. А тумбачцы, як сесьці, вышынёю ў рост 
чалавека. На замок цябе закрылі і сядзі, чакай. Вызавуць раней ці 
пазьней. Бывала, што праседзеш цэлую ноч і не вызываюць. Але 
гэта іхняя справа. Сядзіш і крыху пасьпіш. Бо як павядуць з допыту, 
спаць ужо не даюць. 

А як выводзяць на допыт, у ваўчок зазіраюць і кажуць: “На букву 
С есть кто?” Я гавару: “Сивко”. “Выходи!” — кажуць. 

С. Ё.: На допытах білі?
Ул. С.: Не білі, ні ахова, ні следчыя на допытах. Толькі марылі 

бяссоніцай. 
С. Ё.: Цанаву не давялося бачыць?
Ул. С.: Цанавы ня бачыў.
С. Ё.: Пра БНП пыталіся на допытах?
Ул. С.: Пра БНП не пыталіся, бо я ў ёй ня быў. Відаць, гэта ведалі. 
С. Ё.: Хто ў камеры з Вамі сядзеў?
Ул. С.: У камеры са мной сядзеў ксёндз-дэкан Альбін Мацьвеевіч*, 

*Альбін Мацьвеевіч Ярашэвіч. 

беларус з Гродна. Узялі яго за тое, што ксёндз і што быў старшынём 
Самапомачы ў Гродне і яна зьбірала дапамогу для дзяцей, для бед-
ных. І я зь ім пасьля спаткаўся ўжо ў гарадзкой турме, як перавялі. 
Пяць гадоў яму далі. Тады судзілі ня так строга. А пасьля ўжо — на 
25 гадоў. 

Быў і яшчэ адзін чалавек. Ён сядзеў у камеры побач з маёй. Вада-
правод і ацяпленьне было з камеры ў камеру праведзена і праз дзірку 
каля трубаў можна было запісачку перадаць і нават пагаварыць. Дык 
вось гэты чалавек пытаўся: а хто, а што? Кажа: Як пойдзеце першыя ў 
лазьню, скажыце, што ідзеце першыя. Я думаю, што гэта ён задумаў? 
А аказалася, што ён з яшчэ адным чалавекам пабег хацелі зрабіць.

Там лазьня была на ўзроўні зямлі. Там калолі дровы. Для аховы 
адзін надзірацель сядзеў. Ужо пасьля яны расказвалі, як было. А 
тады я пачуў крык, шум, гам. Аказваецца, паленамі, што калолі, яны 
зьбілі з ног надзірацеля, аглушылі, а самі выскачылі на двор. А там 
двор — была такая пляцоўка для прагулкі. У аднаго зь іх, Казлоў яго 
прозьвішча, не было правай рукі. А той другі, прозьвішча якога ня 
ведаю, быў беларускі “бээнэфавец”.* Ён стаў на калені, падняў таго, 
бязрукага, на плечы і праз дрот перакінуў яго на вуліцу. А пасьля 
сам залез. 

За імі пачалася пагоня, крык, страляніна. Нарэшце іх усё ж злавілі. 
З дапамогай сабак, якіх пусьцілі па сьледзе. Іх білі. Пасьля вярнулі 
назад. “Бээнэфавец” з БНП быў, як пасьля я даведаўся. Яго і другога 
каля нашай камеры вадзілі ў прыбіральню і зьбівалі: у адзін бок калі 
ішлі, і ў другі. Кідалі…

І вось адзін зь іх, які з БНП, рашыў, што як так жыць, лепш павесіц-
ца. Ён рабіў спробу, на нейкім круку хацеў павесіцца. Надзірацелі 
спалохаліся, што ён сапраўды можа з сабою пакончыць. Тады мяне 
і ксяндза перакінулі ў яго камеру. Мокра было, капала… А ў ксяндза 
быў як парашут халат непрамакаемы, яшчэ царскі. Дык мы ўсе сядзелі, 
скорчыўшыся, там, каля яго. 

Той чалавек з БНП быў майго росту. Гаварыў па-беларуску, як і 
Казлоў. Казлова за што судзілі? Ён быў у партызанах, а перад гэтым, 
як прыйшлі сюды немцы, напісаў паэму на Сталіна. Паэт быў… Бе-
ларускі быў партызан. За гэтую паэму яго і судзілі. Таксама 5 гадоў 
далі. У гарадзкой турме яго сустракаў.

Пасьля пасадзілі яшчэ аднаго, з Палесься. Здаецца, камэнданта 
паліцыі. Скалечаны быў. Усё расказваў, як яны з партызанамі ваявалі. 
Я ўсё сумняваўся, ці ён праўду расказвае ці прыплятае…

А пасьля мяне асудзілі і забралі ад іх у гарадзкую [турму] пера-
вялі… З адной камерай размаўлялі — перастукваліся. Ведалі толькі, 

*Беларускі нацыяналіст. Гаворка ідзе пра Сямёна Раманчука.

што павесілі нейкіх двох нямецкіх генэралаў у Мінску.
С. Ё.: А пра Езавітава ня чулі?
Ул. С.: Не, нічога не было чуваць на Валадарскага, у гарадзкой 

турме.
С. Ё.: Многа людзей было ў камеры?
Ул. С.: Вельмі многа “напакавана” было. Адзін аднаму ногі на плечы 

паклалі і ляжым, не варочаемся да раніцы. 
Адзін толькі быў знаёмы, нейкі Ўласік. Ведаеш, там ужо ня вельмі 

хто і хоча адзін з другім гаварыць і расказваць. Усе свае сакрэты пры 
сабе трымаюць… А той Уласік у беларускай гімназіі ў Наваградку 
вучыўся. Ён лясьніком быў. Нібыта, з-за гэтага і ўзялі.

Сядзелі мы і чакалі этапа. Некаторым перадачы прыносілі. Мінчу-
кам і бульбы зваранай у збаночку прыносілі, кусок сала ці яшчэ што. 
Дзяліліся з астатнімі вязьнямі.

С. Ё.: Крымінальнікі былі?
Ул. С.: Адны палітычныя. Адміністрацыя прызначала старшыню ў 

камеры, які дзяліў пайкі, а кармілі нас тры разы на дзень. 
З гарадзкой турмы на перасылку паслалі. Нам і самім ужо на-

дакучыла сядзець — гарачыня. Адзін на адным сядзелі ў камеры ў 
турме. О, Божа, што рабілася! Не прадыхнуць.  

І вось мы сабраліся хлопцы, маладыя і спраўныя. Памятаю, быў 
такі Міхась Дашчынскі, моцны хлопец. Быў у паліцыі ў Мінску. Пась-
ля былі з-пад Слоніму хлопцы. Як мы папрасіліся на этап, прыслалі 
чалавек 4 ці 5 слонімскіх. Іх сюды закінулі. Адзін расказваў, што яны 
ў лесе дрот нацягнулі, каб сыгналізацыя была. Але іх усёроўна ўзялі. 
Мусіць, заснулі. 

С. Ё.: Можа іх прозьвішчы памятаеце?
Ул. С.: Як звалі іх, не памятаю. Маладыя ўсе хлопцы. 
Мы дагаварыліся, каб нас хутчэй выслалі на этап. І вось у адну 

этапную камеру зьбіралі людзей на этап. З нашай каманды туды 
крыху людзей паслалі, павялі. Нас было чалавек 25 тых, хто на этап 
запісаліся. І нас — у асобную камеру. А пасьля туды ў нашу камеру 
блатнякоў чалавек 20 прывялі. А ў нас там некаторыя хлопцы паа-
бжываліся, торбы мелі. А тыя зайшлі, нагамі піхаюць: “Это у тебя 
что? Это что ты принес?” “А твая якая справа?” Тыя — за торбу. 
Яе гаспадар: “Не руш торбу!” І пачалася бойка. Мы хапалі хто-што: 
хто крышку ад парашы, хто — ад вады. Сапраўдная бойка была. Мне 
па сьпіне добра дасталося.

Тут надзірацелі хутчэй адкрылі дзьверы і давай нас з помпы вадой 
паліваць. І тут нас разлучылі: адных адправілі ў адну камеру, другіх 
— у другую камеру. На другі дзень і мы, і блатныя зноў у тую ж камеру 
папалі. Мы кажам: “Ну что, ребята, сегодня может тоже кушать 
хотите? Может мешок открыть?” 



��

А  с л о н і м с к і я 
хлопцы засталіся ў 
той камеры.

…Да Оршы да-
везьлі, там ужо разь-
меркаваньне было. 
Мне там добра дас-
талося, рэбры пала-
малі… Выклікалі на 
этап. А ў мяне быў 
адзін знаёмы, Вань-
ка Дрозд. Ён кажа: 
“Ты не адзывайся, як 
будуць цябе выклі-
каць”. Ён быцца бы 
меў “блат” у началь-
ніка турмы. І вось той 
начальнік перасылкі, 
кажа Дрозд, дасьць 
загад, каб мяне ніку-
ды не адсылалі, а пакінулі ў перасылцы ў рабочай камеры.

Ну добра, думаю. І вось я не адазваўся. Але паглядзеў, што тут 
справа кепская, адазваўся. І тут яны мяне за каўнер, і пачалі біць 
нагамі, Я толькі рукамі закрыў галаву, каб нос не зламалі, зубы не 
павыбівалі…

Я ледзьве далез да вагона этапнага. І ўсю дарогу нас правяралі. 
Як прыпынак, нас усіх лічаць і б’юць драўляным малатком па сьпіне. 
І так пераганяюць з кутка ў куток. А я і ўстаць ня мог, кажу: “Не магу, 
хоць забі, і так не магу дыхнуць”. 

Вельмі шмат у вагоне ехала “занямонцаў”, акоўцаў… І заехалі мы 
ў Тайшэт. 

АСОБА

 “Рагулёўцы” Кастусь Шышэя і Ўладзімер 
Сіўко. Вільня, ліпень 1997 г. Друкуецца 

ўпершыню. Фота Сяргея Ярша.

З УСПАМІНАЎ ЖОНКІ 
УЛ. СІЎКА ВОЛЬГІ СІЎКО 

З Валодзем Сіўко я пазнаёмілася на вечарыне ў канцы лістапада 
1941 году. Ён закахаўся ў мяне з першага погляду. З таго часу ад мяне 
і не адступаўся. А на тады я мела жаніха, які, зь некаторых прычынаў, 
адсутнічаў… Але Валодзя ўпарта дамагаўся майго каханьня, пісаў 
мне любоўныя вершы. Вельмі пакутаваў ад таго, што ня ведаў, ці 
выйду я за яго замуж. 

Так працягвалася з паўгода. Але далі мне позву ехаць у Нямеччы-
ну. Таму прыйшлося зрабіць выбар, за каго выйсьці замуж. І я выбрала 
Валодзю Сіўко на вечныя часы…

Мы ажаніліся ў ліпені 1942 году. А ў 1943-м у нас нарадзілася 
дачка Ангеліна. У той час Валодзя працаваў у аддзеле Самапомачы. 
Потым забралі яго ў Наваградак у “Беларускі эскадрон”, дзе ён нёс 
службу афіцэра. 

…Ён, як выхаванец беларускай гімназіі, быў патрыёт сваёй Баць-
каўшчыны. З прыходам савецкай улады працаваў дырэктарам школы 
ў сваёй вёсцы Ачукевічы. Калі бальшавікі ўцякалі ад немцаў, дык не 
пасьпелі захапіць дакумэнты, падрыхтаваныя на арышт беларускай 
інтэлігенцыі. Сярод іншых у спісах быў і Сіўко Ўладзімір. 

У Наваградзкім беларускім батальёне была адукаваная моладзь, 
усе — патрыёты. Хацелі свае беларускасьці. Як зналі, так і праводзілі 
сваю работу. 

Калі немцы адступалі, 
швадрон знаходзіўся дзесьці 
пад Віцебскам. У гэты час муж 
аказаўся ў шпіталі на апера-
цыйным стале. Таму ў яго не 
было магчымасьці адступаць. 
Калі падлячыўся, змог толькі 
дабрацца да Вільні. Вось так 
і прыйшлося застацца пад 
Саветамі. 

Даў ён мне знаць пра сябе. 
Я паехала ў Вільню, каб ніхто 
ня ведаў. Там ён прыстроіўся 
на працу на чыгунку. Праца-
ваў, пакуль не арыштавалі і 
не завезьлі ў мінскую турму. 
Атрымаў 10 год. Езьдзіла я з 
перадачамі ў Мінск, у Оршу 
— на перасыльны пункт. По-
тым ён быў у сібірскіх лагерах, 
адкуль завезьлі ў Магадан, на 
Калыму. Уладзімер Сіўко на Калыме, 1954 г.

Да гэтага мы пасьпелі з Валодзем пажыць разам два гады. Мне 
быў 21 год, два гады было дачушцы. Жылі мы ў маіх бацькоў у Люб-
чы. За ўсё сваё жыцьцё я ніколі не шкадавала, што выйшла замуж 
за Валодзю. Гэта быў дастойны, цудоўны чалавек. У яго было шмат 
дабрыні — да ўсіх. Разумны, спагадлівы, сяброўскі, патрыёт. 

І так 10 год мы вялі перапіску, пасылала яму сала, часнык і тытунь 
ад майго бацькі. Гэты тытунь выратаваў жыцьцё Валодзі і яго брыгадзе 
ў шахце, якая абвалілася ў тым месцы, дзе яны працавалі. Выйшлі 
перакурыць і ў гэты момант абвалілася…

Ён мне пісаў лісты і вершы пра нашае каханьне. Больш мяне ніхто 
не цікавіў. Я вырашыла чакаць яго вызваленьня. Калі ён адбыў свой 
тэрмін, дык яго не адпусьцілі, а пакінулі там на “пасяленьні”. 

І так вырашыла я ехаць на Калыму, каб раздзяліць з мужам яго 
лёс. Узяла з сабой дачку пяцікласьніцу і паехала, у суправаджэньні 
свайго брата Лёні, як калісьці тыя дзекабрысткі. Даехалі да Ўладзі-
вастока, а там — у Находку, дзе нас пасадзілі на таварнае судна. З 
паталка на нас бязспынна капала вада ад выпарэньня. Патрапілі ў 
шторм, цэлы тыдзень нас качала пад гукі сірэны. Многія думалі, што 
загінем у моры. 

А Валодзя цэлы тыдзень прасядзеў у Магадане ў порце, чакаючы 
нас. Даведаўшыся, што мы патрапілі ў шторм, вельмі перажываў. Вы-
садзіліся мы страшэнна бледныя. Але колькі было радасьці, шчасьця, 
што мы нарэшце сустрэліся!  

Паехалі мы з Магадана ў пасёлак Талач, дзе Валодзя прыстроіўся 
рабочым у прадуктовым складзе. Гэта быў “курорт”, дзе людзі лячылі 
свае хваробы вадой, якая выбівалася з нетраў. З нетраў выходзіла 
вада, тэмпература якой складала 90 градусаў, ёй абагравалі памяш-
каньні. 

Пасёлак быў аточаны сопкамі, таму ветру не было, было ціха. 
Там нам спадабалася. Матэрыяльна там нашмат лепш было, чым 
на “вялікай зямлі”. Прадукты пастаўлялі з Японіі, Кітая. Аднак клімат 
мне не падыйшоў, я пачала хварэць. Але неўзабаве памёр Сталін і 
Валодзю вызвалілі, можна было ехаць, куды хацелі. 

Два гады там пражылі, дачка скончыла сёмы клас. Каб вучыцца 
ў 8-м класе, трэба было яе пасылаць за 300 кіламетраў у інтэрнат. А 
на гэта мы не рашыліся. Затое вырашылі ехаць на радзіму.

Прыехалі мы ў Любчу. Купілі ўчастак зямлі — 7 сотак, на якім стаяў 
зруб для дома. Мы яго закончылі будаваць і пасяліліся там. Працу 
мужу не давалі. Была адна толькі дарога: калгас — будоўля. Пайшоў 
працаваць на будоўлю. 

Пражылі мы там гадоў пяць. Дачка скончыла дзесяцігодку з зала-
тым медалём. Паступіла ў Мінскі медыцынскі інстытут. А мы вырашылі 
пашукаць лепшай долі. Прадалі дом, паехалі на Кубань. Пасяліліся 
ў горадзе Абінск у Краснадарскім краі. Гэта блізка ад Чорнага мора. 
Купілі там домік з сядзібай. Але аказалася, што там крызіс з дастойнай 

АСОБА

работай… Валод-
зя ўладкаваўся на 
працу на мэбле-
вую фабрыку. Два 
гады пражылі. Ма-
тэрыяльна было 
дрэнна. Пакупалі-
ся, пазагаралі і 
— хопіць. Прадалі 
жыллё, паехалі 
назад у сваё Люб-
ча. І пачалі мы бу-
давацца зноў, на 
бацькавым учас-
тку. 

Валодзя пай-
шоў працаваць 
на будоўлю. Мяне 
таксама на працу 

не прымалі, таму дома шыла жаночую вопратку. І так жылі мы ціха і 
спакойна, душа ў душу. Як муж пайшоў на пенсію, на працу больш не 
пайшоў. Вырашыў адпачыць ад гэтага кашмарнага жыцьця. Апрацоў-
валі мы свой участак, трымалі казу, сьвіней, курэй. 

Валодзя аддаў сябе любімай справе — паэзіі. І так ён працаваў, 
адпачываў душой і целам. І пісаў вершы. Гэта яго натхняла. Пасьля 
развалу Савецкага Саюза быў спрыяльны час. Беларусы прачнуліся, 
сталі будаваць свабодную Беларусь. Тады ўлады заўважылі Сіўка. 
Яго сталі запрашаць, як паэта, на ўсялякія мерапрыемствы. Ён стаў 
друкавацца ў раённай газэце “Новае жыццё”. Запрашалі яго па шко-
лах, бібліятэках, дарылі сувеніры. Нават у Наваградак запрашалі. І 
так яму было радасна на душы! Зьявілася аддушына. Неяк ён мне 
сказаў: “У маім жыцьці самае дарагое — гэта дачка, ты, маё каханьне, 
і мая паэзія. Гэта ўсё, што я атрымаў ад жыцьця”. 

І так мы жалі да 2002 году ў Любчы. Калі муж занямог, дачка 
забрала нас да сябе ў Магілёў. З вясны да восені жылі на лецішчы, 
а на зіму пераехалі ў горад. 7 студзеня 2003 году адзначылі дзень 
нараджэньня Сіўка, а 18-га студзеня ён нечакана лёгка адыйшоў ад 
нас у іншы сьвет. Так закончыўся яго зямны шлях. 

вольга Сіўко
28. X. 2004 г.  

Магілёў*

*Друкуецца паводле рукапісу, які захоўваецца ў архіве С. Ярша.

 Анатоль Сыс, Уладзімер Сіўко, Вольга 
Сіўко. Любча, красавік 1996 г. Фота — “Ніва” 

(Ваўранюк М. Радасць увосень // Ніва 
(Беласток), 1997, 30 сакавіка, № 13).

ПРА АЎТАРА ВЕРША “НА МАГІЛУ “З. К.”  
Вершы Ўладзімер Сіўко пачаў пісаць яшчэ 

падчас вучобы ў Наваградзкай беларускай гім-
назіі. Два зь іх, пад псэўданімам “Горн”, надру-
каваў у папулярным заходнебеларускім часопісе 
“Шлях моладзі” (выдаваўся ў Вільні). Рэдакцыя 
яго заахвочвала да напісаньня новых твораў. 
Спрабаваў нават перакладаць на родную мову 
з французскай... 

вясна прыйшла
Вясна прыйшла — цьвітуць сады,
Сяйбіт выходзіць ужо на поле,
Кідае зерне ў пух ральлі,
Каб сабраць жніва лепшай долі.

Вясна прыйшла — цьвітуць сады,
Жывая кроў хутчэй іграе.
Браты! Хто духам малады,
Ўставай, бо праца рук чакае!

Вясна прыйшла — цьвітуць сады;
Ўжо новых дзён зара усходзіць.
Праз векаў век цярпелі мы,
Цяпер пара сказаць ужо: годзі.

Вясна прыйшла — цьвітуць сады;
Ў грудзёх бурляць прылівы сілы;
Я чую покліч барацьбы
За свой народ, за край свой мілы!
горн
(Шлях моладзі, 1936, № 6 (92),чэрвень)

Шмат вершаў у той час Сіўко пісаў на палітычныя тэмы, дзе фі-
гуравалі Сталін, Мусаліні, Гітлер... А калі польская паліцыя пачала 
ў ягонай вёсцы праводзіць арышты, Сіўко сабраў усе свае вершы, 
закруціў іх у добрую паперу, у брызент, і закапаў на гародзе. “Ужо й 
сьледу няма, — казаў Сіўко, — бо гэта ж на хутары было... І хутара 
няма й тых дрэў, нічога...”. Так што тыя ягоныя вершы зьніклі…

Пісаў вершы Сіўко й падчас нямецкай акупацыі. Шмат вершаў 
прысьвячаў сваёй будучай жонцы Вользе. Зноў вершы пачаў пісаць на 
Калыме, па-беларуску і крыху па-расейску. У Сіўко захаваліся ягоныя 
вершы “У калымскай капальні” і “На магілу “З. К.”. Абодва пазначаныя: 
“Калыма, 1952 г.”.

У 1996 годзе я ўпершыню і пачуў ад яго, што 
Барыс Сачанка ўключыў ягоны верш “На магілу 
“З. К.” у падборку вершаў Ларысы Геніюш… Тады 
мне падумалася, што разьбяруцца дасьледчыкі 
творчасьці вялікай беларускай паэткі і сапраўд-
нае аўтарства таго верша будзе прызнана. Але 
ішоў час, верш “На магілу “З. К.” зьяўляецца ўсё 
ў новых і новых кнігах твораў Ларысы Антонаў-
ны… А Ўладзімер Сіўко быў вельмі сьціплым 
чалавекам, каб дамагацца справядлівасьці і 
прызнаньня свайго аўтарства. 

Трэба зазначыць, што верш “На магілу З. 
К.” з рукапісу Ўл. Сіўка трохі адрозьніваецца ад 
таго тэксту, што апынуўся ў некалькіх выдадзеных за апошнія гады 
зборніках твораў Ларысы Антонаўны. Гэта кніга, што была выдад-
зеная ў Менску ў 1997 годзе — “Ларыса Геніюш. Выбраныя вершы” 
(укладальнік Мікола Раманоўскі) і том выбраных твораў паэткі, выдад-
зены “Беларускім кнігазборам” у 2000 г. (укладальнік Міхась Скобла). 
Абодва ўкладальнікі ў камэнтарах да надрукаванага верша падаюць, 
што ўпершыню ён быў апублікаваны ў часопісе “Полымя” (1988, № 4, 
б. 116), дзе датаваны 1950-мі гадамі. Перадрукоўваецца ж верш “На 
магілу “З. К.” з кнігі “Белы Сон” (Менск, Мастацкая літаратура, 1990. 
Укладаньне Барыса Сачанкі). 

У камэнтары да верша Скобла не спасылаецца ні на аўтарскі ма-
шынапіс, ні на аўтограф паэткі (нават чарнавы). Час напісаньня верша 
ў кнігазбораўскай публікацыі пазначаны 1950-1956 гадамі.

Тую першую публікацыю ў “Полымі” падрыхтавала гарадзенская 
паэтка Данута Бічэль. Вось што яна распавяла мне па тэлефоне 13 
жніўня 2007 году:

“Для той публікацыі ў “Полымі” я брала вершы зь яе, Ларысы 
Антонаўны, агульных рукапісных сшыткаў. Яны зараз у Горадні ў 
музэі захоўваюцца... Ведаеш, яна ж не захоўвала ў лягеры вершаў, 
пісала ксівы і раздавала. Пасьля Канаш прыязджаў з Поўначы, па 
памяці аднаўляў некаторыя вершы...

У мяне была гісторыя. Неяк мой верш Галіна Войцік надрукавала ў 
віленскай “Руні”, як твор яе маці - Зоські Верас. Проста знайшла ў яе 
архіве перапісаны яе рукой мой верш. Відаць, ён ёй спадабаўся...”.

Магчыма, што нешта падобнае адбылося і ў выпадку зь вершам 
“На магілу “З. К.”. Ніжэй зьмяшчаю аўтарскі тэкст верша Ўладзімера 
Сіўко. Па ягоных словах, “З. К.”, як слушна піша Скобла, сапраўды, 
расшыфроўваецца, як “заключенный — зэк”. І быў напісаны ён на 
дакумэнтальным факце, калі Сіўко разам зь яшчэ адным чалавекам 
хаваў памерлага беларуса-вязьня. Пасьля гэты верш пайшоў па руках 
сяброў Уладзімера Сіўка…

АСОБА

на магілу “з. к.”
Ты выбачай, што мы цябе так плытка пахавалі,
Нястала сіл дзяўбці прамёрзлую скалу.
Ламы і кіркі ўжо тупымі сталі,
А ў доле па калені я ўсяго стаю.
 Мароз за сорак. Узмакрэлыя ад поту,
 Аблізваючы губы смяглым языком,
 Халодны сьнег хапаем сухім ротам,
 Ды кіркам і ломам спакою не даём.
Крыху яшчэ глыбей, каб гаспадар таёжны
Вясной тваю магілу не разрыў.
У дол цябе мы без труны паложым.
Ты на труну бядак не зарабіў.
 Не падышоў табе “бушлат дубовы”,
 А гарнітур “х. б.” капцёршчык “закасіў”
 У кашулі, сподніках, у дол гатовы
 Цябе з напарнікам я на спачынак палажыў.
Не будзе тут табе фанфараў ні салютаў.
“Надгробное рыдание” табе не прапяюць.
Пурга завые толькі над прамёрзлым трупам,
А ўлетку мо алені часам забрадуць.
 Прывяжам бірку мы табе з фанеры
 На велькі палец на назе,
Каб там Пятро ў рай адкрыўшы дзьверы
Адразу бачыў, хто гэта ідзе.
Бывай зямляк! У траурным маўчаньні
Мы над магілай ціха пастаім.
У галавах табе яшчэ паложым камень,
Няхай стаіць ён помнікам нямым.
     Калыма, 1952.
    
Пасьля вяртаньня з канцлягераў Уладзімер Сіўко доўга не пісаў 

вершаў. “Дзесьці ў 1983-м годзе, калі я хварэў на грып і доўга ляжаў, 
пасьля доўгага перапынку, напісаў верш, за ім другі, трэці…”, — ус-
памінаў Сіўко. З пачатку 1990-х ён пачынае друкавацца ў мясцовай 
прэсе, а таксама і ў рэспубліканскай (напрыклад, у газэце “Наша 
слова”). У 1996 годзе ў Наваградку сваім коштам ён выдаў кнігу вы-
браных вершаў “Познія кветкі”. Падрыхтаваў і наступную кніжку, ды не 
знаходзіў на яе грошай… А яшчэ некалькі твораў паэта з Любчы былі 
ўключаныя ў выдадзеную ў Менску кнігу “Насустрач духу. Анталогія 
беларускай хрысціянскай паэзіі”.

Напісаў гэты тэкст не для таго, каб “адабраць” верш у нашай 
славутай паэткі, але для таго, каб вярнуць яго таленавітаму паэту-
самародку, заслужанаму патрыёту-змагару. 

Сяргей Ёрш  

ВЕРШЫ ЎЛАДЗІМЕРА СІЎКА

швадрон, зважай!*

Швадрон, зважай! Раўняй на камандзіра!
Ад правага да левага лічы…
Ня важна, што цяпер мы не ў мундзірах,
І лёс нам сёньня варту даручыў!

Мы дня свабоды сотні год чакалі —
Адчаю поўных, крыўдаў і трывог.
Па ўсёй планеце нас параскідалі, 
Ня вымераць пакутлівых дарог…

Дарэмна ўсё… Ізноў нас ашукалі,
Ізноў Радзіму душаць чужакі…
Аднак пакорна рук мы не складалі,
Не заржавелі сэрцы (і штыкі)…

Ня гасне праўда, вера і надзея,
Што дажывём яшчэ да сьветлых дзён.
І хоць рады ўжо моцна парадзелі
І кожны з нас даўно не маладзён.

А сьветлы дзень яшчэ за даляглядам,
Туман усюды, дзе ні аглянуся,
Я ўпэўнены: пад Боскай уладай
Народ здабудзе волю Беларусі!

1997

мая галгофа**

Была ў мяне свая Галгофа.
Я крыж нясу свой да канца.
Не абышлося ў катастрофе
І бяз цярновага вянца.

*Верш быў напісаны адмыслова да сустрэчы “рагуляўцаў” у Вільні ў пачатку 
ліпеня 1997 г. 
**Друкаваўся ў газэце “Голас камбатанта” (Слонім, 2000, № 3, жнівень).

Валок я крыж свой, сьцяўшы зубы,
Не раз цямнела ў вачах.
Праклён шапталі мае губы
У снох кашмарных па начах.
Бязсільна апусьціў я рукі,
Ня чуў у зьнямозе сваіх ног.
Цяжару гэтакае мукі
Здаецца, вытрымаць ня мог.
Але запас людзкое сілы
Ніхто не зьмерыў у жыцьці.
І аж на самы край магілы
Мне крыж свой трэба данясьці.

дзяды*

Я на куце паставіў чарку,
Хлеба паўбохана паклаў,
Місу капусты з добрай скваркай.
Дзядоў вячэраць пагукаў.
Дзяды! Якое мы калена?
Адкуль свой род трэба лічыць?
Я памяць варушу дарэмна —
Пра нас гісторыя маўчыць...
Бо не князі, і не магнаты
У нас продкамі калісь былі.
Наш род з курной вясковай хаты,
Мы ўсе ад плуга, ад зямлі.
Не будзем гербамі хваліцца,
Мы не з тых панцырных баяр.
Што аніяк ім не забыцца
Пра радаслоўны каляндар.
Але заўсёды, калі трэба
Было Радзіму бараніць
Дзед, памаліўшыся на неба,
Гатоў быў галаву злажыць.
Успомнім колькі навальніцаў
Над нашым краем прагуло,
Але дзядоў нашых крыніцы
Пылом вякоў не замяло.

*Друкаваўся ў газэце “Голас камбатанта” (Слонім, 2000, № 4, верасень-
кастрычнік).

адкУль Пайшла любча*

Нікога мой народ не заваёўваў
Сябе, як мог, ён толькі бараніў
Ад ворагаў зямлю сваю ахоўваў
І працу мірную ён больш за ўсё любіў.

Вы толькі ўслухайцесь, як продкі называлі
Свае паселішчы і вёскі і двары
Душы часцінку ў назву ўкладалі.
Каб ведалі якія ў ім гаспадары.

На поўначны-ўсход Навагрудскага краю,
Дзе Нёман празрысты імчыць свае воды
На беразе стромым у бярозавым гаі
Дазорныя князя вартуюць праходы.

Мясціна прывольная—любая воку
Багатая легла наўкола зямля.
І нехта з дазорцаў сказаў не нарокам
Цябе назаву я—Любча мая.

Там двор заснавалі і замак прыгожы
Над Нёманам вежамі неба падпёр.    
Ён край пільнаваў ад наскокаў варожых
І чуйна ўглядаўся ў Занёманскі бор.

Багатыя нівы і Нёман прывольны    .
К сабе прыманілі нямала людзей;
Сяліўся паблізу рамесленнік здольны,
Халопу давалі зямелькі надзел.

Так вырас пасёлак. I трапнае слова
Сказаў нехта—Любча—прыстала навек.
Хоць бурыў не раз яго здзеклівы вораг,
Ды зноў узнімаў яго наш чалавек.

Эх, Любча над Нёмнам, куток мой родны
Куды б не кідаў мяне зменлівы лёс
Са мною была ты ў любую гадзіну
К табе назаўсёды я сэрцам прырос.

*Друкуецца паводле наступнай крыніцы: http://lubcza.org/prysvjaczenni/uladz-
imer-siwko.html

гімн мяСтэчка любча*

Радзімы кут мой, Любча дарагая,
Хто быў тут раз, той не забудзе век.
Ты з даўніх дзён цудоўная такая,
Аблюбаваў здавён цябе тут чалавек.
Табе гісторыя калісь наканавала
Абараняць наваградскі рубеж.
На кручы стромай Замак збудавала.
I сёння вахту з годнасцю нясеш.

I сёння: вежы, памяць старой славы
Як і раней глядзяць у занёманскі прастор. 
I як калісьці Нёманскія хвалі
Усцяж падмываюць стромы касагор.

Калісьці тут на памятнай Кальвінцы
З друкарні Кміты кнігі ішлі ў свет
Была калісьці тут Літвы граніца
I сам Міндоўг хаваўся тут ад бед.

Тут прыгажосцю славілісь дзяўчаты
Адбою не было ад жаніхоў
Да нас і вы цяпер прыходзьце ў сваты
Калі няма ў вас цяжкіх грахоў.

У нас народ гасцінны і прыгожы
Вітае ўсіх з адкрытаю душой
Мы ў бядзе гаротніку паможам
Бо назву Любчы продак нам знайшоў.

любчанСкім дрУкарам**

Не закрывалі мы варот,
Ад захаду не гарадзілісь.
У свой беларускі агарод
Зярняты мудрасці садзілі.

*Друкуецца паводле наступнай крыніцы: http://lubcza.org/prysvjaczenni/uladz-
imer-siwko.html
**Друкуецца паводле наступнай крыніцы: http://lubcza.org/prysvjaczenni/uladz-
imer-siwko.html

Не кожны ведае жыхар
З сваёй гісторыі забытай,
Што ў Любчы быў першадрукар.
А звалі яго Бластус Кміта.
Мы ў ногу крочылі з людзьмі.
А ў чымсьці нат апераджалі,
А продкі ўласнымі грудзьмі
Свае набыткі засланялі.
Раслі друкарні, як грыбы
У гарадох і ў мястэчках.
Можна сказаць без пахвальбы
Мы не сядзелі ў запечках.
Радзімы лепшыя сыны
Справу Скарыны прадаўжалі
І нават знатныя паны    
Мужоў вучоных паважалі. 
I мы сягоння аддаём
Належны тым мужам шацупак
Бо кнігі з тых далёкіх дзён
Для нас бясцэнны падарунак.
3 тых пор прайшло ўжо шмат гадоў
Няма друкарні нашай знаку
Але любчанскай грамадой
Мы скажам ім “вялікі дзякуй”.

няСіце наш Сьцяг

Пранесьліся над краем хмары.
Сьціхлі грымоты навальніц
І незьлічоныя ахвяры
Ляглі ў безьлічы грабніц.

Разьвеяліся мары прахам,
Злы лёс надзьдзекаваўся зноў.
Каго на ўсход, каго на захад
Параскідаў тваіх сыноў.

Мы тых шляхоў не выбіралі
У нас быў свой толькі адзін
Купала з Коласам сказалі:
Да волі наш народ ідзі.

АСОБА

І мы ішлі, бо мы з народу
Мы з тых няскораных сялян,
Што з Каліноўскім за свабоду
Ішлі граміць варожы стан.

Аднак куды б нас лёс не кідаў,
Якой дарогай не вадзіў,
За намі сонечным прывідам
Свой родны кут усьлед хадзіў.

Ён будзе жыць у нашых сэрцах
Не згасьне ў будучых вяках,
Бо сьцяг з Пагоняй узаўецца
У вашых маладых руках.

Вам несьці сьцяг нашай свабоды,
Зьдзяйсьняць Купалаў запавет.
Верна служыць свайму народу
Пакуль стаяцьме гэты сьвет.

10 жніўня 1992 г.

Сяргей Ёрш

ДА ПЫТАНЬНЯ ЗАСНАВАНЬНЯ 
БЕЛАРУСКАЙ НАРОДНАЙ ПАРТЫІ 

Сярод палітычных партый, створаных беларускімі эмігрантамі 
на Захадзе ў другой палове 1940-х, заўважную ролю адыграла Бе-
ларуская Народная Партыя. Яна гуртавала “нацдэмаў-усходнікаў”, 
прыхільнікаў Беларускай Цэнтральнай Рады. Дагэтуль гісторыя 
гэтай партыі не напісаная. Мы ж паспрабуем разабрацца з часам яе 
заснаваньня.

Як сьведчыць беларускі эміграцыйны дзеяч і пісьменьнік Сымон 
Шаўцоў, Беларуская Народная Партыя бярэ свае пачаткі яшчэ ў 
часы нямецкай акупацыі Беларусі. Як вядома, тады існавала некалькі 
беларускіх нацыянальных партый, якія дзейнічалі кансьпірацыйна. 
Найбольш увагі на бачынах “БР” надавалася Беларускай Незалежніц-
кай Партыі*, таксама асьвятлялася і дзейнасьць Арганізацыі (Партыі) 
Беларускіх Нацыяналістаў.**

Пра іншыя партыі і арганізацыі вядома мала. Дакумэнтацыі альбо 
не было, альбо яна не захавалася. Вельмі часта адзіная крыніца 
інфармацыі пра іх — гэта ўспаміны (альбо паказаньні ў турмах са-
вецкай дзяржбясьпекі) удзельнікаў. Напрыклад, пра нелегальную 
Грамаду Юльяна Саковіча мы ведаем амаль выключна з успамінаў 
Сяргей Хмары.

Яшчэ адну партыю спрабаваў не стварыць — аднавіць — Фабіян 
Акінчыц. Беларуская Нацыянал-Сацыялістычная Партыя (БНСП) 
была заснаваная Акінчыцам яшчэ ў другой палове 1930-х у Заходняй 
Беларусі. Праўда, арганізацыйна аформіцца і легалізавацца яна ня 
здолела праз недастатковую падтрымку з боку грамадзкасьці і пе-
рашкоды, якія чынілі польскія ўлады.1

Газэта беларускіх нацыянал-сацыялістаў “Новы шлях” выдавала-
ся накладам у 500 асобнікаў. Аднак колькасьць саміх сяброў партыі 
наўрад ці перавышала траціну ад гэтай лічбы. У першай палове 
1939 году Ф. Акінчыц і шэраг яго паплечнікаў выехалі ў Нямеччыну. 
Беларускія нацыянал-сацыялісты не праяўлялі ніякай актыўнасьці аж 
да пачатку Другой сусьветнай вайны, калі яны ў якасьці камандасаў 

� Туронак Ю. Беларусь пад нямецкай акупацыяй. — Мінск: “Беларусь”, 1993, б. 27.
*Апошняя публікацыя: Ёрш С. Замежны сэктар Беларускай Незалежніцкай 

**Ёрш С. Нечаканы паварот у справе Арганізацыі беларускіх нацыяналістаў // 
Беларускі Рэзыстанс, 2009, № 2 (7), б. 111-115.

дзейнічалі на баку нямецкіх войскаў (у польскі тыл у верасьні 1939-га 
было перакінута каля 20 чалавек).*

Як сьведчыць Уладыслаў Казлоўскі, у першай палове 1940 году 
БНСП “працавала ў Вільні [пад летувіскай уладай] нелегальна”.2

З прыходам саветаў, верагодна, усялякая дзейнасьць была спыне-
ная. Аднак летам 1941 г., пасьля заняцьця Вільні нямецкімі войскамі, 
Казлоўскі, нібыта, “за два тыдні павялічыў лік сяброў да 150 чалавек”. 
Аднак нямецкія ўлады дзейнасьць БНСП забаранілі.3 

Неўзабаве Казлоўскі пераяжджае ў Менск, дзе быў прызначаны 
галоўным рэдактарам “Беларускай газэты”. Як сьведчыць Антон Шу-
келойць, у Менску беларускія нацыянал-сацыялісты таксама згурта-
валіся і спадзяваліся на легалізацыю. “Знайшлася маса людзей, сярод 
іх — некаторыя выдатныя дзеячы”, — успамінае Шукелойць.4 Калі 
канчаткова стала зразумела, што немцы не дазволяць дзейнасьць 
БНСП, яе сябры ў далейшым не ўступалі ў Беларускую Незалежніцкую 
Партыю, а “былі асобна”. 5

Група Акінчыца не стала захопліваць адміністрацыйныя пасады, за-
даволіўшыся пасьпяховым “працаўладкаваньнем” Ул. Казлоўскага.6

Ф. Акінчыц заняўся падрыхтоўкай “новага прызыву” беларускіх 
нацыянал-сацыялістаў, з дапамогай якога ён плянаваў перамагчы 
канкурэнтаў і апанаваць адміністрацыю, паліцыю і вайсковыя фарма-
цыі ў генэральным камісарыяце “Беларусь”. Кадры гэтыя рыхтавала 
Вустраўская школа прапагандыстаў пад Бэрлінам, куды набіралі бе-
ларусаў зь лягероў ваеннапалонных-чырвонаармейцаў (пераважна 
малодшых камандзіраў Чырвонай Арміі). 

Язэп Малецкі перакананы, што ў Вустраў “рыхтаваліся кадры 
людзей сьлепа пакорных нацыскай Нямеччыне”. Самога Акінчыца ён 
называе “тыповым сярэднявечным сэктантам-фанатыкам”, “аван-
турыстам” і “псыхапатам”. 7 Сымон Шаўцоў падае іншую версію, у 
сваіх успамінах ён прыводзіць словы Акінчыца: “Немцы нам не калегі, 
але мы ня маем з кім ісьці. Мы пайшлі б з самім чортам, каб толькі 

2 Казлоўскі Ул. Уладзыслаў Пяцюкевіч. Нэкралёг // Беларуская газэта, 1942, 18 
ліпеня, № 51
� Малецкі Я. Пад знакам Пагоні (Успаміны). — Таронта: Выдавецтва “Пагоня”, 
1976, б. 47.
4 Пазьняк З. Гутаркі з Антонам Шукелойцем. — Варшава: “Беларускія 
Ведамасьці”, Вільня: Таварыства Беларускай Культуры ў Летуве, 2003, б. 84.
5 Гутаркі з Антонам Шукелойцем, б. 84.
6 Платонов Р. Белоруссия, 1941-й: известное и неизвестное. По документам 
Национального архива Республики Беларусь. — Минск, 2000, б. 105.
7 Пад знакам Пагоні, б. 48. 
*Больш падрабязна пра гэта гл.: Самсонаў К. Падрыхтоўка беларускага 
нацыянальна-вызвольнага паўстаньня 1939 году і нямецкія спэцслужбы // 
Беларускі Рэзыстанс, 2010, № 1 (8), б. 3-7.

здабыць нашую незалежнасьць... Нам няма 
выйсьця. Францыя, Англія ды Амэрыка ў альян-
се з СССР. Час пакажа, з кім нам ісьці. А цяпер 
трэба ратаваць наш народ ад генацыду, як ад 
бальшавіцкага, гэтак і нямецкага...

На вас уся надзея. Я за вас залажыў сваю 
галаву. Як хто з вас уцячэ да партызанаў, усіх 
нас пастраляюць немцы. Трымайцеся адзін 
аднаго, каб вас не спакусілі, не справакавалі. 

...Так настаўляў нас Фабіян Акінчыц”. 8

У 1942 годзе “выхаванцы Акінчыца” пачалі 
прыязджаць у Беларусь, дзе яны працавалі пе-
раважна перакладчыкамі і прапагандыстамі. Да 
сакавіка 1943 г. навучаньне ў Вустраў прайшлі больш за сто чалавек.9 

Менавіта сярод гэтых людзей і зьявілася ідэя стварэньня Беларускай 
Народнай Партыі. Як высьвятляецца, многія гэтыя людзі нічога ня 
ведалі пра колішнюю БНСП. С. Шаўцоў успамінае: “Нічога мне не 
было вядома пра існаванне “Беларускай нацыянал-сацыялістычнай 
партыі Акінчыца — Казлоўскага”. Сп. Акінчыц і сп. Казлоўскі мне пра 
гэтую партыю не гаварылі”.10

Сам Акінчыц не адмаўляўся ад ідэі легалізацыі сваёй групы ў Бе-
ларусі. У кастрычніку 1942 г., будучы ў Баранавічах, ён піша праект 
стварэньня легальнай палітычнай арганізацыі, “зь якой магчыма было 
б супрацоўнічаць нямецкім уладам”. 11 Якраз у 
гэты час ён распачынае “атаку на кіраўніцтва 
БНС і яго шэфа”. На падставе даносаў Акінчы-
ца нямецкая служба бясьпекі сфабрыкавала 
“справу Івана Ермачэнкі”.12 І якраз тады, калі 
глеба сыходзіла з-пад ног Ермачэнкі, у лютым 
1943-га чыноўнікі генэральнага камісарыяту 
перахапілі ліст Генрыха Барановіча з Бэрлі-
ну да Міхася Ганька ў Менск, у якім ён пісаў, 
што неўзабаве “выбухне бомба” і намякаў на 
Ермачэнку і яго атачэньне. У гэтай справе ге-
нэральны камісар В. Кубэ нават скіраваў ліст 
у Бэрлін у абароне І. Ермачэнкі. Ю. Туронак 

8 Шаўцоў С. Мая адысея. Успаміны, апавяданьні, вершы. — Вільня: Выдав ецтва 

мяркуе (але не падмацоўвае сваю вэрсію дакумэнтальна), што пасьля 
гэтага скандалу Ермачэнка арганізаваў забойства Акінчыца.13 

І вось у гэтай сытуацыі ў лютым 1943-га Сымон Шаўцоў, які праца-
ваў у аддзеле прапаганды Генэральнага камісарыяту перакладчыкам 
на беларускую мову зь нямецкай і рускай, пачаў пашыраць сярод 
“хлопцаў Акінчыца” ідэю стварэньня Беларускай Народнай Партыі. 
Адразу зазначым, што ў сваіх успамінах, якія выйшлі асобным выда-
ньнем, ён не згадаў пра гэты праект. Адзіная крыніца інфармацыі ў 
гэтай справе — лісты Сымона Шаўцова да аўтара гэтых радкоў. 

С. Шаўцоў сьцьвярджае, што “думка аб стварэнні Беларускай 
Народнай Партыі” ў яго ўзьнікла ў лютым 1943 году. Спачатку ён 
перагаварыў з шэрагам прапагандыстаў Акінчыца, якія працавалі ў 
Менску і па-за ім, і якіх ён добра ведаў (Язэпам Беразоўскім, Юры-
ем Зімеёнкам (Зямёнкам), Міхасём Ганьком, Сьцяпанам Калядкам, 
Фядотавым, Бядрыцкім, а таксама з Яўхімам Кіпелем) і яны, нібыта, 
яго праект падтрымалі. Пасьля гэтага Шаўцоў у Менску сустрэўся з 
Акінчыцам, які прыехаў з Бэрліну. Ён выклаў яму асноўныя тэзісы 
партыйнай праграмы. Яна мусіла грунтавацца на ідэалах Акта 25 
Сакавіка 1918 году. Сябрамі партыі маглі стаць усе жадаючыя, хто 
прызнаваў права беларускаму народу на стварэньне незалежнай бе-
ларускай дзяржавы. Абмежаваньня на ўступленьне па нацыянальных 
ці рэлігійных прычынах не было. Асновай партыі Шаўцоў бачыў 80 
выпускнікоў школы ў Вустраў. 14

Акінчыц, нібыта, пагаджаўся з довадамі Шаўцова, але, насамрэч, 
ня мог не разумець, што легальнай партыі немцы, як і раней, не даз-
воляць. Але адкінуць ініцыятыву свайго актыўнага падначаленага ня 
мог, проста ўзяў яе пад кантроль. Паводле Шаўцова, Акінчыц абяцаў 
узьняць пытаньне аб стварэньні Беларускай Народнай Партыі на 
агульным сходзе прапагандыстаў-выпускнікоў школы ў Вустраў, які 
плянаваў. Аднак неўзабаве Фабіян Акінчыц быў забіты ў Менску. “Пас-
ля забойства Ф. І. Акінчыца ні сходу не было ды гэтая ідэя стала 
забывацца”, — успамінае С. Шаўцоў. 15

У іншым лісьце С. Шаўцоў удакладняе, што з прапагандыстамі 
і Акінчыцам ён размаўляў, маючы праграму і статут БНП, якія былі 
ім напісаныя “у тэзісах” у пачатку сакавіка 1943 г.16 Гэтыя першыя 
партыйныя дакумэнты, якія былі напісаныя ў трох асобніках, не за-
хаваліся. 17

Насьцярожвае час зьяўленьня ініцыятывы — пачатак 1943 году 
— і абрэвіятура партыі — БНП. Якраз нямецкія спэцслужбы абез-

�� Тамсама, б. 92. 
14 Ліст С. Шаўцова да С. Ярша ад 5 чэрвеня 1997 г.
15 Тамсама.

галовілі беларускі нацыянальны Супраціў, 
зьнішчыўшы ксяндза Вінцэнта Гадлеўскага, 
а Беларускую Незалежніцкую Партыю (БНП) 
намагаліся ўзяць пад свой кантроль. Ці не 
рабіліся спробы “падмены” БНП?

Сярод групы прапагандыстаў, зь якімі 
размаўляў Шаўцоў наконт заснаваньня пар-
тыі, быў і нехта Фядотаў. І калі гэта той самы 
нямецкі агент Фядотаў, які ад пачатку 1943 г. 
працаваў у Беларускай Незалежніцкай Пар-
тыі, дык дачыненьне нямецкіх спэцслужбаў 
да справы Беларускай Народнай Партыі можа 
быць вельмі верагодным.* 

Да таго ж, “БНП мелася быць легальна-
дазволенай, бо была-б вялікая пагроза ад немцаў, [калі] зрабіць 
яе нелегальнай”, — піша С. Шаўцоў. І тут жа адзначае: “БНП была 
антыкамуністычнай адчынена і антынямецкай зачынена”. 18

Як было насамрэч цяпер сказаць цяжка. Безумоўна, трэба спадзя-
вацца архіўных знаходак, якія маглі б удакладніць генэзіс Беларускай 
Народнай Партыі. 

Больш вядомая гісторыя стварэньня Беларускай Народнай Партыі 
пасьля вайны на тэрыторыі Нямеччыны, акупаванай заходнімі саюзьні-
камі. Паводле ўспамінаў лідэра партыі Яўхіма Кіпеля** (1896 — 1969), 
Беларуская Народная Партыя была арганізаваная ў 1946-1947 гг. у 

16 Ліст С. Шаўцова да С. Ярша ад 7 ліпеня 1997 г. 
17 Ліст С. Шаўцова да С. Ярша ад 27 красавіка 1997 г.
18 Ліст С. Шаўцова да С. Ярша ад 7 ліпеня 1997 г.
*Пра дзейнасьць Фядотава пакінуў успаміны беларускі эмігрант А. Цьвікоўскі. 
Гл.: Беларуская царква (Чыкага), 1965, № 29, б. 236-239. Пра яго ж успамінае і 

Нацыянал-Дэмакратычнай партыі”. Але праект так і застаўся на паперы, 
сьцьвярджае Езавітаў (Езовитов К. Воспоминания // Нёман, 1993, № 3, б. 

“зборках нацыянальнага актыву” (Эпізоды…, б. 214-215). Адначасова Яўхім 
Кіпель выступаў з публіцыстыкай у беларускім паднявольным друку. Сярод 
гэтых артыкулаў быў і такі: Кіпель Я. Расавае вучэньне // Голас вёскі, 1944, 
№ 1, 7 студзеня. У “Бібліяграфіі Яўхіма Кіпеля” (Эпізоды…, б. 289-295) гэты 
артыкул ня згадваецца.

Яўхім Кіпель

лягерах ДП у амэрыканскай зоне акупацыі Нямеччыны. Сярод сваіх 
аднадумцаў, якія склалі аргядро партыі, ён называе Сымона Жамойду, 
Сымона Шаўцова, Міколу Сьцяпанава і Міколу Падлазьніка. Прыхільні-
каў  “народнікаў” удалося згуртаваць “у некалькіх беларускіх лягерох”.  
А ўжо на пачатку 1949 г. аднадумцы БНП “сталі на чале беларускае 
групы ў шматнацыянальным лягеры Шляйсгайм, каля Мюнхэну”. 19

Былі распрацаваныя праграмныя дакумэнты, выдавалася партый-
ная газэта “Беларуская воля”.*  Паводле С. Шаўцова, “БНП перастала 
існаваць у 1949 г., калі раз’ехаліся сябры яе ў розныя краіны свету”. 20 

У Нямеччыне Яўхім Кіпель пасьпеў выдаць у 1949 г. брашуру “Праг-
рама, дэклярацыі і статут (і лёзунгі) Беларускай Народнай Партыі” 
(56 бачын). Але партыя ягоная ўжо перастала існаваць, бо яе сябры 
раз’ехаліся ў ЗША, Канаду, Аргентыну, Англію, Венесуэлу, Аўстралію, 
Новую Зеландыю ды іншыя краіны. У 1950 годзе Яўхім Кіпель, які жыў 
у ЗША, загарэўся ідэяй аднавіць БНП. Аднак яго былыя паплечнікі 
ўжо абжываліся на новым месцы і не хацелі займацца партыйнай 
працай.

ДАДАТАК

ліСты Сымона шаўцова з аўСтраліі да 
Сяргея ярша ад 1997 годУ 

“27.04.1997 г.
Шаноўны сп. Сяргей Ёрш!
Ваша пісьмо атрымаў… прачытаў… і адказваю на вашыя пытаньні.
[…]
Беларуская Народная Партыя — у 80 чалавек з вышэйшай і 

сярэдняй асьветай былых ваеннапалонных з савецкай арміі, [якіх] у 
нямецкіх лагерах вызваліў Ф. І. Акінчыц.

Ініцыятарамі стварэння БНП быў я, Яўхім Кіпель, маёр Бядрыцкі, 
інжынер Калядка Сцяпан, Язэп Беразоўскі (юрыст). Праграму і статут 
напісалі ад рукі ў 3-х экзэмплярах і я ўзгадніў з Ф. І. Акінчыцам, які 

�� Кіпель Я. Эпізоды. — Нью Ёрк: выдавецтва газэты “Беларус”, 1998, б. 246.
20 Ліст С. Шаўцова да С. Ярша ад 27 красавіка 1997 г.
*Газэта выходзіла ў Гармішы ад сьнежня 1947 году да пачатку 1950 г. як месячнік 
накладам у 100-200 асобнікаў пад дэвізам “Жыве Беларусь і будзе жыць!”. Яе 
рэдагавалі Яўхім Кіпель і Сымон Жамойда. Гл.: Юрэвіч Л. Летапісны звод 
сусьвету Чалавека Сьведамага: Гісторыя газэтаў “Бацькаўшчына” й “Беларус” 
(1947 — 2000). — Мінск: “Беларускі кнігазбор”, 2006, б. 19. 

штомесяц прыязджаў з Берліна ў Менск і адвячоркамі заходзіў да 
мяне на вул. Шырокая 15, дзе я з ім меў 2-3 гадзіны бяседы. Я яго 
быў упаўнаважаны кіраўнік беларускага аддзела прапаганды пры 
Генеральным Камісарыяце Вільгельма Кубэ”.

“5. VI. 1997 г.
Аўстралія.
Шаноўны сп. Сяргей Ёрш!
Атрымаў Ваша пісьмо і выконваю просьбу.
[…]
Пра Фабіяна Іванавіча Акінчыца і мае суадносіны з ім можна пра-

чытаць у часопісе “Беларуская Думка” № 40 за 1995 год, які выдаец-
ца ў ЗША. Там ёсць успаміны мае і Міхася Кавыля. У гэтым нумары 
надрукавана апавяданне (успамін), там таксама ёсць успамін пра сп. 
Акінчыца і пра сябе самога ды іншых.

Мая аўтабіяграфічная аповесць надрукавана ў “Полымі” №№ 6 і 
7 за 1995 год пад назовам “Мая Адысея”. Там знойдзеце таксама аб 
гэтым.

Цяпер я пішу аповед пра работу прапагандыстаў у 1943-1944 гг. у 
Менску, пад назовам “У змяіным гняздзе”. Не ведаю, дзе яе возьмуць 
друкаваць?! У “Ніве” не будуць, напэўна, бо чытачоў “Нівы” больш 
цікавіць жыццё Беласточчыны. Я выслаў у “Ніву”, год таму будзе, 
на маю думку цікавую аповесць пад назовам “Purgatorium et inferno” 
(1929 — 1939 г.). Там напісана пра жыццё многіх беларускіх паэтаў і 
пісьменнікаў у Менску (Дом пісьменнікаў), калі адбываліся масавыя 
арышты, высылкі з БССР і рас[с]трэлы творчай беларускай інтэліген-
цыі. Я не ведаю, ці рэдакцыя “Нівы” атрымала гэты мой рукапіс і пра 
яго лёс мне нічога не паведамілі і не друкавалі. Вось цяпер “У змяіным 
гняздзе” будзе многа пра Ф. І. Акінчыца і іншых ды пра абставіны, у 
якіх прыходзілася жыць і працаваць.

Фабіяна Іванавіча Акінчыца я мала ведаю, я ведаю яго толькі з 
станоўчага добрага боку. Нічога мне не было вядома пра існаванне 
“Беларускай нацыянал-сацыялістычнай партыі Акінчыца — Казлоўс-
кага”.

Сп. Акінчыц і сп. Казлоўскі мне пра гэтую партыю не гаварылі. Ды 
гэта што за партыя — 2-3 чалавекі?!

Думка аб стварэнні Беларускай Народнай Партыі (БНП) узнікла ў 
мяне ў лютым 1943 г. Я аб гэтым паразмаўляў ужо ў Менску з Язэпам 
Беразоўскім, Зімеёнкам, Міхасём Ганько, Яўхімам Кіпелем, Сцяпанам 
Калядка, маёрам Бядрыцкім і Федотавым, якія згадзіліся з гэтай ідэяй. 
Аставалася мне пра гэта паведаміць і параіцца з Ф. І. Акінчыцам, каб 
ведаць пра гэта яго думку і меркаванне.

На маёй кватэры у Менску на вуліцы Шырокая 15 была гутарка з 
Ф. І. Акінчыцам. Я казаў Ф[абіяну] І[ванавічу], што аснова такой партыі 
ёсць — гэта 80 чалавек былых ваеннапалонных, якіх выратавалі з 
нямецкай няволі і прайшлі праз лагер Wustrau. Гэтыя людзі амаль усе 
з вышэйшай і закончанай сярэдняй асветай, з жыццёвай практыкай. 
Праграма і мэта БНП павінна быць — здзяй[сн]енне ідэалаў і мэтаў, 
заложаных 25 Сакавіка 1918 года Радай БНР. Праграма БНП павінна 
грунтавацца на гэтай аснове і ідэях.

Фабіян Іванавіч вельмі ўважліва слухаў мяне, калі я тлумачыў, чаму 
трэба даць такую назву партыі. Я казаў, што ў Беларусі няма сацы-
яльных класаў. Бальшавікі зліквідавалі клас сялян-земляўласнікаў. 
Адабралі ад сялян зямлю і маёмасць у калгасы, а саміх сялян зрабілі 
нявольнікамі для пабудовы сацыялістычнага грамадцтва.

Камуністы пахваляліся, што “ў СССР зліквідаваны апошні капі-
талістычны клас-кулакоў. Ёсць адзін “савецкі народ”, які складаецца 
з рабочых, калгаснага сялянства і працоўнай інтэлігенцыі”.

Сапраўды ў Беларусі быў толькі адзін падняволены народ, бязп-
раўны як нацыянальна, так і сацыяльна. Гэты “савецкі народ” давед-
зены да галечы і нендзы. А цяпер вайна і бальшавіцкія партызаны 
вынішчаюць беларускі народ. Словы “сацыялістычны”, “сацыялізм” 
абрыдлі народу і сталі ненавіснымі, бо пры пабудове сацыялізма так 
многа вынішчылі народа!..

Фабіян Іванавіч вельмі ўважліва выслухаў мае довады і тлума-
чэнне, калі я казаў, што сябрамі БНП могуць быць усе, хто лічыць 
сваёй Радзімай Беларусь і будзе і згодны на стварэнне вольнай 
і непадзельнай дэмакратычнай рэспублікі Беларусі ў яе этнічных 
межах. Абмежавання для ўступлення ў БНП не павінна быць па на-
цыянальных ці па рэлігійнай прыналежнасці. Кожны, хто поўнасцю 
прызнае праграму і статут і будзе працаваць па зд[з]яйсненню мэтаў 
БНП можа быць сябром партыі.

Ф. І. Акінчыц пагадзіўся з маімі абгрунтаваннямі і сказаў, што 
трэба склікаць сход усіх, хто прайшоў лагер у Wustrau і працуюць 
па розных раёнах Беларусі, для справаздачы аб іх рабоце ды даць 
наказ у далейшай іх рабоце. Паведаміў мяне, што ён пра такі сход 
будзе дамагацца у міністра Розенберга. А на сходзе абгаворым аб 
стварэнні БНП…

Пасля забойства Ф. І. Акінчыца ні сходу не было ды гэтая ідэя 
стала забывацца.

Толькі ў 1947 г. у Паўдзённай Баварыі ў лагеры “Д.П.” у Лютэнзэе, 
што каля Гарміша-Патэркірхена, дзе я быў з сям’ёю, сп. Селях-Ка-
чанскі ды тут быў прыпісан[ы] сп. Шымон Жамойда, і Яўхім Кіпель, 
Зімеёнак, Сцяпанаў, то была прынята праграма і статут БНП у 3-х 
рукапісных экземплярах. У мяне яна недзе згубілася, адзін экземпляр 

узяў Яўхім Кіпель і адзін, здаецца, мае сп. Зімеёнак. Паміж нас ужо не 
было Міхася Ганько, Сцяпана Калядкі, маёра Бядрыцкага. Мы не ве-
далі, дзе яны знаходзяцца. Сям’я сп. Яўхіма Кіпеля была ў беларускім 
лагеры “ДП” у Міхельсдорфе. Жамойда і Зімеёнак жылі на прыватных 
кватэрах, я[ны] часта прыязджалі да мяне ў лагер “Лютэнзэе”. Часта 
наведваўся і сп. Я. Кіпель.

Калі ў 1948-49 г. пачалі з нямецкіх ДП лагерэй эміграваць, то ўсе 
раз’ехаліся па розных краінах — у З.Ш.А., Канаду, Аргентыну, Англію, 
Венесуэлу, Нова Зеландыю ды іншыя краіны. Партыя Б.Н.П. перас-
тала існаваць.

Сп. Яўхім Кіпель у 1950 годзе мяне клікаў, каб я з Аўстраліі пера-
ехаў жыць у З.Ш.А., дзе многа эмігравала беларусаў, каб аднавіць 
Б.Н.П. і разам працаваць там.

Я меў у Аўстраліі ўжо сям’ю з 3-х малых дзяцей… купіў 2,5 га зямлі, 
пасадзіў сад і дабудоўваў свой дом (у якім цяпер жыву).

Аставіць Аўстралію не хацеў, бо бачыў для маіх дзяцей тут добрую 
будучыню, а не ў З.Ш.А. У гэтым я не памыліўся.

[…] 
Яшчэ паўтараю, што пра Ф. І. [Акінчыца] адмоўнага нічога не ведаю. 

Яго ведаю, як добрасумленнага чалавека і патрыёта свае Радзімы 
Беларусі, адданага барацьбіта за Незалежную Беларусь.

Памятаю, як Ф[абіян] Іванавіч станоўча гаварыў пра Юрку Саба-
леўскага, В. Іваноўскага, Радаслава Астроўскага. А пра Івана Ерма-
чэнку, які тады быў “Муж даверу” у Вільгельма Кубэ, казаў, што “ён 
пастаўляе ў ложак Вільгельму Кубэ толькі маладзенькіх беларускіх 
дзяўчат”. 

Я нічога пра Івана Ермачэнку не ведаў і яго ніколі не бачыў. На 
Кальварыйскіх могілках у Менску ў час пахарон Ф. І. Акінчыца да мяне 
падыйшоў чалавек і назваў сваё імя — “Іван Ермачэнка”. Ён сказаў: 
“У нас з нябожчыкам Фабіянам Іванавічам былі некаторыя непаразу-
менні. Я хачу спаткацца і пагутарыць з вамі. Спадзяюся, мы будзем 
супрацоўнічаць…”.

Адкуль ён ведаў маё прозвішча і маю працу ды маё дачыненне 
да сп. Акінчыца? Што я ў Менску сп. Акінчыца давераны, кірую пра-
пагандай беларускай і маю цесны кантакт з Ф. І.?

Праз два дні пасьля пахарон Іван Ермачэнка завітаў у аддзел 
прапаганды, дзе я і мой намеснік Язэп Беразоўскі працавалі за адным 
сталом. Я пазнаёміў яго з сп. Беразоўскім. Размовы не адбылося. Ве-
даюся негатыўныя выказванні пра Ермачэнку Ф[абіяна] І[ванавіча], я 
сябе трымаў маўкліва. Сп. Ермачэнка сказаў мне свой адрас і дзень, 
каб я прыйшоў да яго на гутарку. Ён праз пяць мінут падаў нам руку 
ды пайшоў.

Я прамаўчаў, не выказаў абяцанне на гэтае спатканне і гутарку. 
Да сп. Ермачэнкі я не пайшоў і ніколі больш яго не бачыў. 

[…]
Сымон Шаўцоў.
Жыве Беларусь!”

“7.VII.1997 г.
Шаноўны сп. Сяргей Ёрш!
Атрымаў Ваша пісьмо 3. VII. Успамінаю і пішу Вам. Праграма і ста-

тут БНП у тэзісах былі напісаны мною ў першых чыслах сакавіка 1943 
г. Пачытаў гэтае сп. Язэпу Беразоўскаму, які быў маім намеснікам і мы 
працавалі за адным пісьмовым рабочым сталом у Беларускім аддзеле 
прапаганды пры генеральным камісарыяце Вільгельма Кубэ. Потым 
даў прачытаць Сцяпану Калядка, Міхасю Ганько, Зьмеёнку, Фядотаву 
і маёру Бядрыцкаму, які працаваў у Баранавічах у прапагандзе пры 
гэбітскамісару гэтай акругі.

Гэтыя тэзісы ўзгодніў з Ф. І. Акінчыцам у мяне на кватэры ў Менску 
па вул. Шырокая 15. Ф. І. Акінчыц быў згодны з гэтай ідэяй і тэзісамі. 
Сказаў, што будзе дамагацца ў міністра Альфрэда Розенберга ў Берлі-
не, каб сабраць з’езд усіх, што прайшлі праз лагер Wustrau і працавалі 
ў розных раёнах Беларусі. БНП мелася быць легальна-дазволенай, 
бо была-б вялікая пагроза ад немцаў, [калі] зрабіць яе нелегальнай.

БНП была антыкамуністычнай адчынена і антынямецкай зачынена. 
Аформілася БНП канчаткова ў 1947 г. у лагеры ДП у Лютэнзэе (Паўд-
зённая Баварыя) пры ўдзеле Яўхіма Кіпеля, Ул. Селях-Качанскага 
(ён жыў у гэтым лагеры), Сымона Жамойда, Барыса Мігая, Зімеёнка, 
Фядотава і доктара Сцяпанава (сябра Селяха-Качанскага і Я. Кіпеля). 
Гэтыя 5 жылі на прыватных кватэрах, а былі прыпісаны пры лагеры 
Лютэнзэе.

28 чэрвеня 1944 г., пакідаючы Менск, я знішчыў спіс усіх, дзе былі 
ўпісаны прозвішчы і імёны, год і мейсца нараджэння, асвета і спецы-
яльнасць і дзе на якой пасадзе працавалі ў акупаванай Беларусі. Не 
магу ўспомніць імён маёра Бядрыцкага, Зімеёнка, Фядотава. 

Зімеёнак застрэліўся на сваёй кватэры ў Мюнхене, калі аслеп і 
нямецкія дактары-акулісты сказалі яму, што ён будзе сляпы назаўсё-
ды. Трое сябрукоў выпілі бутэльку шнапсу атручанага, што прадала 
Зімеёнку немка. Зімеёнак “замочваў” свой новы касцюм, які яму пашыў 
кравец караля Італіі. Мне пра гэта расказваў сп. Фядотаў.

[…]
Пра Беларускую Незалежную Партыю я ведаў, але не быў знаёмы 

з сп. Родзька.
Нашай партыі кіраўнікамі былі Яўхім Кіпель і я. Калі Я. Кіпель вы-

даў некалькі нумароў газеты, то за кошт свой і доктара Сцяпанава, 
якога амерыканскія жыды ўладзілі ў свой госпіталь на работу, далі 

яму тлумача, вялікую плату. Др. Сцяпанаў — спецыяліст па хваро-
бах вуха, горла, носа. Др. Сцяпанаў страціў у Нямеччыне адзінага 
свайго дарослага сына, якому рабілі вельмі складаную аперацыю і 
ён не абудзіўся ад наркозу. Др. Сцяпанаў страшна перажываў гэтую 
трагедыю!

Пра сям’ю Ф. І. Акінчыца не ведаю. На пахаронах было на могілках 
чалавек 60. Казалі, што быў сын Ф[абіяна] І[ванавіча], але я не ведаў 
яго і не магу сказаць, ці гэта праўда. У. Казлоўскі паведаміў мне, што 
ў яго кватэру пастукаў Алесь Матусевіч (тэхрэдактар “Бел. Газэты”) 
для падачы матэрыялаў для друку. Казлоўскі адчыніў дзьверы, а за 
яго плячамі забойца ўварваўся ў спальню і ў ложку застрэліў Ф. І. 
Акінчыца. За 54 гады многа падзей забылася.

Жыве Беларусь!
З пашанай,
Сымон Шаўцоў”.

Аляксандар Будрэвіч

ГУчНЫЯ ВЫКРАДАНЬНІ 
“БЕЛАРУСКІХ КАЛЯБАРАНТАЎ”

Падчас нямецкай акупацыі адным з накірункаў дзейнасьці савец-
кага партызанскага руху, а асабліва разнастайных спецгруп, закінутых 
з-за лініі фронту па лініі НКВД-НКГБ, Разьведупраўленьня Генштабу 
Чырвонай Арміі, быў захоп уплывовых дзеячоў грамадзянскай ад-
міністрацыі з мэтай іх допыту і атрыманьня каштоўнай інфармацыі (а 
часам і вярбоўкі), у некаторых выпадках — перапраўкі за лінію фрон-
ту. Безумоўна, савецкія дывэрсанты найперш “палявалі” на першых 
асобаў — прэзыдэнта Беларускай Цэнтральнай Рады Радаслава 
Астроўскага, бурмістра Менску і кіраўніка Беларускай Рады Даверу 
Вацлава Іваноўскага, толькі дабрацца да іх было значна цяжэй, чым 
да асобаў, што займалі менш значныя становішчы. 

У радыёграме камандзіра савецкай партызанскай брыгады “Пламя” 
Мінскага злучэньня Я. Філіпскіх начальніку Беларускага [савецкага] 
штабу партызанскага руху П. Калініну ад 14 сакавіка 1944 году адзна-
чалася: “…стварылі групу для захопу Актана* і Астроўскага”.1 

Аднак дабрацца да Міхаіла Актана і Радаслава Астроўскага 
савецкія агенты ня здолелі. Відаць, у гэтай справе, як і ў справе за-
бойства гаўляйтэра Кубэ, паміж рознымі савецкімі спецслужбамі ішла 
канкурэнцыйная барацьба. Бо яшчэ ў лютым 1944-га Астроўскага 
няўдала спрабаваў атруціць прафэсар Зубковіч.2 

Адным з самых гучных выкраданьняў стала справа кіраўніка “Пра-
фэсійнага Саюзу Беларусі” Канстанціна Рабушкі. Ён быў захоплены 
чэкістамі 18 траўня 1944 году “для передачи следственным и судеб-
ным органам как активный пособник оккупантов”.3 

РАБУШКА Канстанцін Аляксандравіч, 1905 г. н., меў сярэднюю 
адукацыю. У 1927-1928 гг. займаў пасаду сакратара Вярхоўнага суда 

� Литвин А. Белорусская краёвая оборона. К вопросу о создании белорусского 
национального войска в годы второй мировой войны // Нёман, 1994, № 4, б. 189.
2 Кіпель Я. Эпізоды. — Нью Ёрк: выдавецтва газэты “Беларус”, 1998, б. 221.
� Соловьев А. Белорусская Центральная Рада: создание, деятельность, крах. 
— Минск: Навука і тэхніка, 1995, б. 170.
*Міхаіл Актан — кіраўнік “Саюзу барацьбы супраць бальшавізму”, створанага ў 
сакавіку 1944 г. з дазволу нямецкіх акупантаў. Цэнтар гэтай грамадзка-палітычнай 
арганізацыі знаходзіўся ў Бабруйску. Мэтай СБСБ была мабілізацыя мясцовых 
жыхароў на барацьбу супраць савецкага партызанскага руху і надыходзячай 
Чырвонай Арміі.

БССР. У 1929 г. за хабарніцтва асуджаны да 5 
гадоў пазбаўленьня волі. Пасьля адбыцьця па-
караньня вярнуўся ў Менск, працаваў да пачат-
ку вайны бухгалтарам у ваенгандлю. Падчас 
нямецкай акупацыі быў прызначаны кіраўніком 
“беларускіх прафсаюзаў”, уведзены ў склад 
Рады Даверу, узнагароджаны медалём. 4 

Захоп К. Рабушкі арганізавала і правяла 
апэратыўная група НКГБ БССР “Мстители”. 
Яе агент “Игнатьев”, які быў знаёмы з Рабуш-
кам, павінен быў яго запрасіць да сябе ў госьці. 

Жыў ён у Масюкоўшчыне, у 5 кіламетрах ад Менску. Засада на Канс-
танціна Рабушку была зладжаная ў ноч з 16 на 17 траўня на тэрыторыі 
пасёлка торфараспрацовак у Масюкоўшчыне. Агенты спецгрупы “Ви-
лейский” і “Алексей” схаваліся ў хляве “Игнатьева” і чакалі прыезду 
Рабушкі. Ён прыехаў у пасёлак 18 траўня ў суправаджэньні ўзброенай 
аховы ды зайшоў у кантору торфараспрацовак. К. Рабушка прыняў 
запрашэньне “Игнатьева” і завітаў да яго ў госьці. Там і адбыўся захоп 
прафсаюзнага кіраўніка баевікамі “Мстителей”. 19 траўня 1944 г. ён 
быў дастаўлены 
на базу атрада.5 

Паводле А. 
Салаўёва, яшчэ 
ў Масюкоўшчыне 
Рабушка “отве-
чать на вопросы 
отказался, по-
вел себя неис-
кренне”, двойчы 
спрабаваў уцячы 
ад чэкістаў.6 Маг-
чыма, кіраўніка 
прафсаюзаў спа-
чатку спрабавалі 
завербаваць і ад-
пусьціць, але ён 
ад такой прапано-
вы адмовіўся.

4 Белорусская Центральная Рада, б. 170.
5 Щит и меч Отечества. — Минск, 2006, б. 161-162.
6 Соловьев А. Они действовали под разными псевдонимами. — Минск: “Навука 
і тэхніка”, 1994, б. 161.

Пасьведчаньне Канстанціна Рабушкі. Фота з 
кнігі “Щит и меч Отечества”

Плянавалася, што Канстанціна Рабушку на самалёце адправяць 
за лінію фронту ў савецкі тыл. Аднак неўзабаве месца дыслякацыі 
“Мстителей” было заблякаванае нямецкімі карнікамі, таму чэкістам 
давялося прарываць кола акружэньня. Падчас прарыву Рабушка быў 
сьмяротна паранены.7 

Ці было насамрэч так, сказаць цяжка. Магчыма, што Рабушка 
аказваў супраціўленьне і яго застрэлілі самі чэкісты, якія ратавалі 
свае жыцьці і не хацелі быць абцяжаранымі палонным. 

У пачатку 1944 году быў выкрадзены намесьнік гарадзкога стар-
шыні ў Баранавічах Валянцін Русак.8 Падрабязнасьці гэтай апэрацыі 
намі былі выяўленыя ў дакладной запісцы камандзіра Першамайскай 
партызанскай брыгады капітана Кавалёва ўпаўнаважанаму ЦШПР і ЦК 
КП(б)Б генэрал-маёру “Платону” (Чарнышову) ад лютага 1944 году:

“Одной из [антифашистских] групп в г. Барановичи руководил 
бесстрашный патриот нашей Родины товар[ищ] КРИШТОФИК 
Анатолий Николаевич.

В первых числах февраля тов. Криштофик с одним из членов 
антифашистской группы т. Никитиным Михаилом Ивановичем 
вечером явились на квартиру зам[естителя] бурмистра гор. Бара-
новичи. Потребовали чистый платок [и] завязали зам. бурмистру 
рот, связали руки и привезли, и сдали командиру Суворовского от-
ряда тов. Кирину, откуда он был доставлен через штаб бригады 
к Вам.

В гор. Барановичи после этого случая производились массовые 
аресты. В частности арестованы жена и все его знакомые. Арес-
тован сам Бурмистр”.9 

“Платон” загадаў узнагародзіць удзельнікаў выкраданьня В. Ру-
сака.10 

Да 65-годзьдзя вызваленьня Беларусі ад нямецкіх захопнікаў 
дзяржаўнае агенцтва БЕЛТА зьвярнулася да гісторыі з выкраданьнем 
Русака. Праўда, у адмысловым, але ананімным матэрыяле чамусьці 
былі скажоныя прозьвішча і імя Анатоля Крыштофіка (яго называюць 
“Антон Криштофин”).11 

Аднак у ім прысутнічае шмат дэталяў, якія варта тут прывесьці. 
Аперацыя рыхтавалася амаль два месяцы. Група савецкіх партызанаў 
складалася з Анатоля Крыштофіка, Міхаіла Нікіціна і Ганны Ліцкевіч. 
Яны зьявіліся ў Баранавічах 30 студзеня 1944 г. і, як плянавалася, 

7 Щит и меч Отечества, б. 161-162.
8 Агіднае зладзейства // Слонімскі кур’ер, 1944, 19 лютага, № 8.
� НАРБ, ф. 3601, воп. 1, спр. 4, акр. 102.
10 Тамсама.
�� К 65-летию освобождения Беларуси. Дерзкое похищение // БЕЛТА, 2009, 
30  студзеня ;  h t t p : / / news .be l t a . by / ru /news / a r ch ive?da t e=30_01_
2009&page=1&id=327929

на наступны дзень з 
дапамогай падполь-
шчыкаў мусілі захапіць 
намесьніка бурміст-
ра. Інфармацыю пра 
пляны і перасоўваньні 
В. Русака групе, якая 
знаходзілася ў доме 
недалёка ад месца 
жыхарства “аб’екта”, 
дакладвалі падполь-
шчыкі, якія працавалі 
ў паліцыі і СД. 

На аперацыю спат-
рэбілася 20 хвілінаў. 

Каля дома Русака падпольшчыкі імітавалі нямецкі патруль, у гэты 
час двое з групы зайшлі ў дом. Намесьнік бурмістра спрабаваў ака-
заць супраціў, але пад пагрозай зброі (магчыма, пагражалі забіць 
яго сям’ю) зьмірыўся. Яму забінтавалі твар акрываўленым бінтом, 
які прынесьлі з сабой партызаны, зьвязалі рукі і, апрануўшы паліто, 
вывелі з дому. Крэўным Русака загадалі да раніцы з хаты не выход-
зіць, напалохаўшы, што за імі будуць назіраць. Русака пад выглядам 
параненага вывезьлі з горада і прывезьлі ў вёску Емельянава, дзе 
знаходзілася камандаваньне Першамайскай брыгады.12 Пра далейшы 
лёс Валянціна Русака нічога невядома.

Савецкія партызаны і дэсантнікі арганізоўвалі захопы ня толькі 
“калябарантаў”, але і дзеячоў беларускага нацыянальнага Супраціву. 
Летам-восеньню 1943 году ў Карэліцкім раёне зьнік кур’ер старшыні 
Рады БНР Міколы Абрамчыка Крамко. Як пісаў міністр дзяржбясь-
пекі БССР Л. Цанава, “заўзяты беларускі нацыяналіст” Крамко быў 
пасланы зь Нямеччыны ў мястэчка Мір “з шэрагам заданьняў аргані-
зацыйнага і палітычнага характару, атрыманых ім ад Абрамчыка”.13 
Васіль Раманоўскі таксама згадвае, пра захоп савецкімі партызанамі 
Крамко, але нічога ня піша пра ягоны лёс.14 

“Захват и ликвидация немецких пособников снижали активность 
других предателей”, — піша А. Салаўёў.15 Ён толькі часткова мае 
рацыю. Бо нярэдка гэтыя акцыі правакавалі актывізацыю антыпарты-

12 К 65-летию освобождения Беларуси. Дерзкое похищение // БЕЛТА, 2009, 
30  студзеня ;  h t t p : / / news .be l t a . by / ru /news / a r ch ive?da t e=30_01_
2009&page=1&id=327929.
�� Цанава Л. Всенародная партизанская война в Белоруссии против немецко-
фашистских захватчиков. ч. 1. — Минск, 1949, б. 682.
14 Раманоўскі В. Саўдзельнікі ў злачынствах. Менск, 1964, б. 143.
15 Они действовали под разными псевдонимами, б. 161.

занскіх аддзелаў, у тым ліку выключна беларускіх. Адбываліся акцыі 
помсты, лілася кроў…

Значна больш масавымі былі захопы савецкімі партызанамі і дэсан-
тнікамі дробных чыноўнікаў і проста працаўнікоў, якія займалі нейкія 
пасады на чыгунцы, на прадпрыемствах, у гаспадарках. Звычайна, 
прычыны іх забойстваў у дакумэнтах не падаюцца. Былы камандзір 
спецгрупы ГРУ на беларускім Палесьсі маёр Топкін успамінаў у 1943 
годзе: “Партизаны сожгли станцию Заречье и мост на железной до-
роге. Дежурного по станции партизаны расстреляли в отряде”.16 

Былая партызанка атрада Ю. Бярэнчыка, а пасьля атрада ГРУ 
Топкіна Паліна Занеская падчас апытаньня за лініяй фронту сьвед-
чыла: “Нашего агронома захватили партизаны… Его повалили на 
воз и привезли в лес, в наш отряд. Там его расстреляли”.17 

Фактычна, толькі доктар юрыдычных навук Аляксей Салаўёў пас-
прабаваў апраўдаць акцыі, накіраваныя на зьнішчэньне “здраднікаў” 
і “пасобнікаў акупантаў”:

“Предатели состояли на службе у оккупантов, принимали учас-
тие в вооруженной борьбе против Советского Союза на стороне 
врага, что означало измену Родине и переход на сторону воору-
женного противника. По законам военного времени это считалось 
тяжким преступлением, и лица, активно сотрудничавшие с врагом, 
заслуживали сурового наказания.

Боевые операции против этих лиц в годы Великой Отечествен-
ной войны не имели ничего общего с государственным терроризмом 
и террором, преследующим цель уничтожения политических про-
тивников, против чего, как правило, выступали профессионалы-
чекисты. Действуя в тылу группы фашистских армий “Центр”, они 
рассматривали эту боевую работу в качестве одного из направ-
лений вооруженной борьбы с противником при защите Советского 
государства от агрессора”.18 

Шкада, што Салаўёў не зьвярнуў увагі на такі аспэкт, як гра-
мадзянства “здраднікаў”. Некаторыя зь іх ніколі не былі савецкімі 
грамадзянамі, таму юрыдычна абвінаваціць іх у “здрадзе савецкай 
радзіме” немагчыма. Аўтару варта было б падаць іншыя абгрунтаванні 
неабходнасьці ліквідацыі гэтых людзей.

Цікава, што прыведзены вышэй тэкст А. Салаўёва намі быў вы-
яўлены і ў матэрыяле Ігара Валахановіча, прысьвечаным органам 
дзяржбясьпекі БССР у 1943-44 гг., што ўвайшоў у кнігу “Щит и меч 
Отечества”. Адзіная праўка — замена “этих лиц” на “пособников 
оккупантов”.19 Відаць, ён палічыў, што напісаць пра гэтую праблему 
лепш за Салаўёва немагчыма.

16 НАРБ, ф. 3500, в. 2, спр. 1286, арк. 31.
17 НАРБ, ф. 3500, в. 2, спр. 1286, арк. 83.
18 Они действовали под разными псевдонимами, б. 157.
�� Щит и меч Отечества. — Минск, 2006, б. 160.

Сяргей Ёрш

РЭЙД ПРАЗ КАРПАТЫ 

Пра беларУСкія атрады, якія з чэхіі 
ішлі Партызаніць на радзімУ 

Дагэтуль застаецца малавядомым факт, што сябры Саюзу Бе-
ларускай Моладзі прынялі актыўны ўдзел у паваенным беларускім 
антысавецкім партызанскім руху.* 

 Частка зь іх прайшла падрыхтоўку ў спэцшколах нямецкай выведкі 
яшчэ ў 1944 годзе, іншых вышкалілі ўжо ў канцы вайны ў Нямеччыне. 
Многія з гэтых людзей тады таямніча “зьніклі”. Гісторык Юрый Туронак, 
аўтар кнігі “Людзі СБМ”, упарта піша, што кіраўнік СБМ Міхал Ганько 
загінуў вясной 1945 г. (нібыта, скончыў жыцьцё самагубствам).1 Хаця 
існуе нямала сьведчаньняў розных асобаў, якія альбо бачылі Ганька 
ў паваенны час, альбо ведалі пра яго ўдзел у антысавецкім кансь-
пірацыйным змаганьні.** Чытаючы біяграмы іншых кіраўнікоў СБМ у 
кнізе Ю. Туронка, неаднаразова трапляеш на паведамленьне, што 
лёс гэтых людзей пасьля вясны 1945-га “невядомы”: Янкі Асіпчыка, 
Аляксандра Кароткага, Сяргея Мароза, Сяргея Бузака, Расьціслава 

� Туронак Ю. Людзі СБМ. — Вільня: Gudas, 2006, б. 72.
*Ці не ўпершыню зьвярнула ўвагу на існаваньне падпольля СБМ дасьледчыца 
Натальля Рыбак. Гл.: Рыбак Н. Беларускае антысавецкае падполле ў заходніх 
абласцях БССР у пасляваенныя гады // Заходні рэгіён Беларусі вачыма гісторыкаў 
і краязнаўцаў: зборнік навук. артыкулаў. — Гродна: ГрДУ, 2006, б. 131-135. 
Яна ўпершыню апублікавала дадзеныя НКВД, паводле якіх у кастрычніку 1944 
г. падпольныя арганізацыі і арганізацыйныя групы СБМ існавалі ў Косаўскім, 
Кобрынскім, Антопальскім і Бераставіцкім раёнах. Галоўнай іх мэтай было 
“змаганьне за незалежную Беларускую дзяржаву”. СБМаўцы ня толькі займаліся 
агітацыяй, але і праводзілі дывэрсійную ды тэрарыстычную дзейнасьць (Тамсама, 
б. 133). Н. Рыбак сьведчыць, што “існаваньне ў заходніх абласьцях БССР 
падпольля СБМ выклікала непакой у савецкіх сілавых структур”. Тэрмінова 
заводзіліся “агентурныя распрацоўкі” і “спецыяльная агентура” з выкрытых 
СБМаўцаў. Пра дзейнасьць “беларускага нацыяналістычнага падпольля” 
мясцовыя аддзелы МГБ мусілі дакладаць “пазачарговымі спецпаведамленьнямі” 
(Тамсама, б. 133-134).
**Удзел Міхала Ганька ў арганізацыі “Чорны Кот” пацьвердзіў ягоны брат 
Мікола Ганько ў інтэрвію Лявону Юрэвічу. Ганько, нібыта, займаўся агітацыяй 
у “Чорным Каце”, друкаваўся ў падпольным друку пад псэўдай “Доктар”. Гл.: 
Юрэвіч Л. Вырваныя бачыны. Да гісторыі Саюзу Беларускай Моладзі. — Менск, 
2001, б. 27; Сябра СБМ Янка Жамойцін сустракаў Міхала Ганька ў 1947 годзе ў 
Польшчы. Гл.: Ёрш С. Пра Міхася Ганька і Ўсевалада Родзьку // Беларус, 2003, 
№ 485, чэрвень.

Нарушэвіча… Безумоўна, яны маглі загінуць у канцы вайны, альбо 
патрапіць у рукі СМЕРШу, нарэшце, маглі схавацца на Захадзе. Пры 
гэтым, нельга выключаць, што ўсе гэтыя людзі (альбо некаторыя зь іх) 
рознымі шляхамі дабраліся да Беларусі і прымалі ўдзел у беларускім 
антысавецкім Супраціве. 

У 1996 годзе бюлетэнь беларускіх вэтэранаў “Зважай” (№ 4 (85) ад 
чэрвеня 1996 г.), які выдаваўся ў Таронта, перадрукаваў з лёнданскай 
газэты “Украінська Думка” (нумар ад 25 студзеня 1996 г.) артыкул Ігара 
Федзіка “Ці заўжды маўчалі беларусы?”. Прысьвечаны ён беларускаму 
антысавецкаму Супраціву ды зьмяшчае шмат цікавых фактаў. Нас жа 
зацікавіў наступны абзац: 

“Беларускія нацыяналістычныя партызаны падтрымоўвалі су-
вязь з УПА. Адзін з беларускіх аддзелаў, што прарваўся з Нямеччыны 
акружным шляхам, апынуўся ў Карпатах. І тут украінскія паўстанцы 
дапамагалі беларусам, чым маглі, а пасьля праз Галічыну і Валынь 
пераправілі іх у родныя лясы”.2 

Дык што за беларускі аддзел прарваўся ў Карпаты? Верагодна, 
якраз атрад Міхала Ганька. Яго брат Мікола Ганько ў інтэрвію Лявону 
Юрэвічу распавядаў, што разьвітаўся зь ім у пачатку траўня 1945 году 
ў Чэхіі. Міхал Ганько тады быў з групай сяброў СБМ. “Яны пайшлі праз 
Карпаты, а там у Белавежу”, — казаў Мікола Ганько.3 

Ці ішоў М. Ганько ў Беларусь самастойна, ці быў пасланы нейкай 
палітычнай альбо вайсковай структурай? Вясной 1945 году ён служыў 
афіцэрам-прапагандыстам у беларускім спэцыяльным батальёне 
“Дальвіц”, рэдагаваў ратапрынтны часопіс “Змагар”.4 

У той час Ганько зблізіўся з кіраўніком Беларускай Незалежніцкай 
Партыі Ўсеваладам Родзькам, уступіў у гэтую партыю.*

2 Зважай, 1996, № 4, чэрвень.
� Юрэвіч Л. Вырваныя бачыны. Да гісторыі Саюзу Беларускай Моладзі. — Менск, 
2001, б. 26.
4 Соловьев А. Белорусская Центральная Рада: создание, деятельность, крах. 
— Минск: “Навука і тэхніка”, 1995, б. 150.
*Сябра БНП Станіслаў Грынкевіч (“Каладзей”) на эміграцыі ў 1965 годзе апісаў 
абставіны пераарыентацыі М. Ганько: “З Ганьком не ўдавалася гутарыць па 
шчырасьці, была невідочная сьцяна разьдзелу, створаная псыхозам Акінчыца. 
Але пабачыў потым Ганька ў сытуацыі, як кажуць, што сэрца крывавіла. А 
было гэтак. Не памятаю даты, было гэта на Гумбінэнштрасэ тады, калі нашую 
спадзяваную дывізію ўлучылі ў “СС-Зыглінг Групэ”. Я быў у кабінэце генэрала 
Езавітава, разважалі безнадзейную сытуацыю. Увайшоў М. Ганько. Зь ягоных 
паводзінаў відаць было глыбокае перажываньне нутраное безнадзейнасьці. Ад 
яго даведаліся, што падобная аналёгія, як з дывізіяй, наступіла й з СБМ: беларускі 
ўдзел зусім выключаны, моладзь падпарадкаваная поўнасьцю немцам. Ганько 
прасіў: “Памажэце ратаваць, ратуйце моладзь!”.  Які ратунак і ад каго? Не змаглі 
ані я, ані ген. Езавітаў ня толькі памагчы, а нават і пацехі даць. Сп. М. Ганько 
маналёгам працягваў: “Я ведаю, я рабіў памылкі, але дзе былі ўсе іншыя?

Адначасова ў студзені 1945 г. ён быў адабраны для ўдзелу ў 
арганізацыі “Чорны Кот”, якая стваралася асобна ад “Дальвіца” пад 
кіраўніцтвам маёра Міхала Вітушкі.5 Групы і атрады “Чорнага Ката”, 
якія фармаваліся ў Нямеччыне, вясной-летам 1945 году рознымі 
шляхамі мусілі прабірацца ў Беларусь і перайсьці пад кіраўніцтва 
Галоўнага штабу беларускага партызанскага руху. Усевалад Родзька 
з сяброў БНП і груп “Дальвіца” спадзяваўся арганізаваць незалежную 
ад “Чорнага Ката” сетку беларускага Супраціву. Гэтая канкурэнцыя, за-
гады з двух розных цэнтраў дэзарыентавалі некаторых камандзіраў у 
канцы вайны. У такую ж сытуацыю патрапіў і Міхал Ганько. Забягаючы 
наперад, адзначым, што патрапіўшы са сваім атрадам у Беларусь, ён 
да 1946 г. дзейнічаў на мяжы Берасьцейскай і Гарадзенскай абласьцей 
і дарэмна чакаў сувязных ад Родзькі. У выніку, Міхал Ганько далучыўся 
да арганізацыі Міхала Вітушкі і быў перапраўлены ў Польшчу. 

Яшчэ ў 2005 г. пачалі рабіцца спробы ўстанавіць, ці сапраўды 
атрад Міхала Ганька ішоў праз Карпаты. Тады С. Горбік, з дапамогай 
украінскіх дасьледчыкаў, адшукаў у Івана-Франкоўскай вобласьці 
91-гадовага пана Васіля П., які ў 1945-1947 гг. (праваднік ужо не па-
мятаў дакладную дату) пераводзіў нейкіх беларусаў праз Карпаты. 
Паводле яго ўспамінаў, ён быў правадніком дзьвюх беларускіх групаў, 
якія былі ўкамплектаваныя маладымі хлопцамі, не старэйшымі за 25 
гадоў. Беларусы не былі падрыхтаваныя да пешага маршу праз горы 
(верагодна, гэта датычыць экіпіроўкі і вышкалу).6

Пятро Оксейчук з Івана-Франкоўскай вобласьці згадвае, што 
восеньню 1945 году ён быў правадніком “групы маладых беларус-
кіх хлопцаў”. Паводле яго ўспамінаў, яны “мелі летнюю вопратку, 
непрыстасаваны [да пераходу праз горы] абутак і былі ўзброеныя 
толькі некалькімі пісталетамі”. Украінскія вяскоўцы сабралі для 
беларусаў вопратку і тыя крыху пераапрануліся. П. Оксейчук правёў 
іх амаль да Львова, дзе перадаў іншым сувязным АУН-УПА. “Далей, 

Ратуйце моладзь, за свае памылкі я йду апраўдацца да Р[одзькі]. М. Ганько 
далучыўся да Р[одзькі], не адгадаем ці жыве, але з гэтай сцэны ён паказаў, што 
ў лепшых абставінах мог бы быць добрым правадыром, меў маральнасьць і 
пачуцьцё адказнасьці. Ранейшы недавер, які я меў да яго, — разьвеяўся, і ад 
таго часу, дзе толькі змог, прадстаўляю Міхася Ганька як вартаснага юнака” (А. 
Вініцкі. Матар’ялы да гісторыі беларускай эміграцыі ў Нямеччыне ў 1939-1951 
гадох. — Менск, 1994, б.37-38). Трэба тут зазначыць, што Ст. Грынкевіч не 
выпадкова імкнуўся рэабілітаваць М. Ганько. Справа ў тым, што ў пятым нумары 
“Бюлетэню БНП” ён зьмясьціў, пад псеўдай “Каладзей”, артыкул “Беларуская 
моладзь”, у якім востра крытыкаваў “бесхрыбетнае і халуйскае кіраўніцтва 
[СБМ] у асобе Ганька”. 
5 Ёрш С., Горбік С. Беларускі Супраціў. — Львоў, 2006, б. 362.
6 Беларускі Супраціў, б. 254.

як мне вядома, іх скіравалі да нашых паўстанцаў на Валыні і адтуль 
у Беларусь”, — успамінае былы праваднік.7

Вельмі каштоўным зьяўляецца сьведчаньне правадніка Васіля П. 
пра тое, што адна зь беларускіх групаў спынялася пад Ярэмчай, а яе 
кіраўніка вадзілі пад Львоў на сустрэчу з адным з кіраўнікоў УПА (б).8  
Калі гэта быў атрад М. Ганька, дык, безумоўна, на сустрэчу хадзіў ён. 
Як вядома, з-за “палескай праблемы” дачыненьні беларускага вы-
звольнага руху і ўкраінскага (бандэраўскага кірунку) былі складанымі, 
даходзіла да збройных канфліктаў. Перамовы ці спробы перамоваў 
з мэтай залагоджваньня канфлікту адбываліся на працягу 1942-1944 
гг., у тым ліку і ў Нямеччыне, дзе сустракаліся Сьцяпан Бандэра і 
Ўсевалад Родзька. Ці не інструкцыі Родзькі выконваў Ганько падчас 
сустрэчы пад Львовам? На жаль, вынікі яе невядомыя. Аднак, нават 
калі б яны былі пазытыўнымі, М. Ганько ня змог бы ажыцьцявіць да-
моўленасьці — да 1946 г. яго атрад дзейнічаў асобна ад арганізацыі 
Міхала Вітушкі, наймацнейшай на той час структуры беларускага анты-
савецкага Супраціву.* Такім маршрутам скарысталіся як мінімум дзьве 
беларускія групы. Некаторых беларусаў украінцы маглі перапраўляць 
у Беларусь і легальна, калі ўдавалася ім вырабіць дакумэнты — яны 
куплялі білет на цягнік і ехалі на радзіму.

Украінскі праваднік Васіль П. таксама згадаў, што ў той беларускай 
групе быў хлопец, зь якім ён бліжэй пазнаёміўся. Беларус распавёў, 
што падчас нямецкай акупацыі навучаўся ў мэдычнай школе ў Бара-
навічах. Таксама ён згадваў беларускага уніяцкага сьвятара, які вучыў-
ся ў Львове і быў асабіста знаёмы з мітрапалітам А. Шаптыцкім.9 

Праўдападобна, гаворка ідзе пра Кастуся Гарошку, дзеяча СБМ 
у Баранавічах, брата айца Льва Гарошкі. Кастусь Гарошка — адна з 
таямнічых постацяў беларускага Супраціву. Зьбіраць зьвесткі пра яго 
аўтару гэтых радкоў даводзілася па драбніцах, апытваючы людзей, 
якія яго ведалі. Наагул, пра Кастуся даведаўся выпадкова — ён па 
сабе пакінуў вельмі мала сьлядоў. Кажуць, што быў добрым кансьпіра-
тарам, ёсьць зьвесткі, што скончыў нямецкую спэцшколу выведкі.

7 Успаміны П. Оксейчука запісаныя а. С. Горбікам 13 верасьня 2009 г.
8 Беларускі Супраціў, б. 254.
� Тамсама, б. 254.
*Паводле ўспамінаў былога афіцэра батальёна “Дальвіц” В. Ю., у красавіку 1945 г. 
у беларускіх вайскоўцаў у Нямеччыне ўжо не было надзеі, што немцы дапамогуць 
ім паветраным шляхам вярнуцца ў Беларусь для вядзеньня партызанскай вайны. 
Таму некаторыя камандзіры вырашылі прабівацца на Бацькаўшчыну пешым 
парадкам, выкарыстоўваючы розныя маршруты. Шэраг групаў абралі шлях 
праз Карпаты, спадзяючыся на падтрымку ўкраінцаў. Гэтыя групы пераважна 
ачольвалі людзі, якія ў канцы сакавіка — у пачатку красавіка 1945-га атрымалі 
загад Усевалада Родзькі прабівацца ў Беларусь, у якім называўся шлях: Чэхія 
— Львоў, а далей два шляхі: на Луцк — Берасьце і на Броды — Здалбунаў 
— Пінск. — Ліст да С. Горбіка ад 28 верасьня 2008 г.

гарошка кан-
станцін юр’евіч , 
ураджэнец в. Траш-
чычы Наваградзкага 
пав. Менскай губ., 
прыблізна 1923-24 гг. 
нараджэньня. Пад-
час нямецкай акупа-
цыі ў 1943-44 гг. быў 
кіраўніком Саюзу бе-
ларускай моладзі ў 
Баранавічах (“Бара-
навіцкі зьвяз СБМ”, па 
іншых зьвестках, быў 
толькі намесьнікам 
кіраўніка), арганізоў-
ваў дружыны гэтай 

арганізацыі ў навучальных установах, на прадпрыемствах. Верагодна, 
браў удзел у дзейнасьці Беларускай Незалежніцкай Партыі. Валодаў 
выдатнымі арганізатарскімі здольнасьцямі, карыстаўся папулярнась-
цю сярод юнакоў і юначак, якія належалі да СБМ у Баранавічах. Ідэйны 
беларускі нацыяналіст. Сфармаваўся пад уплывам свайго старэйшага 
брата Льва Гарошкі (1911 — 1977), беларускага уніяцкага сьвятара, 
які падчас нямецкай акупацыі працаваў у Баранавічах выкладчыкам 
літаратуры і гісторыі Беларусі, а таксама намесьнікам дырэктара 
Баранавіцкай мэдычнай школы. 

Вядомыя прыкметы: вышэй сярэдняга росту, фізычна разьвіты.
Кастусь Гарошка, як і некаторыя іншыя вышэйшыя кіраўнікі СБМ, 

быў заангажаваны ў нелегальную працу, за якой стаяла БНП. На 
тым этапе гэта была арганізацыйная дзейнасьць, скіраваная на 
стварэньне сеткі падпольных і партызанскіх групаў, якія распачалі б 
барацьбу супраць бальшавікоў пасьля адыходу немцаў. Тут інтарэсы 
беларускіх нацыяналістаў і нямецкіх спэцслужбаў супадалі. Немцам 
было важна ўключыць у антыбальшавіцкую барацьбу надзейных 
мясцовых людзей, здольных стварыць нямала клопатаў у тылах 
Чырвонай Арміі, беларусам жа трэба было прайсьці спэцыяльную 
падрыхтоўку, атрымаць амуніцыю, тэхнічнае забесьпячэньне і зброю 
— гэта значна ўзмацніла б партызанскі рух. 

Як сьведчыць былы афіцэр “Дальвіца” В.Ю., Кастусь Гарошка 
належыў да абвераўскай сеткі “каліноўшчыкаў”, укамплектаванай 
пераважна сябрамі БНП і СБМ. Быў асабіста знаёмы з Усеваладам 
Родзькам. “Ведаю толькі, што ён быў кур’ерам і мусіў вярнуцца на 
Захад. Пэўна “любоў” да Львова яго згубіла”, — успамінае В.Ю.10 

10 Паведамленьне аўтару ад 6 чэрвеня 2008 г.

Удзельнікі першага зьезду павятовых 
кіраўнікоў СБМ Баранавіцкай акругі, 

сьнежань 1943 г.

Былы баранавіцкі СБМавец Генадзь Пяткевіч пакінуў успамін 
пра апошнюю сустрэчу з Кастусём Гарошкам, якая адбылася летам 
1944-га: “Гэта было перад адступленьнем немцаў зь Беларусі ў 1944 
годзе. Неяк да мяне падыйшоў Кастусь Гарошка ды кажа: “Гена, ты 
ж мусі ня будзеш адступаць, застанешся?” “Застануся”, — адказ-
ваю. “А калі ад мяне да цябе прыйдзе якісь чалавек, ты адзавешся?” 
“Вядома, адзавуся”. Але мяне хутка забралі ў савецкую армію, а 
пасьля арыштавалі... Кастусь жа з пачатку 1944 году часта езьдзіў 
кудысь у Нямеччыну. Каб на экскурсію ці ў камандзіроўку, дык наўрад 
ці так часта. Відаць, быў ён зьвязаны зь нямецкімі спэцслужбамі ды 
праходзіў падрыхтоўку”.11 

Летам 1944 году К. Гарошка выехаў зь Беларусі. Тады ж падаўся ў 
эміграцыю і а. Л. Гарошка. Айцец Леў Гарошка спачатку знаходзіўся ў 
Нямеччыне, а з восені 1945-га — ў Рыме. З 1946 ён жыў у Парыжы, быў 
рэктарам Беларускай каталіцкай місіі ў Францыі, выдаваў рэлігійны 
часопіс “Божым шляхам”.

Па некаторых зьвестках, Кастусь Гарошка загінуў у партызанцы. 
Прынамсі, пра гэта напісала мне з ЗША ў лісьце былая сяброўка бара-
навіцкага СБМ Юзэфа Брэчка (Найдзюк): “Чула я, што ён загінуў ад 
бальшавікоў”.12  Паводле Міхася Наўмовіча, які спасылаўся на аповед 
а. Льва Гарошкі, Кастусь загінуў на югаслаўска-вугорскай мяжы, быў 
забіты “партызанамі Ціта”.13 Айцец Гарошка, які меў тэлепатычныя 
здольнасьці, адчуў момант сьмерці брата, сьцьвярджае М. Наўмовіч. 
Праўдападобна, пазьней ён атрымаў і пацьверджаньне гэтага, ды 
падрабязнасьці ад ягоных сяброў. 

К. Гарошка мог загінуць летам-восеньню 1946 г. Можна меркаваць, 
што ён з групай беларускіх партызанаў-сувязных (кур’ераў) ішоў зь 
Беларусі, праз Карпаты і Вугоршчыну, на Захад. Такі шлях наводзіць 
на думку, што К. Гарошка сапраўды мог быць у атрадзе Міхала Ганька, 
які ў 1945 г. прабіваўся з Чэхіі праз Славаччыну і Карпаты ў Беларусь. 
Таму маршрут яму часткова быў знаёмы. 

Хто яшчэ з кіраўніцтва СБМ мог патрапіць у атрад М. Ганька? 
Праўдападобна, расьціслаў нарушэвіч, 1921 г. н., супрацоўнік 

аддзела прапаганды Кіраўнічага штабу СБМ. Апошняе, што вядома 
пра яго: у студзені 1945 г. ён разам з Міхалам Ганьком выехаў з Тро-
паў у Бэрлін.14 

Наўрад ці ў Ганька быў янка асіпчык, 1924 г. н., сябра Кіраўнічага 
штабу СБМ, які ў лютым 1945 г. быў інструктарам “роты беларускіх 
юнакоў, сфармаванай для абароны Берліна”.15 

�� Паведамленьне, атрыманае С. Яршом у сьнежні 2003 г. у Менску.
12 Ліст Ю. Брэчкі (Найдзюк) да С. Ярша ад 17 траўня 2003 г.
�� Месца выданьня — Парыж. Выбраныя старонкі часопіса “Моладзь” (1948 
— 1954). — Менск, 2004, б. 433.
14 Людзі СБМ, б. 80.
15 Тамсама, б. 64.

Паводле Туронка, ён “зьнік”. Аднак, паводле няспраўджанай інфар-
мацыі, у сакавіку 1945 г. атрад надлейтэнанта Янкі Асіпчыка распачаў 
рэйд у Беларусь. На жаль, маршрут яго невядомы. Атрад Асіпчыка 
дзейнічаў да 1946 г. у раёне Радашковічаў.

Верагодна не патрапіў у атрад М. Ганька і “зьніклы” ў канцы вайны 
аляксандар кароткі, 1922 г.н., працаўнік Кіраўнічага штабу СБМ, 
адказны за культурна-асьветную дзейнасьць. Напрыканцы1944 г. ён 
быў прызначаны кіраўніком юнацкага лягеру ў Мульдэнштайне.16 

Паводле дакумэнтальна няспраўджанай інфармацыі, у Аляксандра 
Кароткага таксама быў атрад, зь якім ён дабраўся да Беларусі. Летам 
1945-га Кароткі дзейнічаў каля Беластоку, а пасьля — каля Горадні. 
Інфармацыі пра яго пасьля 1949 году няма.

Таксама ў канцы вайны “зьнік” Сяргей бузак, 1920 г. н., былы 
кіраўнік Менскай акруговай арганізацыі СБМ, а пасьля — Менскай 
гарадзкой арганізацыі СБМ. Як піша Туронак, “у першай палове 1945 
г. Бузак знаходзіўся ў Бэрліне і не скарыстаў з магчымасьці выезду 
апошнім цягніком у заходнюю Нямеччыну”.17 

Ёсьць інфармацыя, што пасьля падрыхтоўкі ў Нямеччыне ён з 
групай СБМаўцаў пайшоў у Беларусь. У 1947 г. яго бачылі ў Польшчы, 
але М. Вітушку ён не падначальваўся, у якасьці кіраўніцтва меў нейкі 
“цэнтар на Захадзе”.

У атрад Міхала Ганька мог патрапіць Станіслаў мануйла, 1923 г. 
н., павятовы кіраўнік СБМ у Ляхавічах, з лютага 1944 г. быў акруговым 
кіраўніком СБМ у Баранавічах.18 Інфармацыя пра яго супярэчлівая. 
Нарадзіўся Станіслаў Мануйла ў пачатку 1920-х у Ляхавічах. Наконт 
яго адукацыі вядома толькі тое, што ён скончыў нейкую беларускую 
гімназію. Працаваў настаўнікам. Падчас нямецкай акупацыі ачоліў 
Беларускую Народную Самапомач у Ляхавічах, пасьля кіраваў мясцо-
вым СБМ. У пачатку ліпеня 1944 г. адступіў разам зь немцамі. Сваякі 
перакананыя, што Станіслаў Мануйла памёр на Захадзе, магчыма, 
у Англіі.19 

С. Мануйла, як і К. Гарошка, быў “каліноўшчыкам”. Плянавалася, 
што ён ачоліць антысавецкі партызанскі атрад у раёне Баранавічаў.20 

Аднак, як і шэраг іншых камандзіраў-“каліноўшчыкаў”, летам 1944-га 
ён мог адступіць ва Ўсходнюю Прусію. Невядома, на падставе якіх 

16 Тамсама, б. 75-76.
17 Тамсама, б. 67.
18 Тамсама, б. 77.
�� Успаміны Вячаслава Анушкевіча, запісаныя летам 2002 г. у Ляхавічах Міхасём 
Чарняўскім. Копія — у архіве С. Ярша.
20 Семашко Е. Коршуны из Дальвитца // 7 дней, 1994, № 28, 9 ліпеня; Валаханович 
И. Антисоветское подполье на территории Беларуси в 1944 — 1953 гг. — Минск: 
БГУ, 2002, б. 21.

крыніц, Ю. Туронак сьцьвярджае, 
што С. Мануйла быў арыштава-
ны пасьля вайны і адначасова 
адзначае, што “яго далейшы лёс 
невядомы”.21 

Аднак вернемся да рэйду 
беларускага атраду (ці атрадаў) 
праз Карпаты. Высьветлілася, 
што адзін з беларускіх каман-
дзіраў быў сфатаграфаваны 

бандэраўцамі на Львоўшчыне. І здымак гэты захаваўся, больш таго, 
ён ужо друкаваўся ў кнізе ўспамінаў Івана Шпільчака “З агню ў по-
лымя”.22 

Фота было зроблена восеньню 1945 году ў в. Гусакаві Мастыскага 
раёну Львоўскай вобласьці. З правага боку (у савецкай форме) — над-
раённы кіраўнік АУН Васіль Сварнык (“Богдан”, пра яго вядома, што 
ён загінуў у 1949 годзе). Зьлева ад яго — камандзір беларускай групы, 
якая рэйдавала праз Львоўшчыну і Валынь у Беларусь. Імя беларуса 
застаецца невядомым. Яго згадалі старыя падпольнікі АУН у в. Годынь 
Валынскай вобласьці. Значыць, атрад пасьпяхова ішоў у Беларусь. 
Па здымку відаць, што беларус апрануты ў чэскую вайсковую форму 
без знакаў адрозьненьня.

У кнізе ў подпісе пад здымкам адзначаецца, што “Богдан” сфатаг-
рафаваўся “зь невядомым паўстанцам”.23 Ужо пасьля выхаду кнігі з 
друку старыя падпольнікі спраўдзілі, што “невядомы паўстанец” — гэта 
беларус. У 2009 годзе ў другім выданьні ўспамінаў І. Шпільчака ў под-
пісе пад здымкам ужо 
мусіла быць напісана: 
“зь невядомым беларус-
кім паўстанцам”. Аднак 
праз недахоп сродкаў 
другое выданьне пакуль 
не пабачыла сьвет.

Паводле сьведчань-
ня афіцэра “Дальвіца” 
В.Ю., хлопца са здымку 
ён бачыў у 1944 г. у 
гэтым спэцыяльным ба-

21 Людзі СБМ, б. 77.
22 Шпильчак І. З вогню у полум’я. Спогади. — Львів: “Тріада плюс”, 2006.
23 Тамсама, б. 51.

тальёне, ён меў рангу надлейтэнанта. Аднак прозьвішча яго згадаць 
ня здолеў.24 

Загадка гэтая не самая складаная. Безумоўна, маючы фотаархіў 
якасных здымкаў СБМаўцаў, можна будзе ідэнтыфікаваць беларус-
кага паўстанца. Застаецца толькі пачакаць часу, калі атрымаем да 
яго доступ. А вось асобаў, якія б маглі апазнаць чалавека па фота, 
ужо не засталося — практычна ўсе паўміралі.

Яшчэ адну згадку пра беларусаў, што ішлі праз Карпаты ў Беларусь 
перадае Раман Дземка з г.Тэрнопаль: “У канцы зімы 1946 году майго 
бацьку, тады ваяка ЎПА, вызначылі суправаджаць групу беларускіх 
паўстанцаў, якія прабіліся да нас праз Чэхію і Карпаты. Але, калі іх 
перанялі ад падпольшчыкаў, пабачылі, што яны былі зьнямоглыя 
і абмарожаныя. Натуральна, крочыць далей яны былі няздольныя 
і амаль месяц лячыліся ў лягеры УПА. Толькі ў канцы сакавіка — у 
пачатку красавіка іх праз ланцуг пераправілі на Валынь”.25 

Можна меркаваць, што гэта была група эмігрантаў, якая самас-
тойна, альбо па заданьню нейкага беларускага палітычнага цэнтру, 
вырушыла ў цяжкую вандроўку на Бацькаўшчыну. 

Украінскія дасьледчыкі вызвольнага руху сьцьвярджаюць, што ў 
дакумэнтах АУН-УПА сустракаецца нямала згадак пра беларускія 
групы, якія ішлі праз Карпаты ў Беларусь. Ёсьць згадкі пра групу 
сяброў СБМ, якая “нелегальным шляхам патрапіла ў Беларусь праз 
тэрыторыю ЧССР”, і ў савецкіх спецыялізаваных выданьнях. Таму 
тэма “рэйда праз Карпаты” не зачынена, працяг будзе.

24 Паведамленне аўтару ад 6 чэрвеня 2008 г.
25 Паведамленьне Р. Дземкі а. С. Горбіку ад 18 лістапада 2009 г.

РАСКРЫЦЬЦё ЗМОВЫ САВЕЦКІХ 
ВАЙСКОЎЦАЎ У БАРАНАВІчАХ. 1940 ГОД

“БР” працягвае друкаваць дакумэнты пра дзейнасьць беларускай 
антысавецкай кансьпірацыі ў 1939-1941 гады.* Дагэтуль малавядо-
мым фактам заставалася падрыхтоўка антысавецкага выступленьня 
малодшых камандзіраў Чырвонай Арміі ў Баранавічах восеньню 
1940 году. Намі была выяўленая толькі адна публікацыя ў беларус-
кім эміграцыйным друку на гэтую тэму.** Данясеньне Л. Цанавы П. 
Панамарэнку, якое перадрукоўваецца ніжэй, дае даволі падрабязную 
інфармацыю пра “баранавіцкую змову”. Аднак застаецца і нямала 
пытаньняў. Чаму расейцы выявілі сябе прыхільнікамі незалежнай 
беларускай дзяржавы, за якую, нібыта, зьбіраліся змагацца? Які 
“контррэвалюцыйны паўстанцкі элемент зь ліку грамадзянскага на-
сельніцтва” падбухторваў іх да выступу? Знайсьці адказы на гэтыя 
пытаньні ў згаданым дакумэнце немагчыма. Застаецца працягваць 
пошукі і спадзявацца на ўдачу.

кірыл русак

ЗУСІМ  САКРЭТНА

САКРАТАРУ  Ц.К.  К.П./б/  БЕЛАРУСІ 
Таварышу  ПАНАМАРЭНКУ.

У дадатак да № 2/9169  ад 22/XII-1940 г. даношу, што па справе 
выяўленай контррэвалюцыйнай паўстанцкай групы ў 436 стралковым 
палку 155 Стралковай Дывізіі, дыслакаванай у гор. Баранавічы, якаю 
ачольвалася был[ым] камандзірам аддзяленьня КУЗЬНЯЦОВЫМ  
Серафімам  Сяргеевічам, арыштаваныя наступныя был[ыя] вайс-
коўцы:

*Сярод шэрагу публікацый адзначым наступныя: Клявец Р. “Іван Зацяты… 
рыхтуецца да нападу на савецую ўладу”. Антысавецкія кансьпірацыйныя 
арганізацыі, ліквідаваныя НКВД БССР у 1939-1940 гг. // Беларускі Рэзыстанс, 
2009, № 1 (6), б. 102-104; СЁ. Беларуска-польскія перамовы ў Вільні ў лютым 1941 
году // Беларускі Рэзыстанс, 2009, № 2 (7), б. 115-117; Клявец Р. Паведамленьне 
НКВД БССР аб агентурнай працы сярод беларускіх нацыяналістаў на тэрыторыі 
акупаванай немцамі Польшчы. 1940 год // Беларускі Рэзыстанс, 2010, № 1 (8), 
б. 60-66.
**Пратасеня М. Баранавіцкая змова ў савецкай арміі // Дакуманты і факты 
(Таронта — Нью-Ёрк), 1957, № 11, студзень-сакавік.

1. КУЗЬНЯЦОЎ  Серафім Сяргеевіч, 1918 году нараджэньня, 
ураджэнец в. Ельшчына, Кальчугінскага раёну, Іванаўскай Вобласьці, 
з сялян, рускі, гр-н СССР, беспартыйны, пісьменны, у 1938 г. судзі-
мы за хуліганства на 8 гадоў ППЛ.* Да арышту мал. камандзір 436 
стралковага палка.

2. МОРЫН  Мікалай Сьцяпанавіч, 1918 году нараджэньня, урад-
жэнец вёс[кі] Ведзева, Хлапоўскага сельсавету, Аляксандраўскага 
раёну, Іванаўскай Вобласьці, з сялян-сераднякоў, рускі, гр-н СССР, 
член УЛКСМ**, пісьменны, жанаты. Да арышту — мал. камандзір 436 
стралковага палка.

3. ПАРЭНЬКОЎ  Сяргей Дзмітрыевіч, 1915 году нараджэньня, 
ураджэнец гор. Гаўрылаў-Пасад, Іванаўскай Вобласьці, з сялян, рускі, 
гр-н СССР, у 1940 г. выключаны з УЛКСМ за згублены камсамольскі 
білет, пісьменны, халасты. Да арышту — мал. камандзір 436 страл-
ковага палка.

4. МАСЛАЎ  Аляксандар Рыгоравіч, 1914 году нараджэньня, 
ураджэнец гор. Іванава, з рабочых, рускі, гр-н СССР, беспартыйны, 
пісьменны, халасты. Да арышту — мал. камандзір 436 стралковага 
палка.

5. САЎКІН  Віктар Фёдаравіч, 1914 году нараджэньня, ураджэнец 
гор. Масквы, з рабочых, рускі, гр-н СССР, член УЛКСМ, пісьменны, 
халасты. Да арышту — мал. камандзір 436 стралковага палка.

6. ДУДКО  Іван Яфімавіч, 1919 году нараджэньня, ураджэнец вёскі 
Мікалаеўка, Бярэзінскага раёну, Чарнігаўскай Вобласьці, з сялян, 
украінец, гр-н СССР, беспартыйны, пісьменны, халасты. Да арышту 
— мал. камандзір 436 стралковага палка.

7. ЗАЎЯЛАЎ  Фёдар Іванавіч, 1916 году нараджэньня, ураджэнец 
гор. Гусь-Хрустальны, Іванаўскай Вобласьці, з сялян-сераднякоў, 
рускі, гр-н СССР, пісьменны, жанаты. Да арышту — мал. камандзір 
293 авія-базы.

На сьледзтве абвінавачваемыя — КУЗЬНЯЦОЎ  Серафім Сярге-
евіч, ПАРАНЬКОЎ  Сяргей Дзьмітрыевіч, МОРЫН  Мікалай Сьцяпа-
навіч, МАСЛАЎ  Аляксандар Рыгоравіч, САЎКІН  Віктар Фёдаравіч 
і ДУДКО  Іван Яфімавіч ў прыналежнасьці да контррэвалюцыйнай 
паўстанцкай групе, якая называецца імі “чырвонаармейскі ваенна-
рэвалюцыйны савет” — прызналіся.

У працэсе сьледзтва арыштаваны КУЗЬНЯЦОЎ  Серафім Сяр-
геевіч паказаў, што ў створаную ім контррэвалюцйную паўстанц-

*Папраўча-працоўных лягероў.
**УЛКСМ — Усесаюзны ленінскі камуністычны саюз моладзі.

кую групу ён завербаваў мал. камандзіраў 436 стралковага палка 
— ПАРЭНЬКОВА  С. Д., МОРЫНА  М. С. і МАСЛАВА  А. Р. Акрамя 
гэтага, ён спрабаваў завербаваць мал. камандзіраў — ЗАЎЯЛАВА  Ф. 
І., КАРАКІНА і СТАНКОЎСКАГА, але апошнія, нібыта, ад ўступленьня 
ў контррэвалюцыйную групу адмовіліся.

КУЗЬНЯЦОЎ на сьледзтве схаваў факт прыналежнасьць да контр-
рэвалюцыйнай паўстанцкай групы ДУДКО  Івана Яфімавіча, у той 
час, як апошні свой удзел у згаданай групоўцы ў працэсе сьледзтва 
пацьвердзіў.

Прыналежнасьць да контррэвалюцыйнай паўстанцкай групе ПАРЭ-
НЬКОВА  С. Д., САЎКІНА  В. Ф. і ЗАЎЯЛАВА Ф. І. пацьвярджаецца 
паказаньнямі ДУДКО І. Я.

Акрамя таго, КУЗЬНЯЦОЎ  паказаў, што ён у Лістападзе месяцы 
1940 году, разам з завербаванымі ім удзельнікамі контрэвалюцый-
най паўстанцкай групы  — ПАРЭНЬКОВЫМ  С. Д., МОРЫНЫМ  М. 
С. і МАСЛАВЫМ  А. Р. — праводзілі нелегальнае зборышча, на якім 
абмяркоўвалі пытаньні далейшай практычнай контррэвалюцыйнай 
дзейнасьці.

На гэтым жа зборышчы ўдзельнікі контррэвалюцыйнай паўстанц-
кай групоўкі кіраўніцтва апошняй усклалі на КУЗЬНЯЦОВА.

Аб пытаньнях, якія абмяркоўваліся на контррэвалюцыйным збо-
рышчы, КУЗЬНЯЦОЎ  С. С. паказаў:

“…Абмяркоўвалася пытаньне аб мэтах і задачах нашай групы, 
першым па гэтым пытаньні выступіў я сказаўшы, што нам неабходна 
падняць узброенае паўстаньне, захапіць у свае рукі чыгуначны ву-
зел, тэлефонна-тэлеграфную сувязь, банк, вызваліць з гаўптвахты 
арыштаваных вайскоўцаў.

…З пастаўленымі мэтамі і задачамі перад нашай групай удзельнікі 
яе былі згодныя.

…Я сказаў, што калі мы ствараем групу, то неабходна мець і 
кіраўніцтва. Прысутныя ўдзельнікі даручылі кіраваць групай мне”.

Абвінавачваемыя ПАРЭНЬКОЎ  С. Д., МОРЫН  М. С. і МАСЛАЎ  
А. Р. пацьвердзілі паказаньні КУЗЬНЯЦОВА пра згаданае зборышча 
ўдзельнікаў контррэвалюцыйнай паўстанцкай групы. 

У прыватнасьці, па гэтым пытаньні абвінавачваны МАСЛАЎ А. Р. 
паказаў:

“…КУЗЬНЯЦОЎ стаў гаварыць, што ў арміі ёсьць шмат чырвона-
армейцаў і мал. камандзіраў, незадаволеных існуючым становішчам у 
РСЧА*, што незадавальненьне праяўляецца на глебе кепскага харча-

* Рабоча-сялянскай Чырвонай Арміі.

ваньня, абмундзіраваньня, строгасьцю дысцыпліны, што спрыяльная 
глеба маецца ў арміі для вялікага пажару… КУЗЬНЯЦОЎ патлумачыў, 
што лёгка можна наладзіць паўстаньне”. 

Узброенае выступленьне ўдзельнікі контррэвалюцыйнай паўстанц-
кай групы першапачаткова плянавалі на 6 ці 7 Лістапада 1940 году, 
разьлічваючы, што ў гэтыя дні адзін з удзельнікаў контрэвалюцыйнай 
паўстанцкай групы будзе прызначаны начальнікам палкавога караву-
ла, які меркавалі выкарыстаць у сваіх контррэвалюцыйных мэтах.

Адначасова плянавалі, што астатнія ўдзельнікі контррэвалюцый-
най паўстанцкай групы падымаюць тыя роты, у якіх яны знаходзяцца, 
займаюць штаб палка і штаб дывізіі, арыштоўваюць сярэдні і старшы 
начсклад, вызваляюць з гаўптвахты арыштаваных вайскоўцаў, захоп-
ліваюць у свае рукі гарнізон, Дзяржбанк, пошту, чыгуначны вузел.

Удзельнікі контрэвалюцыйнай паўстанцкай групы меркавалі 
захапіць базу Цэнтрасьпірту, адкуль павінны былі забраць  увесь 
запас сьпіртных напояў, падпаіць чырвонаармейцаў, пасьля чаго 
наладзіць мітынг, на якім выступіць з агітацыйнымі прамовамі, заклі-
каючы да ўзброенага выступленьня, з мэтай адарваньня Беларусі ад 
Савецкага Саюзу і стварэньня самастойнай аўтаномнай Беларускай 
дзяржавы.

Арыштаваны МОРЫН  М. С. на допыце паказаў:
“…КУЗЬНЯЦОЎ… заявіў нам — “савет” мусіць па трывозе падняць 

7 і інш. роты, напасьці на штаб палка… захапіць радыёвузел, забраць 
склад боепрыпасаў, арыштаваць увесь камсклад… пасьля сабраць 
усіх байцоў дывізіі і правесці мітынг, на якім заклікаць байцоў выкон-
ваць загады “ваенна-рэвалюцыйнага савета”.

Паміж удзельнікамі контрэвалюцыйнай паўстанцкай групы па-
пярэдне былі разьмеркаваныя абавязкі на выпадак ўзброенага вы-
ступленьня, аб чым абвінавачаны МАСЛАЎ А. Р, паказаў:

“…На адным зборышчы КУЗЬНЯЦОЎ разьмеркаваў паміж намі 
абавязкі, а менавіта: кіраўніцтва групоўкай — “чырвонаармейскі 
ваенна-рэвалюцыйны савет”, а таксама арганізацыю і правядзеньня 
паўстаньня, КУЗЬНЯЦОЎ узяў на сябе. Сваім намесьнікам прызначыў 
ПАРАНЬКОВА. МОРЫНУ было даручана — у момант паўстаньня 
захапіць аўтабазу, а пасьля ачоліць яе, г. зн. кіраваць аўтатранспар-
там”.

У адпаведнасьці з паказаньнямі арыштаваных удзельнікаў контр-
рэвалюцыйнай групы, узброенае выступленьне, заплянаванае на 
6-7 Лістапада г. г., не адбылося з-за таго, што ніводзін з удзельнікаў 
згаданай групы ў палкавы каравул прызначаны ня быў.

У сваіх паказаньнях арыштаваны МАСЛАЎ  А. Р. адзначыў:

“…Гаворачы пра тое, што для паўстаньня ўсё гатова і ёсьць людзі, 
КУЗЬНЯЦОЎ гаварыў, што ў яго маецца надзейная сувязь з асобамі з 
грамадзянскага насельніцтва, што гэтыя людзі будуць забясьпечваць 
паўстанцаў прадуктамі харчаваньня і вопраткай”.

КУЗЬНЯЦОЎ па пытаньні ўстаноўленай ім сувязі з контррэвалю-
цыйным элементам сярод грамадзянскага насельніцтва і аказаньня 
дапамогі контррэвалюцыйнай паўстанцкай групе на выпадак узброе-
нага выступленьня супраць савецкай улады — паказаньняў не дае.

Сьледзтва вядзецца ў накірунку выяўленьня ўсіх удзельнікаў конт-
рэвалюцыйнай паўстанцкай групы, іх контррэвалюцыйнай дзейнасьці, 
а таксама сувязі з контррэвалюцыйным паўстанцкім элементам зь ліку 
грамадзянскага насельніцтва.

НАРОДНЫ  КАМІСАР  УНУТРАНЫХ  СПРАЎ  БССР /Л.ЦАНАВА/

28 Сьнежня 1940 г.
№ 2/9482
Гор. Мінск

Аддр. 4 асоб. і разаслана:
№ 1 — таварышу БЕРЫЯ.
№ 2 — таварышу ПАНАМАРЭНКА.
№ 3 — у спр. 3 Аддзяленьня.
№ 4 — у спр. Сакратарыяту.

НАРБ. Ф. 4п, воп. 1, спр. 16871, арк. 253-259. Машынапіс. Друку-
ецца ў перакладзе на беларускую мову.

БЕЛАРУСКІЯ ПАЎСТАНЦЫ 
НАЗЫВАЮЦЬ СЯБЕ “НАРОДНІКІ” 

З паведамленьня “Вістника Інформатівноі служби УГВР” [Украін-
скай Галоўнай Вызвольнай Рады, створанай у 1944 г. з ініцыятывы 
“бандэраўскай” АУН], выдаванага Сакратарыятам замежнага прад-
стаўніцтва гэтай структуры ў Заходняй Нямеччыне (?), 1945, № 1. 
Чэрвень.

вызвольная барацьба беларусаў…
 
П. Р. паведамляе: “…у Беларусі разгарнуўся паўстанцкі супра-

цьбальшавіцкі рух. Беларускія паўстанцы называюць сябе “народ-
нікамі”.

ЯК ЗА НКВД БССР ЗАМАЦАВАЛІ БОЛЬШ 
ЗА 1000 БЫЛЫХ ПАРТЫЗАНАЎ ДЛЯ 

БАРАЦЬБЫ З “БАНДЫТЫЗМАМ” 

Для барацьбы з антысавецкім супраціўленьнем і крымінальнымі 
бандамі ў 1944-1945 гг. НКВД актыўна выкарыстоўваліся былыя 
савецкія партызаны. Яны залічваліся ў міліцыю, зьнішчальныя ба-
тальёны альбо ў часткі НКВД. Ніжэй перадрукоўваем дакумэнт на 
гэтую тэму.

“Распараджэнне Дзяржаўнага Камітэта Абароны СССР № 6978сс. 
21 лістапада 1944 г.

аб замацаваньні за нквд бССр былых вайскоўцаў для ўзмац-
неньня барацьбы з бандытызмам у заходніх абласьцях бССр

Дазволіць НКВД СССР замацаваць за НКВД БССР 1205 чалавек 
былых вайскоўцаў, адабраных у першай палове 1944 году з партызан-
скіх атрадаў, для ўзмацненьня барацьбы з бандытызмам у заходніх 
абласьцях Беларусі.

Абавязаць НКА* (т. Смарадзінава) вышэйпазначаны склад афор-
міць на вайсковы ўлік і забраніраваць.

Нам. старшыні
Дзяржаўнага Камітэта Абароны   Л. Берыя”.

Перадрукоўваецца паводле публікацыі ў наступным выданьні: 
Беларусь в постановлениях и распоряжениях Государственного 
Комитета Обороны СССР, 1941 — 1945 гг.: справочник/сост.: 
В. Д. Селеменев [и др.]. — Минск: НАРБ, 2008, б. 128. Пераклад з 
расейскай.

*Народны камісарыят абароны.

АРХІЎ ГАЛОЎНАГА КІРАЎНІЦТВА 
ВАЙСКОВЫХ СПРАЎ БЦР

У Нацыянальным архіве Беларусі захоўваюцца дакумэнты Га-
лоўнага кіраўніцтва вайсковых спраў Беларускай Цэнтральнай Рады 
(ГКВС БЦР, ф. 383, 13 адзінак захоўваньня, дакумэнты 1942-1945 гг.). 
Гэтая структура паўстала ў кастрычніку 1944 г. у Нямеччыне на базе 
вайсковага аддзела БЦР і мусіла стаць “штабам” фармаваньня “бе-
ларускага войска”. На справе ж да пачатку 1945 г. усё абмежавалася 
стварэньнем “1-га кадравага батальёну” ў Бэрліне. З аднаго боку, не 
сьпяшаліся аддаваць загад пра фармаваньне беларускіх аддзелаў 
нямецкія ўлады, зь іншага — шэраг дзеячоў БЦР на чале з Р. Аст-
роўскім напярэдадні капітуляцыі Нямеччыны не хацелі запэцкацца 
ўдзелам у гэтым праекце, а таму яго стрымлівалі. 

На чале ГКВС ад пачатку быў палкоўнік (пазьней — генэрал-маёр) 
Кастусь Езавітаў. Ён ня здолеў у красавіку 1945 году перабрацца ў 
зону акупацыі Нямеччыны заходнімі саюзьнікамі і быў выдадзены 
Сьмершу сваім ад’ютантам, савецкім выведнікам Браніславам Юрэві-
чам.1  Апошні перадаў у контрвыведку “дзьве папкі з загадамі і іншымі 
дакумэнтамі па Беларускім легіёне, а таксама яго (К. Езавітава — “БР”) 
асабістыя архіўныя дакумэнты”.2

З гэтых папак пазьней і быў утвораны згаданы вышэй архіўны 
фонд. Іншая частка архіву К. Езавітава і ГКВС патрапіла на Захад, 
дзе, верагодна, часткова загінула, часткова патрапіла ў прыватныя 
калекцыі і ў архіў БЦР у Саўт-Рыверы.3

Некаторыя дакумэнты ГКВС БЦР ужо друкаваліся. Тут найперш 
варта згадаць зборнік дакумэнтаў “За Дзяржаўную Незалежнасьць 
Беларусі. Дакуманты і матар’ялы сабраныя і падрыхтаваныя для 
публікацыі І. Касяком, прагледжаныя і апрабаваныя для друку камісіяй 
Беларускай Цэнтральнай Рады пад кіраўніцтвам праф. Р. Астроўскага” 
(Лёндан: Выданьне Беларускай Цэнтральнай Рады, 1960). Некаторыя 
дакумэнты зьяўляліся і на бачынах нашага часопіса.4 Яшчэ раней быў 
апублікаваны ліст афіцэраў “Дальвіца” і адказ на яго К. Езавітава, якія 
таксама захоўваюцца ў фондзе ГКВС.5

� Больш пра гэтыя падзеі гл.: Кажан В. Успамін пра архіў Езавітава // Беларускі 
Рэзыстанс, 2004, № 1, б. 102-105; Справаздача савецкага агента надрукаваная ў 
кнізе Аляксея Салаўёва “Белорусская Центральная Рада: создание, деятельность, 
крах” (Минск: “Навука і тэхніка”, 1995, б. 137-142).
 2 Белорусская Центральная Рада: создание, деятельность, крах, б. 141.
� Больш пра лёс архіву К. Езавітава гл.: Ёрш С. У пошуках архіву Кастуся 
Езавітава // Беларускі Рэзыстанс, 2004, № 1, б. 9-15.
4 Гл.: Ёрш С. У пошуках архіву Кастуся Езавітава // Беларускі Рэзыстанс, 2004, 
№ 1, б. 9-15.
5 Ёрш С. Усевалад Родзька — правадыр беларускіх нацыяналістаў. — Менск, 
2001, б. 26-32.

Аднак нямала цікавых дакумэнтаў дагэтуль неапублікаваныя і 
застаюцца невядомымі шырокаму колу нашых чытачоў. Ад гэтага 
нумару мы пачынаем зьмяшчаць іх у нашым часопісе. Гэта ня толькі 
справаздачы, загады, сьпісы афіцэраў, але і багаты збор ліставаньня 
беларусаў, якія зімой-вясной 1945-га запісваліся ў беларускае войска 
ў Нямеччыне.

***
Сп. Віцэ-Прэзыдэнту маг. М. Шкялёнку.*

СПРАВАЗДАЧА
аб працы Галоўнага Кіраўніцтва Вайсковых Спраў

Беларускае Цэнтральнае Рады
на ...................

I.гісторыя арганізацыі гквС
Галоўнае Кіраўніцтва Вайсковых Спраў БЦР паўстала на падставе 

пастановы Прэзыдыуму БЦР ад 13-га верасьня 1944 году. Праз два 
дні, пастановаю Прэзыдэнта БЦР прафэсара Радаслава Астроўскага, 
на пасаду Кіраўніка ГКВС БЦР быў прызначаны палкоўнік Канстантын 
Езавітаў.

Штаты ГКВС былі вызначаныя ў ліку 12 чалавек, але адразу-ж 
Галоўнае Кіраўніцтва атрымала афіцыйны загад ад Агульна-Адмініст-
рацыйнага Аддзелу БЦР, каб з набіраньнем працаўнікоў для поўнага 
штату часова ўстрымацца /пісьмо № 96, 6.X-44/.

II.Праца ў верасьні м-цы 1944 году
У верасьні месяцы 1944 году ГКВС ня мела магчымасьці распачаць 

нармальнай працы, бо яно ня мела ў памешканьні БЦР а ні пішучай 
машынкі, а ні нават сталоў і крэслаў для сваіх супрацоўнікаў і змушана 
было мясціцца ў вадным пакойчыку з Штабам Беларускае Краёвае 
Абароны, дзе на 6 першых працаўнікоў гэтых двух вайсковых уста-
новаў БЦР было ўсяго 2 сталы і 2 крэслы.

Аднак, ня гледзячы на гэткія няспрыяльныя варункі, якія дужа 
шкодна адбіваліся на энергіі і настроях, была праведзена неабход-
ная падрыхтоўча-арганізацыйная праца, падабраны кандыдаты ў 
працаўнікі, намечаны плян працы і навязаны кантакт з некаторымі 
патрэбнымі асобамі і ўстановамі.

26-га верасьня адбылася першая нарада ў Міністэрстве Усходніх 
Абшараў у справе арганізацыі Беларускага Легіёну. У нарадзе гэтай 
ад Міністэрства бралі ўдзел: кіраўнік усіх нацыянальных Упраўлень-

*Напісана ад рукі.



89

няў пры Міністэрстве Усходніх Абшараў сп. Вільма-Трэдэр, кіраўнік 
Беларускага Упраўленьня — доктар Люббе. Ад БЦР бралі ўдзел у 
нарадзе: 1-шы віцэ-прэзыдэнт — М. Шкялёнак, Кіраўнік Вайсковых 
Спраў БЦР палкоўнік К. Езавітаў і Камандуючы БКА — падпалкоўнік 
Франц Кушэль. Падрабязна гэтая нарада адрэферавана ў асобнай 
справаздачы, сваячасова прадстаўленай сп. Прэзыдэнту БЦР. У вы-
ніку нарады было высьветлена, што Міністэрства Усходніх Абшараў 
будзе падтрымоўваць стварэньне Беларускага Легіёну.

III.Праца ў кастрычніку 1944 году
У сярэдзіне кастрычніка месяца Галоўнае Вайсковае Кіраўніцтва 

атрымала, нарэшце, 3 пакоі з 5-ма сталамі і 6 крэсламі, а таксама 
набыло адну пішучую машынку з лацінскім шрыфтом ды палепшы-
лася справа сумеснага карыстаньня пішучай машынкай з кірылічным 
шрыфтом, якая мелася ў Прапагандовым Аддзеле БЦР. Адначасна 
ўдалося набыць адпаведныя канцылярскія прылады і наладзіць працу 
рататара. Гэта дало магчымасьць запрасіць новых, самых неабходных 
працаўнікоў і наладзіць нармальную канцылярскую працу Галоўнага 
Кіраўніцтва. Дазвол Спадара Прэзыдэнта БЦР на запрашэньне новых 
працаўнікоў быў дадзены пасьля рапарту Кіраўніка Вайсковых Спраў 
ад 9-га кастрычніка 1944 году за № 256 — ..Г, у якім падрабязна быў 
выкладзены плян працы, якая стаяла перад Вайсковым Кіраўніцтвам 
БЦР.

10-га кастрычніка Кіраўнік ГКВС зьвярнуўся да сп. Прэзыдэнта БЦР 
з дакладам аб патрэбе закладзінаў у Бэрліне Беларускага Вучэбна-
Кадравага батальёну, які даў-бы магчымасьць перападрыхтаваць ужо 
існуючыя кадры афіцэраў і падафіцэраў для будучага Беларускага 
Легіёну. Даклад і штаты былі пацьверджаны Прэзыдэнтам і Прэзы-
дыумам БЦР.

Ад 11-га кастрычніка пачалася праца па ўкамплектаваньню Кад-
равага Батальёну. Тут давялося шукаць выхаду з таго зачараванага і 
нават безнадзейнага кола, якое стварылася ў выніку тае акалічнасьці, 
што БКА падчас эвакуацыі з Менску разгубляла ўсе беларускія часткі 
і на працягу ліпеня і жніўня месяцаў ня здолела сабраць і ўкамплек-
таваць іх хаця-ж бы часткова дзе-колечы ў вадным месцы. Патрэбны 
былі і кашары, і афіцэры, і жаўнеры, якія паразбрыліся ўжо ўва ўсе бакі 
і ў аграмаднай большасьці трапілі ў розныя чужыя фармаваньні.

Кашары ўдалося знайсьці даволі лёгка. Але людзей прыйшлося 
зьбіраць з вялікімі высілкамі і дужа памалу. Былі, і дагэтуль яшчэ 
ёсьць вялікія фармальныя цяжкасьці з выжыўленьнем, абмундзірава-
ньнем і ўзбраеньнем. Аднак, паступова лічба вайскоўцаў у Кадравым 
Батальёне расьце. Рост гэты ў кастрычніку быў гэткі:

ДАКУМЭНТЫ

Дзень  Афіцэраў   Падафіц.  Стральц.      Разам

 11            —  —        1            1
 12            —  —        1            1
 13            —  —        4            4
 14             3   —        4             7
 15             3  —        4            7
 16             6  —        4           10
 17             6  —        4           10
 18             6  —        4           10
 19           11   1        4              16
 20           11   1        6            18
 21           11   1        6            18
 22           11   1        6            18
 23           11   1        6            18
 24           11   4        4            19
 25           13   5        4            22
 26           13   5        4            22
 27           13   5        5            23
 28           15   5        9            29
 29           17   5       19            41
 30           17   5       20            42
 31           17   6       20            43
 
На 13-е лістапада мы маем ужо такія лічбы: 
Афіцэраў — 29, падафіцэраў — 11, стральцоў — 81, іншых — 3, 

разам — 124.

Каб выклікаць рост заяваў аб жаданьні ўступіць у Кадравы Ба-
тальён і ў Беларускае Войска, наагул, былі праведзены мною гутаркі 
з беларускай моладзьдзю і афіцэрамі, якіх трапілася спаткаць у 
Беларускім Камітэце Самапомачы і іншых беларускіх установах, а 
затым былі разасланыя просьбы ўва ўсе беларускія арганізацыі аб 
надсыланьні адрасоў беларускіх вайскоўцаў.

На атрыманыя адрасы былі высланы прапазыцыі ўступіць у Бела-
рускае Войска дабраахвотнікамі, адначасна былі высланы асобныя 
апытальнікі, каб атрымаць весткі аб узросьце і іншых дадзеных каж-
нага грамадзяніна. Прымернікі гэтых прапазыцыяў і апытальнікаў, 
друкаваных на рататары, далучаюцца. Выслана іх было за кастрычнік 
.... штук, а па 18-е лістапада выслана ўжо .... штук.*

*Так у тэксьце.

Аднак, ня ўсе пакліканыя зьявіліся, бо вельмі часта нямецкія 
фабрыкі і ўстановы іх не жадаюць адпускаць і, адабраўшы пакліка-
ньні ад добраахвотнікаў, вяртаюць гэтыя пакліканьні да нас, каб мы 
адтэрмінавалі або зусім адмовіліся ад пакліканьня. Гэткіх выпадкаў 
было пакуль што ня надта многа.

Назіралася некалькі і гэткіх выпадкаў, што выкліканыя з лягераў 
людзі, прыехаўшы ў Бэрлін, не зьявіліся ў Кадравы Батальён, куды 
былі накіраваны намі, а пачалі шукаць сабе ў Бэрліне розных прыват-
ных пасадаў. Гэтае зьявішча я лічу надзвычайна ганебным і прашу 
загаду Вашага аб пакараньні падобных асобаў. Гэткае пакараньне 
тым больш неабходнае, што зьявішча гэтае абражае тых дабраахвот-
нікаў, якія, з патрыятычнага беларускага пачуцьця пакінулі добрыя 
становішчы, імі займаныя, і ўступілі ў войска, каб быць прыкладам 
для іншых.

Каб прасунуць хутчэй вырашэньне справы аб арганізацыі Бела-
рускага Легіёну, шукаў я спосабу паўплываць на Штаб Войскаў Доб-
раахвотнікаў як-колечы збоку, з нямецкіх колаў. З гэтаю мэтаю меў я 
спатканьні і гутаркі з баронам Тандэфэльдам* — 10-га кастрычніка, з 
баронам Энгельгардтам** — 15-га кастрычніка, з капітанам Малкіным 
— 20 кастрычніка і 25 кастрычніка. Аб гутарках гэтых пададзены сп. 
Прэзыдэнту БЦР асобныя справаздачы.

Хаця-ж у цэнтры працы Галоўнага Кіраўніцтва Вайсковых Спраў 
БЦР у кастрычніку 1944 году стаяла справа ўкамплектаваньня 1-га 
Беларускага Кадравага Батальёну ў Бэрліне, аднак ГКВС падрыхта-
вала і правяло ў кастрычніку яшчэ гэткія справы:

1/ Заклала пачатак рэгістрацыі вайскова-абавязаных беларусаў у 
Вяліканямеччыне, карыстаючыся пакуль што весткамі прыватнымі, ат-
рыманымі самім ГКВС праз заявы і лісты, а таксама праз паведамлень-

*Барон Тандэфэльд — у 1943-44 гг. працаваў экспэртам па беларускіх справах 
пры аддзеле Міністэрства прапаганды “Вінэта”ў Бэрліне. У 1920 г., нібыта, ваяваў 
у войску генэрала С. Булак-Балаховіча. Больш пра яго гл.: Беларускі Рэзыстанс, 
2005, № 1 (2), б. 55-56.
**Барон Яўген фон Энгельгардт (1899 — 1948), навуковец, аўтар кнігі, 
прысвечанай гісторыі Беларусі (Engelhardt von E. Weissruthenien. Volk und 
Land. Berlin-Amsterdam-Prag-Wien, 1943). Нарадзіўся ў Латвіі. Падчас Першай 
сусветнай вайны служыў пры аддзеле культуры штабу 10-й нямецкай арміі ў 
Менску і Оршы, быў дарадцам па беларускіх пытаннях. З канца 1930-х быў 
дараднікам і “экспертам па беларускіх справах” пры прафесары Гергарды фон 
Мэндэ, супрацоўніку Міністэрства ўсходніх акупаваных тэрыторый. Супрацоўнік 
абвера. Больш пра яго: Яшчар Я. Абарванае жыцьцё (З прычыны сьмерці Аўгена 
фон Энгельгардта) // Наперад (Лёндан), 1949, № 17, люты, б. 6-8; Найдзюк 
Я., Касяк І. Беларусь учора і сяньня. Папулярны нарыс з гісторыі Беларусі. 
— Менск: “Навука і тэхніка”, 1993. С. 255; Туронак Ю. Беларусь пад нямецкай 
акупацыяй. — Мінск: Беларусь, 1993. С. 27, 33; Юрэвіч Л. Жыцьцё пад агнём. 
Партрэт беларускага военначальніка і палітычнага дзеяча Барыса Рагулі на фоне 
яго эпохі. Менск: Спецвыпуск часопіса ARCHE, 1999. С. 148-149; Касмовіч Дз. 
За вольную і сувэрэнную Беларусь. — Вільня: Gudas, 2006. С. 207.

ні і сьпісы грамадзкіх беларускіх арганізацыяў у Вяліканямеччыне.
2/ Перадало на разгляд у Штаб БКА праект санітарнай службы 

працы ў БКА.
3/ Падрыхтавала і правяло загадам сп. Прэзыдэнта ад 25-га кас-

трычніка 1944 году формы абмундзіраваньня БКА.
4/ Падрыхтавала, перадало на разгляд у БКА і затым правяло за-

гадам сп. Прэзыдэнта БЦР 31-га кастрычніка 1944 году Палажэньне 
аб функцыйных афіцэрах Беларускага Войска.

5/ Працягвала і арганізавала далей працу перакладчыкаў Стату-
товае Камісіі пры ГКВС, якім раздадзены розныя статуты і кнігі для 
перакладу.

6/ Зьвязалася з установамі арганізацыі “Антыкамінтэрну” і ат-
рымала ад яе 2600 розных беларускіх кніжак, якія цяпер складуць 
першую базу для ўтварэньня бібліятэкі пры БЦР, а таксама дадуць 
магчымасьць пітаць літаратурай і падручнікамі правінцыю.

7/ Увайшло ў кантакт з арганізацыяй “Вінэта” і з ейных складаў 
дастала 20 000 экземпляраў розных прапагандавых брашураў у 
беларускай мове, якія тамака бязьдзейна ляжалі на складзе, а ця-
пер накіраваны ў 1-шы Кадравы Батальён, а таксама пасылаюцца 
ў правінцыю да добраахвотнікаў ды іншых інтарасантаў. Гэты фонд 
прапагандавых брашураў дае ўжо магчымасьць пакласьці асновы 
Прапагандавага Аддзелу пры ГКВС.

8/ У мэтах прапаганды вайсковае беларускае ідэі ў прэсе давялося 
зьмясьціць толькі некалькі ўскосных і асьцярожных зацемак у хроніцы 
і спэцыяльных абвестак у “Раніцы”, з якіх было-б відаць, што набіра-
юцца добраахвотнікі, але каб самога закліку ўступаць яшчэ ня было, 
бо няма яшчэ загаду аб дазволе фармаваць Беларускі Легіён.

17.XI.1944 г.   к. езавітаў
Бэрлін   (Палкоўнік К. Езавітаў) 
   КІРАЎНІК ВАЙСКОВЫХ СПРАЎ
   БЕЛАРУСКАЙ ЦЭНТРАЛЬНАЙ РАДЫ

НАРБ, ф. 383, в. 1, спр. 2, арк. 36-39. Машынапіс.

хронИка*
беларускага жыцьця

зацьверджаньне кіраўніка вайсковых Спраў б. ц. р.
Прэзыдэнт Беларускае Цэнтральнае Рады, праф. Р. Астроўскі па 

дакладзе шэфа Галоўнага Кіраўніцтва Вайсковых Спраў Беларускае 

*Так у дакумэнце.

Цэнтральнае Рады зацьвердзіў Палкоўніка Канстантына Езавітава. 
Службовы назоў пасады гэтае — Кіраўнік Вайсковых Спраў Б. Ц. Р.

Прызнаньне начальніка штабу б. к. а.
Прэзыдэнт Беларускае Цэнтральнае Рады, праф. Р. Астроўскі 

прызначыў на пасаду начальніка Штабу Беларускай Краёвай Абароны 
Палкоўніка Гэнэральнага Штабу Язэпа Гуцько.*

афіцэр сувязі пры б. ц. р.
Галоўны штаб Камандаваньня СС прызначыў сваім афіцэрам су-

вязі пры Галоўным Кіраўніцтве Вайсковых Спраў Б. Ц. Р. і Беларускай 
Цэнтральнай Рады наагул Капітана В. Малкіна.

аб’езд лягераў ваенна-палонных
Дзеля азнаямленьня з становішчам беларусаў-ваеннапалонных 

у паасобных лягэрах, куды яны трапілі ў свой час з арміі польскай, 
а затым і з арміяў савецкіх, гэтымі днямі выехалі у аб’езд лягэраў 
Камандуючы Б. К. А. Падпалкоўнік Кушэль і афіцэр сувязі ад СС пры 
Беларускай Цэнтральнай Радзе Капітан Малкін.

вайсковая камісія беларускае цэнтральнае рады
Для вырашэньня скамплікаваных спраў, а таксама для папярэдняе 

распрацоўкі пытаньняў прынцыповага значаньня, зьвязаных з аргані-
зацыяй Беларускага Войска, пастановай Прэзыдэнта Беларускае 
Цэнтральнае Рады створана пры Б. Ц. Р. Вайсковая Камісія Б. Ц. Р., 
у якую прызначаны чатыры асобы:

1/ Віцэ-Прэзыдэнт Б. Ц. Р. — маг[істар] Мікалай Шкялёнак — /
Старшыня Камісіі/

2/ Кіраўнік Вайсковых Спраў Б. Ц. Р. — палкоўнік К. Езавітаў.
3/ Камандуючы Краёвай Абароны Б. Ц. Р. — падпалкоўнік Ф. 

Кушэль.
4/ Начальнік Штаба Б. К. А. — палкоўнік Я. Гуцько.

НА РБ, ф. 383, в. 1, спр. 2, арк. 160-161. Машынапіс. Не датаваны 
і не падпісаны. Паводле зьместу можна вызначыць, што дакумэнт 
створаны ў лістападзе 1944 г.

*Язэп Гуцька (Гуцько, 1883 — 1956), беларускі вайсковы дзеяч. Паходзіў з 
Наваградчыны. Падпалкоўнік генштабу расейскага войска (1915). У міжваенны 
час працаваў у Наваградку адвакатам. У 1939 г. быў арыштаваны НКВД, 
выратаваўся на пачатку нямецка-савецкай вайны. У 1942 г. кароткі час ачольваў 
“галоўны штаб Беларускай Самааховы”. Летам 1944 г. выехаў у Нямеччыну. 
Пасьля вайны жыў у ЗША. Памёр 8 ліпеня 1956 г. у г. Спрынгфілдзе. Больш 
пра яго гл.: А. О. Памяці генэральнага штабу палкоўніка Язэпа Гуцькі // 
“Бацькаўшчына” (Мюнхэн), 1956, 29 ліпеня, № 31; Ёрш С. Забыты беларускі 
вайсковы дзеяч // Голас камбатанта (Слонім), 2000, № 5, лістапад-сьнежань.

     Тайна

Афіцэр
Мікола Дзямідаў*  Кіраўніку Вайсковых Спраў
г. Бэрлін    Б. Ц. Р.
30 лістапада 1944 г.

       рапарт.

У працягу ўжо 2-х месяцаў я зьяўляюся сьведкаю тых ненармаль-
ных зьяваў, якія адбываюцца ў працэсе арганізацыі беларускага 
войска пад Вашым Галоўным, Спадар Палкоўнік, кіраўніцтвам.

Шануючы Ваш асабісты гонар як 1-го Штаб-афіцэра Беларускай 
Народнай Арміі, а таксама гонар Дзяржаўнага Гаспадара Беларусі 
Прэзыдэнта Беларускай Цэнтральнай Рады Спадара Прафэсара Р. 
Астроўскага я лічу сваім службовым абавязкам, як старога беларус-
кага Штаб-афіцэра, давесьці да Вашага ведама аб наступным: —

1)“Учора, 29 лістапада, мне прыйшлося быць па сваім асабістым 
справам, зьвязаным з маімі былымі абавязкамі Лідзкага Акруговага 
Школьнага Інспэктара ў “Reichsminister” стве на “Prinz douis Ferd. 
str. 2 “Weissruthenische Leitstelle”, а таксама ў справе атрымаць ня 
ведамай Вам службовай камандзіроўкі. У часе майго прыходу туды 
я застаў у канцылярыі Камандзіра Беларускага Кадравага Батальёну 
Сп. Касацкага**, які зьявіўся туды па гаспадарскім справам батальёну 
(?) за атрыманьнем харчовых картак дзеля афіцэраў і жаўнераў на 
наступны час і ў працэсе размоў высьвятлілася, што, дзеля таго, што 
своечасно агульнаю Канцылярыёй Беларускай Цэнтральнай Рады 
не былі зложаны сьпісы на афіцэраў і жаўнераў, пакліканых Б. Ц. 
Р. у войска, і наогул такія сьпісы не складаюцца, то “OstMinisterium 
разглядае іх, як звычайных прыватных — “цывільных” асоб і выдае 
карткі харчовыя як для звычайных уцекачоў толькі на 4 дні наперад”. 
У далейшых размовах выявілася, 1) што афіцэры і жаўнеры, пакліка-

* Мікола Дзямідаў (1888 — 1967), беларускі вайсковы дзеяч. Афіцэр беларускага 
войска ў часы БНР. У 1918-1919 гг. быў камандантам Горадні. У 1920-1921 гг. яго 
батальён ваяваў супраць савецкіх войскаў на Палесьсі. У міжваенны час жыў у 
Латвіі, працаваў настаўнікам. У 1940 г. быў арыштаваны НКВД, жыцьцё уратаваў 
коштам згоды на супрацоўніцтва з савецкай дзяржбясьпекай. Падчас нямецкай 
акупацыі быў школьным інспэктарам у Лідзе. Зь лета 1944 г. — у Нямеччыне. 
Працаваў у БЦР. З 1950 г. жыў у ЗША. Быў кіраўніком Саюзу былых удзельнікаў 
збройнай барацьбы за вызваленьне Беларусі. Памёр у Чыкага.
** Пётра Касацкі, беларускі вайсковы дзеяч. Сябра Беларускай Незалежніцкай 
Партыі. Пад псеўданімам “Дуброўскі” ў 1950-х уваходзіў у Галоўны 
Штаб Беларускага Вызвольнага Фронту. Памёр у пач. 1960-х у Заходняй 
Нямеччыне.

ныя ў беларускае войска да часу прыйма іх у лік вайсковых аддзелаў 
нямецкай арміі, павінны Б.Ц.Р. прызнавацца “супрацоўнікамі Б.Ц.Р.” і 
занасіцца ў сьпісы супрацоўнікаў Б.Ц.Р., якія ўжо даўно атрымліваю-
ць нармальныя харчовыя карткі як на прадукты, так і на папіросы. 2) 
што грашовыя недаплаты сямейным афіцэрам так сама зьяўляюцца 
справай чыста ўнутранаю канцылярыі Б. Ц. Р., якая самаасабіста 
пазбаўляе семьі афіцэраў і жаўнераў тых нормаў, якія вайскоўцы як 
нямецкай, так латышскай, літоўскай і Р.О.А. арміяў заўсім нармальна 
атрымліваюць нараўне з нямецкімі вайскоўцамі. Галоўным віноўнікам 
“гаспадаркі, неправідлова пастаўленай”, у “Ostministerjum” лічуць 
Сп. Кандыбовіча*, які на запытаньне ў гэтым Міністэрстве “колькі трэ 
грошаў на сьнежань Б. Ц. Р. прыблізна на выплату зарплаты, хаця бы 
на 15.000 - 20.000 меньш-больш, адказаць ня мог”. Ня буду апісваць 
тых мейсцаў размовы, якія можна ахарактэрызаваць “як анэкдоты”, 
альбо “жарты”, дзякуючы якім “беларускі жаўнер і афіцэр, вось ужо 
2-гі месяц не даедае пры варунку і так абмежаванага прадуктовага 
пайка! — Гэта скандал!

Рэзюміруючы вышэйвыказанае, а таксама наогул справу арганіза-
цыі беларускага войска павінен Вам сказаць, Спадар Палкоўнік, што 
як канцылярыя Галоўнага Кіравецтва вайсковых Спраў, так і Каман-
дуючага Беларускаю Краёваю Абаронаю па сваім пастаноўкам, ад-
міністрацыйна-канцылярскіх парадкаў вышэйшых вайсковых устаноў 
не адпавядаюць самым элементарным вымаганьням, выцякаючым з 
іх назоваў. Лічу, што і абавязкі Вашы, як Галоўнага Кіраўніка Вайско-
вых Спраў, так і Камандуючага Б. К. А. не маюць строга акрэсьляных 
хвормаў і градацый, таму і даецца магчымасьць “называць справу 
фармаваньня беларускага войска: “балаганам”.

Па одзывам некаторых старых беларускіх працоўнікоў, якім прыйш-
лося пабываць у канцылярыі Кіраўніцтва вайсковых Спраў, чакаючы 
на Ваш прыход, канцылярыя гэта заховываючая яе працаўнікоў да 
інтэрэсантаў, выяўляе з сябе заўсім не адповядаючую вымаганьням 
мамэнту адміністратыўную ўстанову і робіць такое цяжкое ўражаньне, 
якое можна ахарактэрызаваць выразам: “удручающае” і зкуль трэба 
ўцякаць! Наогул, у працаўнікоў як у канцылярыі, так і ў батальёне, 
няма ніякага досьвяду і вопыту эўропейскага жыцьця, устанавіўшагася 
ў пэўных формах, а аб якой небудзь этыцы і гаварыць непрыход-
зіцца... Інцыдэнты бываюць, што амаль што працаўнік Канцылярыі 

*Сымон Кандыбовіч (1891 — 1972), дзеяч беларускай паваеннай эміграцыі. 
Ураджэнец Случчыны. У 1931-1933 гг. быў кіраўніком справаў Саўнаркама 
БССР. У 1940 г. быў арыштаваны НКВД, вызваліўся на пачатку нямецка-
савецкай вайны. У 1943-1944 гг. працаваў у БЦР, кіраваў фінансавым аддзелам. 
На эміграцыі стала жыў у Нямеччыне, працаваў у беларускай рэдакцыі радыё 
“Свабода”. Памёр у Мюнхэне. Пра яго больш гл.: Сымон Кандыбовіч. Разгром 
нацыянальнага руху ў Беларусі. — Менск: БГА, 2000.

Кіравецтва вайсковых Спраў за “шыварот” выкідывае з канцылярыі 
працаўніка канцылярыі штабу 1. кадравага беларускага батальёну. 
Заховываньне некаторых інтэрэсантаўтаксама вымагае пэўнага 
надзору і адпаведных заўваг... Лічу, што наогул такія Канцылярыі, як 
Кіравецтва вайсковых Спраў, абавязкова павінны ў сваім штатным 
складзе мець : Дзяжурнага Штаб-афіцэра, які нармуе ўсю працу і 
жыцьцё канцылярыі і ў канцылярыі.

 афіцэр м. дзямідаў

P.S. Становішча канцылярыі Камандуючага Б. К. А. я меў на ўвазе 
да прыходу на працу Сп. Палкоўніка Гуцько.

НА РБ, ф. 383, в. 1, спр. 2, арк. 46-47адв. Рукапіс.

Галоўнаму Кіраўніку Вайсковых
Спраў БЦР

Капітана Сокал-Кутылоўскага*

рапарт.

З нагоды сьвяткаваньня 24-х угодкаў Слуцкага народнага змага-
ньня маю гонар прасіць падвысіць у наступную рангу афіцэраў 1-е 
Слуцкае брыгады, удзельнікаў Слуцкага паўстаньня: 1. Кап[ітана] 
Сокал-Кутылоўскага Антона і 2. лейт[энанта] Данілюка Хведара**.

*Антон Сокал-Кутылоўскі (1892 — 1983), беларускі вайсковы дзеяч. Камандзір 
Слуцкай брыгады стральцоў БНР у 1920 г. У міжваенны час быў праваслаўным 
сьвятаром у Заходняй Беларусі. Арыштаваны НКВД у чэрвені 1941 г., вызваліўся 
на пачатку нямецка-савецкай вайны. Працаваў школьным інспектарам, 
кіраўніком Беларускай Народнай Самапомачы ў Ганцавічах. Удзельнік 
арганізацыйных паседжаньняў Беларускай Незалежніцкай Партыі. У красавіку 
1945 г. у Нямеччыне быў афіцэрам брыгады “Беларусь”. Амэрыканцы выдалі 
Сокал-Кутылоўскага разам з шэрагам іншых беларускіх вайскоўцаў бальшавікам. 
Асуджаны на 25 гадоў зьняволеньня. Вызваліўся ў 1957 г., жыў у Ганцавічах пад 
наглядам. Пад прымусам выступаў у савецкім друку і ў прапагандысцкіх фільмах, 
пасля чаго атрымаў дазвол на выезд у Польшчу да дачкі. Памёр у Шчэціне.
**Хведар Данілюк (1887 — 1960), беларускі вайсковы дзеяч, праваслаўны 
сьвятар. Ураджэнец Слонімшчыны. Удзельнік Слуцкага Збройнага Чыну 1920 
г. У міжваенны час служыў сьвятаром у праваслаўных прыходах Слонімшчыны 
і Наваградчыны. У 1939 г. арыштоўваўся НКВД. У 1942 г. удзельнічаў у 
абвяшчэньні на саборы ў Мінску Беларускай Аўтакефальнай Праваслаўнай 
Царквы. Пасьля вайны жыў у Нямеччыне, ЗША. У 1948 г. браў удзел у 
аднаўленьні БАПЦ.

З усіх афіцэраў 1 Слуцкае брыгады засталося было на тэрыторыі 
Беларусі к 1944 году 4-х, з іх тутака 2 вышэйвымененыя, а дзе паруч-
нікі Копэць і Залескі невядома. Рэшта афіцэраў загінулі ў польскіх і 
савецкіх турмах.

Кожны афіцэр з 1-е Слуцкае брыгады вельмі шмат перанёс зьдзе-
каў ад палякоў і бальшавікоў за ўдзел у Слуцкім змаганьні, г. з. цяр-
пелі за нацыянальную справу і падстаўлялі галовы за тую-жа справу 
яшчэ ў маладыя гады. Падвышэньне афіцэрскае рангі нават ня будзе 
ўзнагародаю, бо паводле рангі іншых беларускіх афіцэраў яны маюць 
права на наступную рангу як капітан і падпаручнік расейскае арміі.

2.XII.44 г.     капітан Сокал-кутылоўскі 

НА РБ, ф. 383, в. 1, спр. 2, арк. 48. Рукапіс.

     Бэрлін, дня 14.12.1944.*

Беларуская Цэнтральная
Р А Д А
Галоўнае Кіраўніцтва 
Краёвай Абароны
№ 180

   Спадару Прэзыдэнту Б. Ц. Р.
     у  Б э р л і н е

Справаздача з аб’езду лягераў для ўсходніх работнікаў
у  Н я м е ч ч ы н е

Згодна Вашага загаду я супольна з афіцэрам для сувязі паміж 
Галоўным Кіраўніцтвам СС і Б. Ц. Р. Капітанам Малкіным наведаў 
лягеры для ўсходніх работнікаў у Нямеччыне, пры гэтым сьцьвердзіў 
наступнае:

1.28.11.44 года ў Празе. Лягераў для ўсходніх работнікаў німа. 
Капітан Малкін зажадаў пагаварыць з прадстаўнікамі беларускай 
інтэлігэнцыі ў Празе. У прыватным памешканьні Гэніюш сабраліся 

*Напісана ад рукі.

прадстаўнікі беларускае інтэлігэнцыі ў асобах Ларысы Геніюш, Русака 
Васіля, Русака Аляксандра, др. Янкі Станкевіча, мастака* Забэйды-
Суміцкага, інжынера Бурака і журналіста Сядуры. Капітан Малкін 
правёў з імі гутарку на тэму агульна беларускіх спраў. Прадстаўнікі ін-
тэлігэнцыі выказалі свае думкі адносна нямецка-беларускіх адносінаў 
у часе акупацыі немцамі Беларусі, пры гэтым падкрэсьлілі памылкі, 
якія рабілі немцы на Беларусі ў адносінах да насельніцтва. З гэтым 
Капітан Малкін цалкам згадзіўся. Пасьля перайшлі на тэму лягераў 
для ўсходніх работнікаў у Нямеччыне, у якіх знаходзяцца Беларусы. 
Пры гэтым таксама была зьве[р]нута ўвага Капітана Малкіна на жорс-
ткія і несправядлівыя адносіны лягернай адміністрацыі да беларусаў. 
Капітан Малкін са свайго боку абяцаў, што ён усё зробіць, што ў яго 
моцы, каб гэтыя адносіны направіць.

Нарэшце перайшлі да спраў вайсковых і Власава, усе, як адзін 
выказаліся аб неабходнасьці арганізацыі беларускай нацыянальнай 
арміі, незалежнай ад Власава і што Беларуская Цэнтральная Рада ў 
будучыні можа заключыць вайсковы саюз з Власавым для супольнай 
барацьбы з бальшавізмам. 

30.11.44 году ў Вене. Лягераў для ўсходніх работнікаў няма ў якім-
бы былі беларусы.

2.12.44 г. у Грацу. У Грацу ёсьць вялікі лягер для ўсходніх работ-
нікаў, які складаецца амаль выключна з вялікарусаў.

4.12.44 г. у Лінцы ёсьць лягер для усходніх работнікаў, у якім ёсьць 
беларусы. У гэтым лягеры я правёў гутарку з беларускімі работніка-
мі. Беларускія работнікі тут, гэта маладыя хлапцы із Бабруйшчыны 
і Случчыны, прымусова вывязеныя ў Нямеччыну. Працуюць усе на 
фабрыцы, некаторыя з іх здабылі тут спэцыяльнасьці, як слёсароў і 
іншыя. Нацыянальна яны ўсе сьведамыя, хаця і не маюць лучнасьці 
з беларускім жыцьцём. Пры Вайсковай Камандатуры ў Лінцы знаход-
зіцца пастаянна рэзыдэнт Власава палкоўнік Крыжаноўскі, які мае 
свабодны доступ у лягер, вядзе расейскую прапаганду і вярбоўку у 
Власаўскую армію. Ні адзін беларус у Власаўскую армію не запісаўся. 
Яны чакаюць, калі іх паклічуць у армію беларускую.

Работнікі беларусы мне далажылі, што спярша яны знаходзіліся ў 
вельмі цяжкім палажэньні, як матэрыяльным так і маральным, прад-
стаўнікі лягернай адміністрацыі часта іх білі без усялякай прычыны. 
Але пачынаючы прыблізна ад месяцаў трох варункі для іх пачалі, 
што раз палепшацца і цяпер ужо зусім мажлівыя, так пад поглядам 
выжыўленьня, як і адносна лягернай адміністрацыі. Яны чуюццавельмі 
пакрыўджанымі тым, што атрымоўваюць гэтак званы “Ostverpflegung”, 
які ёсьць шмат горшым ад “Westverpflegung”, які атрымоўваюць работ-

*Так у тэксьце, насамрэч — сьпевака.

нікі, прыналежныя да нацыянальнасьцяў заходніх, як чэхі, французы і 
іншыя, тым больш, што ў працы яны выдатнейшыя чым апошнія.

На заканчэньне сваёй гутаркі яны яшчэ раз падцьвердзілі сваю 
гатоўнасьць прыйсьці служыць у Беларускае Войска.

6 і 7.12.44 году ў Мюнхэне. У мюнхэнскім лягеры знаходзіцца каля 
180 беларусаў і беларусак. Мужчыны паходзяць усе з Глыбоччыны, 
а жанчыны з Піншчыны, усе прымусова вывезяныя. На зборцы было 
90 мужчын і 20 жанчын, рэшта былі на працы.

У часе маёй гутаркі з імі выявілася іхняя высокая нацыянальная 
сьведамасьць. Яны ёсьць у курсе усіх спраў, якія цяпер дзеюцца ў 
Нямеччыне. Іхняя сьведамасьць тлумачыцца тым, што ў Мюнхэне 
пры “Arbaitsfront” знаходзіцца пастаянны беларускі прадстаўнік нех-
та Шаняўскі, які дастаўляе ім беларускія газэты і асабіста часта ў іх 
бывае і вядзе гутаркі. Настрой у людзей досыць добры. У войска ісьці 
яны хочуць, але толькі ў беларускае і тады, калі іх паклічуць. На маё 
запытаньне, ці пайшлі-б яны ў войска ахвотнікамі атказалі гэтак: “Мы 
пойдзем, калі нас пакліча Б.Ц.Р. Самі ня хочам ісьці, бо ня ведаем, ці 
гэта добра, але калі ў нас ёсьць свае беларускія ўлады, то няхай яны 
рашаюць, паклічуць нас — пойдзем”. Жалабы былі зусім падобныя 
да жалабаў у Лінцы.

8 і 11.12.44 г. у Дэссаў. Тут мы наведалі два лягеры моладзі, два 
лягеры ўсходніх работнікаў і адзін лягер ваенна-палонных.

У лягеры моладзі для наймалодшых сьцьверджана — агульныя 
варункі быту добрыя, сьцьверджана — што невялікая частка хлапцоў 
яшчэ ходзяць босыя, гэтак сама сьцьверджана выпадкі цынгі.

У лягеры моладзі для старэйшых вельмі добрае ўражаньне зра-
білі хлапцы ў веку ад 18-20 год, якія ўсе прасілі, каб іх як найхутчэй 
паклікалі ў войска. Варункі быту тут без закіду.

У лягерах усходніх работнікаў шмат знаходзіцца беларусаў, муж-
чын, жанчын і дзяцей із Магілёўшчыны і Віцебшчыны. Варункі іхняга 
быту, жалабы і т. п. зусім падобныя да вышэй апісаных лягераў. 
Нацыянальная сьведамасьць бязумоўна ёсьць, але не такая як у 
мюнхэнскім лягеры. Адчуваецца адсутнасьць апекі з беларускага 
боку. У войска ісьці гатовыя, але толькі ў беларускае і то тады, калі 
іх паклічуць. У гэтых лягерах сьцьверджана, што ўсе беларусы, якія 
раней служылі ў паліцыі, Б.К.А., самаахове і т. п. і іх сем’і атрымоўва-
юць “Westverpflegung” і наогул знаходзяцца на лепшым палажэньні, 
чым рэшта усходніх работнікаў. 

У лягеры ваенна-палонных я сьцьвердзіў прысутнасьць прапаган-
дыстага ад Власава, які знаходзіцца ў лягеры ўжо ад пэўнага часу і 
вядзе власаўскую прапаганду. Тут я сьцьвердзіў прысутнасьць аднаго 
палоннага беларускай нацыянальнасьці, рэшта ўсе расейцы. Варункі 
жыцьця ў гэтым лягеры шмат горшыя, як у лягеры усходніх работні-

каў. З беларускага пункту гледжаньня гэты лягер нічога цікавага не 
прадстаўляе. 

Пасьля наведваньня гэтага лягеру далейшы аб’езд наш спыніўся.
Агульныя высновы:
1. Бязумоўна варункі жыцьця ў усходніх лягерах у апошні час 

значна палепшыліся.
2. Сьцьверджана, што беларускія работнікі ў лягерах атрымоў-

ваюць горшае выжыўленьне, ад работнікаў заходніх, міма большай 
выдатнасьці ў працы ад работнікаў заходніх, як чэхаў, французоў і 
іншых.

3. Сьцьверджана адсутнасьць беларускай прапаганды з лягерох 
усходніх работнікаў сярод беларусаў, апрача Мюнхэна і лягероў для 
моладзі.

4. Пры цяперашнім стане беларускай прапаганды сярод работнікаў 
беларусаў у лягерах, ахвотнікаў у войска патрэбную нам колькасьць 
мы не набярэм.

Неабходна прыняць наступныя мерапрыемствы:
1. Пры Вайсковых Камандатурах, калі нашы аддзелы будуць ар-

ганізоўвацца пры арміі, або пры мяйсцовых Камандатурах СС, калі 
будуць арганізоўвацца пры войсках СС, устанавіць нашых афіцэраў 
як пастаянных рэзэдэнтаў, якія-бы мелі права доступуда лягераў 
усходніх работнікаў і ваенна-палонных, і маглі-бы вясьці прапаганду 
і набор ахвотнікаў у Беларускае Войска. 

2. Устанавіць ува ўсіх акругах Нямеччыны апекуноў над беларускімі 
работнікамі ў лягерох па ўзору Мюнхэна.

3. Выступіць з хадатайствам перад адпаведнымі нямецкімі ўла-
дамі, каб нашых работнікаў пад поглядам выжыўленьня прыраўнялі 
да заходніх работнікаў.

5.*Арганізаваць пасылку беларускіх газэт у тыя лягеры, у якія яны 
не даходзяць.

КАМАНДУЮЧЫ  Б. К. А.
Кушэль

/Ф. К у ш э л ь/
Падпалкоўнік.

НА РБ, ф. 383, в. 1, спр. 2, арк. 58-62. Машынапіс. На дакумэнце 
маецца штамп Галоўнага кіраўніцтва вайсковых спраў БЦР, павод-
ле якога справаздача Кушаля была ім атрыманая 12 сьнежня 1944 
г. Атрымліваецца, што дата дакумэнта кімсьці была зробленая 
памылкова — 14 сьнежня 1944 г.

*Так у тэксьце, чацьвертага пункту няма.

Бэрлін, дня 15 сьнежня 1944
Афіцэра
1-га Кадравага Батальёну
Б. К. А.
Бондара Мікалая*
Быўшага Камандзіра
Бытэньскага
Батальёну Самааховы

Спадару
Прэзыдэнту Беларускае Цэнтральнае Рады

Праз Камандзіра 1-га Кадр. Бат. БКА

Праз Камандуючага БКА

Праз Кіраўніка Вайсковых Спраў БЦР.

Р А П А Р Т

13.XII-1944 г. я быў накіраваны разам з трымя жаўнерамі Бытэ-
ньскага б-на Самааховы ў распараджаньне камандзіра 1-га Кадр. 
Батальёну ў Бэрліне. Зьявіўшыся ў гэтым-жа дні ў канцылярыю 
батальёна, я звярнуўся да Ад’ютанта надлейт. Раманчука**, і падаў 
яму сваё накіраваньне, у якім было напісана, што я капітан. Надлейт. 
Раманчук запытаў мяне: “Калі Вы атрымалі рангу капітана?” Я яму 
адказаў, што рангу капітана БКА мне яшчэ не прызнана і я аб гэтым 
дакладаў Кіраўніку Вайсковых Спраў БЦР і Камандуючаму БКА як 
толькі зьявіўся і што гэта выясніцца ў працягу кароткага часу. Наступ-

*Мікалай Бондар, 1887 г. н. Праўдападобна, быў афіцэрам расейскага войска. 
У 1942-44 гг. камандаваў Быценьскім батальёнам Беларускай Самааховы 
(Слонімская акруга). Меў рангу капітана. Летам 1944 г. з часткай жаўнераў 
адыйшоў у Польшчу, а адтуль — у Нямеччыну. Ф. Кушаль даў яму такую 
характарыстыку: “Вельмі добры баявы камандзір батальёну, але з погляду на 
здароўе ў строй не надаецца. Мае баявыя заслугі як кам. бат. самааховы” (НАРБ, 
ф. 383, в. 1, спр. 2, арк. 3). Які лёс спаткаў М. Бондара па вайне — невядома.
**Сямён Раманчук, 1916 г. н.,беларускі вайсковы дзеяч. Ураджэнец вёскі Баяры 
Нясьвіжскага пав., цяпер Нясьвіжскі раён Менскай вобл. У 1930-я гады закончыў 
Нясьвіжскую настаўніцкую сэмінарыю, польскую школу падхарунжых. Прымаў 
удзел у нямецка-польскай вайне ў верасьні 1939 г. З 1940-га ў родных мясьцінах 
хаваўся ад НКВД, езьдзіў у Львоў. Падчас нямецкай акупацыі працаваў у 
грамадзянскай адміністрацыі ў Нясьвіжы. З сакавіка 1944 году — надлейтэнант 
беларускага войска, узначальваў пэрсанальнае бюро пры Галоўным кіраўніцтве 
БКА. У 1944-1945 гадах служыў у беларускіх вайсковых аддзелах у Нямеччыне. 
У 1945 г. арыштаваны і зьняволены ў менскай турме, адкуль у лютым 1946-
га зьдзейсьніў няўдалы пабег. Быў асуджаны на 10 гадоў зьняволеньня, 
знаходзіўся ў “Мінлагу” на Інце. У 1949 г. увайшоў у кіраўніцтва падпольнай 
інтэрнацыянальнай арганізацыі, якая рыхтавала паўстаньне вязьняў. У выніку 
здрады, усё кіраўніцтва падпольля было арыштавана ў 1950 годзе, Раманчука 
асудзілі на расстрэл.

ным пытаньнем надлейт. Раманчука было: “Ці былі Вы камандзірам 
Бытэньскага батальёну Самааховы і ў прысутнасьці пісараў канцыля-
рыі, сказаў: “Усіх камандзіраў батальёнаў, у тым ліку і Вас, належыць 
даўно разстраляць за тыя беды, якія здарыліся на Беларусі ў сувязі 
з ваеннымі падзеямі”.

Лічу сябе моцна і безпадстаўна абражаным за сябе і за свой Бы-
тэньскі батальён Самааховы.

Арганізацыя Бытэньскага батальёну Самааховы ў 1942 г., утры-
маньне яго, праца з ім, жыцьцё яго і барацьба з партызанамі, слава 
жаўнераў-герояў, аўтарытэт сярод насельніцтва і любоў сялянства 
да жаўнераў-самаахоўцаў ведамая ў-ва ўсёй Слонімшчыне і па-за 
межамі.

Быўшыя старшыні Слонімскага БНС-у надлейтэнант Зыбайло Ры-
гор* і капітан Васіленя Аляксей**, арганізатары Беларускай Самааховы 
ў Слонімшчыне, найлепш могуць пасведчыць аба мне, аб маёй працы і 
аб Бытэньскім батальёне Самааховы, бо Слонімскі акруговы БНС гэты 
батальён утрымоўваў на свой кошт і з афяр удзячнага насельніцтва 
ад 1942 году і да канца. 

Зусім неразумею захаваньня надлейтэнанта Раманчука ў адноша-
ньні да мяне і да майго Бытэньскага батальёну Самааховы і прашу 
Спадара Прэзыдэнта аб укараньні надлейтэнанта Раманчука і выда-
ньні загадаў, якія-б у далейшым недапускалі падобных выпадкаў.

М. Бондар

НА РБ, ф. 383, в. 1, спр. 2, арк. 72. Машынапіс. У арыгінале — лацінка.

*Зыбайла Рыгор (1913 — 1987), беларускі палітычны і вайсковы дзеяч. 
Ураджэнец цяперашняга Івацэвіцкага раёна. У верасьні 1939 г. у складзе 
польскага войска ваяваў супраць немцаў, патрапіў у палон. У бэрлінскую 
беларускую газэту “Раніца” дасылаў свае допісы і вершы. Пасьля вызваленьня 
працаваў у Беларускім камітэце ў Бялай-Падлясцы. У 1940 г. падчас нелегальнага 
пераходу мяжы быў затрыманы савецкімі памежнікамі, завербаваны савецкай 
дзяржбясьпекай і адпраўлены назад. Супрацоўнік абвера. Падчас нямецкай 
акупацыі кіраваў Слонімскім акруговым камітэтам БНС. Сябра ЦК Беларускай 
Незалежніцкай Партыі. У 1944 г. — афіцэр БКА, спецыяльнага батальёну 
“Дальвіц”, надлейтэнант. У канцы 1944 г. разам са сваім аддзелам перайшоў 
да французскіх партызанаў. У 1946 г. арыштаваны савецкай дзяржбясьпекай 
у Бэрліне. Пасьля зьняволеньня ў савецкіх канцлягерах, вярнуўся ў Беларусь у 
1950-х, жыў у Івацэвіцкім раёне.
**Васіленя Аляксей (1899 — 1978), беларускі палітычны і вайсковы дзеяч. 
Ураджэнец Гарадзеншчыны. У міжваенны час быў актывістам Таварыства 
Беларускай Школы і Беларускай Сялянска-Работніцкай Грамады. У верасьні 
1939 г. у складзе польскага войска ваяваў супраць немцаў, патрапіў у палон. 
Падчас нямецкай акупацыі працаваў у Слоніме, быў адным з кіраўнікоў мясцовай 
Беларускай Народнай Самапомачы. Удзельнічаў у стварэньні Слонімскай 
брыгады Беларускай Самааховы (1942). Маёр Беларускай Краёвай Абароны. 
У Бэрліне працаваў начальнікам канцылярыі Галоўнага кіраўніцтва вайсковых 
спраў БЦР. З пачатку 1950-х жыў у Аўстраліі.

***
БЕЛАРУСКАЯ
ЦЭНТРАЛЬНАЯ  РАДА Бэрлін, дня 5-га студзеня 1945
ГАЛОЎНАЕ  КІРАЎНІЦТВА
ВАЙСКОВЫХ СПРАЎ
№ 483/44 -т.

КАМАНДУЮЧАМУ  БКА

На № 224 ад 29.XII.1944 г. прашу паведаміць, чаму ў далучаных 
сьпісах не пак[а]зана асьветная падрыхтоўка ў курсантаў Афіцэрскіх 
Курсаў. Прашу падаць сьпіс з указаньнем асьветы.

К. Езавітаў
(Палкоўнік К. Езавітаў)

КІРАЎНІК ВАЙСКОВЫХ СПРАЎ
БЕЛАРУСКАЙ ЦЭНТРАЛЬНАЙ РАДЫ

НА РБ, ф. 383, в. 1, спр. 2, арк. 80. Машынапіс. На дакумэнце ма-
ецца штамп Галоўнага кіраўніцтва БКА і надпіс ад рукі: 

“Кір[аўніку] Вайск[овых] Спраў
Я Вам не падпарадкаваны і не абавязаны даваць справаздачу.
6.I.45 г. Кушэль”.

(працяг у наступным нумары)

ПРА БЕЛАРУСА, ЯКІ ВАЯВАЎ У 
“ПАЛЕСКАЙ СЕчЫ” БУЛЬБЫ-БАРАЎЦА 
Пра ўдзел беларусаў у “Палескай Сечы” (пазьней — УПА, УНРА) 

Бульбы-Бараўца 1941-1943 гг. практычна нічога невядома. Таму 
кожная вестка, кожны факт для нас вельмі каштоўны. 

Гаратаючы кнігу Косьця Гірняка “Украінський легіон самооборо-
ни. Причинки до історіі”1, якраз натрапіў на такую згадку. Невядомы 
нам беларус, які хаваўся пад псеўданімам “Рускі”, ваяваў спачатку 
ў “бульбаўскай” партызанцы, пасьля — у “мельнікоўскай”, а загінуў, 
калі быў у складзе “Ўкраінскага легіёна самаабароны” (таксама вя-
домы як “Волинський курінь”, а таксама 31-ы батальён СД). Некалькі 
словаў пра апошнюю фармацыю. Яна была сфармаваная з былых 
партызанаў-мельнікоўцаў, якія летам 1943-га былі раззброеныя бан-
дэраўскай УПА. Ня маючы магчымасьці ўтрымацца ў лесе, які ўжо 
апанавалі бандэраўцы і савецкія партызаны, мельнікоўцы пайшлі на 
кантакт зь немцамі і атрымалі дазвол на фармаваньне антыпарты-
занскай фармацыі. 

Беларускі ваяка загінуў у лютым 1944 году на Холмшчыне. Вось 
што піша пра гэта Косьць Гірняк:

“Прыкрай падзеяй, якая тут здарылася ў Аддзеле быў выпадак з 
мінамётам падчас страляньня мінамётнага разьліку. З нявысьветле-
ных дакладна прычынаў, адзін снарад, кінуты зусім нармальна ў рулю, 
не выляцеў з мінамёта, а разарваўся ў яго ўнутры, разарваўшы сам 
мінамёт і забіўшы Рускага, які зьяўляўся камандзірам мінамётнага 
разьліку, яго памочніка Ворана і цяжка параніла яшчэ двох байцоў. 
Страта вялікая. Рускі — такі быў яго псеўданім, бо псеўданімамі ёсь-
ць і ўсе імёны людзей Аддзелу, якія згадваюцца ў гэтым артыкуле 
— па нацыянальнасьці беларус, меў някепскі партызанскі досьвед. 
Ён яго распачаў яшчэ ў Палескай Сечы Бульбы, пасьля ва ЎПА, 
калі тая апошняя прыняла гэтую назву, пераходзіць з Палесься да 
лягеру Хріна на Крэмянеччыне, а яшчэ пазьней да баёвак на Дубен-
шчыне, дзе і далучаецца да Чэркаса падчас яго рэйду з Луччыны на 
Крэмянеччыну. Воран родам зь вёскі Бушчы каля Сьмігі, таксама з 
паважным падпольным досьведам яшчэ з перадваенных часоў, а 
пасьля ўжо і з часоў на працягу вайны. Абодвух пахавана каля Граба 
і таварышаў2”.3

васіль Пірог

� Гірняк К. Украінський легіон самооборони. Причинки до історіі. — Торонто, 
Онтаріо: накладом старшин і вояків легіону, 1977.
2 Чотавы Граб, ройны Церэн і яшчэ два байцы загінулі перад гэтым у ваколіцах 
Усьцілуга падчас выведчага рэйду ад рук польскіх партызанаў. Граб і Церэн былі 
“найвіднейшымі дзеячамі мельнікаўскай палітычнай сеткі і ўкраінскага збройнага 
падпольля на Крэмянеччыне”. Іх пахавалі “над дарогай Усьцілуг-Грубяшоў на 
правым беразе Буга, каля Усьцілуга”. Гл.: Украінський легіон самооборони. 
Причинки до історіі, б. 28-29.
� Украінський легіон самооборони. Причинки до історіі, б. 29-30.

ПАВЕДАМЛЕНЬНІ

НОВАЕ ПРА ПАЛЕСКІ БАТАЛЬёН БКА
Упершыню пра “Асобны беларуска-ўкраінскі дывэрсійны батальён” 

(іншыя варыянты назвы — “Палескі батальён Беларускай Краёвай 
Абароны”, “Пінскі (ўкраінскі) батальён БКА”) напісалі ў сваёй працы 
С. Ёрш і С. Горбік.1  Паводле іх версіі, гэтая вайсковая адзінка была 
створаная вясной 1944 г. з ініцыятывы сябра Беларускай Цэнтральнай 
Рады, кіраўніка Беларускай Незалежніцкай Партыі, агента абвера Ўсе-
валада Родзькі. Ён атрымаў дазвол на яе фармаваньне ад кіраўніц-
тва Паліцыі бясьпекі і СД у Генэральным камісарыяце “Беларусь”. 
Батальён, пасьля адпаведнай падрыхтоўкі, мусіў застацца ў савецкім 
тыле для дывэрсійна-выведчай дзейнасьці. Плянавалася, што ён 
будзе налічваць да 500 байцоў. Аддзел фармаваўся з былых байцоў 
УНРА атамана Бульбы-Бараўца, украінцаў, якія служылі ў беларускай 
паліцыі і ўдзельнікаў атрадаў беларускай самааховы з Палесься. У па-
чатку лета 1944-га “Асобны беларуска-ўкраінскі дывэрсійны батальён” 
перайшоў на нелегальнае становішча. Ён уваходзіў у “Палескую групу 
беларускага партызанскага руху”.2

У наступныя гады былі адшуканыя новыя матэрыялы пра стварэ-
ньне і дзейнасьць “Асобнага беларуска-ўкраінскага дывэрсійнага 
батальёну”. Пра арганізаваны выхад зь лесу ў канцы 1943 г. атрадаў 
і групаў “бульбаўцаў”, якія пасьля патрапілі ў згаданы аддзел, паве-
дамляе ў сваёй справаздачы ад лістапада 1943 году надлейтэнант 
Усевалад Родзька.3

Былы ўдзельнік “Палескага батальёну БКА” ўкраінец Іван Бяда 
ў сваіх успамінах падрабязна апісаў, як патрапіў у адзін з аддзелаў 
фармацыі, як вялася яго падрыхтоўка, згадаў пра паваенную парты-
занскую барацьбу ды пра сыход рэшткаў атрада Б. Мачалава на Захад 
у канцы 1947 г. (на той час з 75 чалавек засталося 18). Гэтая частка 
батальёну мела сваю базу ў 40 кіламетрах ад Пінску, падчас рэйдаў 
і буйных аперацый аб’ядноўвалася зь іншымі часткамі.4

Яшчэ адна згадка пра “Палескі батальён БКА” зьявілася на сайце 
газэты “Наша ніва” ў студзені 2009 года. Чытач выданьня андрэй 
Сухаверхі піша: “З два гады таму прыехаў па маці ў яе родную вёску 
Чухава Пінскага раёну. Яна тады гасціла ў роднай сястры, цёткі 
Ганзі. Чакаючы на падворку разгаварыўся з мужам цёткі — дзядзкам 
Мыхалко. Той рэагуе на маю беларускую мову:

“А шо то ты говорыш нэ по-нашому? Бы тыя бульбашы, шо по 

1 Ёрш С., Горбік С. Беларускі Супраціў. — Львоў, 2006, б. 105.
2 Тамсама.
� Арганізацыя беларускага антысавецкага падпольля ў 1943-1944 гг. у дакумэнтах 
нямецкіх архіваў // Беларускі Рэзыстанс, 2009, № 2 (7), б. 65-67.
4 Іван Бяда. Разам з беларусамі // Беларускі Рэзыстанс, 2009, № 2 (7), б. 136-139.

войні в нас булы. То то воны тоді комуністов порізалы”.
“А хто такія яны былі”, — запытваюся я.
“А хто іх знае, прыходылы дэсь з-под Барановыч”...5

Гэтая інфармацыя перагукаецца з успамінамі, запісанымі аўтарам 
гэтых радкоў у чэрвені 2007 году. Вось што ўспамінае жыхарка в. 
Каўняцін Пінскага раёну наста дубнавіцкая (1928 г.н.), якая падчас 
вайны і пасьля яе жыла ў вёсцы Парэчча:

“У нашай вёсцы Парэчча астанавіліся бульбаўцы. Зайшлі да нас 
у хату. Перад салдатамі наперадзе стаяў хлопчык, гадоў мо 15. 
Яны кажуць на яго: “Гэта наш Тарас Бульба, наш Тарас”. Забралі ў 
нас двух мужчынаў. Адзін пасьпеў вырвацца, аднаго забілі. Нейкая 
часьць засталася. Было іх чалавек 200. Спыніліся ў нас у хаце. 
Ляжалі-ляжалі. Мы дрыжымо, ня знаем, што рабіць. А яны пасты 
ўстанавілі. 

Усякі говар быў. Але яны прыйшлі, напэўна, з Украіны, бо пераваж-
ная большасьць была ўкраінцамі.

У нас праз дарогу жыў парцейны чалавек. Ён залез на чардак і 
пачаў страляць па бульбаўцах. Куды там, іх было чалавек 200. Дык 
яны забралі сакратара сельсавета Андрэя і яшчэ там аднаго, Івана. 
Павялі на вёску Альшанка. Андрэя расстралялі і захавалі ў суседняй 
вёсцы ў яме з бульбай. Разам зь ім расстралялі нашага настаўніка. 
Іван пасьпеў вырвацца, прыбег дамоў, голы ў бяльлю. 

У нас [бульбаўцы] сядзелі па хатах. Адпачылі і пайшлі на Альшан-
ку, на Лагішын. Гэта было прадвесьне (сакавік?) 1944 году. [Насамрэч 
— 1945 году — рк] Ужо Саветы былі. Савецкая армія прайшла…

Нейкая часьць захавалася, украінскі говар пераважна. Пайшлі 
на Альшанку. Форма была нямецкая і нейкая жоўтая, памешаная 
форма была. Пагоны былі, белыя, нямецкія. Зброя вельмі добрая, 
нямецкая. Яны называлі сябе бульбоўцамі. І мы іх тады называлі 
бульбоўцамі. Ведалі, што Тарас Бульба на Ўкраіне быў нейкі там 
дзеяцель, воін. 

Мы глядзім і дзівімся, колькі іх — яны ўсё ідуць і ідуць у вёску. Быка 
зарэзалі. Мая маці запрашае іх за стол, а яны нешта сваё разгарнулі, 
пачалі есьці. “Дайце падушкі”, — кажуць. Гэта ноччу было. Паспалі 
ў нас, бо хата бальшая.

І ранкам было. Яны йшлі з Моталя на Лагішын. Была трывога. 
Баёў ніякіх не было. Іх ніхто не чапаў — яны пайшлі ў бок Ганцаві-
чаў. Ніводнага немца сярод іх не было. Усе былі ўкраінцамі. Можа 
былі й беларусы, але ў нас былі ўкраінцы. Узброеныя былі добра і 
аўтаматы былі, і ўсё. 

У нас пры немцах была Беларуская Армія. Была мабілізацыя, але 

5 http://nn.by/?c=ar&i=22796

хто хацеў дабравольна ішоў. У нас адзін пайшоў там такі Пятрусь 
Клімовіч. Пры саветах яго разьнюхалі і далі 15 год. Пасьля вяртаньня 
выехаў у Польшчу і там застаўся жыць. Немцы хадзілі агітавалі: 
хадзіці ў беларускую армію. Вось той Клімовіч і пайшоў. Здаецца, 
пункт у Ганцавічах быў”.6

Як бачым, знаходзіць пацьвярджэньне інфармацыя С. Ярша і С. 
Горбіка, што “гэтая вайсковая адзінка дысьлякавалася ў лясах паміж 
Баранавічамі і Пінскам”.7

Высьвятляецца, што партызаны-бульбаўцы выходзілі на сувязь 
зь немцамі яшчэ ў пачатку лета 1944 году. Яны таксама праходзілі 
падрыхтоўку, атрымлівалі зброю, боепрыпасы, харчаваньне, для іх 
будаваліся лясныя базы. Прывядзем тут урывак з “Уласнаручных 
сьведчаньняў ваеннапалоннага фельдфебеля нямецкай арміі Паўлюс 
Альфонса” ад верасьня 1945 году. Дакладна невядома, ці згаданы 
ім аддзел (і ён, відавочна, не “бандэраўскі”, а “бульбаўскі”) быў да-
лучаны да “Палескага батальёну БКА”, ці дзейнічаў, як самастойная 
адзінка.  

Вось што распавёў Альфонс Паўлюс: “Летам 1944 г. 1-Ц 2-й арміі 
маёр ДЭДКІНД паведаміў атраду “Абвэра” 205, што ў раёне ХХ корпуса 
праз лінію фронта перайдуць… з атраду “Тараса Бульбы”. Паводле 
сьведчаньняў перабежчыкаў, гэты атрад падвяргаўся перасьледу 
з боку НКВД, быў вельмі стомлены, ня меў боепрыпасаў і харчоў і 
прасіў дапамонгі ў немцаў. У гэты час я знаходзіўся ў атрадзе “Абвэр” 
205, які месьціўся ў Фіяновічах, у 12 км. на захад ад Драгічына. Атрад 
205 атрымаў ад маёра Дэдкінда загад перакінуць некалькі агентаў у 
атрад “Тараса Бульбы” праз р. Прыпяць (прыблізна 30 км. на поўд-
зень ад Драгічына) разам з перабежчыкамі з гэтага атраду і на месцы 
праверыць правільнасьць сьведчаньняў перабежчыкаў. Лейтэнант 
ЛАЎЭР, малодшы афіцэр атрада “Абвера” 205, я і чалавек восем 
агентаў накіраваліся ў ХХ корпус для таго, каб там зьдзейсьніць пе-
ракідку людзей. Аднак гэтае мерапрыемства не было зьдзейсьнена, бо 
прыйшло паведамленьне, што рэшткі атрада праз 1-2 дні перайдуць 
на бок нямецкіх войскаў. Пасьля гэтага атрад 205 атрымаў загад ад 
аддзела 1-Ц сканцэнтраваць усіх перабежчыкаў. Гэтая задача была 
даручана лейтэнанту ХАСЕЛЬМАНУ (малодшаму афіцэру атрада 
205), які сабраў усіх перабежчыкаў з гэтай групы ў адной вёсцы, не-
далёк ад Фіяновічаў. Я быў там 1-2 разы, дастаўляючы лейтэнанту 
Хасэльману абмундзіраваньне, якое я атрымаў у армейскім складзе 
ў Брэст–Літоўску. У ХАСЕЛЬМАНА сабралося чалавек 120 перабеж-
чыкаў. Ад яго я даведаўся, што атрад “Тараса Бульбы” належыць да 
бандэраўцаў.

6 Расшыфроўка дыктафоннага запісу, зробленага аўтарам у чэрвені 2007 году.
7 Беларускі Супраціў, б. 105.

ХАСЕЛЬМАН скамплектаваў зь іх новыя групы, правёў выбары 
новых кіраўнікоў, вучыў іх карыстацца нямецкай зброяй. На поўд-
зень ад Драгічына, паміж каналам і ракой Прыпяць былі ўладкаваны 
патаемныя склады для зброі і харчоў. Група пры наступе Чырвонай 
арміі засталася на вызваленай тэрыторыі ў лясным і балоцістым 
раёне на захад ад складоў зброі і боепрыпасаў, на ўсход ад вёскі 
Маларыта. Гэта я даведаўся ад лейтэнанта ХАСЕЛЬМАН, які кіраваў 
гэтай аперацыяй”.8

Безумоўна, найбольш поўная інфармацыя аб дзейнасьці “Асобнага 
беларуска-ўкраінскага дывэрсійнага батальёну” знаходзіцца ў апе-
ратыўных матэрыялах і справаздачах савецкай дзяржбясьпекі, якая 
вяла зь ім барацьбу. Каштоўная інфармацыя захоўваецца і ў архівах 
на Захадзе. Паводле няспраўджанай інфармацыі, захаваліся здымкі, 
зробленыя падчас баёў згаданага аддзелу ў 1945-1947 гг.

раман клявец

8 Собственноручные показания военнопленного фельдфебеля германской армии 
ПАЎЛЮСА Альфонса о деятельности пункта “Абвер” у гор. Кракове от 24-29 
сентября 1945 года // Дюков А. Второстепенный враг. ОУН, УПА и решение 
“еврейского вопроса”: Монография. — Москва: REGNUM, 2008, б. 108-109.



110

БЕЛАРУСКІ РЭЗЫСТАНС

ПАРТЫЗАНСКІ АТРАД БРАНІСЛАВА 
НАЙДЗёНКА НА МёРШчЫНЕ

Мёрскі раён быў адным з самых “неспакойных” у былой Полацкай 
вобласьці ў першае паваеннае дзесяцігодзьдзе. Паводле зьвестак 
Упраўленьня МГБ БССР па Полацкай вобл., падчас нямецкай акупацыі 
ў раёне налічвалася да 800 “актыўных удзельнікаў” сеткі “польскіх і 
беларускіх нацыяналістычных антысавецкіх арганізацыяў”. Большая 
частка іх летам 1944-га адыйшла зь немцамі на захад, але на Мёрш-
чыне засталіся сем’і гэтых людзей. 128 чалавек “контррэвалюцыйнага 
элемэнту”, што заставаўся на месцы, ворганы МГБ арыштавалі ў пер-
шыя паваенныя гады, але і іх сем’і жылі далей на Мёршчыне. Таксама 
дзяржбясьпека налічыла ў раёне на 1948 год 96 “кулацкіх сем’яў”, 
многія кіраўнікі якіх, “сабатуючы выкананьне сваіх абавязацельстваў 
перад дзяржавай пераходзілі на нелегальнае становішча”.

“Антысаветчыкі” ня толькі зрывалі мерапрыемствы савецкай ула-
ды, але і “тэрарызавалі” мясцовы савецкі і партыйны актыў. Верагодна, 
найбольш актыўна дзейнічаў партызанскі атрад Браніслава Найд-
зёнка. Каб зьнішчыць базу, на якой трымаўся супраціў, у лістападзе 
1948-га сакратар Полацкага абкаму КП(б)Б  І. Ганенка прапанаваў 
кіраўніцтву кампартыі рэспублікі выселіць з раёну “74 сям’і бандытаў-
тэрарыстаў і найбольш актыўных кулакоў і здраднікаў”.* 

Кандыдатамі на высяленьне былі бацька Найдзёнка — 58-гадовы 
Юры Лявонцьевіч, маці — 53-гадовая Марыя Іванаўна, браты — 15-
гадовы Пётр, 8-гадовы Тадэвуш. Усе яны жылі ў вёсцы Мілашава. 
Яшчэ адзін брат атамана — 21-гадовы Франц Найдзёнак у той час 
служыў у савецкім войску. 

Аналізуючы сьпісы кандыдатаў на высяленьне, удалося скласьці 
сьпіс часткі атрада Найдзёнка, які дзейнічаў у 1948 годзе ў Мёрскім 
раёне. 

браніслаў найдзёнак — камандзір атрада,
Віктар Якубоўскі,
Аляксандар Кузьмічонак,
Вікенці Анецько,
Данат Яцыпа,
Эдуард Смулько — партызаны.

цл, г. менск

*НАРБ, ф.4, в.62, спр.17, арк.25-27.

СПРАВУ ПА ВЫШУКУ МІХАЛА ВІТУШКІ 
КГБ ЛССР ЗАКРЫЎ ТОЛЬКІ Ў 1985 ГОДЗЕ

У красавіку 2010-га блогер burk, праглядаючы вопіс № 45 спраў 
аператыўнага ўліку КГБ Літоўскай ССР, што захоўваюцца ў Асобым 
архіве Літвы, натрапіў і на некалькі прозьвішчаў вядомых беларускіх 
дзеячоў, а сярод іх — Міхала Вітушкі.1

У вопісу, які даступны ў інтэрнэце, згадваецца вышуковая справа 
№ 285 Вітушкі Міхаіла Апанасавіча, 1907 г. н. на 27 аркушах. Яна была 
распачатая 17 верасьня 1949 г., а спыненая 22 траўня 1985 г.2

Што ў ёй можа быць? Пастановы па справе, сьпісы аператыўных 
працаўнікоў, сьпісы “сувязяў” асобы, якую шукалі, а таксама дакумэ-
нты, якія яго “кампраметавалі”, запыты, даведкі, пляны аператыўных 
мерапрыемстваў, рапарты, агентурныя паведамленьні, пратаколы 
допытаў. Аднак аб’ём справы невялікі, што сьведчыць пра адсутнасьць 
значных посьпехаў у пошуку месцазнаходжаньня М. Вітушкі. 

Калі асоба, як М. Вітушка, знаходзілася ва ўсесаюзным вышуку, 
тэрытарыяльныя органы КГБ, у зоне адказнасьці якіх жылі яго сваякі 
(альбо іншыя асобы, добра зь ім знаёмыя), вялі дублікат справы 

� Еще раз Михась Витушко // 2010, 23 красавіка; http://burk001.livejournal.
com/28076.html
2 http://media.hoover.org/sites/default/files/documents/lithuanian_kgb_opis45_reg-
ister.pdf



112

БЕЛАРУСКІ РЭЗЫСТАНС

па вышуку. Адначасова ўсе вы-
шуковыя дзеяньні ўзгадняліся з 
ворганам КГБ, які вёў галоўную 
справу па вышуку.3

У нашым выпадку галоўная 
справа знаходзілася ў Маскве, 
дублікаты вялі КГБ БССР і КГБ 
ЛССР. Дарэчы, у 1990 годзе 
частка спраў аператыўнага ўлі-
ку, спыненых спраў па вышуку 
была зьнішчаная альбо вывезе-
ная ў Расею. Справа М. Вітушкі 
знайшлася сярод тых, што за-

сталіся і ў 1996 г. былі ўключаныя ў опіс № 45 фонда № К-1 Асобага 
архіву Літвы.

У вопісе таксама згадваецца агентурна-вышуковая справа лейтэ-
нанта “Дальвіца” Мікалая Рулінскага (1923 — 2002) на 275 аркушах, 
заведзеная 23 красавіка 1947 г. і спыненая 31 ліпеня 1981 г. Як вядома, 
Рулінскі быў арыштаваны ў 1949 г. у Польшчы, вызваліўся ў 1957-м, 
жыў у Літве. Паколькі Рулінскі падтрымліваў сувязь з шэрагам дзея-
чоў беларускай эміграцыі (напрыклад, Міхасём Зуём, таксама былым 
афіцэрам “Дальвіца”), бываў у Польшчы, яго маглі распрацоўваць аж 
да пачатку 1980-х гадоў.

Там жа ў вопісу згадваецца двухтомная справа (больш за 600 
аркушоў) агентурнай распрацоўкі аднаго з лідэраў Беларускай 
Хрысьціянскай Дэмакратыі Адольфа Клімовіча (1900 — 1970). Яе 
распачалі ў сьнежні 1957-га, пасьля вяртаньня Клімовіча ў Вільню 
са зьняволеньня, а спынілі ў верасьні 1985-га, калі яго даўно ўжо не 
было сярод жывых. 

СЁ

Цытата ў тэму:
“В последнее время в СМИ нередко можно встретить инфор-

мацию, выдающуюся за истину в последней инстанции, которая 
ранее якобы скрывалась КГБ. В действительности, при ее деталь-
ном изучении, становится понятно, что никакая это не забытая 
правда, а простая фальсификация… Чтобы не быть голословным, 
приведу пример. Со второй половины 1940-х гг. гуляет байка о де-
ятельности полумифической антисоветской организации “Черный 
кот” под руководством Михася Витушки. Якобы она базировалась в 

�  http://media.hoover.org/sites/default/files/documents/lithuanian_kgb_opis45_reg-
ister.pdf

Налибокской пуще, насчитывала несколько десятков тысяч человек 
и совершила несколько “подвигов”. А именно в 1949 г. захватила 
Новогрудок и выпустила из тюрьмы НКВД всех жертв тоталита-
ризма. В 1948 г. “лесовики” на сутки освободили от энкаведистов 
Кобрин и еще несколько городов. Детальное изучение архивных 
документов показало, что эти измышления, впервые появившиеся 
в белорусской эмигрантской прессе в 1940-е гг., успешно переко-
чевали в 21-й век и выдаются за достоверные научные факты. 
Кому-то это выгодно…”.

владимир дорошевич,
Начальник Центрального архива КГБ Беларуси

Цытуецца паводле наступнай публікацыі: Волчков В. История 
без секретов. Архив Комитета госбезопасности — хранилище 
истории // Рэспубліка, 2010, 12 траўня, № 85; http://www.respublika.
info/4997/collocutor/article39191/

камэнтар  “бр”: 
Шкада, што афіцыйныя асобы сёньня робяць такія заявы, бо ўжо 

заўтра давядзецца казаць зусім іншае. Ну што ж, гэта іх права. Але 
відавочна, што публікацыю гэтую справакавала неразумная зацемка 
аднаго аўтара ў недзяржаўнай газэце (Пра яе “БР” ужо пісаў. Гл.: Пра 
“фантаста” з Барысава // Беларускі Рэзыстанс, 2009, № 2 (7), б. 164). 
Чалавек дапісаўся да таго, што нават іншую дату прыдумаў для нападу 
“лесавікоў” на Наваградак — 25 сьнежня 1949 году. Адмаўляючы факт 
правядзеньня такой акцыі ў 1949 г., крытыкі будуць мець рацыю, бо ў 
тым годзе яе не было, яна была праведзеная ў сакавіку 1948-га. 

АРГАНІЗАЦЫЯ ВЭТЭРАНАМІ 
БЕЛАРУСКАГА СУПРАЦІВУ 

ПРАВАСЛАЎНАГА ЖЫЦЬЦЯ Ў 
ПАЎДНёВАЙ АМЭРЫЦЫ І БЫЛЫ 

АРХІЯПІСКАП БАПЦ АПАНАС (МАРТАС) 
Аб жыцьці вэтэранаў беларускага Супраціву ў Паўднёвай Амэры-

цы, а тым больш аб іх духоўным, рэлігійным жыцьці вядома досыць 
мала. Гэта тлумачыцца рознымі прычынамі, але найперш агульнымі 
абставінамі іх жыцьця і працы на эміграцыі.* Фактычнай базай для 
напісаньня гэтага паведамленьня зьяўляюцца лісты дваіх былых бе-
ларускіх партызанаў з Аргентыны, якія ў іх адказваюць на некаторыя 
пытаньні, пастаўленыя аўтарам. Таму дадзены тэкст, не прэтэндуючы 
на дасканаласьць і поўнасьць, выкліканы даць пэўны стымул для 
будучых дасьледчыкаў. 

У канцы 1940-х — у пачатку 1950-х гадоў пачалося перасяленьне 
беларусаў, што адразу пасьля вайны апынуліся ў лягерах для пера-
мешчаных асобаў (IRO — International refugee organization) у Заходніх 
зонах акупацыі Нямеччыны, у краіны Амэрыкі, у Аўстралію, Новую 
Зэляндыю. Сярод тых, хто чакаў эміграцыі на амэрыканскі кантынэнт, 
былі і ўдзельнікі беларускага нацыянальнага партызанскага руху, якія 
здолелі перабрацца зь Беларусі на Захад у 1945-1949 гадах.

Асобную групу вэтэранаў складалі ўдзельнікі т. зв. “незалежнай 
беларускай партызанкі”, якія ваявалі і супраць немцаў, і супраць саве-
таў. Гэта былі байцы атрадаў Харэўскага і Перагуда, а таксама іншых 
беларускіх камандзіраў, якім пашанцавала прарвацца на Захад. 

Што вызначала гэтых людзей сярод іншых беларускіх уцекачоў? 
Паводле сьведчаньня аднаго зь іх, гэта былі “пераважна маладыя 
праваслаўныя беларусы ва ўзросьце да 30-35 гадоў, зь вёсак бела-
рускага Палесься, што ня мелі вялікай асьветы і больш схільныя 
да сялянскае працы…”.1 Як сьведчыць іншы беларускі вэтэран, яны 

� Ліст Лявона Маркевіча да аўтара ад 18 лістапада 2009 г.
*Былыя ўдзельнікі антыбальшавіцкага змаганьня, якія апынуліся на эміграцыі, 
справядліва баяліся савецкіх агентаў. Таму яны не падтрымлівалі сувязь са 
сваякамі ў Беларусі, не “сьвяціліся” на бачынах эміграцыйнага друку, зьмянялі 
прозьвішчы. У канцы 1940-х у Бразілію выехала каля 100 былых беларускіх 
партызанаў. Пасьля некаторыя зь іх перабраліся ў Аргентыну, Парагвай, Балівію. 
Сустрэчы вэтэранаў праводзіліся пры жыцьці іх камандзіраў Якуба Харэўскага 
(трагічна загінуў у 1968 г.) і Івана Перагуда (памёр у 1984 г.). Некаторыя з 
былых партызанаў падтрымлівалі сувязь з таронцкай газэтай “Беларускі голас”. 
— Заўвага “БР”.

былі “стомленыя ад вайны і палітыкі, жадаючыя проста мірна ара-
ць сваё поле і жыць пладамі сваёй працы”. 2 Таму “ўрбаністычнае 
жыцьцё ў ЗША” 3 іх ня вельмі прываблівала, а краіны Паўднёвай 
Амэрыкі (найперш, Аргентына) давалі надзею на хуткае атрыманьне 
ўласнай зямлі і працу на ёй. Таксама не апошнюю ролю адыгрываў 
факт наяўнасьці там беларусаў, што эмігравалі туды ад сярэдзіны 
1920-х гадоў з Польшчы. Некаторыя вэтэраны нават мелі сярод іх 
сваякоў альбо знаёмых. Здавалася, яны зрабілі добры выбар, але 
выявілася, што ня ўсё так проста…

Апынуўшыся ў Аргентыне, беларускія вэтэраны-антыкамуністы 
сутыкнуліся амаль з поўным неразуменьнем сваіх суродзічаў, бо 
пераважная іх большасьць была настроена прасавецкі і прытрым-
лівалася камуністычных (як мінімум, моцна левых) поглядаў. Новыя 
эмігранты зь ліку ўдзельнікаў беларускага Супраціву апынуліся “не-
пажаданымі” у асяродку “старой” беларускай эміграцыі.* Гэта і пад-
штурхнула іх да стварэньня ўласных грамад і арганізацый, пераважна 
антысавецкіх і антыімпэрскіх. Апрача таго, былыя партызаны спра-
вядліва не выключалі рэпрэсій “праз агентуру КДБ, якая прасякла 
ва ўсе арганізацыі старой эміграцыі і мела шмат інфарматараў і 
памагатых…”.4

Ня менш праблемаў выклікала і арганізацыя духоўнага жыцьця. На 
час эміграцыі беларускіх вэтэранаў у Аргентыну, праваслаўнае жыць-
цё там было прадстаўлена наступнымі Праваслаўнымі Цэрквамі:

1. Руская Грэка-Праваслаўная Царква Расейскай імпэрыі, якая 
дзейнічала ў Аргентыне ад канца ХІХ ст. Пасьля вядомай дэклярацыі 
мітрапаліта Сергія (Старагародзкага) 1927 году частка яе прыходаў 
перайшла ў Рускую Праваслаўную Царкву Замежжа.

2. Экзархат Канстантынопальскага Патрыярхату ў Паўночнай 
і Паўднёвай Амэрыцы. У апошні ўвайшла частка парафій Рускай 
Грэка-Праваслаўнай Царквы. Таксама ў Аргентыне існавалі грэцкія і 
румынскія парафіі Канстантынопальскага Патрыярхату.

3. Таксама, згодна дадзеных Рускае Праваслаўнае Царквы 
Маскоўскага Патрыярхату, у чэрвені 1947 г. у Буэнас-Айрэсе была 
створана праваслаўная грамада Маскоўскага Патрыярхату, якая 
неўзабаве была пераўтворана на “Аргентынскую япархію Маскоўс-
кага Патрыярхату” .  Але, а ні ўладыка Апанас (Мартас), а ні іншыя 
крыніцы гэтае грамады, у якасьці нейкай сур’ёзнае рэлігійнае струк-
туры, не ўзгадваюць. Хутчэй за ўсё, гэта была нейкая акцыя савецкіх 

2 Ліст Яна Процькі да аўтара ад 28 сьнежня 2009 г.
� Тамсама.
4 Ліст Л. Маркевіча да аўтара ад 18 лістапада 2009 г.
*Партызан Сьцяпан Гукалюк успамінаў: “У Берысе яшчэ астаткі перадваенных 
нашых старых эмігрантаў, а больш іхныя сыны: трымаюцца беларушчыны… 
аднак усе яны дурныя камуністы, бо кажуць: там [у БССР] воля для беларусаў”. 
Гл.: Беларускі голас (Таронта), 1988, № 342, сакавік. — “БР”.

спэцслужбаў, якая ў асяродках антысавецкае 
эміграцыі (як расейскае, так і беларускае) уп-
лыву ня мела.

Даваенная беларуская эміграцыя, як сьвед-
чыць адзін зь беларускіх вэтэранаў, уласнага 
праваслаўнага жыцьця ў Аргентыне не ства-
рыла. Праваслаўныя беларусы пераважна на-
ведвалі парафіі РПЦЗ і нешматлікія славянскія 
службы Канстантынопальскага патрыярхату, 
але актыўнымі парафіянамі не зьяўляліся. Да 
таго ж, левыя погляды істотна паўплывалі на 
наяўнасьць рэлігійных перакананьняў сярэд-
няга і малодшага пакаленьняў.

Апроч адсутнасьці ўласна беларускіх пра-
васлаўных грамад, беларускія вэтэраны сутык-
нуліся і з шэрагам культурніцкіх, маральных і 
палітычных праблемаў у існуючых праваслаўных асяродках Арген-
тыны. Па-першае, беларускія вэтэраны прайшлі пэўнае палітычнае 
выхаваньне ў сваіх атрадах і стаялі на грунце незалежнасьці Беларусі. 
Але існуючыя славянскія праваслаўныя грамады былі створаны ра-
сейскай палітычнай эміграцыяй і былі найперш носьбітамі расейскай 
імпэрскай сьвядомасьці. Расейцы адмаўлялі ня толькі магчымасьць 
існаваньня незалежнай Беларусі, а нават існаваньне беларусаў як 
нацыі. Ужо ад першых спробаў наведваньня беларускімі вэтэранамі 
богаслужбаў у РПЦЗ альбо рускіх парафіях Канстантынопальскага 
патрыярхату пачаліся канфлікты на палітычнай глебе.

Па-другое, пераважная большасьць вэтэранаў атрымала пачат-
ковую адукацыю ўжо пасьля 1917 году ў Польшчы, таму расейскую 
мову яны разумелі досыць слаба. Апошняе выклікала ня толькі 
неразуменьне казаньняў рускіх сьвятароў, а і непаразуменьні пры 
спробах споведзі.5

Як падаецца сёньня, у такой сытуацыі было б лягічна стварыць 
беларускую праваслаўную грамаду і зьвярнуцца да Беларускай Аў-
такефальнай Праваслаўнай Царквы. Але перашкодай у такім выра-
шэньні праблемы стала спэцыфіка працы вэтэранаў. Яны пераважна 
зараблялі сабе на жыцьцё сялянскай працай, а значыць не жылі 
лякальнай грамадой (грамадамі), як гэта было, напрыклад, у ЗША 
альбо Аўстраліі. У большасьці выпадкаў былыя партызаны жылі на 
дастаткова вялікай адлегласьці адзін ад аднаго. Зборы вэтэранаў 
адбываліся пераважна па вялікіх сьвятах альбо знакавых падзеях у 
жыцьці кожнага зь іх.

Адзін з вэтэранаў сьведчыць: “Галоўнай праблемай з нашага боку 
была немагчымасьць пабудовы нейкага рэлігійнага цэнтру і ўтрыма-
ньне сьвятара... Нават адаслаць нейкага на вучобу [у праваслаўную 
сэмінарыю] ў ЗША альбо Канаду ня мелі магчымасьці”.6

5 Ліст Я. Процькі да аўтара ад 28 сьнежня 2009 г.
6 Ліст Л. Маркевіча аўтару ад 18 лістапада 2009 г.

Уладыка Апанас 
(Мартас)

Паводле сьведчаньня Яна Процькі, перапіска ініцыятыўнай групы 
беларускіх вэтэранаў і архірэяў БАПЦ трывала ад пачатку 1950-х 
гадоў, але аніякіх рэальных вынікаў не прынесла. На наша мерка-
ваньне, адсутнасьць плённых перамоваў тлумачыць той факт, што 
абодва бакі ня мелі рэальных рэсурсаў дзеля заснаваньня і ўтрыма-
ньня дзейнай парафіі ў Аргентыне. Справа “зрушылася зь мёртвай 
кропкі” з прыездам у Буэнас-Айрэс былога архірэя БАПЦ, а на той 
час РПЦЗ, уладыкі Апанаса (Мартаса).* Сёньня цяжка вызначыць, 
хто першы пайшоў на кантакт. Паводле сьведчаньня Яна Процькі**, 
“…летам 1956 г. уладыка Апанас сустрэў аднаго нашага сябра, які 
працаваў на сядзібе старога рускага [эмігранта], і праз яго наладзіў 
сустрэчу зь намі…”.7 А вэтэран Лявон Маркевіч*** сьцьвярджае, што 
“беларускія вэтэраны пайшлі на прыём да ўладыкі Апанаса ў жніўні 
1956 г.”. 8 Уладыка Апанас бяз вонкавых ваганьняў прыняў да сэрца 
патрэбы беларускіх вэтэранаў.

Паводле Л. Маркевіча, ужо ў верасьні 1956 году “праз аднаго руска-
га, уладыка дапамог арэндаваць памяшканьне невялікага магазына 
ў Буэнас-Айрэсе і паступова зрабіць там невялікую праваслаўную 
каплічку”. 9 Хутчэй за ўсё, як ускосна сьведчаць беларускія вэтэраны, 
уладыка Апанас узяў на сябе і большую частку выдаткаў пры ўладка-
ваньні капліцы. Яна была асьвечаная недзе ў канцы лістапада альбо 
ў пачатку сьнежня ў гонар мучаніка Меркурыя Смаленскага (24 ліста-
пада старога стылю), бо вядома, што ўладыка Апанас ужо ў сьнежні 
1956 г. некалькі разоў зьбіраў там беларусаў на богаслужбы. 10

Як сьведчыць Ян Процька, які пэўны час выконваў абавязкі ста-

7 Ліст Я. Процькі да аўтара ад 28 сьнежня 2009 г.
8 Ліст Л. Маркевіча да аўтара ад 18 лістапада 2009 г.
� Тамсама.
10 Тамсама.
*Архіяпіскап Апанас (Мартас, 1904 — 1983), беларускі праваслаўны царкоўны 
дзеяч. У 1930 г. скончыў тэалагічны факультэт Варшаўскага ўніверсітэта. 
Удзельнік Усебеларускага царкоўнага сабору ў жніўні 1942 г., япіскап Віцебскі і 
Полацкі. З 1944 г. жыў Нямеччыне, у 1946-м перайшоў пад юрысдыкцыю Рускай 
Праваслаўнай Царквы Замежжа. Аўтар успамінаў, некалькіх кніг па гісторыі 
Беларускай Праваслаўнай Царквы. Пахаваны ў Сьвята-Троіцкім манастыры ў 
Джорданвіле (штат Нью-Ёрк). 
** Ян (Іван) Канстанцінавіч Процька — нарадзіўся ў 1923 г. у Кобрыне. З лютага 
1942 г. да кастрычніка 1946 г. — баец атрада Я. Харэўскага. Быў паранены і да 
красавіка 1947 г. хаваўся ў сваякоў у Польшчы, пасьля сышоў у Зах. Нямеччыну. 
Эміграваў у Аргентыну ў 1948 г. па садзейнічаньню свайго дзядзькі, які зьехаў 
туды яшчэ ў 1927 г.
***Лявон Пятровіч Маркевіч — партызан атрада Я. Харэўскага. Да восені 1945-
га партызаніў у БССР, пасьля (да сыходу на Захад) — на Беласточчыне. Жыве 
каля Буэнас-Айрэса. Больш пра яго гл.: Ёрш С., Горбік С. Беларускі Супраціў. 
— Львоў, 2006, б. 242-245. 

расты капліцы, уладыка Апанас чытаў беларусам адмысловыя навукі, 
прамаўляў казаньні на беларускае мове. 11 Частку гэтых прамоваў і 
казаньняў сп. Процька запісваў і сёньня мы можам параўнаць іх зь 
вядомымі працамі архіяпіскапа Апанаса (Мартаса). Як мы выявілі, 
“беларускія творы” ўладыкі Апанаса ёсьць крыху зьмененымі вары-
янтамі ягоных казаньняў і пасланьняў сваёй рускай пастве РПЦЗ. 
Прамаўляліся (хутчэй за ўсё і пісаліся) яны на палескай “трасянцы” 
г. зн. моўна адаптаваліся пад аўдыторыю беларускіх вэтэранаў.

Але, нягледзячы на ўсе пададзеныя вышэй факты, дзеля мяне, як 
дасьледчыка, адкрытым застаецца пытаньне аб рэальнай арганізацыі 
ў Буэнас-Айрэсе беларускай парафіі ў складзе РПЦЗ. Бо, як сьвед-
чыць Л. Маркевіч: “Мы ня мелі сталага памяшканьня дзеля збораў у 
Буэнас-Айрэсу, а капліца адчынялася па дамоўленасьці з гаспадаром 
[памяшканьня] альбо ўладыкам Апанасам”.12 А Я. Процька піша: “У 
красавіку 1957 г. я атрымаў месца працы на плянтацыі і зьехаў зь 
гораду [Буэнас-Айрэса], пасьля мяне капліцай апекаваўся гаспадар 
памяшканьня, расеец”. 13 

Такім чынам, можна зрабіць выснову, што беларускія вэтэраны 
зьбіраліся на службы толькі па вялікіх сьвятах і, верагодна, ня мелі 
сталага сьвятара. Іх патрэбы, па меры неабходнасьці, задавальняў 
уладыка Апанас.

Паводле сьведчаньняў абодвух вэтэранаў, асноўным арганіза-
тарам сустрэч і падтрымкі агульнага жыцьця быў іх былы камандзір 
Якуб Харэўскі. Праўдападобна, менавіта ён, кантактуючы зь уладыкам 
Апанасам, жывіў і рэлігійнае жыцьцё сваіх баявых сяброў, бо, як сь-
ведчыць Л. Маркевіч: “…пасьля гібелі нашага камандзіра [2 красавіка 
1968 г. у Бразіліі], нашы сустрэчы пачалі рабіцца ўсё больш рэдкімі 
і да канца лета 1968 г. амаль скончыліся…”. 14 

Можна дапусьціць, што кантакты ўладыкі Апанаса зь беларускімі 
вэтэранамі не засталіся па-за ўвагай рускіх нацыяналістаў. Шматлікія 
даносы на ўладыку Апанаса зь абвінавачаньнямі ў “антырускай дзей-
насьці” дасылаліся ў сынод РПЦЗ, адбываўся перасьлед на бачынах 
газэт і часопісаў рускай імпэрскай эміграцыі. Усё гэта прымушала 
ўладыку Апанаса ўсяляк маскаваць свае кантакты зь беларускімі 
вэтэранамі і дапамогу ім.

Таму, пасьля таго, як у 1969 годзе сынод РПЦЗ адхіліў уладыку ад 
кіраваньня Аргентынскай япархіяй РПЦЗ, беларуская праваслаўная 
парафія спыніла сваё існаваньне як рэлігійная структура. Ужо да 

�� Ліст Я. Процькі да аўтара ад 28 сьнежня 2009 г.
12 Ліст Л. Маркевіча да аўтара ад 18 лістапада 2009 г.
�� Ліст Я. Процькі да аўтара ад 28 сьнежня 2009 г.
14 Ліст Л. Маркевіча да аўтара ад 18 лістапада 2009 г.

пачатку вясны 1970 г. беларусы губляюць сваю капліцу, бо ўласьнік 
памяшканьня адмовіўся працягнуць арэнду.15 

Паводле сьведчаньня Л. Маркевіча, ад лета 1970 году беларусы 
спрабавалі арганізаваць парафію ў юрысдыкцыі Канстантынопаль-
скага патрыярхату, але адсутнасьць беларускага сьвятара і раскі-
данасьць вернікаў па ўсёй Аргентыне пазбаўляла падобныя высілкі 
сэнсу і яны “уласнай воляй раскідаліся па іншым грэцкім праваслаў-
ным парафіям”.16 Паказальна, што пасьля перасьледу і цкаваньня 
з боку сыноду РПЦЗ уладыка Апанас, хоць у 1972 годзе і вярнуўся 
ў Аргентыну, спробаў зноў арганізаваць беларускае жыцьцё пад 
сваім амафорам не рабіў. Але час ад часу, амаль да сваёй сьмерці, 
наведваў некаторых знаёмых беларусаў у Буэнас-Айрэсе і вёў зь імі 
працяглыя гутаркі.17 Па некаторых сьведчаньнях, уладыка таксама 
ніколі не адмаўляў беларусам, якія прыватна прасілі як духоўнае, так 
і матэрыяльнае дапамогі.*

прат. Сяргей горбік

15 Ліст Л. Маркевіча да аўтара ад 18 лістапада 2009 г.
16 Тамсама.
17 Тамсама.
*Былы беларускі партызан Сьцяпан Гукалюк пісаў у пачатку 1988 году: “Як быў 
уладыка Афанасі, дык як праяждалася туды, ён не адмаўляў начоўкі і прытулішча 
нашым, хоць ягоныя падручныя ўсе пярэкруты нашага роду”. Гл.: Беларускі 
голас, 1988, № 342, сакавік. — “БР”.

“чЭКІСТЫ СУТЫКНУЛІСЯ З ДОБРА 
АРГАНІЗАВАНАЙ ВАЙСКОВАЙ СІЛАЙ…” 

Погибли на боевом посту (по публикациям пресс-группы управ-
ления КГБ по г. Минску и Минской области): [“журнал, изданный 
столичным управлением КГБ Республики Беларусь, посвященный 
борьбе органов госбезопасности с послевоенным бандитизмом 
на территории Минской области и погибшим героям-чекистам”]. 
— [2009?]; http://www.minsk-region.gov.by/data%5Cukgb%5Cizd-1.doc

Выданьне, якое разглядаецца ў гэтай рэцэнзіі, вартае ўважлівага 
аналізу з розных прычынаў. Па-першае, у ім праглядаюцца новыя 
павевы ў асьвятленьні антысавецкага Супраціву, і беларускія нацы-
яналісты становяцца ці не галоўнымі дзеючымі асобамі. Па-другое, 
багатая фактура дае магчымасьць дэталёва разгледзець тактыку 
змаганьня савецкіх карных органаў з “ляснымі братамі”. Таксама до-
сыць нечаканай стала вестка пра існаваньне на тэрыторыі Мінскай 
вобласьці (а гэта толькі часткова Заходняя Беларусь) ў паваенныя 
гады арганізаваных структураў беларускага антысавецкага падполь-
ля. Чытаючы дакумэнты з часопіса, можна ўявіць, якія яшчэ скарбы 
хаваюць у архіўных сховішчах!

“Выданьне раскрывае адносна малавядомы накірунак дзейна-
сьці сталічных чэкістаў у 1944-53 гадах, утрымлівае нарысы пра 
супрацоўнікаў, плякаты, зводкі і даведкі тых часоў, ілюстраваны 
фотаздымкамі і дакумэнтамі, многія зь якіх публікуюцца ўпершы-
ню”, — піша ва ўступным слове генэрал-маёр Ігар Кузьняцоў, на час 
выхаду выданьня начальнік упраўленьня КДБ Беларусі па г. Мінску і 
Мінскай вобл., а цяпер — начальнік Інстытута нацыянальнай бясьпекі. 
На жаль, папяровы асобнік часопіса нам недаступны, а ў інтэрнэце 
ілюстрацыі не выкладваліся. Таму праналізуем толькі тэкст.

Першы разьдзел мае назву “Воўчая зграя”. У ім распавядаецца 
пра пачатковы этап змаганьня супраць “лясных братоў”. Адзначаецца, 
што “бандыты” рыхтаваліся “з дапамогай гітлераўцаў да працяглай 
узброенай барацьбы супраць Савецкай улады”. А многія “банды 
ствараліся і праводзілі злачынную дзейнасьць у цесным супрацоўніц-
тве і пры падтрымцы немцаў”, якія ім давалі зброю, боепрыпасы і 
абмундзіраваньне. А цяпер прывядзем цікавае прызнаньне аўтараў: 
“Асобныя банды беларускіх нацыяналістаў і бандытаў у лясах, лагах 
і ў некаторых населеных пунктах мелі сховішчы-зямлянкі, схроны 
з запасамі харчаваньня і боепрыпасаў”. Раней пра такое афіцыйна 
ніхто не заяўляў. 

Паведамляецца, што “пачатак актывізацыі бандаў адносіцца да 
1-й паловы жніўня 1944 году”. Склад лясных атрадаў падаецца наступ-

ны: “былыя кулакі, паліцаі, уласаўцы, рэпрэсаваныя, крымінальнікі, 
дэзертыры і здраднікі”. 

На наш погляд, аўтарам варта было б больш увагі надаць аналізу 
прычынаў зьяўленьня масавага антысавецкага партызанскага руху. І 
ня варта ўсё звальваць на нямецкія спэцслужбы, якімі было падрыхта-
вана толькі некалькі тысяч чалавек, а ў лясах у 1944-45 гг. у Беларусі 
хавалася больш за 100 тысяч. 

Аўтары спыняюцца на зьверствах “лясных братоў” і сьцьвярджаю-
ць, што лік ахвяраў ідзе на тысячы. Прыводзяць спосабы забойстваў, 
якія ўжываліся. На жаль, няма інфармацыі пра тое, што і чэкісты 
ўжывалі такія ж метады, пра што сьведчаць успаміны сьведкаў тых 
падзеяў.* Аўтары, пасьля аналізу даступных ім архіўных дакумэнтаў, 
робяць выснову, што адной з галоўных задачаў “нацыяналісты і бан-
дыты лічылі зьнішчэньне партыйна-савецкага актыву, як прысланага 
з цэнтру, так і мясцовага”. Толькі ў Маладэчанскім раёне ў 1944-52 гг. 
“загінула 315 прадстаўнікоў савецкай адміністрацыі”. Лічба ўражвае. 
Адзначым, што ў кнізе “Памяць. Маладзечанскі раён” у сьпісе ахвяраў 
“пасьляваеннага бандытызму” згадваецца толькі 19 чалавек. А гэта 
толькі 6% ад агульнай лічбы загінулых!

“Лясныя браты” ня толькі стралялі, яны намагаліся зрываць і 
мерапрыемствы савецкай улады. Мясцоваму насельніцтву “катэга-
рычна забаранялася” прымаць удзел у дзейнасьці мясцовых органаў 
улады. Прызыўнікам забаранялася зьяўляцца на прызыўныя пунк-
ты. Антысаветчыкамі арганізоўвалася падача фальшывых сьпісаў 
прызыўнікоў, масавая няяўка ў ваенкаматы і ўцёкі. “Лясныя браты” 
намагаліся зрываць дзяржаўныя пастаўкі збожжа і іншых прадуктаў, 
забараняючы сялянам “у многіх вёсках” здаваць збожжа дзяржаве. 
А яшчэ практыкавалася шкодніцтва на лініях сувязі. Напрыклад, у 
першыя паваенныя гады ў некаторых раёнах Міншчыны “была цалкам 
зьнішчаная тэлефонная сувязь”. 

Сярод метадаў барацьбы антысавецкага падпольля аўтары згад-
ваюць таксама агітацыю і прапаганду, якая даносілася да насельніцтва 
праз лістоўкі. Зноў жа ў неназваных раёнах вобласьці былі распаў-
сюджаныя ўлёткі з заклікам да актыўнай барацьбы супраць савецкай 
улады. На жаль, няма ні слова пра мову ўлётак, пра іх тэхнічнае вы-
кананьне, пра магчымы подпіс назвай атрада альбо арганізацыі.

Сярод тактычных хадоў “лясных братоў” згадваецца іх перапрана-
ньне ва ўніформу супрацоўнікаў дзяржбясьпекі, савецкіх вайскоўцаў 
(аўтары называюць гэта “тэатральнай маскіроўкай”), што дазваляла 
ім безперашкодна трапляць у населеныя пункты. Пра адну такую 

*Гл. кнігу С. Ярша і С. Лескеця “Была вайна. З гісторыі антысавецкага ўзброенага 
супраціву” (Менск: Беларускі Рэзыстанс, 2003).

спецаперацыю згадвалася ў кнізе “Беларускі Супраціў”* У часопісе 
сьцьвярджаецца, што пасьляваенны “бандытызм” нанёс “вялізныя 
матэрыяльныя страты” (праўдападобна, маецца на ўвазе зьнішчэньне 
альбо абрабаваньне складоў, крамаў, прадпрыемстваў, транспартаў, 
жылых дамоў). Раней на гэты аспект не зьвярталася належнай увагі. 
Варта было б падлічыць гэтыя страты і назваць канкрэтную лічбу. 

У разьдзеле “Супрацьстаяньне” гаворка ідзе пра цяжкую бара-
цьбу з “ляснымі братамі” і “нацыяналістычным падпольлем”. Аднак ад 
пачатку барацьба гэтая была нялёгкай, бо “чэкісты сутыкнуліся з доб-
ра арганізаванай вайсковай сілай, якая мела прадуманую і дэталёва 
распрацаваную праграму дзеяньняў супраць савецкай улады”. 

Першымі распачалі “баявыя дзеяньні” супраць “лясных братоў” 
ворганы вайсковай контрразьведкі — Сьмерш. Толькі ў ліпені-верасьні 
1944 году ў Мінскай вобласьці імі разам з супрацоўнікамі НКГБ БССР 
было праведзена 15 аперацый, у выніку якіх было забіта, паранена і 
затрымана 3150 “бандытаў”. 

Раней практычна не было ніякай інфармацыі пра тое, што НКГБ 
БССР рабіў захады “інфармацыйнага парадку”, улічваючы “палітыч-
ную і сацыяльную неаданароднасьць складу бандаў”. Нібыта, там 
было нямала людзей, ашуканых прапагандай, якія, расчараваўшыся, 
не маглі сыйсьці з “бандаў” “пад страхам сьмерці”. 

“Каб не выклікаць непатрэбных ахвяраў, на даручэньне органаў 
дзяржбясьпекі ўрад (БССР? — С. Ё.) у канцы ліпеня 1944 году зьвяр-
нуўся да бандытаў з заклікам спыніць барацьбу супраць беларускага 
народу, — пішуць аўтары. — Гэтыя звароты трансьляваліся па 
радыё, былі апублікаваныя ва ўсіх абласных і раённых газэтах за-
ходніх абласьцей, у выглядзе ўлётак і плякатаў распаўсюджваліся 
па вёсках, вывешваліся ў грамадзкіх месцах, на базарных плошчах і 
перакрыжаваньнях дарог”. Урад гарантаваў “бясьпеку і недатыкаль-
насьць кожнаму”. Сьцьвярджаецца, што “гэты зварот меў вялізнае 
значэньне ў справе распаду бандаў, створаных беларускімі нацы-
яналістамі”. Аднак канкрэтных прыкладаў не прыводзіцца. Згадваецца 
толькі, што да канца 1944 г. “зваротам ураду скарысталіся больш 
за 3 тысячы бандытаў і іх актыўных саўдзельнікаў”. Іх альбо ад-
праўлялі на фронт “выкупляць віну”, альбо на “аднаўленьне народнай 
гаспадаркі”.

За гэтымі радкамі праглядаецца відавочная праблема, якая стаяла 
перад савецкімі ўладамі і карнымі ворганамі летам 1944-га: лясы, на-
поўненыя нелегаламі, арганізаванымі і стыхійнымі, і недастатковасьць 
сілаў для барацьбы зь імі. Наўрад ці такія звароты рабіліся, каб заха-

*Ёрш С., Горбік С. Беларускі Супраціў. — Львоў, 2006, б. 228. Цяпер жа бачым, 
што гэта быў не адзінкавы выпадак.

ваць жыцьці гэтым людзям, бо тых жа заходнікаў, непадрыхтаваных, 
тысячамі кідалі на фронт, дзе многія гінулі ў першыя ж дні… 

Аднак праблема вырашаная не была. У многіх мястэчках і вёсках 
Мінскай вобласьці зь лета 1944 году давялося ствараць “атрады 
самаабароны з мясцовага насельніцтва”. Толькі ў другім паўгод-
зьдзі 1944-га яны зьнішчылі і ўзялі ў палон каля 780 “бандытаў і іх 
саўдзельнікаў”. У сакавіку 1945 году ў складзе атрадаў самаабароны 
ў Мінскай вобласьці налічвалася 2348 байцоў. 

Сьцьвярджаецца, што да канца 1944 г. былі ліквідаваныя ўсе буй-
ныя атрады “лясных байцоў” (колькасьцю ад 100 і больш чалавек). 
Толькі з 10 кастрычніка 1944 г. да 23 лютага 1945 г. было забіта, узята 
ў палон і здаліся “ў мясцовыя органы ўлады” каля 12 тысяч чалавек. 
Нягледзячы на гэта “ўзброенае супрацьстаяньне працягвалася да 
канца 40-х — пачатку 50-х гг.”. Паводле выданьня, “апошнія ар-
ганізаваныя атрады ў Заходняй Беларусі ліквідавалі ў 1948 годзе. 
Узброеная барацьба затухла сама сабой, хаця асобныя злачынцы 
працягвалі хавацца яшчэ шмат гадоў”.

Аўтары пішуць, што пасьля паражэньня ў “адкрытай барацьбе” 
“бандфармаваньні” пачалі зьмяняць “тактыку і мэтады барацьбы 
з уладай і перайшлі да тэрору і дывэрсій”. З рэшткаў разьбітых ат-
радаў пачалі фармавацца дробныя ўзброеныя групы, якія налічвалі 
максімум 8-10 чалавек.

У разьдзеле “разгром” асноўная ўвага надаецца метадам ба-
рацьбы з “узброеным бандытызмам”. Аўтары сьцьвярджаюць, што з 
другой паловы 1945 году пачаўся “другі этап барацьбы з узброеным 
бандытызмам на тэрыторыі Беларусі”, які закончыўся ў 1953 г. 
канчатковым разгромам “бандыцкіх груп”.

 У гэты перыяд “бандфармаваньні з зацятасьцю асуджаных” 
зьвярнуліся да тэрору. Прычым асноўны ўдар быў перанесены з 
чырвонаармейцаў і салдат НКВД на грамадзянскую адміністрацыю і 
людзей, якія спачувалі савецкай уладзе. “Такія групы рабілі стаўку 
на хуткае манеўраваньне і зьмену месцаў дысьлякацыі”, — пішуць 
аўтары. 

Аднак некаторыя сьцьверджаньні аўтараў можна ўзяць пад сумнеў. 
Напрыклад, пра тое, што ў студзені 1947 году “добра арганізаваныя 
бандфармаваньні Заходняй Беларусі сарвалі правядзеньне выбараў 
у Вярхоўны Савет БССР”. Насамрэч, тады адбылося некалькі кроп-
кавых акцый у шэрагу раёнаў Заходняй Беларусі.* Дзяржбясьпека 
таксама вымушаная была зьмяняць метады, паколькі акружэньне і 
прачосваньне лясоў значнымі аддзеламі ўнутраных войскаў не давала 

*Больш падрабязна пра гэта гл.: Бюро ЦК КП(б)Б і барацьба з антысавецкім 
падпольлем // Беларускі Рэзыстанс, 2006, № 1 (3), б. 80-87.

эфекту ў змаганьні супраць малых групаў і толькі “вымотвала байцоў” 
ды вяло да “неапраўдных стратаў”. Таму пачала выпрацоўвацца 
“асобая тактыка дзеяньняў падразьдзяленьняў НКГБ і спецыяльных 
чэкісцкіх групаў”.

У траўні 1947 г. у МГБ БССР было створанае ўпраўленьне па ба-
рацьбе з бандытызмам 2-Н, а ў абласных упраўленьнях — аддзелы. 
У часопісе падрабязна апісваецца новая тактыка ворганаў дзяржбясь-
пекі. “Неспакойныя” раёны разьбіваліся на “аператыўныя ўчасткі”, а 
тыя — на “аператыўныя групы”. У кожную групу, у залежнасьці ад 
сытуацыі, уключаліся аддзяленьне альбо ўзвод унутраных войскаў 
і група аператыўнікаў МВД/МГБ. Камандаваў групай дасьведчаны 
аператыўнік ці начальнік раённага аддзела МВД/МГБ (у асабліва 
важных выпадках камандзірам мог стаць афіцэр рэспубліканскага 
МВД/МГБ). Пры неабходнасьці, калі атрады “лясных братоў” пераход-
зілі з раёна ў раён ці з вобласьці ў вобласьць, ствараліся міжраённыя 
і міжабласныя групы.

Такая рэйдуючая аператыўна-вайсковая (ці чэкісцка-вайсковая) 
група мусіла хутка рэалізаваць атрыманыя ад тэрытарыяльных орга-
наў дзяржбясьпекі ці міліцыі аператыўныя зьвесткі. Такая група (атрад) 
мела радыёстанцыю, байцы мелі запас боепрыпасаў і харчаваньня, 
якія несьлі на сабе (дазвалялася браць прадукты ў мясцовага насель-
ніцтва праз старшыняў сельсаветаў, “афармляючы гэта адпаведнымі 
дакумэнтамі”). Дзейнічалі і ўначы, у любое надвор’е, не зьвяртаючы 
ўвагі на межы раёнаў і абласьцей. У выпадку неабходнасьці групы 
выклікалі на дапамогу “рухомы рэзерв”.

У асобных выпадках спецгрупы маскаваліся пад “лясных бра-
тоў”.

Аднак і пры гэтым не хапала “належнага агентурнага забесьпя-
чэньня”. 

Аўтары прызнаюць, што амаль усе нелегалы, якія здаваліся, нія-
кай каштоўнасьці для органаў дзяржбясьпекі не ўяўлялі: “Гэта былі 
простыя сяляне, “адмабілізаваныя” ў банду пад пагрозай сьмерці 
сям’і ці блізкім сваякам”. Таму большасьць іх пасьля праверкі адпус-
калі пад нагляд, а “найбольш перспектыўных схілялі да вярбоўкі”. 
Сьцьвярджаецца, што сярод завербаваных былі нават “камандзіры 
бандаў” (аднак ніводны названы ня быў). У некаторых выпадках у 
склад спецгрупаў уключалі “бандытаў”, якія здаліся. Такія групы на-
зывалі “агентурна-баявымі”.

Аднак самая цікавая частка выданьня — “з месца сутыкненьня”. 
Яна складаецца са “справаздач і пратаколаў чэкісцка-вайсковых і 
спецыяльных аперацый ворганаў НКГБ-МГБ па Мінскай вобласьці 
ў 1944-1952 гадах”. На жаль, у большасьці выпадкаў даты і месцы 
аперацый не падаюцца.

Напрыклад, апісваецца аперацыя ў Лагойскім раёне, дзе ў лютым 
1945 г. аператыўная група НКГБ БССР у схроне захапіла нелегала 
па мянушцы “Воўк”. Ён распавёў пра месцазнаходжаньне яшчэ двух 
схованак і паказаў іх. Аднак падыйсьці незаўважнымі да партызанс-
кага лягеру чэкісты не змаглі. Іх заўважыў вартавы, які зрабіў папе-
раджальны стрэл. У выніку каля 10 партызанаў, адстрэльваючыся, 
пачалі адступаць. 6 чалавек былі забітыя. Разам са зброяй чэкісты 
захапілі “антысавецкую літаратуру і дакумэнты”.

Прыводзяцца вынікі рэйдаў спецгрупы ст. лейтэнанта Анюшэнкі “па 
раёнах Мінскай вобласьці, у якіх быў найбольш пашыраны бандытызм” 
у студзені-лютым (на жаль, год не паведамляецца). У Дзяржынскім 
раёне быў ліквідаваны “раённы шэф сувязі “Біцюк”, а ў Мінскім раёне 
ўдалося недапусьціць да нападу “банды” “Хадыкі” на г. Заслаўе. Згад-
ка пра “раённага шэфа сувязі” ў Дзяржынскім раёне сьведчыць пра 
існаваньне там арганізаванага падпольля і, відавочна, беларускага, 
бо польскай кансьпірацыі там не было. 

У сакавіку аператыўная група на чале з “Максімам Воранам” у 
адной з вёсак вяла бой зь “невядомай бандай”, у выніку якой былі 
забітыя і апазнаныя некалькі нелегалаў. Камандзірам атрада быў 
ураджэнец Палесься “Адынец”, былі таксама забітыя “Шлык”, “Доктар” 
(лекар), “Апёк” (прапагандыст). Акрамя зброі і боепрыпасаў чэкісты 
захапілі радыёстанцыю, аператыўныя дакумэнты і фотаздымкі. Раней 
пра атрад “Адынца”, які дзейнічаў на тэрыторыі Мінскай вобласьці, 
нічога не было вядома. 

Распавядаецца яшчэ пра адну аперацыю ў сакавіку (год таксама 
невядомы) у Маладзечанскім раёне. Яна праводзілася, праўдапа-
добна, супраць беларускіх “лясных братоў”. Пачалася яна са здачы 
“Чорнага”, ахоўніка камандзіра атрада “Чупрака”. Ён паказаў, дзе 
знаходзіцца ў лесе камандзірскі схрон. “Чорны” спусьціўся туды, каб 
пераканаць партызанаў здацца, аднак яны яго забілі, а самі, кінуўшы 
шэсьць гранатаў, спрабавалі прарвацца, але былі забітыя. 

У выяўленым другім схроне партызаны таксама адмовіліся здац-
ца. На дапамогу спецгрупе прыйшлі злучэньне стралковага палка 
войскаў НКВД і група аперработнікаў Маладзечанскага УМГБ. Схрон 
быў узарваны, пасьля раскопак знайшлі 2 трупы, але апазнаць іх 
няўдалося.

У іншым заблакаваным схроне застрэліўся партызан Клімко, які 
перад гэтым застрэліў сваю жонку Кацярыну Клімко (“Асю”). У гэтым 
схроне знайшлі дзесяткі савецкіх дакумэнтаў, у тым ліку пасьведчаньні 
супрацоўнікаў МВД-МГБ. Можна зрабіць выснову, што Клімко быў 
альбо мясцовым кіраўніком службы выведкі і контрвыведкі, альбо 
спецыялістам па вырабе фальшывых дакумэнтаў.

Апісваецца пошук яшчэ аднаго камандзіра — “Белага”. Спачатку 

чэкісты раскапалі схрон “Чорта”, якога ўзялі жывым. А партызан 
“Аўдзей” застрэліўся. У схроне была знойдзеная бібліятэка, пішучая 
машынка. Атрымаўшы ад “Чорта” інфармацыю пра месцазнаходжа-
ньне схрона “Сірэня”, чэкісты знайшлі там ад’ютанта “Белага” “Фіна” 
і “акружную правадніцу Марысю”. Зноў жа згадка пра “акружную 
правадніцу” сьведчыць пра наяўнасьць арганізаванай беларускай 
структуры. 

“Чорт” таксама распавёў чэкістам, што каля вёскі Лясьнікі Бары-
саўскага раёну ў пэўным месцы і ў пэўны час (у серады) “зьбіраюцца 
вялікія галавары”. Верагодна, у гэтым выпадку чэкісты палявалі на 
беларускі атрад (групу атрадаў) “Лясьнікі” (арганізацыя “Чорны Кот”) 
альбо на групы, якія зь ім трымалі сувязь. 

Апісаная яшчэ адна аперацыя, якая таксама можа адносіцца да 
ліквідацыі атрада “Лесавік”. Чэкісты палявалі на камандзіра па мя-
нушцы “Зьвер”. Ім удалося знайсьці схрон, дзе была ахова “Зьвера” ў 
колькасьці 5 чалавек, аднак яны здацца адмовіліся. “Мы іх падушылі 
дымам”, — піша ў справаздачы чэкіст.

Зьяўленьне падобнага выданьня можна толькі вітаць. Паступова, 
але няўхільна адкрываецца іншая карціна паваеннага антысавецкага 
Супраціву ў Беларусі, адрозная ад той, што ня першы год малююць 
нам некаторыя дасьледчыкі, якія адмаўляюць існаваньне арганізава-
най беларускай кансьпірацыі. Парадаксальна, але менавіта выданьні 
КДБ Беларусі прымушаюць гэтых паноў сарамліва замаўчаць.

Сяргей Ёрш

ГАННА ЛЯМКО: КАМАНДЗІРЫ КАЗАЛІ, 
ШТО МЫ ВУчЫМСЯ ДЛЯ ДАЛЕЙШАГА 
ЗМАГАНЬНЯ ЗА ВОЛЬНУЮ БЕЛАРУСЬ 
Ганна Лямко (Суднік) — удзельніца беларускага вайсковага руху 

часоў Другой сусьветнай вайны. Яна нарадзілася ў 1928 годзе ў Нясь-
віжы. Бацька быў цесьляром-будаўніком, а маці — хатняй гаспадыняй. 
У 1940 г. сям’я пераехала ў Менск, дзе бацька працаваў на будоўлі. З 
пачаткам вайны Ганна з маці вярнулася ў Нясьвіж. Там Ганна Лямко 
хадзіла ў школу і ў “беларускі гурток”. Ад 1943 году яна была ў СБМ, 
летам 1944 г. перажыла эвакуацыю ва Ўсходнюю Прусію. З пачатку 
верасьня 1944 г. Лямко была на курсах радыстак (яна сьцьвярджае, 
што належыла да беларускага спецыяльнага батальёну “Дальвіц”, 
аднак не была ў месцах яго дыслакацыі), а з канца лістапада — на 
ўсходнім фронце. Патрапіла ў савецкі палон у красавіку 1945 г. і 
была асуджаная на 19 год канцлягероў. У 1948 годзе прысуд зьмянілі 
на 10 год, але выпусьцілі толькі ў 1956 г. на пасяленьне (амаль год 
чаканьня прысуду не залічылі). На пасяленьні Лямко ўзяла шлюб з 
украінцам-палітвязьнем, былым ваякам дывізіі “Галіцыя”. У пачатку 
1980-х пераехала з мужам ва Ўкраіну. Ад Львоўскай абласной рады 
яна мела пасьведчаньне ўдзельніка нацыянальна-вызвольных зма-
ганьняў. Памерла Ганна Лямко 2 лютага 2010 году.

Яна не напісала ўспамінаў, але засталося інтэрв’ю, запісанае ў 
2008 годзе. Яго і прапаную для друку рэдакцыі “БР”.

андрэй Сьнежны

–  Пані ганна, распавядзіце як вы патрапілі на курсы радыстак.
–  Калі немцы пачалі сыходзіць зь Беларусі, нас, старэйшых, 

сабрала наша праваднічка і сказала: “Хто хоча ехаць у эвакуацыю 
— вырашайце зараз, бо потым ня будзе падобнай магчымасьці”. А мы 
ўжо ведалі, што саветы паарыштоўваюць усіх, хто супраць іх выступаў. 
Я параілася з бацькамі і вырашыла ехаць. Нас на грузавой машыне 
прывезьлі чамусьці ў Наваградак. Там яшчэ падселі дзяўчаты і ўжо ад-
туль на станцыю (здаецца, Ліду ці Гродна). Ужо там пасадзілі на цягнік 
і перакінулі ва Ўсходнюю Прусію, 20 кілямэтраў ад Кёнігзбэргу.

– гэта ўжо быў нейкі беларускі зборны пункт?
– Не, гэта быў нейкі прытулак для сірот з гітлерюгенда ды падобнай 

арганізацыі палякаў (там была група дзяўчат, што размаўляла па-
польску). Нас там разьмясьцілі і мы тыдзень альбо два там былі. 
Потым прыехала жанчына-беларуска і сказала нам, што “трэба вы-
значацца са справай у Нямеччыне”.

– вы яе раней ведалі? 

ІНТЭРВІЮ

– Ня ведала, але гэта была наша, беларуска. Па-беларуску чыста 
размаўляла, гадоў 25 ёй было. Памятаю, яе Таня альбо Тамара клі-
калі. Яна потым у нас на курсах [радыстак] камандзіркай была.

– вам адразу прапанавалі ехаць у школу?
– Не, быў выбар: на завод працаваць, у сельскае гаспадарства, у 

супрацьпаветраную абарону альбо на курсы ў “Дальвіц”.
– гэта толькі для беларусаў, так?
– Не, у немак, дзяўчат, тое ж самае было. Тых, хто старэйшы, 

залучалі ў розныя службы. А хлопцаў нямецкіх наогул у войска з 17 
год адпраўлялі. Нам ужо раней распавялі полькі, што самае кепскае 
патрапіць на завод альбо да баўэра на хутар. Вось мы і вырашылі ў 
“Дальвіц”, бо курсы, вучоба — магчыма, нейкая прафэсія.

– а патрыятычнасьць на выбар уплывала?
– Так, мы ўсё патрыётамі былі. Жадалі нешта зрабіць для Беларусі, 

працаваць для яе. Але немцам дапамагаць ужо ня вельмі жадалі, 
бачылі іх “новы парадак”. Разумелі — толькі самі мусім гаспадарыць 
на сваёй зямлі. Вялікую надзею ўскладалі на зьезд менскі, ягоныя 
пастановы.* Гэта таксама было вырашальным у выбары.

– калі вы патрапілі ў школу?
– У першай палове верасьня 1944 году. Нас прывезьлі машынай, 

пераапранулі ў нямецкую форму…
– а на форме было нешта адмысловае? якога яна была ко-

леру?
– Звычайная нямецкая форма. Яе насілі немкі з розных дапамож-

*Маецца на ўвазе Другі Ўсебеларускі Кангрэс, які прайшоў у Менску 
напрыканцы чэрвеня 1944 г.

Сябры СБМ у Нясьвіжы, 1944 г.

ных службаў: блузка, піджак, спадніца. Пагонаў не было ад пачатку, 
пакуль на курсах, потым прывезьлі беларускія нашыўкі на рукаў, цэшкі 
на пілёткі. Але гэта ўжо недзе ў кастрычніку.

– вы ўсе толькі ў форме там хадзілі?
– Не, у выходныя дазвалялася цывільная вопратка. Зразумела, у 

каго яна была нармальная. Нейкія грошы нам выдавалі і, магчыма, 
было нешта набыць. Але ў шыхце, на занятках — толькі ў форме. Было 
некалькі камплектаў формы для розных выпадкаў і заняткаў.

– колькі наогул вас, беларускіх дзяўчат, было? якога ўзросту?
– Больш за 100 чалавек было. Але ня ўсе эвакуяваныя зь Беларусі. 

Шмат было з раней вывезеных на працу ў Нямеччыну. Але амаль усе 
празь нейкія беларускія арганізацыі прайшлі. Пераважалі, зразумела, 
сяброўкі СБМ. Усе да 20-21 году, калі старэйшыя — камандзіркі.

– і ўсе скончылі навучаньне?
– Не, нехта быў адлічаны, бо ня меў здольнасьцяў, нехта адмаў-

ляўся сам… Усяляк было. Некалькі дзяўчат узялі шлюб з нашымі 
вайскоўцамі і сышлі. Да майго выпуску засталося чалавек 70-80. Але 
гэта на лістапад 1944 году, што было далей, я ня ведаю.

– немцы не каралі за сыход? адпускалі?
– Калі ўсё законна было (а толькі так і было), нікога не каралі. Але 

вайна была, проста так немагчыма было пражыць. Патрэбны былі 
прадуктовыя карткі, дакумэнты і г. д. Таму сыходзілі абявязкова ку-
дысьці: у супрацьпаветраную абарону, на фэрму, на завод, у шпіталь, 
да мужа. Немцам вынік быў патрэбны, таму няздольныя і нежадаючыя 
ім былі непатрэбныя, каб іх утрымліваць, вучыць. 

– У вас была там нейкая вайсковая арганізацыя, дысцыпліна?
– Мы былі аб’яднаны ў асобную роту. Камандзірам нашым агуль-

ным [ротным] была тая жанчына, што прыяжджала да нас. Потым 
падзеленыя былі на невялікія групы па 25-30 чалавек, потым яшчэ 
па 6-7 чалавек — найменшая. Ва ўсіх групах была свая камандзірка-
жанчына. Наогул, апрача немцаў-інструктараў і некалькіх шыхтавых 
камандзіраў-беларусаў (інструктараў па шыхтавай падрыхтоўцы), усе 
камандзіры былі жанчыны-беларускі. Але да кожнай сярэдняй групы 
[зьвязу] была прыстаўлена інструктар-немка.

– вядома, што ў “дальвіцы” служыў Усевалад родзька. вы 
памятаеце яго?

– Ён у нас рэдка бываў. Некалькі разоў чытаў нам лекцыі прапа-
гандысцкія. Потым па нейкай нагодзе прыяжджаў, на выпуск таксама. 
Камандзіра “Дальвіца”, нашага беларуса*, наогул, бачыла адзін ці два 
разы на нейкіх агульных шыхтоўках.

–  а нехта з кіраўніцтва бцр да вас прыяжджаў?

*Магчыма, маецца на ўвазе маёр Іван Гелда.

– Адзін раз прыяжджала вялікая дэлегацыя, чалавек 10. Быў ура-
чысты абед і вячэра. Служба Божая была.

–  капэлян беларускі ў вас быў?
– Адмысловага капэляна ў нашай школе не было. Але прыяжджаў 

наш беларускі праваслаўны айцец. Відавочна капэлян вайсковы, бо 
ў форме вайсковай. Службы правіліся ў кожную нядзелю, на сьвяты 
таксама. Хто каталіком быў (іх у нас няшмат было, чалавек 10-15) 
адпускалі ў горад да касьцёлу. Але абявязкова зь імі камандзірка 
нейкая ехала, калі-нікалі і немка-інструктарша. А тады, з дэлегацыяй, 
прыяжджаў нехта з уладыкаў БАПЦ і нейкі сьвятар.

– ці была нейкая сакрэтнасьць? ці ведалі вы адна адну па 
імёнах, прозьвішчах?

– Ад пачатку немцы і нашы [інструктары, камандзіры] спрабавалі 
ўвесьці рэжым сакрэтнасьці. Былі ўведзены мянушкі, але яны неяк ня 
вельмі прыжыліся, бо шмат хто быў знаёмы раней. Цэлыя групы былі 
раней знаёмыя. Тады загадалі называць адна адну толькі па імёнах. 
Нават камандзіраў і інструктараў па імёнах. Некаторыя адмыслова 
імёны зьменьвалі, бо разумелі — вайне хутка канец і невядома як 
там будзе.

– ці абмяркоўваў хто з вамі далейшыя дзеі пасьля навучаньня?
– Так. Некаторыя камандзіры прама казалі, што мы вучымся для 

далейшага змаганьня за вольную Беларусь. Нават існаваў патаемны 
адбор для будучай партызанкі. Але ў асноўным гаварылі з хлопцамі. 
Мы, як будучыя партызанкі, іх мала цікавілі. Нехта сам выклікаўся да 
падобнага змаганьня. Іх, тых, хто выклікаўся, потым кудысьці забіралі 
і мы іх больш ніколі ня бачылі.

– а аб падпольнай бнП вы на курсах чулі?
– Мы яшчэ ў Беларусі чулі аб тым, што ёсьць нейкая падпольная 

беларуская партыя. І што ўсе нашы кіраўнікі туды, нібыта, уваходзяць. 
Хадзілі падобныя чуткі. Таксама і ў “Дальвіцы” частка камандзіраў і 
падкамандзіраў аб гэтай арганізацыі падпольнай ведалі. Нам наш 
падкамандзір нават пераказвала зьмест нейкай падпольнай газэты 
ў кастрычніку 1944 году. Але я сама сябрам гэтай арганізацыі не 
была.

– якія настроі ў вас тады былі, на што спадзяваліся?
– Нам казалі, што трэба спыніць бальшавікоў, тады пасьля пачнец-

ца вайна паміж Амэрыкай і СССР. Наша ўлада выявіцца як законны 
прадстаўнік беларускага народу і мы будзем яе (беларускай улады) 
войскам. Таму мы ўсе жадалі як найхутчэй пачаць нешта рабіць.

– як вас вучылі?
– Вельмі цяжка было. Ад 8 гадзіны раніцы да 8 вечара — навука. 

Невялікія перапынкі на адпачынак, абед і ўсё. Напружаны графік быў. 
Але неяк усё добра пабудавана было, зьмяняліся заняткі. Было цікава. 

Я больш ніколі так не вучылася. 
– як вы скончылі курсы?
– Я здольная была, хутка ўсё ўспрымала. Ужо да канца кастрыч-

ніка задавальняюча працавала на ключы, прымала на слых. Таму 
калі нашы папрасілі радыстак для войска, я была адной з першых 
прэтэндэнтак на выпуск.

– а як гэта адбылося?
– У сярэдзіне лістапада 1944 году да нас прыехаў беларускі афіцэр. 

Быў ён не ў вайсковай, а ў ССаўскай форме. На пятліцы — чорны крыж 
Ярылы, нашыўка беларуская на рукаве. Выступіў прад намі і запра-
панаваў тым, хто хоча ваяваць за Беларусь, ужо сёньня выклікацца 
добраахвотнікам у СС. Я і яшчэ некалькі дзяўчат выклікаліся.

– а чаму?
– Я ж кажу, хацелася нешта ўжо рабіць. Да таго ж ён выгодна 

адрозьніваўся ад тых беларускіх вайсковых, каго бачыла раней: пры-
гожы, падцягнуты, форма ладная. Сапраўдны вайсковы, размаўляў 
прыгожа, добра, пераканаўча. Казаў, што мы будзем будучай элітай 
беларускага войска.

– і што было далей?
– Нас адразу перакінулі на базу нейкай асаблівай вайсковай 

часткі пад Кёнігзбэргам. Пераапранулі ў вайсковую форму і мы яшчэ 
тыдзень вучыліся.

– радыёсправе?
– Ня толькі. Чыталі нам лекцыі па гісторыі Беларусі, палітыцы. 

Казалі — беларусы патомкі арыйцаў. Таму нам патрэбна ваяваць за 
арыйскую расу.

– а што гэта была за частка? беларуская?
– Не, там ня толькі беларусы былі, а і ўкраінцы, літоўцы, латышы. 

Нават расейцы былі. Але кожная нацыя мела свой атрад, камандзіраў, 
жыла асобна.

– колькі вас было, беларусаў?
– Каля 70 чалавек. Потым нехта адсеяўся, перавёўся ў іншыя 

часткі, у канцы чалавек 40 засталося.
– а вы працягвалі лічыцца за “дальвіцам”?
– Я ня ведаю, бо тады падрабязна не цікавілася. Ведаю толькі, 

што ўсе належалі да БКА. У мяне нават першапачаткова ў прысудзе 
было — “у складзе аддзелу СС БКА”. Потым я пісала — СС у БКА не 
было. І мне ўжо, як толькі за БКА, скарацілі тэрмін зьняволеньня.

– але ж форму вы насілі…
– Форма нашая была зялёнага колеру. Гэтак жа як ў дывізіі “Галі-

цыя”, але знак быў беларускі (крыж на пятліцы і нашыўка). У войску 
ў немцаў служылі толькі немцы. Усе іншыя — у добраахвотніках або 
паліцыі. Ва ўсіх была падобная форма. Нават у “Дальвіцы” зь ліста-

пада шмат хто з афіцэраў насіў падобную форму.
– вас вызначалі неяк немцы або нашы беларусы?
– Так, асабліва нашы ўвесь час нагадвалі, што мы беларускія 

ваякі і немцы нашы часовыя саюзьнікі. А немцы проста лічылі нас 
сваімі вайсковымі, аніякай розьніцы ў адносінах не было ў вайсковай 
частцы.

– якія былі адносіны паміж нацыянальнымі групамі вашай 
новай часткі?

– З большага нармальныя. Былі спрэчкі, нейкія непаразуменьні, 
але ўсё хутка скончылася. Ды і кантактавалі ўсе паміж сабой мала. 
Жылі асобна, харчаваліся таксама. Толькі на агульных зборах суст-
ракаліся і на тэрыторыі часткі. У асноўным непаразуменьні ўзьнікалі з 
расейцамі. Яны былі не ідэйнымі, як іншыя, а розны зброд: дэзэртыры, 
крымінальнікі і г. д. Увесь час хацелі падпарадкаваць іншыя групы, 
нешта скрасьці, падставіць пад кулі іншых… 

– распавядзіце, калі можаце, як ваш аддзел выкарыстоў-
валі.

– Частка апынулася выведачнай. Хлопцы хадзілі за лінію фронту. 
Нават з самалёту іх скідалі. Мы сядзелі на радыёпрыёме. Але і нам 
давялося некалькі разоў удзельнічаць у апэрацыях. Але я сядзела ў 
асобным месцы з рацыяй, ня ведаю, што хлопцы рабілі.

У канцы лістапада або пачатку сьнежня [1944 году] да нас прыяж-
джаў маёр Вітушка. Размаўляў з намі агулам, а некаторых хлопцаў 
забраў з сабой. Мы тады ўпершыню даведаліся, што рыхтуецца 
беларуская партызанка.

Некаторыя нашы вайскоўцы, асабліва камандзіры, мелі сем’і, што 
зьехалі ў эвакуацыю разам зь імі. Калі Кёнігзбэрг быў ужо атачоны 
бальшавікамі, ім дазволілі іх пасадзіць на параход, каб зноў эвакуя-
ваць. Але той параход патапіла бальшавіцкая падлодка і ўсе загінулі. 
Больш за 50 чалавек, усе жанчыны і дзеці...

Гэтак, як спэцыяльная група, мы служылі недзе да канца лютага 
[1945-га], а ў канцы вайны нас ужо пачалі выкарыстоўваць проста як 
вайсковую частку. Ваявалі з бальшавікамі. Нас немцы вельмі пава-
жалі, бо ведалі — мы не здаемся ў палон. Але гэта ад безвыходнасьці, 
бо ведалі — бальшавікі нас у лепшым выпадку адправяць паміраць у 
лягеры, а ў горшым выпадку — расстраляюць на месцы.

На момант нямецкай капітуляцыі нас засталося 17 людзей, іншыя 
загінулі, зьехалі або параненыя былі. Вымушаны былі здацца. Адразу 
патрапілі ў адмысловы лягер. Там сядзелі латышы, эстонцы, украінцы, 
расейцы. Карацей усе, хто ваяваў разам зь немцамі. Нават галяндцы 
і французы былі. Сядзела там амаль год, пакуль да мяне чарга не 
дайшла. Вось тут маё “ССаўства”, дарма што толькі форму насілі, 
адгуляла вырашальную ролю. Асудзілі мяне на 19 год лягеру строгага 

рэжыму. Гэта толькі таму, што на момант службы я непаўнагадовая 
была і юначка. На волю выйшла з пасяленьня толькі ў 1962 годзе.

– ці ведаеце вы як склаўся лёс іншых беларусак?
– Вельмі мала, бо ад лістапада 1944 году была ў іншай частцы. 

З тых 10 дзяўчат, што патрапілі служыць са мной, 3 загінулі. Іншыя 
атрымалі розныя тэрміны зьняволеньня, некаторыя ў зьняволеньні і 
памерлі. Са мной служыла Ніна Саўковіч (зь Лідчыны), яна далучыла-
ся да часткі толькі ў студзені 1945 году. Дык яна старэйшая за мяне. 
Адсядзела да 1953 году, потым на пасяленьні была і вярнулася з 
Сыбіру ў Чарнігаў у 1960 годзе. Там замуж выйшла і з мужам пера-
ехала ў Кіеў. Я зь ёй сустракалася ў 1974 годзе, распавядала яна аб 
некаторых іншых нашых калежанках па школе… Амаль усе ўжо на той 
час загінулі або памерлі. І амаль ўсе прайшлі праз савецкія лягеры. 
Нехта, праўда, выратаваўся, хаваўся… Але я зараз ужо не памятаю 
прозьвішчаў, сама Ніна памерла ў 1981 годзе, муж яе — у 1979-м, 
сувязь цалкам згубілася. 

– ці шкадуеце сёньня, што пайшлі ў школу радыстак? што 
ваявалі ў беларускім войску на баку немцаў?

– Не, ніколі не шкадавала. Бо мы змагаліся за Беларусь. Гэтак жа, 
як і ўкраінцы зь дывізіі “Галіцыя”, дзе служыў мой муж. Не за немцаў 
жа яны змагаліся! Трэба было тады так ваяваць, бо Сталін і бальшавікі 
зьнішчылі столькі сапраўдных беларусаў і ўкраінцаў, што ніводнаму 
гітлеру не сьнілася.

5 кастрычніка 2008 г.
Львоў-Буськ.

ВІТАЎТ КІПЕЛЬ ПРА БНП І КСЯНДЗА 
ВІНЦЭНТА ГАДЛЕЎСКАГА 

З размовы Сяргея Ярша з Вітаўтам Кіпелем*, запісанай 26 верасьня 
2003 году ў Менску.

вітаўт кіпель: “Пра БНП пішучы, трэба пераправяраць факты. 
Бо мне падаецца, што яе дзейнасьць была не такая вялікая, як піша 
Касмовіч у ўспамінах**. Ён прыяжджаў да мяне, даваў чытаць успамі-
ны. А там напісана, што ў Бранскіх лясах было 10 тысяч партызанаў 
БНП! Але ж гэтага не магло быць. Я гэта і сказаў Касмовічу. І як ён 
на мяне зазлаваў!..

Тое ж і з узарваньнем Другога Ўсебеларускага кангрэсу.*** Гэта 
было супраць агульнай тэндэнцыі нацыянальнага актыву правесьці 
гэты зьезд. А тут Рагуля ў Менск не прыйшоў, іншае... 

Канешне, БНП важная для нашага нацыянальнага руху, але трэба 
пазьбягаць перабольшваньняў. Вельмі важна, я лічу, зьвярнуць больш 
увагі на асобу Гадлеўскага. Пра яго пісаў у ўспамінах бацька, расказ-
ваў. У час акупацыі мой бацька і Шкялёнак (ён рэдка ў нас бываў, бо 
любіў выпіць, а бацька — не) неяк пабойваліся яго ці што. Гадлеўскі 
быў фігурай значна большай, большага палёту. Ён меў кантакты з 
такімі немцамі, зь якімі ня мелі кантакту Кіпель і Шкялёнак. У яго былі 
сувязі з Рымам, да яго адтуль прыяжджалі нейкія людзі. І тое, што 
ўдалося даведацца пра абставіны яго сьмерці, гэта важна”.**** 

ГАЛІНА чАРНАЯРАВА: У 1949-М “ЛЯСНЫЯ 
ЛЮДЗІ” ТРЫМАЛІ ПАД КАНТРОЛЕМ 

ГРОДЗЕНСКУЮ ВОБЛАСЬЦЬ —

Былая вядучая салістка Вялікага тэатру оперы і балету Беларускай 
ССР (у 1944-1966 гг.) галіна аляксандраўна чарнаярава ў дзьвух 
розных інтэрвію газэце “Советская Белоруссия” распавяла пра сваю 
сустрэчу з “лясными братамі” на Гарадзеншчыне ў 1949 годзе. Падаем 
яе ўспаміны ў перакладзе на беларускую мову.

*Старшыня Беларускага інстытуту навукі і мастацтва ў Нью-Ёрку.
**На той час яны яшчэ не былі апублікаваныя асобным выданьнем і зьявіліся пазьней. 
Гл.: Касмовіч Дз. За вольную і сувэрэнную Беларусь. — Вільня: Gudas, 2006.
***Маецца на ўвазе плян БНП па ўзьняцьці ў Менску антынямецкага паўстаньня 
з мэтай абвяшчэньня незалежнай Беларускай Народнай Рэспублікі. 
****У 2001 годзе стала вядома, што кс. Гадлеўскі быў расстраляны нацыстамі 
ў Трасьцянцы.

“У 1949-м я паехала з агітбрыгадай у Гродзенскую вобласьць, 
— працягвае мая суразмоўца. — Там тады было неспакойна, “ляс-
ныя людзі”, можна сказаць, трымалі вобласьць пад кантролем. Мы 
езьдзілі два тыдні — яны нас часта спынялі, але ніколі не чапалі, бо 
ім жа таксама мастацтва было патрэбнае! Памятаю, каля адной вёскі 
ў лагу на платформе з двух ссунутых грузавікоў мы даем канцэрт, а 
наверсе, па краях лагу — вершнікі са зброяй”.

Завадская И. Личная история балета // СБ, 2004, 20 ліпеня; 
http://www.sb.by/post/37576/

“Сб: галіна аляксандраўна, у савецкі час усе тэатры шмат 
гастраліравалі. што асабліва запомнілася?

Г. Чарнаярава: Аднойчы паслалі з агітатарамі за савецкую ўладу 
ў Гродзенскую вобласьць. Там па дарогах шукалі здабычу “лясныя 
людзі”, страшнавата было — быў канец 1940-х. Мы жылі ў гаспадыні, 
у якой уначы забралі мужа, і ніхто ня ведаў куды, там кожны дзень 
кагосьці расстрэльвалі, але нас не чапалі. Неяк наш аўтобус яны нават 
спынілі, але, пабачыўшы сцэнічныя касьцюмы, загадалі праз гадзіну 
быць вельмі далёка ад гэтага месца”.

Терлецкая А. Сто рублей для идеальной пары // СБ, 2006, 10 
чэрвеня; http://www.sb.by/post/52034/

ВАЛЯНЦІНА ВІЛЮГІНА: “БУЛЬБАШЫ” 
— ГЭТА БЕЛАРУСКІЯ НАЦЫЯНАЛІСТЫ 
Прапануем увазе чытачоў “БР” урывак з успамінаў валянціны 

анатольеўны вілюгінай, жонкі начальніка савецкай заставы на 
мяжы ў раёне Берасьця і Горадні ў першыя паваенныя гады. Яны 
былі запісаныя ў 2003 годзе, за тры гады да яе сьмерці. У першай 
частцы журналіст пераказвае расказанае Вілюгінай, у другой — дае 
цытату зь яе ўспамінаў.

“Да баявых дзеяньняў з далёкага сыбірскага тылу рваліся шчы-
ра, заявы пісалі. І ня ведалі, што найбольш стратаў, больш, чым 
на фронце, атрад будзе мець у іншым тыле. Пасьля вайны, пасьля 
перамогі, пры памежнай службе ў Заходняй Беларусі, пачалася вай-
на з бандытамі — так іх тады афіцыйна называлі. Аднак звычайна 
карысталіся жарганізмамі: “бульбашы” — беларускія нацыяналісты, 
і “палякі” — байцы “Арміі Краёвай”. 

Гэта была страшная вайна без тылу і бяз фронту, горш за бам-

бёжку. Салдат ішоў да калодзежу па ваду і не вяртаўся. Ехалі па 
дровы ці сена, спыняліся, як падавалася, у мірнай вёсцы на начлег і 
не прасыпаліся. Двойчы Вале (Валянціне Вілюгінай — “бр”) прада-
валі на базары атручаныя прадукты. Стралялі ў яе ўпрост на вуліцы 
Берасьця, каля камэндатуры, стралялі ў акно іх кватэры. Забівалі ня 
толькі савецкіх салдат, ня толькі рускіх, дый як разабраць у славянаў 
нацыянальнасьць праз прыцэл? Забівалі сваіх, мясцовых жыхароў, 
аднавяскоўцаў, што супрацоўнічалі з уладай. Уладай легітымнай 
паводле Ялцінскай канферэнцыі, Рузвэльта, Чэрчыля і нядаўна 
створанай ААН. Але ўладай акупацыйнай паводле тых, хто трымаў 
у руках зброю. 

[…]
Валянціна Анатольеўна… вы за рускіх ці за чачэнцаў?

валянціна вілюгіна: “Я за добрых людзей… Я супраць тых 
чачэнцаў, што арганізавалі тэракт на Дуброўцы. І супраць тых, што 
страляе і ў рускіх, і ў сваіх у Чачэніі. Так, я бачыла тое самае там, у 
Беларусі. […] Яны проста прывыклі ваяваць за гады вайны, ім іншага 
не дадзена. Большасьць людзей і тады і цяпер у Чачэніі — ніякія не 
бандыты. Яны можа крытычна настроеныя да ўлады, але для іх ёсьць 
рэчы больш важныя за дзяржаву: жыць мірна, расьціць свой хлеб і 
сваіх дзяцей, каб іх пакінулі ў спакоі”.

Войны всегда кончаются // http://club116.narod.ru/newsp.htm

ДАКУМЭНТЫ СЯБРА 

НЕЛЕГАЛЬНАЙ АРГАНІЗАЦЫІ 
Сапраўдны скарб знайшлі ў сакавіку сёлета на могілках вёскі Бос-

тынь Лунінецкага раёну — на глыбіні каля 2 метраў адкапалі бутэльку 
з дакумэнтамі, якія выдатна захаваліся. Знаходку перадалі ў міліцыю, 
а адтуль яна патрапіла ў лунінецкі краязнаўчы музей. 

Верагодным гаспадаром бутэлькі быў нехта 
Аляксандр Палтаржыцкі. Менавіта на яго імя і про-
зьвішча быў выпісаны схаваны там ваенны білет. 
Знайшліся таксама ліст да польскага ваеннага 
міністра, фотаздымак расейскага цара Мікалая II 
і яго жонкі. Найбольшае зацікаўленьне выклікае 
пасьведчаньне сябры Аляксандраўскага аддзе-
ла кансьпірацыйнага “Брацтва рускай праўды”, 
выпісанае на імя Палтаржыцкага за нумарам 50 
(адзначым, што гэтая арганізацыя ў 1920-30-х гадах 
супрацоўнічала з беларускай баявой арганізацыяй 
“Зялёны Дуб”).  

З дакумэнтаў вынікае, што ў 1919 годзе Аляк-
сандр Палтаржыцкі служыў у татарскім палку імя 
Ахматовіча ў польскім войску. У эмігранцкую манар-
хічную арганізацыю “БРП” ён уступіў у 1933 годзе.  

Як мяркуюць аўтары многіх публікацый, прысь-
вечаных знаходцы,* Палтаржыцкі мог схаваць свае 
дакумэнты восеньню 1939-га, напярэдадні прыходу 

бальшавікоў у Заходнюю Беларусь. Аднак, як высьвятляецца, пазь-
бегнуць рэпрэсій яму няўдалося. Але спачатку зьвернемся да яго 
біяграфіі.

Паводле зьвестак “Мемарыялу”, Аляксандар Барысавіч Пал-
таржыцкі нарадзіўся ў 1896 годзе ў “г. Видзе, Польша”. На наш погляд, 
маецца на ўвазе мястэчка Відзы на Браслаўшчыне.Тым больш, што 
ў біяграме Палтаржыцкага пазначана, што ён — татарын. А вядома, 
што якраз з ваколіцаў Відзаў паходзіць вядомы вайсковец Станіслаў 
Булак-Балаховіч, які выйшаў з беларускіх татар. 

Аляксандар Палтаржыцкі меў пачатковую адукацыю, працаваў ра-
бочым на лесазаводзе ў вёсцы Малькавічы Ганцавіцкага раёну, а жыў 
у в. Бостынь на Лунінеччыне. НКВД арыштавала яго 23 сакавіка 1940 
году. У сьнежні 1940-га Палтаржыцкі быў асуджаны  за “контррэвалю-
цыйную дзейнасьць” на 8 гадоў “папраўча-працоўных лягероў”. Аднак 
знаходзіўся ва Ўнжанскім канцлягеры, які займаўся нарыхтоўкай лесу, 

АРХІЎНЫЯ СКАРБЫ

нядоўга. Паводле дакумэнтаў, 
Аляксандар Палтаржыцкі быў 
вызвалены 6 верасьня 1941 г. Ці 
не ў польскую армію Андэрса ён 
патрапіў? Калі так, дык па вайне 
мог апынуцца на Захадзе.

Вядома, што 27 красавіка 
1989 г. Палтаржыцкага рэабілі-
тавала пракуратура Берасьцей-
скай вобласьці. **

Адзначым, што лунінецкі 
выпадак — даволі рэдкі. І ў 
савецкія часы, і ў цяперашні час, калі выяўляюцца разнастайныя 
схованкі, бункеры, “скарбы” з дакумэнтамі, грамадзтва пра іх не ін-
фармуецца. 

*Бурик Е. Послание в бутылке // Заря (Брэст), 2010, 18 траўня; http://zarya.
by/news/society/3922.html
В Лунинецком районе нашли зарытую бутылку со старинными документами 
// БЕЛТА, 2010, 19 траўня.
Бутылка с историей найдена на деревенском погосте // Брестский курьер, 2010, 
19 траўня; http://bk-brest.by/ru/21/news/581/?tpl=55
Викторова Т. Бутылка с историей // Советская Белоруссия, 2010, 18 чэрвеня; 
http://pda.sb.by/post/101624/
**Полторжацкий Александр Борисович // Жертвы политического террора в 
СССР; http://lists.memo.ru/d26/f469.htm

ЯК У СТАКГОЛЬМЕ ЗАГІНУЎ МЕХ 
ДАКУМЭНТАЎ ВАСІЛЯ ЛУКАШЫКА 

Расповед беларускага навукоўца са Швэцыі 
Андрэя Катлярчука пра лёс архіву беларускага 
дзеяча Васіля Лукашыка. Запіс зроблены 15 
красавіка 2004 г. у Менску Сяргеем Яршом*:

“Жонкі Васіля Лукашыка** і Язэпа Федар-
чука*** былі полькамі, каталічкамі. Пасьля сь-
мерці Лукашыка да яго на кватэру прыяжджаў 
Федарчук. Тут цэлая дэтэктыўная гісторыя. Ён 
забраў усе дакумэнты Беларускага аб’яднаньня 
з кватэры Лукашыка. Атрымаўся вялікі мех. 

Яго ён і зьнёс. Што з архівам 
сталася далей, невядома. 
Сам Федарчук быў ужо тады 
стары. Наўрад ці, адправіў 
архіў у Канаду да Хмары (гэта 
мая вэрсія — С. Ё.) — на гэта, 
напэўна, ня меў грошай... 

А быў Федарчук большы 
нацыяналіст за Лукашыка. 
Таксама ўжо памёр. Пасьля 
сьмерці Федарчука жонка Лу-
кашыка тэлефанавала ўдаве 

Федарчука, хацела забраць якіясь дакумэнты, якія датычылі яе мужа 
— Васіля Лукашыка. Але тая сказала, што нічога няма. Зусім магчыма, 
што тыя дакумэнты проста загінулі”.

*Глядзі таксама па тэме: Ёрш С. Архівы нашае незалежнасьці // Наша ніва, 2003, 
6 чэрвеня, № 21.
** Васіль Лукашык (1905 — 1975), беларускі палітычны дзеяч. Актывіст 
беларускіх грамадзка-палітычных арганізацый у міжваеннай Заходняй Беларусі. 
На пачатку нямецкай акупацыі быў прызначаны бурмістрам Беластоку. Удзельнік 
кансьпірацыйнай арганізацыі “Грамада”. Арыштаваны гестапа і зьняволены ў 
канцлягер Асьвенцым. Здолеў уцячы, здабыў фальшывыя дакумэнты, але трапіў 
пад “хапун” у Варшаве і быў адпраўлены на прымусовыя працы ў Нарвегію. У 
1944 г. з групай беларусаў уцякае праз горы ў Швецыю. У 1948 годзе арганізаваў 
у Стакгольме арганізацыю “Беларуская Грамада” і ачольваў яе. Быў сябрам 
Камітэта вольнай Беларусі, падтрымліваў сувязь з таронцкай газэтай “Беларускі 
голас”. 
***Язэп Федарчук, беларускі вайсковец-нацыяналіст. Вясной-летам 1941 
г. быў падафіцэрам Першага беларускага штурмовага зьвязу, які выконваў 
дывэрсійныя заданьні абвера на тэрыторыі Беларусі на пачатку нямецка-савецкай 
вайны. У канцы вайны патрапіў у Швецыю, жыў у Стакгольме. Паплечнік В. 
Лукашыка.

КНЯЗЬ, ЯКОГА НАЗЫВАЛІ 
ШчЫРЫМ АБАРОНЦАМ СПРАВЫ 

БЕЛАРУСКАГА АДРАДЖЭНЬНЯ
Мінула амаль цэлае стагодзьдзе са дня сь-

мерці князя Мікалая-Вацлава Радзівіла (1880 
— 1914), слаўнага ваяра і мецэната беларус-
кага нацыянальнага руху. Асобы таленавітай, 
мужнай і рашучай, але, на жаль, незаслужана 
забытай. Прычына ў тым, што большасьць 
заслуг князя Мікалая на карысьць беларускага 
нацыянальнага адраджэньня прыпісываецца 
ягонай жонцы Магдалене Радзівіл, якая пра-
цягвала распачатую мужам справу, як даніну 
памяці аб ім.*

Князь Радзівіл ня быў чалавекам сучаснась-
ці, ён жыў па рыцарскім кодэксе сваіх продкаў, 
дзе галоўным былі адвага і праява мужнасьці. 
Так ён і загінуў, выконваючы загад, на палях 
Першай сусьветнай. Гераічна. Тады, як трэба 
было ўтрымаць ворага найменшымі сіламі, ён 
ідзе ў наступ і гіне са зброяй у руках.

Няхай гэты некралёг, надрукаваны ў 1914 годзе ў газэце “Беларус”, 
нагадае нам сёньня пра нашага беларускага князя-ваяра.

андрэй барткевіч

ЯГО СЬВЕТЛАСЬЦЬ КНЯЗЬ МІКАЛАЙ 
РАДЗІВІЛ, ЗАБІТЫ НА ВАЙНЕ 

17 ЛІСТАПАДА 1914 ГОДУ
Мова гаворана кс. А. Астрамовічам 26 лістапада 1914 г. у дварэ 

Кухціцы Ігуменскага павета Мінскай губэрні на паховінах Я.С.М. 
Радзівілла.

Браты мілыя!
Сьмерць ёсць карай за грэх первародны, за той пералом права 

*У 1912 годзе княгіня М. Радзівіл публічна заявіла: “Лічу сябе беларускай, паходжаньня 
літоўскага. Як і муж мой, за польку сябе не прызнаю”. Гл.: Забытые меценаты. Мария 
Магдалена Радзивилл // http://radziwill-by.livejournal.com/3471.html

Князь Мікалай-
Вацлаў Радзівіл

Божаго прабацькоў нашых Адама і Эвы. Кожын чалавек дзеля таго 
ўміраць мусіць. Страшна і прыкра глядзець на сьмерць старога, што 
дажыў веку, але куды страшней і смутней відзіць сьмерць маладога, 
поўнаго сіл і жару жыцьцёваго, поўнаго сьветлых думак і добрых 
замераў у будучыне.

Такі вось абраз мы бачым сягоньня. Стаім мы пры дамавіне с це-
лам нябожчыка Яго Сьветласьці Князя Мікалая, катораму куля ўражая 
вырвала маладое жыцьцё, разлучыла з сямьёй, раднёй, з людзьмі, 
каторых нябожчык любіў усёй душой і сэрцам.

Як без пары сярпом падрэзаны колас паў ён у расцьвеце жыць-
ця, паў як вялікі багатыр ваяка, як добры грамадзянін, як верны сын 
свайго краю і бацькаўшчыны, як праўдзівы каталік ў абароне веры і 
праўды.

Нябожчык Князь радзіўся 4 ліпня 1880 году. Вучыўся спачатку ў 
школах Іезуітаў, а посля ў Пазеўскім карпусе ў Петраградзе.

Як праўдзівы Князь-ваяка, патомак слаўных сваіх прэдкаў — князёў 
Літоўска-Беларускіх — чуў у сабе ваяўнічы дух і кроў іх, што жывой і 
бурнай крыніцай біла ў яго жылах; ня мог здаволіцца жыцьцём ціхім, 
гаспадарскім. Жаркая душа яго жадала чагось большаго, выжшэйша-
го, слаўнаго, а сільная далонь яго рвалася да шаблі.

Малады князь упадабаў жыцьцё ваеннае. Калі разгарэлася вайна 
Англічан з Бурамі, Князь Мікола, як 16 летні юнак уступае да войска 
Англіцкаго і там гартуіцца ў жару бітвы, адзначаіцца нязломнай, 
стальной адвагай жаўнерскай. Нагараджаюць яго рангай капітана і 
ардэнамі.

Вярнуўшыся ў край свой, каб адпачыць і ахлынуць ад грому баёваго 
і скаштаваць ціхога жыцьця ў радзімай старонцэ — нядоўга цешыцца 
жыцьцём сямейным у хаце. Праз год неколькі посьля Бурскай вайны 
падымаіцца бура на ўсходзе — вайна Расеі з Японіяй. Як нязмораны 
багатыр-ваяка малады Князь уступае ў рады войска расейскаго і 
бьецца з японцамі пры абароне крэпасьці Порт-Артура.

У цяжкай хвілі асады Князь здабываіцца на чын дзіўнай адвагі. 
У кітайскай “джонце” (маленькім чоўні) пераадзэты па кітайску пе-
раплывае нізамечаны міжы японскімі караблямі і прывозіць важныя 
весьці Курапаткіну, а ўзяўшы яд яго ліст да Стэссэля ізноў так сама 
варочаіцца шчасьліва ў Порт-Артур. За гэты сьмелы багатырскі чын 
Цар награджае Князя ардэрам сьвятога Валадзімера і прызводзіць 
ў капітаны.

Пасьля ў вайне Балканскіх славян с Туркамі, верны свайму прызва-
ньню ўступае Князь Мікола ў Баўгарскае войска і там, як праўдзівы 
славянін бьецца за права і свабоду славянаў. Там так сама адзна-
чацца багатырствам і дастае нагоду і пахвалу ад караля Баўгарскаго. 
Змірыўшыся с туркамі, калі Баўгарыя пачала ваяваць з Сербіяй і 
Греціяй ён верны Баўгарам ідзе на новы агонь і бьецца с грэкамі.

Урэшце ўзрываіцца страшная Эўрапейская бура — цяперашняя 

вайна немцаў і аўс-
трыякаў з Сэрбіяй, 
Англіяй, Франціяй і 
Расеяй. Князь пад 
той час, калі немцы 
аб’яўляюць вайну, 
знаходзіўся за грані-
цай, як раз у Нямеч-
чыне па дарозе з 
Франціі.

Як верны сын 
свайго краю і ба-
цькаўшчыны, вара-
чаіцца Князь назад 
у Францыю, адтуль 
— у Англію і праз 
Швецыю і Фінскую 
зямлю прыежджае ў 

Расею і тут з аружжам у крэпкай руцэ пасьпешае на поле бітвы і кладзе 
главу сваю, як багатыр мучанік ў абароне ўсяго славянства. Паслушны 
прыказу свайго начальства с трыма аскадронамі ўстрымаць наступ 
многа раз большай нямецкай сілы — кідаіцца ў атаку і гіне ад кулі.

Але нябожчык Князь быў ня толькі добрым ваякам. Ён быў і ра-
зумным грамадзянінам. Гаспадарачы ў свабодным ад вайны часе ў 
сваім маёнтку ён зрабіў многа ўляпшэньняў і паставіў яго на даходным 
ступені. На полі, на лузе і ў лясох пакідаў сляды сваей разумнай, 
стараннай працы. Шмат заработку і хлеба даў бедным людзям, като-
рых шанаваў і любіў шчыра. Дбаў для іх і пра хлеб духоўны, будаваў 
касьцёлы і школы. У памяці простаго люду на век астанецца заслуга 
нябожчыка Князя.

Ён любіў і простую, беларускую мову і прычыніўся да яе пад’ему 
і да адраджэньня беларускага народу. Прычыніўся і да карысьці 
агульнай грамадзянства, бо правёў да Жарновак жалезную дарогу 
— ветку, каторая дала лягчэйшы спосаб зносінаў людзей адных з 
другімі і прыгарнула соткі людзей бязпрытомных.

Урэшце нябожчык Князь быў добрым панам і верным сынам ка-
таліцкага Касьцёла.

Жывучы часта ў сваім дварэ, ён стараўся асаладзіць горкую долю 
парабка. Ні папускаў яго ў абіду. Калі хто зьвертаўся да яго са скаргай, 
зараз-жа сам разглядаў справу і спраўджываў, ці ня было крыўды і 
выдаваў суд справядлівы. А пільная і шчырая праца гаротнаго люду 
ніколі не абыходзілася без ласкі Князявай.

Што нябожчык быў добрым панам — сьведчыць апошняя прыслу-

Княгіня Магдалена Радзівіл з дачкой

ht
tp

://
ra

dz
iw

ill
-b

y.
liv

ej
ou

rn
al

.c
om



143

УГОДКІ

га яго падданых, 
каторыя на пля-
чах ўласных несла 
цела свайго добра-
го і справедліваго 
Князя праз 8 блізка 
вёрст.

Як сын праўдзі-
вы Касьцёла сьвя-
тога ў свабодных 
ад войнаў хвалях 
выпаўняў абавязкі 
рэлігійныя, ні шка-
даваў грошай на 
добрыя мэты, як 
будоўка прыбыткаў 
Божых, прытулкі для ўбогіх і т.д.

Як кожны з нас быў грешным, але атпакутаваў за грахі свае — кры-
вёй сваёй ўласнай змыў іх і пайшоў да Цара Нябеснаго атрымаць 
карону вечнаго шчасьця, якому ўжо канца і меры ня будзе.

Браты дарагія!
Сьмерць Князя — гэта вялікая страта для ўдавы — Княгіні. Гэта 

страта ўсіх людзей дваровых і ўсяго беларускага народу. У асобе 
нябожчыка Князя беларусы трацяць шчыраго абаронцу справы іх 
адраджэньня, трацяць яго ў тым часе, калі займаецца зара новаго 
лепшаго жыцьця, калі заглядае солнцэ і ў іх ваконцэ.

Цяжкая туга і сум агартае кожнаго з нас пры мысьлі, што трэба 
разстацца з Князем Міколай.

За хвілю цела яго будзе аддадзено зямліцы. Развітайцеся ж з ім у 
час апошні. Рабіў ён Вам добра і вы яму будзьця за тое адплатнымі. 
Ні забывайця сягоньня і заўсёды аб ім у сваіх малітвах. Помніця, што 
сягоньня хвалім Князя, а заўтра пахаваюць мо’ кагоколяк і з нас. Вось 
бярыма прыклад ад нябожчыка. Нікога ня крыўдзіў, ні чапайма без 
прычыны нічога чужога, ні бажымася, ня прысягайма фалшыва.

Пільнуймася прыказаў Божых. Жывіма па праўдзе, выпаўняйма шчы-
ра сумленна свае абавязкі любіма Бога і бліжняга, а напэўна і мы дачакаім 
умерці па хрысціянску. “Шчасьлівыя, што ў Богу ўміраюць”. Амэн.

“Прыдатак да беларуса”, 1914, № 12.

Месца пахаваньня князя Радзівіла

ЯЎГЕН КРАСКОЎСКІ-КОРВІН

“І ўсё ж такі хопіць, устань Каліноўскі!
Глядзі, як кіруе ў нас сябра маскоўскі...”.

З Яўгенам Краскоўскім пазнаёміўся вясной ці летам 2001-га. 
Шукаючы сьляды Веры Краскоўскай, радысткі “Дальвіца”, завітаў на 
Карэліччыну. Як высьветлілася, у вёсцы Краснае жылі яе сваякі, у той 
самай хаце, дзе калісьці жыла і Вера. Тады і пазнаёміўся з Яўгенам, 
маламоўным, працавітым хлопцам. Ён уваходзіў у групку беларускіх 
патрыётаў, на якіх трымалася нацыянальная праца на Карэліччыне. 

Сустракаліся хіба толькі двойчы. Ён расказваў пра цётку Веру, да-
памог зь ёй скантактавацца. Пра тое, што ён пісаў вершы, я даведаўся 
пазьней. Чатыры яго вершы захаваліся ў маім архіве і яны перадру-
коўваюцца ніжэй. Падпісваў іх таленавіты карэліцкі паэт псеўданімам 
“Яўген Корвін”. Вершы яго глыбока патрыятычныя, яны клічуць народ 
да барацьбы за лепшую долю, за волю і незалежнасьць Беларусі.

Пра заўчасную сьмерць Яўгена Краскоўскага даведаўся з кароткага 
нэкралёга, які зьявіўся на сайце nn.by.* Зь яго вынікае, што вершы 
паэта гучалі ў эфіры Радыё Свабода, адзін быў надрукаваны ў газэце 
“Наша ніва”. Але наўрад ці яны былі ім сабраныя пад адну вокладку. 
Застаецца спадзявацца, што сябры Яўгена зьбяруць і захаваюць яго 
творчую спадчыну.

Яўгена Краскоўскага пахавалі на могілках у вёсцы Запольле Кар-
эліцкага раёну. Сьветлая памяць!

Сяргей Ёрш

яўген корвін

***
Шалёная гонка, ды крыўда без меры,
Кладуцца радкамі на аркуш паперы
Пасьпець бы да часу, бо стомлены коні
Старой беларуска-літоўскай Пагоні.
 Убачыць да часу бы вольнай зямліцу
 Ачысьціць яе бы, як быццам крыніцу
 Ад погані рознай, шматлікай навалы
 Што з багны прылезла, ды богам тут стала.
Шкада, чалавеку далёкі аблокі,
Сівой даўніны старажытнай вытокі,
Шалёная гонка вызвольнага руху
— Паплечнік, мне цяжка,
  Падай жа мне руку!

*In memoriam. Яўген Краскоўскі // 2010, 11 жніўня; http://nn.by/?c=ar&i=42014

***
Вось з году ў год, ад веку ў век
Блукае ў цемры чалавек,
Дарог, як быццам, не знаходзіць
І вось ён ходзіць, ходзіць, ходзіць...
 А ноччу — жах, страшэнны сон
 Ідзе бясконцы батальён
 Барацьбітоў, што з веку ў век
 Спазналі крыўду, боль і зьдзек.
Я не крыўдую — продкаў боль,
Я маю хлеб, я маю соль,
Я маю працу ды сяброў,
Слоў не хапае, толькі слоў.
 Пра тое, як мы з году ў год
 Шукаем волю, не прыгод,
 Шукаем веру, ды спакой
З паднятай горда галавой.*

***
Няўдалыя вершы марнуюць паперу,
Дурныя прарокі і Бога, і веру,
“Начальства” марнуе і тое, і тое,
Дык гэта ж “начальства”, яно жа “сьвятое”...
 Часы ганьбаваньня і Бога, і веры,
 Шальмуюць направа, шальмуюць налева,
 Няўжо на ўсё гэта не знойдзецца меры,
 Няўжо не адчынім у будучынь дзьверы?
Дзе ж жаўранка звон, а не п’яныя скокі,
Напэўна, няма ў краіне прарока.
І ўсё ж такі хопіць, устань Каліноўскі!
Глядзі, як кіруе ў нас сябра маскоўскі...

***
Я рады таму, што жыву ў Беларусі
Радзіма-матуля, табой ганаруся!
Цудоўныя нівы, ды ў сонцы абшары
Ды вось у жыцьці зноў зьяўляюцца хмары.
Цудоўны быў век — залаты ў Беларусі
А хто адмаўляе, той ведама хлусіць
Гісторыя — гэта людзкая старонка
І шчасьце і горыч знутры, а не звонку.
Так дзеля чаго гартаваў нас сусьвет?
Вышэйшая мудрасьць — жыві чалавек!

*Зь невялікімі зьменамі друкаваўся ў газэце “Наша Ніва”, 2001, 10 сьнежня, № 50. 



146

БЕЛАРУСКІ РЭЗЫСТАНС

58 ТЫСЯч УЦЕКАчОЎ З 
“ПАНСКАЙ ПОЛЬШчЫ”

Калі ў 1990-я гады нямала пісалася пра лёсы ўцекачоў з Заходняй 
Беларусі, якія ў міжваенны час шукалі “лепшага жыцьця” ў БССР, дык 
у апошнія гады публікацый на гэтую тэму сустракаць не даводзілася. 
А шкада, бо, як высьвятляецца, іх было вельмі шмат, і праз мяжу 
ішла пераважна моладзь, тая лепшая яе частка, якая прагла ведаў, 
спадзявалася атрымаць адукацыю, працу. Але многія з гэтых маладых 
людзей патрапілі ў канцлягеры альбо ў Курапаты…

Чытаючы кнігу Аляксея Паўлюкова пра крывавага энкавэдысцкага 
ката Яжова*, натрапіў на лічбу, якой раней нідзе не сустракаў. Паводле 
Паўлюкова, які спасылаецца на маскоўскі архіў ФСБ, у 1921-1936 гг. у 
БССР было зарэгістравана 58 тысяч уцекачоў з-за мяжы, пераважна з 
Польшчы. На жаль, ён ня піша, колькі зь іх пасьля засталіся на волі.

аляксей, г. менск

АПОШНІ БОЙ “ЛЯСНЫХ БРАТОЎ” 

Апошні факт антысавецкага ўзброенага супраціву ў Менску быў 
зафіксаваны восеньню 1961 году. Была перастрэлка на кальварый-
скіх могілках. Паводле афіцыйных зьвестак, у ёй быў забіты апошні 
“лясны брат” з арганізацыі “Чорны Кот”. Аднак відавочцы тых падзеяў 
сьцьвярджаюць, што некалькім “бандытам” удалося сыйсьці праз 
прыватны сэктар…

Пра гэты бой я ўпершыню пачуў у 1976 годзе ад свайго сябра. 
Ён жыў у сваёй хаце недалёка ад касьцёла на Кальварыі. Яму ж пра 
гэта неаднаразова расказвала маці. Пазьней, недзе ў канцы 80-х, 
мы знайшлі дзеда (ён жыў у раёне вуліцы Гусоўскага), які казаў, што 
некалькі дзён хаваў баевікоў і было іх трое ці чацьвёра. Адзін загінуў 
у касьцёле, калі яны трымалі кругавую абарону. Астатнія прарваліся 
і сыйшлі агародамі.

Зараз на месцы, дзе стаяла хата таго дзеда, пабудавалі новыя 
дамы. Большая частка прыватнага сэктару на Кальварыі зьнесена. 
Але можа нехта там яшчэ памятае тыя падзеі?

Дарэчы, ведаю і пра такі выпадак. У канцы 50-х — у пачатку 60-х 
гадоў адбыўся выбух на Прывакзальнай плошчы ў Менску. “Бандыт” 
пры праверцы дакумэнтаў узарваў сябе і дваіх міліцыянтаў, пацярпе-
ла таксама жанчына. Хадзілі чуткі, што гэта быў сам кіраўнік “Чорнай 
коткі”…

м. я., г. менск

*Павлюков А. Ежов: Биография. — Москва: Захаров, 2007. 

Яго называлі “хросным бацькам Баранаві-
чаў”, “жаночым Каралём”… Імя баранавіцкага 
акушэра-гінеколяга Ўсевалада Караля сёньня 
ў нашым горадзе ведае кожная жанчына, якой 
за сорак. Але мала каму вядома, што да вай-
ны Ўсевалад Кароль быў шчыльна зьвязаны з 
нацыянальным незалежніцкім рухам, яго нават 
хацелі скіраваць беларускім паслом у Лёндан. 
Аднак у хаду гісторыі ўмяшалася сталінская 
рэпрэсіўная машына…

Любыя зьвесткі пра даваеннае жыцьцё і пра 
першае паваеннае дзесяцігодзьдзе Ўсевалада 
Караля — на вагу золата. Сваякам, якія і сёньня 
жывуць у Баранавічах, пра тыя свае маладыя 

гады ён ня надта імкнуўся распавядаць: трывожыўся, каб, крый Божа, 
яго мінулае не адбілася на будучым дзяцей. Яму разам з жонкай 
Кацярынай хапіла і перэпетый іх ўласнага лёсу.

Першае жыцьцЁ

Усевалад Кароль нарадзіўся пад Радашковічамі, што на Міншчыне, 
у 1919 годзе. Год навучаўся ў Радашковіцкай беларускай гімназіі, у 
якой выкладаў яго бацька, пасьля — у Віленскай беларускай гімназіі, 
куды бацька разам з сям’ёй у 1929 годзе пераехаў на новае месца 
працы. Пасьля атрымаў вышэйшую медыцынскую адукацыю ў Вілен-
скім унівэрсытэце.

Як піша найбуйнейшы дасьледчык гісторыі рэпрэсій беларускай 
інтэлігенцыі Леанід Маракоў, Усевалад Кароль ужо з маладых гадоў 
быў і актыўным грамадзкім дзеячом: друкаваўся ў заходнебеларускіх 
выданьнях, зьяўляўся апошнім кіраўніком Беларускага студэнцкага 
саюза, ліквідаванага ў 1940 годзе. Падчас нямецкай акупацыі Бела-
русі Ўсевалад Кароль з маладой жонкай Кацярынай прыехаў жыць у 
Баранавічы, дзе працаваў лекарам і выкладаў у мэдыцынскай шко-
ле. Як пазначае Леанід Маракоў, у гэты ж час Кароль удзельнічаў у 
нацыянальным падпольным руху, кіраваў Баранавіцкім камітэтам 
Беларускай незалежніцкай партыі (БНП). Кіраўніцтва партыі нават 
плянавала скіраваць яго ў Лёндан як паўнамоцнага прадстаўніка ад 
Беларусі. Узімку 1944-1945 гадоў* Усевалада Караля арыштавалі, 
засудзілі за кіраў-ніцтва ў БНП і выслалі на 10 гадоў у канцлягер. Яго 

*Насамрэч Ус. Кароль быў арыштаваны ў канцы 1945 г. — Заўвага “БР”.

ДАЙДЖЭСТ

першаму сыну Юрку споўнілася тады 3 месяцы.
“Па бацьку прыехалі людзі на санях, сказалі, што трэба ратаваць 

нейкага хворага, і ён, як звычайна, паехаў, вярнуўшыся дадому толькі 
праз 10 гадоў, — расказвае сёньня са словаў маці сярэдні сын Усе-
валада Караля Ільля. — У тыя часы ніхто нікому нічога не тлумачыў. 
Мая маці толькі праз год даведалася, куды зьнік яе муж. Пасьля на-
ступных 10 гадоў, пражытых у болю і страху, бацькі імкнуліся, каб іх 
дзеці меней чулі пра тыя падзеі, бо хваляваліся за нашыя лёсы. Мы 
ведалі, што бацька быў рэпрэсаваны. За што? Нам казалі, што хтосьці 
“нагаварыў” на яго за анекдот на палітычную тэму. Казалі таксама, 
нібыта бацьку засудзілі за тое, што працаваў падчас вайны”.

Перасьцерагаючыся наступстваў, жонка Ўсевалада Караля спаліла 
ўсе дакумэнты сямейнага архіву, зьвязаныя з дзейнасьцю яе мужа да 
арышту. Для таго, каб працягваць працаваць акулістам у Баранавіцкай 
бальніцы, на гады высылкі мужа ёй нават давялося разьвесьціся зь 
ім. Пасьля яго вяртаньня яны пабраліся шлюбам другі раз. А паміж 
гэтымі фармальнымі працэдурамі і адбывалася сапраўднае жыцьцё. 
Як распавядае сын Ільля, маці часта езьдзіла на Поўнач да бацькі, 
пакідала яму ўсе грошы, што былі пры сабе. Назад вярталася без 
білета і без адзінай капейчыны ў кішэні. Спагадлівыя людзі дапамагалі 
ёй хавацца ад кантралёраў і не давалі галадаць.

Па вяртаньні ў 1955 годзе з лягеру ў Баранавічы, Усевалад Кароль 
да апошніх дзён падтрымліваў цеснае сяброўства са старымі сябрамі. 

Юрка Луцкевіч, Усевалад Кароль, Лявон Луцкевіч,
 Антон Шантыр, Лявон Кароль

У яго хаце часта зьбіраліся госьці ня толькі зь Беларусі, але і з Поль-
шчы, Летувы. Прыходзіў рэпрэсаваны ветэран нацыянальнага руху 
Пятро Рашэтнік, прыяжджалі з Моўчадзі настаўнік Семяняка і з Зэльвы 
Янка Геніюш, зь якімі Ўсевалад Кароль разам быў у высылцы. Зь Вільні 
наведваліся Лявон і Юрка Луцкевічы, сыны аднаго са стваральнікаў 
Беларускай Народнай Рэспублікі Антона Луцкевіча.

За вялікім сталом пад старой шляхетнай люстраю яны разам гралі 
ў брыдж, чыталі вершы і трывожылі ўспаміны. Дзеці падчас тых гутарак 
выпраўляліся гуляць у сад ці ў іншы пакой.

“Я памятаю толькі, што сяброўскае кола бацькі па лягерным мі-
нулым — дактары, настаўнікі, іншая інтэлігенцыя — усе размаўлялі 
міжсобку выключна па-беларуску, — узгадвае Ільля Кароль. — Здава-
лася, што ў сталінскія лягеры высылалі ўсіх беларускіх патрыётаў”.

дрУгое жыцьцЁ 

Дзесяцігадовая высылка на Поўнач чорнай паласою падзяліла 
біяграфію Ўсевалада Караля на два перыяды, як на два розныя 
жыцьці: да і пасьля лягеру. Першае — малавядомае і дагэтуль нікім 
падрабязна не

апісанае, і другое, цягам якога імя Ўсевалада Караля пакрысе 
пераўтварылася ў сапраўдную 
легенду. Большасьць з нас ведае 
Караля менавіта па гэтым яго “но-
вым” жыцьці — жыцьці таленавіта-
га акушэра-гінеколяга і надзвычай 
дасканалага чалавека.

“Гэта быў цудоўны чалавек, 
інтэлігент і прафэсіянал найвышэй-
шай маркі, — узгадвае пра Ўсева-
лада Караля яго нявестка Галіна, 
якая маладым доктарам-інтэрнам 
у 1969 годзе прыйшла працаваць 
да яго ў Баранавіцкую радзільню. 
— Усевалад Сямёнавіч быў вель-
мі патрабавальны і ў той жа час 
надзвычай добры і літасьцівы. Ён 
максымальна імкнуўся перадаць 
свае веды маладым спэцыяліс-
там. Літаратуры па акушэрстве і 
гінекалёгіі у той час практычна не 
было, ён прыносіў кнігі з уласнай 
бібліятэкі, якая была ў яго ад зямлі 

Усевалад Кароль з жонкай 
Кацярынай

да столі, прымушаў чытаць манаграфіі па кожнай новай тэме, рыхта-
ваў нас так, нібыта мы мусілі быць прафэсарамі”.

Кароль цаніў сваіх калегаў і ніколі не прыніжаў чалавека. Не пад-
вышаў голасу, не дазваляў сабе папракнуць маладога спэцыяліста 
ў чужой прысутнасьці. А сваіх вучняў Кароль называў надзвычай 
ласкава: Галачка, Тасенька…

Дамы па вуліцы Вільчкоўскага, у якіх жылі Ўсевалад Кароль і до-
ктар-практыкантка Таіса Шчогалева, знаходзіліся па-суседзтву. Калі 
сярод ночы Караля тэрмінова выклікалі, ён стукам у шыбіну будзіў 
“Тасеньку” і прапаноўваў бегчы на працу разам.

“І мы часьцяком беглі разам — ад Цэнтральнага вакзала, праз 
чыгунку, да самай радзільні, бо я хацела чамусьці навучыцца ў такога 
прафэсіянала”, — прыгадвае Таіса Шчогалева.

Лекара Караля ведалі нават за межамі Беларусі. Ён часьцяком 
наведваў мэдыцынскія канферэнцыі ў Кіеве, Маскве, публікаваўся 
ў навуковых выданьнях. Менавіта дзякуючы яму ўсе найноўшыя 
практыкі ў галіне акушэрства і гінекалёгіі пачыналі ажыцьцяўляцца і ў 
Баранавічах. Усевалад Кароль быў узорным спэцыялістам-практыкам, 
клясычным інтэлігентам эўрапейскага ўзроўню. Апроч роднай бела-
рускай мовы, на якой Кароль размаўляў з блізкімі па духу людзьмі 
і нават пісаў вершы, ён дасканала валодаў расейскай, нямецкай, 
летувіскай і польскай мовамі.

Любоў да рыбалкі Ўсевалад Кароль перадаў сваім сынам: на фота 
— Кароль разам з сынамі Сямёнам (зьлева) і Ільлём (справа) 

“Бацька аднойчы сказаў, што напісаў ужо 10 дэсертацый розным 
людзям, якія пасьпяхова зь імі абараніліся, — узгадвае яго сын Ільля. 
— Абараніцца сам ён так і ня змог, бо быў рэпрэсаваны”.

Лягернае мінулае накладала цень на новае жыцьцё Усевалада 
Караля. У памяці тых, хто працаваў разам зь ім, ён заўжды заставаўся 
намесьнікам галоўнага доктара радзільні па мэдыцынскай частцы. 
Галоўныя дактары мяняліся, а Кароль так і заставаўся “другім чала-
векам” установы. Хаця дэ-факта ён заўжды быў першым.

“Гэта быў самы эрудаваны спэцыяліст у радзільні, — прыгадвае 
Таіса Шчогалева. — Усевалад Сямёнавіч адказваў за ўсю мэдыцын-
скую работу, і галоўны доктар быў за ім, як за каменнай сьцяною. 
Перад яго кабінетам заўжды сядзелі чэргі жанчын: усе імкнуліся тра-
піць менавіта да Караля. Усе цяжкія выпадкі з жанчынамі вёў таксама 
ён. У яго часта скакаў ціск, што ніколі не замінала яму падымацца 
сярод ночы, сядаць на ровар і ехаць на тэрміновы выклік. Усевалад 
Сямёнавіч ніколі не карыстаўся грамадзкім транспартам — езьдзіў 
толькі на ровары”.

Усевалад Кароль памёр ад інфаркту ў 1984 годзе.* Памёр ціха, 

*Ус. Кароль памёр 6 кастрычніка 1984 г. Вестка пра яго сьмерць апэратыўна 
патрапіла ў беларускі эміграцыйны друк. Гл.: Сьв. памяці Ўсевалад Кароль // 
Беларус, 1984, № 323, лістапад.

Рыбалка — адно з найвялікшых захапленьняў Усевалада Караля

уночы. Заснуў і не прачнуўся. Разьвітацца з лекарам-легендаю прый-
шоў літаральна ўвесь горад. Па ўзгадках родных, у дзень пахаваньня 
вуліца каля яго дому была поўная народу. Жанчыны падыходзілі да 
труны, падалі на калені, цалавалі рукі Караля і плакалі.

Яго калегі па працы, якія ў той дзень былі на дзяжурстве, прасілі 
паднесьці труну да радзільні, каб таксама мець магчымасьць разь-
вітацца з мэтрам. Але паколькі Ўсевалад Кароль быў рэпрэсаваны, 
мясцовыя ўлады так і не далі дазволу правесьці сапраўднае ўсена-
роднае пахаваньне.

Сваякам Караля нават ледзьве дазволілі пахаваць яго ў цэнтры 
Русіноўскіх могілак, каб людзям лягчэй было знайсьці магілу і ўшана-
ваць памяць выбітнага гараджаніна. На жаль, сярод дзесяткаў сэрцаў 
тых, каму легендарны Кароль падараваў жыцьцё, і тых, каго калісьці 
выратаваў ад сьмерці, не кожнае было настолькі ж мяккае, як у яго.

Друкуецца паводле наступнай публікацыі: Гізун А. Легенда пра 
баранавіцкага Караля // /intex-press, 2010, 1 ліпеня; http://intex-press.
by/ru/810/50/4411/

НА ВЯЛЕЙШчЫНЕ АДЗНАчЫЛІ 
82-Я ЎГОДКІ З ДНЯ НАРАДЖЭНЬНЯ 

РАСЬЦІСЛАВА ЛАПІЦКАГА 

1 верасьня група жы-
хароў Вялейкі наведала 
месца расстрэлу ахвярна-
га беларускага патрыёта 
Расьціслава Лапіцкага (1928 
— 1950). Ва ўрочышчы Крас-
ны Беражок пад Вялейкай 
яны запалілі зьнічы і ўсклалі 
кветкі. Так вялейчукі адзна-
чылі дзень нараджэньня 
Расьціслава, паведамляе 
сайт westki.info.

Нагадаем, у 1948-49 гг. 
Расьціслаў Лапіцкі кіраваў 
Мядзельска-Смаргонскім 

вучнёўскім антыбальшавіцкім падзем’ем. Прысуджаны да сьмерці, 
ён адмовіўся прасіць памілаваньня. 

Гераічнай постаці Лапіцкага прысьвечаны дакумэнтальны фільм 
Валерыя Мазынскага “Як пошуг маланкі”, які нядаўна быў паказаны 
на тэлеканале “Белсат”. Акрамя ўспамінаў людзей, якія памятаюць 
Расьціслава Лапіцкага, у фільме можна пабачыць і рэканструкцыю 
падзеяў з удзелам актораў (на здымку).

СУД АБАВЯЗАЎ МІЛІЦЫЮ 
ВЯРНУЦЬ ПАМЯТНУЮ ШЫЛЬДУ 

Ў ГОНАР ЛАРЫСЫ ГЕНІЮШ 
У верасьні суд Ваўкавыскага раёну абавязаў 

кіраўніцтва мясцовай міліцыі вярнуць памятную 
шыльду ў гонар Ларысы Геніюш (1910 — 1983) 
грамадзкаму актывісту Міколу Кавальчуку, чыімі 
намаганьнямі яна была выраблена і ўсталявана, 
паведамляе Радыё Свабода.

Нагадаем, 27 ліпеня ў Ваўкавыску на доме № 
40 па вуліцы Перамогі, у якім нарадзілася выбітная 
беларуская паэтка Ларыса Геніюш, была ўсталява-
на мэмарыяльная шыльда. У той жа дзень шыльда 
зьнікла. Пазьней высьветлілася, што яе зьнялі 

міліцыянты альбо іх памагатыя, бо шыльда апынулася ў Ваўкавыскім 
РАУС.

У той жа час Ваўкавыскі райсуд аштрафаваў Міколу Кавальчука на 
70 тысяч рублёў. Самастойныя дзеяньні актывіста дзеля ўсталяваньня 
шыльды былі прызнаныя “самаўпраўствам”. Паводле суду, у справе 
ўшанаваньня Ларысы Геніюш у Ваўкавыску грамадзкі актывіст мусіў 
узгадняць з уладамі кожны крок.  

МЕНСКІЯ АКТЫВІСТЫ ЎШАНАВАЛІ 
ПАМЯЦЬ ВЯЗЬНЯЎ БЯРОЗЫ-КАРТУЗСКАЙ 

Памяць вязьняў канцлягеру ў Бярозе-Картузскай (цяпер гэта рай-
цэнтр Бяроза ў Берасьцейскай вобласьці) ўшанавалі 18 верасьня 
актывісты дэмакратычнага руху зь Менску. Удзельнікі акцыі ўсклалі 
кветкі і запалілі лампады каля помніка вязьням канцлягера, а таксама 
паставілі лампады каля так званых “Чырвоных казармаў”, дзе ўтрым-
ліваліся зьняволеныя.

Нагадаем, канцлягер быў створаны 17 чэрвеня 1934 году па рас-
параджэньні прэзыдэнта Польшчы. У ім зьбіралі як камуністаў, так і 
прадстаўнікоў беларускага і ўкраінскага нацыянальна-вызвольных 
рухаў. Паводле няпоўных зьвестак, за пяць гадоў існаваньня лягеру 
праз яго прайшлі каля 10 тысяч вязьняў.

Паводле кіраўніка руху салідарнасьці “Разам” Вячаслава Сіўчыка, 
ушанаваньне зьяўляецца традыцыйным і праводзіцца для таго, каб 
беларускае грамадзтва не забывалася пра канцлягер Бяроза-Картуз-
ская, паведамляе БелаПАН. 

ЗАБАРАНІЛІ ДЭМАНСТРАВАЦЬ 
ФІЛЬМ ПРА “ПРАТЭСТАНЦКУЮ 

КАНСЬПІРАЦЫЮ” Ў БССР 
У пачатку верасьня арганізатарам фэстывалю хрысьціянскіх 

дакумэнтальных фільмаў і тэлепраграм “Magnificat” забаранілі дэ-
манстраваць фільм Аляксея Шэіна “Хрыстос забаронены”. Як аказа-
лася, “фільм не прайшоў адпаведную экспэртызу”, інфармуе Радыё 
Свабода.

Нагадаем, фільм Шэіна расказвае пра перасьлед пратэстанцкіх 
суполак у БССР, пра “пратэстанцкую кансьпірацыю”. Як высьвет-



155

лілася, яна была добра арганізаваная, у Беларусі ў савецкія часы 
існавала нямала падпольных друкарняў, у якіх выпускалася рэлігійная 
літаратура.

ПАД ВАРШАВАЙ ПРАЙШЛА 
СТРАЙКБОЛЬНАЯ ГУЛЬНЯ Ў 

ГОНАР ЯНКІ ФІЛІСТОВІчА

Страйкбольная гульня ў гонар удзельніка беларускага паваеннага 
антысавецкага Супраціву, сябра Рады БНР Янкі Філістовіча (1926 — 
1954?) прайшла 9 верасьня пад Варшавай. Яна была прымеркаваная 
да 59-х угодкаў дэсанту Філістовіча з-за “жалезнай заслоны” на Баць-
каўшчыну. Гульню арганізавалі страйкбольная каманда “Чорны кот” 
і ініцыятыва “Беларуская Нацыянальная Памяць”. Паводле сцэнару, 
“беларускія партызаны” вызвалялі “вязьня” і вялі бой з “МГБістамі”. 

КРОНІКА

СВАЕ І чУЖЫЯ 

У сытуацыі, калі ў краінах Балтыі, у Заходняй Украіне масава ставілі 
помнікі ўдзельнікам антысавецкага Супраціву, Беларусь мела шанец 
знайсьці свой шлях. Напрыклад, захаваць усё, як было на момант 
скананьня СССР, і нічога не зьмяняць: калі не дазваляем ставіць 
помнікі “лясным братам”, дык і не надаем шырокай грамадзкай увагі 
ўшанаваньню памяці тых, хто загінуў у барацьбе зь імі. Гэта было б 
разумна дзеля захаваньня міру і спакою ў грамадзтве, каб працягвалі 
загойвацца раны, не 
знаходзілі працягу 
старыя канфлікты. 
Але да часу, калі 
айчынная гістарыч-
ная навука і ўлада 
не сасьпелі б для 
таго, каб аб’ектыўна 
ацаніць паваеннае 
супрацьстаяньне, 
раставіць акцэнты з 
увагі на існаваньне 
незалежнай Рэспуб-
лікі Беларусь. 

Аднак спачатку 
гэты працэс быў кі-
нуты на самацёк і 
разьвіваўся стыхійна, адпавядаючы сытуацыі ў грамадзтве ў пачатку 
1990-х. Усё пачало мяняцца дзесьці ў 1994 годзе пасьля першых 
прэзыдэнцкіх выбараў. Выбар тады быў зроблены не на карысьць 
захаваньня і заснаваньня новых нацыянальных традыцый. Тыя ж 
унутраныя войскі дагэтуль прызнаюць сваімі папярэднікамі войскі 
НКВД. Нашчадкі падразьдзяленьняў, якія ў паваенны час ваявалі 
супраць антысавецкага партызанскага руху, ад сярэдзіны 1990-х 
удзельнічалі ў разгонах вулічных акцый нацыянальнай апазыцыі. 
Гэтая пераемнасьць часта згадваецца ў спэцыялізаваных выданьнях, 
пэрыёдыцы, у электронных СМІ. 

У жніўні 1994 г. кіраўнік дзяржавы наведаў часьці ўнутраных 
войскаў МУС Мінскага гарнізону, усклаў кветкі “да бюста яфрэйтара 
Мікалая Захарава, які загінуў у 1948 годзе ў час бою пад Ваўкавыскам 
з бандгрупай” (цытую паводле публікацыі ў газэце “Літаратура і мас-
тацтва” ад 19 жніўня 1994 г., адбітак якой зьмешчаны побач). Акцэнты 
былі расстаўленыя. Ад таго часу амаль усе ўшанаваньні ўдзельнікаў 
беларускага антысавецкага змаганьня заканчваліся разгонамі, затры-
маньнямі, судамі, нішчэньнем крыжоў, помнікаў, шыльдаў. 

алесь каешка

кантактныя адрэсы:
rezystans@gmail.com

rezystans2004@yahoo.com

З нашымі выданьнямі  можна азнаёміцца на 
www.kamunikat.org

